
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 21, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ ᑐᒃᓯᐊᓂᒃᑯᑦ 
ᒪᑐᐃᖅᓯᒍᓐᓇᕐᒪᖔᖅ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᓪᓗ ᑲᑎᒪᓂᐊᓕᕐᒥᑎᓪᓗᑕ. ᑲᑎᒪᔾᔪᑎᔅᓴᕗᑦ 2. 
ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 036 - 2(4): ᐊᖏᕐᕋᒥ ᐊᒻᒪᓗ ᓄᓇᓕᓐᓂ ᑲᒪᔨᐅᔪᑦ ᖁᔭᓐᓇᒦᑕᐅᓂᖏᑦᑕ ᐅᓪᓗᖓ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕐᕋᒥ ᐊᒻᒪᓗ ᓄᓇᓕᓐᓂ ᑲᒪᔨᐅᔪᑦ 
ᖁᔭᓐᓇᒦᑕᐅᓂᖏᑦᑕ ᐅᓪᓗᖓ. ᑖᒃᑯᐊ ᐊᒃᓱᐊᓗᒃ ᐱᕐᔪᐊᖑᒻᒪᑕ ᑲᒪᔨᒋᔭᐅᖃᑦᑕᖅᑐᑦ ᐊᖏᕐᕋᒥ ᐊᒻᒪᓗ ᑕᒪᑐᒪᓂ 
ᐊᕐᕌᒍᒥ ᓯᕗᓪᓕᖅᐹᑦᑎᐊᒥ ᐃᓕᓴᕆᔭᐅᓂᐊᖅᑐᑦ. ᑖᒃᑯᐊ ᐃᑲᔪᕐᓂᖃᓪᓚᕆᒻᒪᑕ ᐊᖏᕐᕋᒥ 
ᐃᖅᑲᓚᐃᖅᑎᒋᔭᐅᖃᑦᑕᖅᑐᖅ.  
 
ᒫᑦᓯ 21, 2007-ᖑᑎᓪᓗᒍ ᑖᒃᑯᐊ ᐅᓪᓗᖃᑦᑎᑕᐅᓂᐊᖅᑐᑦ ᖁᔭᓐᓇᒦᕐᓗᑎᒃᑯᓪᓗ ᓄᓇᕗᒻᒥ. 
 
ᐅᖃᖅᑏ, ᑕᒪᒃᑯᐊ ᐊᖏᕐᕋᒥ ᑲᒪᔨᐅᖃᑦᑕᖅᑐᓐ ᐋᓐᓂᐊᔪᓂᒃ ᐊᓯᖏᓐᓂᓪᓗ ᑲᒪᔨᐅᖃᑦᑕᖅᐳᑦ, 
ᐃᑲᔪᖅᓱᐃᔨᐅᖃᑦᑕᖅᖢᑎᒃ, ᐋᓐᓂᐊᓯᐅᖅᑎᐅᖃᑦᑕᖅᖢᑎᒃ. ᓱᓇᒃᑯᑖᓂᓪᓗ ᐊᑐᖅᑐᐊᑎᑦᑎᖃᑦᑕᖅᖢᑎᒃ 
ᖃᐅᔨᓴᐃᔨᐅᓪᓗᑎᓪᓗ.  
 
ᐊᒻᒪᓗ ᐊᑕᐅᓯᐅᖏᑦᑐᓂᒃ ᐃᓕᓐᓂᐊᕈᑎᔅᓴᓂᒃ ᐊᑐᓕᖅᑎᑦᑎᓯᒪᔪᒍᑦ. ᑭᕙᓪᓕᕐᒥ ᑕᓚᕖᓴᒃᑯᑦ ᐃᓅᓕᓴᐃᕈᑎᓂᒃ 
ᐊᑐᓯᒋᐊᓚᐅᖅᑐᑦ ᐅᑭᐊᒃᓵᖑᓚᐅᖅᑐᒥ ᐊᒻᒪᓗ ᑕᐃᒃᑯᐊ ᑲᒪᔩᑦ ᐃᓕᓐᓂᐊᕐᕈᑎᒃᓴᓂᒃ ᐋᖅᑭᒃᓱᐃᓚᐅᖅᓯᒪᓪᓗᑎᒃ. 
ᓄᑖᓂᒃ ᐃᓕᓐᓂᐊᕐᒪᑕ ᐃᓱᒻᒥᐅᑎᔅᓴᓂᓪᓗ ᑕᐅᖅᓰᖃᑦᑕᕈᓐᓇᓂᐊᕐᒪᑕ ᐊᒻᒪᓗ ᐃᑲᔪᖅᓱᐃᔨᖃᖃᑦᑕᓂᐊᕐᒪᑕ.  
 
ᕿᑭᑦᑖᓗᒻᒥᐅᑕᐃᑦ ᕿᑭᖅᑖᓗᒻᒥ ᐅᓪᓗᓄᑦ ᑎᓴᒪᓄᑦ ᑲᑎᒪᕕᔾᔪᐊᕐᓂᖃᓚᐅᖅᑐᑦ.  

47-ᐸᖑᓪᓗᑎᒃ ᐃᓚᐅᔪᑦ, ᒪᕐᕈᐃᓂ ᑲᑎᒪᕕᔾᔪᐊᕐᓂᕐᓂ. ᐃᖅᑲᓇᐃᔭᖅᑏᑦ ᖃᐅᔨᒪᔭᒥᓂᒃ 
ᐃᓕᓐᓂᐊᕐᑎᑦᑎᔪᓐᓇᓚᐅᖅᑐᑦ ᐊᒻᒪᓗ ᓇᓗᓇᐃᒃᑯᑎᖅᑕᐅᔪᓐᓇᓚᐅᖅᖢᑎᒃ ᑐᐊᕕᕐᓇᖅᑐᓕᕆᓂᒃᑯᑦ ᖃᐅᔨᒪᔭᒥᓂᒃ. 
 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕐᑎᑦᑎᓚᐅᕐᒥᔪᑦ ᑕᒪᒃᑯᐊ 
ᓄᑦᑕᖅᑕᐅᑦᑎᐊᖃᑦᑕᓂᐊᕐᒪᑕ ᑲᒪᒋᔭᐅᔪᑦ ᐊᒻᒪᓗ ᓱᓇᒃᑯᑖᖏᑦ. 
 
ᕿᑎᕐᒥᐅᓂ, ᐃᖃᓗᒃᑑᑦᑎᐊᕐᒥ ᐊᕐᕌᓂ ᐃᓕᓐᓂᐊᕐᑎᑦᑎᓚᐅᕐᒥᔪᑦ ᐃᑲᔪᖅᑕᐅᓂᐊᕐᒪᑕ ᑕᒪᒃᑯᐊ ᓱᕈᓰᑦ 
ᑲᒪᒋᔭᐅᔾᔪᓯᖏᑦ ᐊᒻᒪᓗ ᓴᓂᕋᔭᒻᒥ ᐃᓕᓐᓂᐊᕐᑎᑦᑎᓚᐅᕐᕆᓪᓗᑎᒃ ᑕᐃᒫᑐᐃᓐᓇᖅ 15-ᓂᑦ ᐋᓐᓂᐊᓯᐅᖅᑏᑦ 
ᐊᖏᕐᕋᒥ ᑲᒪᔨᐅᖃᑦᑕᖅᑐᓐ ᐃᓚᐅᓚᐅᖅᑐᑦ ᐃᖃᓗᓐᓂ ᕖᕗᐊᓕᒥ ᐃᓕᓐᓂᐊᓯᓐᓈᑦ ᑲᑎᒪᓂᖃᑦᑎᓪᓗᒋᑦ. 
ᐃᓕᓐᓂᐊᑲᓐᓂᕈᓐᓇᓂᐊᕐᒪᑕ ᐊᒻᒪᓗ ᑖᓐᓇ ᓯᕗᓪᓕᖅᐹᑦᑎᐊᖑᓚᐅᖅᖢᓂ ᓄᓇᕗᒻᒥ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖃᑎᒋᔪᒪᕙᒃᑲ ᐊᖏᕐᕋᑎᓐᓂ ᓄᓇᑦᑎᓐᓂᓗ ᑲᒪᔨᐅᔪᓂᒃ ᓄᓇᕗᒻᒥ 
ᐊᒻᒪᓗ ᑲᒪᑦᑎᐊᖃᑦᑕᕈᓐᓇᕐᒪᑕ ᓇᓪᓕᒋᔭᑦᑎᓐᓂᒃ ᐊᖏᕐᕋᐅᖏᓐᓃᑎᓪᓗᒋᑦ.  
 
ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ ᓄᓇᕗᖕᒥᐅᓄᑦ ᐊᒻᒪᓗ ᐃᒻᒥᓂᕿᓂᕐᒥᒃ ᑐᕌᒐᖃᖅᖢᓂ ᒪᑭᒪᑦᑎᐊᓂᕐᒧᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. (ᐃᓱᓕᒃᑐᖅ ᑐᓵᔨ) ᒥᓂᔅᑐᐃᑦ ᐅᖃᐅᓯᒃᓴᖏᑦ. ᐃᒡᓗᓕᕆᔨᕐᔪᐊᑯᓐᓄᑦ 
ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 037 - 2(4): ᓄᓇᕗᖕᒥ ᐃᒡᓗᓂᒃ ᐸᐸᑦᑎᓂᕐᒧᑦ ᐱᒋᐊᕈᑏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᓐᓄᓴᒃᑯᓪᓗ, ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓄᑖᓂᒃ ᐆᒃᑑᑎᒃᓴᐅᔪᓂᒃ ᐃᖅᑲᓇᐃᔭᖃᑎᒌᓐᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᓄᓇᕗᖕᒥ ᐃᒡᓗᓂᒃ ᐸᐸᒃᑎᓂᕐᒧᑦ ᐱᒋᐊᕈᑏᑦ ᑲᔪᖏᖅᓴᐅᑎᒋᔭᐅᓂᐊᖅᖢᑎᒃ 
ᓄᓇᕗᖕᒥᐅᓂᒃ.  
 
ᑖᒃᑯᐊ ᓴᖅᑭᑕᐅᓚᐅᕐᓯᒪᔪᑦ ᐊᕐᕌᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᐊᒻᒪᓗ ᐸᕐᓇᐅᓯᐅᕐᓯᒪᓪᓗᑎᒃ ᒐᕙᒪᒃᑯᑦ 
ᓄᓇᕗᖕᒥᐅᑦ ᐃᒡᓗᓕᐅᕐᑎᓪᓗᒋᑦ ᐃᑲᔪᖅᑎᖃᕈᓐᓇᓂᐊᕐᒪᑕ ᑲᑐᔾᔨᖃᑎᒌᓐᓂᒃᑰᕐᓗᑕ ᒫᓂ 725-ᓂᒃ ᓄᑖᓂᒃ 
ᐃᒡᓗᓕᐅᕐᓂᐊᕐᑐᒍᑦ ᐱᔪᓐᓇᕐᓯᓂᖅᑖᐹᓪᓕᓂᐊᕐᒪᑕ ᑕᒪᒃᑯᐊ ᐃᖅᑲᓇᐃᔭᕐᑏᑦ ᓄᓇᑦᑎᓐᓃᑦᑐᑦ ᐊᒻᒪᓗ Business-
ᓯᑦ ᓄᓇᑦᑎᓃᒃᑐᑦ ᐱᕙᓪᓕᐊᓂᖃᓐᓂᐊᕐᒪᑕ.  
 
ᐊᐅᔭᐅᓚᐅᕐᑐᒥ ᐅᑭᐊᒃᓵᒥᓗ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᖕᓄᑦ ᐳᓚᕋᓚᐅᕐᑐᑦ 
ᐊᒻᒪᓗ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᕐᑎᖏᓐᓂᓪᓗ ᑲᑎᒪᖃᑎᖃᓚᐅᖅᖢᑎᒃ. ᐃᒡᓗᓕᕆᔨᒃᑯᓐᓂᒃ 
Business-ᒋᔭᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐅᖃᐅᓯᖃᕐᖢᑎᒃ ᐃᒡᓗᓕᕆᓂᕐᒧᑦ ᐸᐸᒃᑎᓂᐅᑉ ᐱᒋᐊᕈᑎᒋᔭᖏᓐᓂᒃ 
ᐊᒻᒪᓗ ᖃᓄᖅ ᐃᓱᒪᒋᔭᐅᖕᒪᖔᑦ ᑐᑭᓯᓇᓱᒃᖢᑎᒃ.  
 
ᑖᓐᓇ ᐊᖅᑯᑎᒋᓪᓗᒍ ᑲᑐᔾᔨᖃᑎᒌᓐᓃᒃᑰᕐᓂᐊᑐᑦ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᖕᒥ ᓯᓚᑦᑐᓴᕐᕕᒃ,  

ᐃᓕᓐᓂᐊᖅᑐᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᖓᑦ, ᓄᓇᓕᖕᓂ 
ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑏᑦ ᐊᒻᒪᓗ ᑮᓇᐅᔭᓕᕆᔩ. ᑐᕌᒐᐃᑦ ᐋᖅᑭᒃᑕᐅᓚᐅᕐᓯᒪᔪᑦ 
ᐊᒃᓱᕈᑎᒋᓐᓇᕈᓐᓇᕐᓂᐊᕋᑦᑎᒃᑯ ᓵᓐᖓᐃᓐᓇᕐᕈᓐᓇᓐᓂᐊᕋᑦᑎᑯᓪᓗ ᑎᓴᒪᓪᓗᐊᑕᐃᑦ ᐱᓇᓱᐊᖅᑕᕗᑦ ᐃᓗᐊᓃᒃᑐᑦ, 
ᐃᒻᒥᓃᕿᕙᓪᓕᐊᓂᖅ ᐊᒻᒪᓗ ᐃᓕᓐᓂᐊᖏᓐᓇᕐᓂᐊᕐᓂᖅ ᐱᔾᔪᑎᒋᓪᓗᒍ.  
 
ᑖᒃᑯᐊ ᑐᑭᒧᐊᒃᑎᑕᐅᔪᑦ ᐊᖅᑯᑎᒋᔭᐅᓪᓗᑎᒃ ᒥᓂᔅᑕᐃᑦ ᑐᖏᓕᖏᑦᑕ ᐱᔭᕆᐊᑭᓪᓕᑎᑦᑎᔨᖏᑦᑕ ᑲᑎᒪᔨᕋᓛᖏᑦ 
ᐊᖏᔪᖅᑲᐅᑏᑦ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᔭᕆᐊᑭᓪᓕᑎᑦᑎᔨᖏᑦ, ᐊᒻᒪᓗ ᐊᕕᒃᑐᕐᓯᒪᔪᓂ 
ᐱᔭᕆᐊᑭᓪᓕᑎᑦᑎᔩᑦ. ᑖᒃᑯᐊ ᐊᕕᒃᑐᕐᓯᒪᔪᓂ ᑎᒥᓐᖑᖅᑎᑕᐅᓯᒪᔪᑦ ᐊᑐᓕᖅᑎᑦᓯᔨᓪᓗᐊᑕᐅᓂᐊᖅᑐᑦ ᑕᖅᑭᓂ 
ᐊᒡᒋᖅᑐᓂ ᐊᒻᒪᓗ ᐊᑕᐅᓯᕐᒧᑦ ᐅᐸᒡᓗᑎᒃ ᑭᓱᒃᓗᒃᑖᓂᒃ ᓄᓇᓕᖕᓄᑦ ᑐᕌᖓᔪᓂᒃ ᐋᖅᑭᒃᓱᐃᕙᓪᓕᐊᔪᓐᓇᕐᓂᐊᖅᑐᑦ 
ᐊᒻᒪᓗ ᖃᓄᖅ ᐃᓱᒪᒋᔭᐅᖕᒪᖔᑦ ᑕᖅᑲᒃᑯᓄᖓ ᖃᓄᖅᑑᕈᑎᒃᓴᓕᐅᖅᑎᐅᓗᑎᒃ.  
 
ᐊᒻᒪᓗ ᐊᔭᐅᕆᔪᒍᑦ ᓄᓇᓕᖕᓂ ᐃᖅᑲᓇᐃᔭᖅ ᐃᓛᒃ ᐃᖅᑲᓇᐃᔭᖅᑎᑦᑎᔩᑦ ᐱᔭᕆᐊᑭᓪᓕᑎᑦᑎᔨᖏᓐᓂᒃ 
ᓄᓇᓕᖕᓄᑦ ᐸᕐᓇᐅᓯᐅᖅᐸᓪᓕᐊᓂᐊᕐᒪᑕ ᐃᒡᓗᓕᐅᕐᓂᒃᑯᑦ, ᐃᓕᓐᓂᐊᓯᓐᓇᑦ ᐃᖅᑲᓇᐃᔭᖅᑎᑦᑎᓂᒃᑯᑦ, ᐊᒻᒪᓗ 
ᐊᓯᖏᑦᑎᒍ. ᒥᑦᑎᒪᑕᓕᒃ ᓯᕗᓪᓕᖅᐹᑦᑎᐊᖑᕗᖅ ᑕᐃᒪᐃᓕᐅᖅᑐᖅ ᐊᒻᒪᓗ ᐊᓯᖏᓐᓂᒃ ᑕᑯᒃᑲᓐᓂᕈᒪᓂᐊᖅᑐᒍᑦ.  
 
ᐅᖃᖅᑏ ᐃᒡᓗᓕᕆᓂᕐᒧᑦ ᐸᐸᒃᑎᓂᕐᒧᑦ ᑐᑭᒧᐊᕈᑏᑦ ᐊᖅᑯᑎᒋᓗᑎᒃᑯᑦ ᓄᓇᓕᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑲᔪᖏᖅᓴᐅᑎᓪᓚᕆᐊᓘᓂᐊᖅᑐᖅ ᐊᒻᒪᓗ ᐃᓕᓐᓂᐊᖅᑎᑦᑎᓐᓇᕐᓂᐊᖅᖢᑕ ᓴᓇᔨᒃᓴᓂᒃ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᕐᓂᐊᖅᑐᓂᒃ ᐊᒻᒪᓗ ᓄᓇᓕᖕᓂ Business-ᓄᑦ ᐱᕚᓪᓕᐊᑎᐅᓂᐊᖅᑐᓂᒃ.  
 
ᓂᕆᐅᒃᐳᖓ ᑕᒪᑐᒪᓂ ᐊᕌᒍᒥ ᑲᑐᔾᔨᖃᑎᒌᓪᓗᑕ ᐃᒡᓗᓕᐅᕐᓂᐊᕐᑎᓪᓗᑕ ᐃᓕᓐᓂᐊᖅᑎᑦᑎᓂᐊᕐᑎᓪᓗᑕᓗ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 038 - 2(4): ᐱᓕᒻᒪᒃᓴᐃᔪᑦ ᑲᓇᑕᒃᑯᑦ ᓄᓇᕗᒻᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᑐᖓ ᐅᓪᓗᒥᒧᑦ ᐊᓐᖑᑎᓯᒪᔪᒥᒃ 
ᐅᓂᒃᑳᕐᕕᒋᔪᓐᓇᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ.  Skills Canada-ᑯᑦ ᓄᓇᕗᖕᒥ ᐱᓕᕆᑎᓪᓗᒋᑦ ᑖᒃᑯᐊ ᑐᒡᓕᐊᓂ 
ᐊᐅᓚᓂᖃᓕᖅᑐᑦ ᑮᓇᐅᔭᓕᐅᖅᑎᐅᔪᒃᓴᐅᑎᐅᓐᖏᒃᖢᑎᓪᓗ.  
 
ᐊᒻᒪᓗ ᐱᓕᒻᒪᒃᓴᐃᔩᑦ ᑲᓇᑕᒥ ᑐᕌᒐᖃᖅᑐᑦ ᑲᓇᑕᓕᒫᕐᒥ ᐃᑲᔪᕈᒪᓪᓗᑎᒃ ᒪᒃᑯᒃᑐᓂᒃ ᑲᓇᑕᒥᐅᑕᓂᒃ 
ᐃᖅᑲᓇᐃᔮᓄᑦ ᐃᓯᖅᐸᓪᓕᐊᔪᓐᓇᕐᓂᐊᕐᒪᑕ. ᐱᓕᒻᒪᓴᕐᑕᐅᓗᑎᒃ ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ ᐊᓯᖏᓐᓄᓪᓗ. 
 
1,000-ᖏᓐᓃᒃᑐᑦ ᐃᓕᓴᖅᑏᑦ 17-ᓂ ᓄᓇᓕᖕᓂ ᐃᓚᐅᓯᒪᔪᑦ. ᓲᕐᓗ ᖄᖅᑯᓴᐅᑎᓂᒃᑯᑦ ᓯᑐᕋᖅ ᖄᖅᑯᓴᐅᑎᓂᒃᑯᑦ 
ᐊᒻᒪᓗ ᐱᑐᐃᓐᓇᐅᖏᑦᑐᓂᒃ ᐱᓕᒻᒪᒃᓴᐅᑎᓂᒃ ᐊᑐᖅᑎᓪᓗᒋᑦ.  

ᓄᑖᓂᒃ ᐊᑭᓕᕐᓱᖅᑕᐅᖏᑦᑐᓂᒃ ᐱᓕᕆᔨᒃᓴᓂᒃ ᓴᖅᑭᒃᑎᕙᓪᓕᐊᔪᒍᑦ ᐃᓕᓐᓂᐊᕐᑎᑕᐅᔪᓐᓇᕐᓂᐊᕐᒪᑕ 
ᐃᓕᓴᖅᑐᖁᑎᕗᑦ ᓴᓇᔨᓪᓚᕆᖑᕆᐅᖅᓴᓂᕐᒧᑦ. 
 
ᐊᒻᒪᓗ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑕᐅᓗᑎᒃ ᓲᕐᓗ ᑎᑎᕋᐅᔭᕐᓂᒃᑯᑦ, ᖃᕋᓴᐅᔭᒃᑯᕈᓐᓇᕐᑐᓕᐅᕐᓴᓂᒃᑯᑦ, 
ᑕᓕᕖᓴᒃᑯᑦ, ᐊᔾᔨᓕᐅᒐᒃᓴᒃᑯᓪᓗ ᓴᓇᓂᖅ, ᕿᔪᓕᕆᓂᖅ, ᓂᕿᓕᐅᕐᓂᖅ, ᓄᔭᓕᕆᓂᖅ ᐊᒻᒪᓗ ᐊᓐᓄᕌᓕᕆᓂᖅ 
ᐊᕐᓇᓄᑦ ᑕᒪᒃᑯᐊ ᐱᒋᐊᖅᓯᒪᓕᖅᑐᑦ ᓄᓇᕗᖕᒥᐅᓕᒫᓪᓗ ᑭᒡᒐᖅᑐᖅᑕᐅᓪᓗᑎᒃ.  
 
ᐱᓕᒻᒪᒃᓴᐃᔪᑦ ᑲᓇᑕᒥ ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᖁᓪᓕᒃᑯᓐᓄᑦ, DiavikMine-ᑯᓐᓄᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᖏᓐᓄᑦ ᑮᓇᐅᔭᖅᑎᒍᑦ ᐃᑲᔪᖃᑦᑕᖅᑐᑦ 
ᐃᓱᒻᒥᐅᑐᔅᓴᖅᓯᐅᖅᑎᐅᓪᓗᑎᓪᓗ. 
 
ᐃᓕᓴᐃᔩᑦ ᒎᓗᑖᖅᑎᑕᐅᖃᑦᑕᖅᑐᑦ ᑐᒡᓕᐊᓂ ᐱᖅᑯᓴᐅᑎᑎᓪᓗᒋᑦ ᑕᒫᓂ ᐃᖃᓗᓐᓂ ᒫᔅᓯ 29-ᖑᓕᖅᐸᑦ ᐃᓄᒃᓱᒃ 
ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᓄᓇᕗᒻᒥ ᑲᑐᔾᔨᖃᑎᒌᑦ ᐃᓚᐅᓛᖅᑐᑎᒃ.  
 
ᔫᓂᐅᓕᖅᐸᑦ ᓵᔅᑲᑑᓐ, ᓴᔅᑳᑦᓱᐋᓐᒥ ᐱᖅᑯᓴᐅᑎᓂᐊᖅᑐᑦ ᐊᒻᒪᓗ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᓄᑦ 
ᐃᓚᐅᖃᑕᐅᓂᐊᖅᖢᑎᒃ. 
 
ᑖᒃᑯᐊ ᑲᔪᓯᓂᖃᑦᑎᐊᖁᕙᒃᑲ ᐃᓕᔅᓯᓐᓄᑦ ᐃᓚᖃᖅᑐᖓ ᖁᔭᓐᓇᒦᖅᑐᒋᓪᓗ ᐊᑭᓕᖅᓱᖅᑕᐅᖃᑦᑕᓐᖏᑦᑐᑦ 
ᑮᓇᐅᔭᖃᖅᑏᑦ, ᐃᓕᓴᐃᔩ ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᑎᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 2(4): ᖃᐅᔨᒋᐊᕐᓂᖅ ᕿᓐᖓᐅᒻᒥᑦ ᑐᓚᑦᑕᕐᕕᒃ ᐊᒻᒪ ᐊᑐᕆᐊᒧᑦ 

ᐱᓕᕆᐊᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᕿᖓᐅᒻᒥᑦ ᑐᓚᑦᑕᕐᕕᒃ ᐊᖅᑯᓪᓗ 
ᓴᓇᔭᐅᓂᐊᖅᑐᖅ ᐅᖃᐅᓯᕆᔪᒪᓪᓗᒍ. ᑖᓐᓇ ᐊᑕᐅᓯᐊᕐᓇᒍ ᐅᖃᐅᓯᕆᖃᑦᑕᖅᓯᒪᔭᕋ ᐱᕐᔪᐊᕌᓘᒻᒪᑦ ᕿᑎᕐᒥᐅᓂᑦ 
ᐊᒻᒪᓗ ᑮᓇᐅᔭᓕᐅᕈᑎᒃᓴᕆᔭᐅᓂᐊᖅᑐᓂ ᓄᓇᕗᒻᒥᐅᓄᑦ ᑲᓇᑕᒥᐅᓄᓪᓗ. 
 
ᕿᑎᕐᒥᐅᓄᑦ ᑲᑐᔾᔨᖃᑎᒌᑦ ᐊᒻᒪᓗ ᐊᓯᖏᑦ ᐱᔭᕆᐊᑭᓪᓕᑎᑦᑎᔪᑦ ᒫᓐᓇᕈᓘᓚᐅᖅᑐᖅ ᕚᓐᑰᕙᒥᑦ ᑐᕌᓐᑐᒥᓪᓗ 
ᑲᑎᒪᓛᖅᑐᑦ ᐅᖃᐅᓯᖃᕐᓂᐊᖅᑐᑎᒃ ᑖᓐᓇ ᑲᔪᓯᓂᐊᕐᒪᖔᑦ, $3,000,000-ᓂᒃ ᐊᑐᕆᐊᖃᕐᓂᐊᕐᒪᑕ 
ᐱᔭᕇᖅᑕᐅᓂᐊᖅᐸᑕ ᖃᐅᔨᓵᕆᔭᐅᔪᑦ ᐅᓂᒃᑳᓪᓗ ᐱᔭᐅᔭᕆᐊᓖᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᓯᒪᔭᖏᓐᓄᑦ. 

$6,000,000-ᓂᒃ ᐊᑐᖅᓯᒪᓕᖅᑐᒍᑦ ᖁᓕᑦ ᐊᕐᕌᒍᑦ ᓈᓇᓱᑦᑎᓪᓗᒋᑦ.  
 
ᐊᕐᕌᓂ ᑎᐱᑦᒥᑦ ᑳᓐᑐᐃᑐᒧᑦ ᐊᖅᑯᑦ ᐅᑭᐅᒃᑯᑦ ᐊᑐᖅᑕᐅᖃᑦᑕᖅᑐᖅ ᓄᓇᑦᓯᐊᕐᒥ ᐊᒻᒪᓗ Taherra-ᒧᑦ 
ᐊᔾᔭᖅᑐᐃᖃᑦᑕᖅᑐᑦ ᓄᓇᕗᒻᒥ ᒪᑐᓴᕋᐃᓚᐅᖅᓯᒪᔪᖅ ᐅᖅᑰᓂᖓ ᐱᔾᔪᑎᒋᓪᓗᒍ. 
 
ᐊᒻᒪᓗ ᐊᒃᓱᐊᓗᒃ ᑖᓐᓇ ᐱᐅᓚᐅᓐᖏᑦᑐᓂ Tahera-ᑯᓐᓄᑦ 60-ᐳᓴᓐᑦᑐᐃᓐᓇᕐᓂᒃ ᐅᖅᓱᐊᓗᓐᓂᒃ 
ᑎᑭᕝᕕᐅᓚᐅᖅᓯᒪᒻᒪᑕ. ᐊᑦᑐᖅᑕᐅᓂᖃᓪᓚᕆᓚᐅᖅᑐᑦ ᕿᑎᕐᒥᐅᑦ. 
 
ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ ᐱᖁᑎᕐᔪᐊᓂᒃ ᐱᖃᕆᐊᖃᕐᓂᑦᑎᓐᓂᑦ ᐅᔭᕋᓐᓂᐊᕐᓂᖅ ᑲᔪᓯᓂᐊᖅᐸᑦ ᐊᒻᒪᓗ 
ᑮᓇᐅᔭᓕᐅᕈᑎᒃᓴᐅᔪᖅ ᐱᕙᓪᓕᐊᑎᑕᐅᓂᐊᖅᐸᑦ. ᒪᑯᐊᓗ ᐃᖅᑲᓇᐃᔮᑦ ᐃᓕᓐᓂᐊᕈᑎᒃᓴᐃᑦ ᑳᓐᑐᕌᔅᓴᓪᓗ 
ᑲᔪᓯᑦᑎᐊᕐᓂᐊᕐᒪᑕ. ᓄᓇᕗᒻᒥᐅᑦ ᐊᔭᐅᑉᐱᐊᖃᑐᐃᓐᓇᕆᐊᖃᕈᓐᓃᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 90-ᐳᓴᓐᑦᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᑲᓇᑕᐅᑉ ᑲᒐᕙᒃᑯᖏᓐᓂᑦ. 
 
ᑖᓐᓇ ᐃᓱᒪᒋᓪᓗᒍ ᑖᒃᑯᐊ BIPAR-ᑯᑦ ᑲᑎᒪᔨᕋᓛᖏᑦ ᐃᓱᒪᓕᐅᓚᐅᖅᓯᒪᔪᑦ ᑖᓐᓇ ᑲᔪᓯᖁᔭᐅᓪᓗᓂ. 
ᑲᑎᒪᔨᕋᓛᖑᖃᑕᐅᔪᑦ ᐅᓂᒃᑳᓕᐅᖅᓯᒪᔪᑦ ᐃᓚᒌᑦᑐᒋᑦ ᑮᓇᐅᔭᓕᐅᕋᓱᓐᓂᕐᒧᑦ ᐆᑦᑑᑦ ᑖᓐᓇ ᑭᖑᓪᓕᖅᐹᖑᑎᓪᓗᒍ 
15,000-ᓂᒃ ᐃᖅᑲᓇᐃᔮᓂᒃ ᐊᕐᕌᒍᒧᑦ ᐋᖅᑭᔅᓯᒪᔪᑦ ᐋᖅᑭᑦᑕᐅᓚᐅᖅᓯᒪᔪᑦ ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᒥᐅᓄᑦ. 
 
ᐅᖃᖅᑏ, BIPAR-ᑯᑦ ᑲᑎᒪᔨᕋᓛᖏᑦ ᐃᑲᔪᖅᓱᐃᔨᖏᓪᓗ ᑮᓇᐅᔭᖃᖅᑎᑦᑎᓚᐅᖅᑐᑦ ᑕᒪᓐᓇ ᑲᔪᓯᓂᐊᕐᒪᑦ 
ᐅᑉᐱᕆᔭᐅᒐᒥ ᑕᐃᒪ ᐅᓪᓗᒥᐅᓕᖅᑐᖅ ᐱᓗᐊᓐᖑᐊᖅᑐᒍ ᐊᖏᖅᓯᒪᑦᑎᐊᕆᐊᖃᖅᐳᑦ ᓯᕗᒃᑲᖅᑕᖅᑎᐅᓗᑎᓪᓗ 
ᐊᒻᒪᓗ ᑮᓇᐅᔭᖅᑎᒍᑦ ᐃᑲᔪᖅᓱᐃᓗᑎᒃ ᓄᓇᕗᑦ ᒐᕙᒪᒃᑯᖏᑦ ᑖᓐᓇ ᑐᒡᓕᐊᓄᑦ ᐊᓪᓕᖅᑕᐅᔪᓐᓇᕐᓂᐊᕐᒪᑦ 
ᐃᑲᔪᖅᓱᖅᑕᐅᓗᑎᓪᓗ ᐋᑐᕚᒥ. 
 
$25,000,000-ᑖᖅᑎᑕᐅᖃᑦᑕᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ $300,000,000-ᖑᓂᐊᖅᑐᓂ ᐊᑭᖓ 
ᐊᒻᒪᓗ ᐃᓚᖏᑦ ᑖᒃᑯᐊ ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ BIPAR-ᑯᓐᓅᖅᑕᐅᓗᑎᒃ. ᑖᒃᑯᐊ 
ᖄᖓᓂᑯᓘᕈᑎᒃᓴᓕᐊᕆᔭᐅᓂᐊᖅᑐᑦ ᐊᕐᕌᒍᓄᑦ ᐊᒡᒋᖅᑐᓄᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 

ᓴᓇᔨᓐᖑᓪᓚᕆᒋᐅᖅᓴᓂᕐᒥᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᒋᔪᒪᓪᓗᒋᑦ 
ᖁᕐᓗᖅᑑᕐᒥᑦ ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᖅᑐᑦ ᓴᓇᔨᓐᖑᓪᓚᕆᒋᐅᖅᓴᓂᕐᒥᑦ ᐱᑐᐃᓐᓇᐅᓐᖏᑦᑐᒥᓪᓗᑦ 
ᐃᓕᓐᓂᐊᕆᐅᖅᓴᓂᐊᖅᑐᑦ. ᑕᒪᓐᓇ ᐆᑦᑑᑕᐅᓪᓗᓂ ᖁᕐᓗᖅᑑᕐᒥ ᐃᓕᓐᓂᐊᕐᕕᐊᓗᒻᒥ ᐱᒋᐊᖅᑎᑕᐅᓯᒪᒻᒪᑦ. 
 
ᒪᑯᐊ ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑕᐅᒍᔪᑦ ᐊᒻᒪᓗ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᑐᕌᖓᔪᑦ 
ᑲᑎᑦᑐᒋᑦ ᑖᓐᓇ ᓴᖅᑭᔮᖅᑎᑕᐅᓯᒪᔪᖅ. ᐃᓕᓴᖅᑏᑦ ᐃᓄᐃᓐᓇᖅᑐᓐ ᐅᖃᐅᓯᖓᓂᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 
ᐊᒻᒪᓗ ᐃᓪᓗᖔᖓᒍᑦ ᑕᑯᓪᓗᒍ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᑎᑎᕋᕆᐊᖃᖅᑕᖏᓐᓄᑦ 
ᐅᐸᓗᖓᐃᖅᑕᐅᕙᓪᓕᐊᓪᓗᑎᒃ.  
 
ᐊᒻᒪᓗ ᑖᓐᓇᐅᑎᓪᓗᒍ 80-ᓂᑦ ᓇᓗᓇᐃᒃᑯᑕᖅᑖᖃᑦᑕᖅᑐᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᕐᕈᓱᒍᔭᐅᔾᔪᔪᓄᑦ ᐊᒻᒪᓗ 
40 ᓇᓖᕌᕈᑏᑦ ᐊᑐᖅᖢᒋᑦ ᓴᓇᔨᓪᓚᕆᓐᖑᕆᐅᔅᓴᓂᕐᒧᑦ ᐊᑐᖅᑐᒃᓴᐃᑦ.  
 
ᐅᖃᖅᑏ, 21-ᖑᔪᑦ ᖁᓪᓗᖅᑑᒥ ᐃᓕᓐᓂᐊᖅᕕᐊᓗᒻᒥ ᐃᓕᓴᖅᑐᓐ, ᒍᕋᐃᑦ 10 ᐊᒻᒪᓗ 11-ᐸᒦᑦᑐᑦ ᑕᕝᕙᓃᑦᑐᑦ 
ᐅᓪᓗᒥᒧᓪᓗ ᑎᑭᑦᖢᒋᑦ ᑖᒃᑯᐊ ᐃᓕᓐᓂᐊᖅᑐᑦ ᐅᓄᖅᓯᕙᓪᓕᐊᑐᐃᓐᓇᖅᖢᑎ. 40-ᐅᑉᐸᑕ, 33-ᓂ 
ᑎᒍᓯᕙᓪᓕᐊᓪᓗᑎᒃ ᓇᓗᓇᐃᒃᑯᑕᕐᓂᒃ ᐊᒻᒪᓗ ᐱᔭᕇᖅᓯᕙᓪᓕᐊᓪᓗᑎᒃ. ᐃᖅᑲᓇᐃᔮᕐᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕐᕈᑎᒃᓴᓂᒃ ᓲᕐᓗ ᑐᐊᕕᓐᓇᖅᑐᓕᕆᓂᕐᒧᑦ. ᑐᐊᕕᓐᓇᑐᖅᑕᖃᑦᑎᓪᓗᒍ ᑲᒪᔨᐅᓂᕐᒥᒃ, 
ᐊᑦᑕᓇᖅᔭᐃᖅᓯᓯᒪᓂᕐᒧᑦ ᐃᖅᑲᓇᐃᔭᖅᕕᐅᑉ ᐃᓗᐊᓂ.  
 
ᐊᒻᒪᓗ ᐅᖃᖅᑏ, ᐃᓕᓐᓂᐊᖅᑏᑦ ᐊᐅᓚᖅᑎᑕᐅᖃᑦᑕᕈᓐᓇᓂᐊᖅᑐᑦ ᐃᖅᑲᓇᐃᔮᒃᓴᓂᒃ ᖃᓄᐃᑦᑐᓂᒃ ᐱᑕᖃᒻᒪᖔᖅ 
ᖃᐅᔨᕙᓪᓕᐊᒍᓐᓇᓂᐊᕐᒪᑕ ᐊᒻᒪᓗ ᑭᓱᑦ ᒪᑐᐃᖓᒻᒪᖔᖅ ᐅᑭᐅᖅᑕᖅᑐᒥᐅᓄᑦ ᓴᓇᔨᓪᓚᕆᓐᖑᖅᓯᒪᔪᓄᑦ. 
ᐅᖃᖅᑏ, ᖁᕝᕙᓯᓐᓂᓕᒃ 10-ᒥᒃ ᐃᓕᓐᓂᐊᖅᑐᑦ Alberta-ᒥ, Alberta-ᐅᑉ ᐅᐊᓐᓇᖓᓂ ᐃᓕᓐᓂᐊᖅᕕᐊᓗᒻᒥ 
ᓴᓇᔨᓪᓚᕆᓐᖑᕆᐅᔅᓴᓂᕐᒧᑦ NAIT-ᖑᓂᕋᖅᑕᐅᔪᒧᑦ ᑕᐅᕗᓐᖓᐅᔾᔭᐅᓚᐅᖅᑐᑦ. ᑕᒪᑐᒪᓂ ᐊᕐᕌᒍᒥ ᐅᑯᐊᖑᕗᑦ, 
ᔮᓂᑕᓐ ᐊᓪᓕᕈᐃᑦᑐᖅ, ᐱᐊᕈᓕ ᐊᓇᑉᓚᒃ, ᐸᓂᒐᓗ ᑐᕋᐃᓯ ᐃᕝᔭᕈᑕᐃᓚᒃ, ᕌᐱᓐ Hᐊᕐᕕ, ᒪHᐃᒃ Hᐊᕕᐅᔭᖅ, 
ᐹᐳᕋ ᑲᑕᖃᑐᐊᖅ, ᐋᓐᔨᓚ ᖁᓕᒃᑖᓐᓇ, ᒪᓄᒃ ᑕᐃᐹᓇ. 
 
ᐅᖃᖅᑏ, ᑖᒃᑯᐊ ᒪᒃᑯᑦᑐᑦ ᐊᕐᓇᐃᑦ, ᐊᖑᑏᓪᓗ ᐊᓪᓚᕆᐊᖅᓯᔪᓪᓚᕆᐅᔪᑦ ᐱᕐᔪᐊᕐᕌᓗᒻᒥᒃ ᓇᒻᒥᓂᖅ 
ᐃᓱᒪᑐᐃᓐᓇᕆᖃᑦᑕᓚᐅᖅᓯᒪᔭᒻᒥᓂᒃ ᐱᓐᖑᑎᑦᑎᓂᐊᕐᒪᑕ ᐊᒻᒪᓗ ᓄᓇᕗᒻᒥᐅᑦ ᐱᓐᖑᖅᑎᑕᐅᖁᔭᖏᓐᓂᒃ.  
 
ᐊᖏᖅᑕᐅᔪᒪᔪᖓ ᐱᔭᕇᕈᓐᓇᕐᓂᐊᕐᕋᒃᑭᑦ. 
 
ᐅᖃᖅᑎ: ᒥᔅᑕ ᐃᕝᔭᕈᑕᐃᓚᒃ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᐱᕆᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐃᕝᕙᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ. 
ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᖃᖁᕙᒃᑲ ᑕᐃᒃᑯᓂᖓ ᒪᒃᑯᑦᑐᓂᒃ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ 
ᐱᔭᕇᖅᓯᓇᓱᑉᐸᓪᓕᐊᑎᓪᓗᒋᑦ ᐃᓕᓐᓂᐊᖅᑕᒥᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᑎᓯᐅᔭᖅᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 2(4): ᐊᑯᓂᒧᑦ ᐃᖅᑲᓇᐃᔭᕐᓂᕐᒧᑦ ᐱᑦᔪᓯᐊᖅᑐᑦ ᐃᓕᓴᕆᔭᐅᔾᔪᑎᑦ - 

ᓴᓂᑭᓗᐊᕐᒥᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᕋ ᐸᓂᒐ ᒪᕐᕉᓐᓂᒃ ᐊᓂᒥᓐᓂᒃ, ᓄᑲᑦᑏᓐᓂᒃ 
ᐱᓯᒪᑦᑎᒻᒪᑦ ᐊᓈᓇᖓ ᐋᓐᓂᐊᕕᒻᒥᒻᒪᑦ. ᑕᐃᒃᑯᐊ ᐃᓱᒪᒋᔭᒃᑲ ᖁᔭᒋᓪᓗᒋᓪᓗ. 
 
ᐅᖃᖅᑏ, ᖁᔭᓕᔪᒪᔪᖓ ᐊᒥᓱᑲᓪᓚᐅᔪᓂᒃ ᓴᓂᑭᓗᐊᕐᒥ ᑭᒡᒐᑐᖅᑕᓐᓂ ᐊᑯᓂᒧᑦ ᐃᖅᑲᓇᐃᔭᕐᓂᕐᒧᑦ 
ᐱᑦᔪᓯᐊᓚᐅᖅᑐᓄᑦ ᐃᓕᓴᕆᔭᐅᔾᔪᑎᓂᒃ. ᒥᓂᔅᑕ ᑕᐹᕐᔪᒃ ᖁᔭᓐᓇᒦᕈᒪᒻᒥᔭᕋ ᓴᓂᑭᓗᐊᕐᒨᕈᓐᓇᓚᐅᕐᖓᑦ ᑕᒪᓐᓇ 
ᐱᑦᔪᑎᒋᓪᓗᒍ. 
 
ᐅᖃᖅᑏ, ᐊᒥᓱᑲᓪᓚᐅᔪᑦ ᑭᒡᒐᑐᖅᑕᒃᑲ ᐃᓕᓴᕆᔭᐅᔭᕆᐊᖃᓐᖓᑕ ᐊᕌᒍᓂᑦ ᐊᒥᓱᓂᒃ ᐃᖅᑲᓇᐃᔭᖅᓯᒪᓂᖏᓐᓄᑦ 
ᑕᕝᕗᖓ ᓄᓇᓕᓐᓄᑦ. ᑖᒃᑯᐊ ᑭᒡᒐᑐᖅᑕᕗᑦ ᐃᖅᑲᓇᐃᔭᖅᑐᑦ ᐋᓐᓂᐊᕕᑦᑎᓐᓂ ᐊᒻᒪᓗ ᓄᐃᔭ ᐃᓕᓐᓂᐊᕐᕕᒻᒥ.  
 
ᐅᖃᖅᑏ, ᐊᕐᕌᒎᓄᑦ ᑕᓪᓕᒪᓄᑦ ᐃᓕᑕᕆᔭᐅᔾᔪᑎᑖᓚᐅᖅᑐᑦ ᐅᑯᐊ: ᐋᓂ ᐃᒥᖅᑯᑕᐃᓚᒃ, ᐅᕕᓂ ᐅᖃᐃᑦᑐᖅ, 
ᑕᐃᓇ ᕿᑐᓱᒃ, ᑕᐃᓇ ᖃᕝᕕᒃ, ᑎᒻ Hᐅᐃᑦ, ᒥᐊᓕ ᖃᕝᕕᒃ ᐊᒻᒪ ᔪᓕᐊ ᒍᕌᓐᑦ. ᑐᐊᕋ ᕗᕋᐃᓱᕐ ᐊᒻᒪ ᓘᓯ ᐅᑉᐱᒃ 
ᐱᓚᐅᕐᒥᔫᒃ ᐊᕐᕌᒍᓄᑦ ᖁᓕᓄᑦ ᐃᖅᑲᓇᐃᔭᖅᓯᒪᓂᖏᓐᓄᑦ. ᓕᓯ ᖃᕝᕕᒃ 15-ᓄᑦ ᐅᑭᐅᓄᑦ. ᔮᓐ ᔭᐃᒥᓴᓐ 
ᐊᕐᕌᒍᓄᑦ 20-ᓄᑦ ᐃᓕᓴᕆᔭᐅᔪᖅ. 
 
ᐅᖃᖅᑏ, ᐃᓕᓴᕆᔪᒪᒻᒥᔭᒃᑲ ᐱᓗᐊᖅᑐᒥᒃ ᔮᓂ ᒦᑯ ᔪᓂᐅᕐ, ᐊᒻᒪ ᑭᐅᕈᓕᓐ ᐃᖃᓗᒃ, ᑖᒃᑯᐊ 
ᐃᖅᑲᓇᐃᔮᖃᖅᓯᒪᓕᖅᑐᑦ ᐅᑭᐅᓂᒃ 30-ᓂᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᓴᓂᑭᓗᐊᕐᒥ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᓂᒃ 
ᐊᒃᓱᕈᑦᑎᐊᖅᑐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᑎᒪᔾᔪᑎᔅᓴᕗᑦ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᖏᑉᐸᑦ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 4. (ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 087 - 2(4): ᖃᓄᐃᓕᖓᓕᕐᓂᖓ ᐱᔪᓐᓇᕐᓂᖅᑖᖅᑎᑕᐅᓂᕐᒧᑦ ᐋᔩᖃᑎᒋᓐᓂᖓ/ᑲᓇᑕᐅᑉ 

ᒐᕙᒪᖓᑦ ᑮᓇᐅᔭᖅᑐᕈᑎᒃᓴᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔪᖓ ᓯᕗᓕᖅᑎᐅᔪᒧᑦ, ᑐᓐᖓᓱᑦᑎᒍᒪᓪᓗᒍᓗ ᐅᑎᕋᑖᓚᐅᕐᒪᑦ 
ᑕᐅᓇᖓᑦ ᐋᑐᕚᒥᓚᐅᕐᖓᑦ ᓴᖅᑭᑕᐅᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. 
 
ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓇᓗᓇᐃᖅᓯᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᖓᓪᓗᑎᓪᓗ, “ᑲᔪᓯᓂᐊᕐᖓᑕ 
ᐋᔩᖃᑎᖃᓂᕐᒧᑦ ᑕᒪᒃᓱᒧᖓ ᐃᒪᕐᒥᐅᑕᐅᔪᓂᑦ ᑲᒪᒋᔭᐅᓂᖏᓐᓄᑦ ᑕᒪᐅᖓ ᓄᓇᕗᒻᒧᑦ.” 

ᓯᕗᓕᖅᑎᐅᔪᖅ, ᐅᖃᖃᑦᑕᕐᖓᑦ ᐱᖃᓯᐅᔾᔨᔪᒪᓂᕋᖅᑐᑐᓂ ᑕᒫᓂ ᐃᒪᕆᔭᑦᑎᓐᓂ ᐋᔩᖃᑎᒌᑦᑎᓪᓗᒋᑦ 
ᓴᖏᓂᖅᑖᖅᑎᑕᐅᓂᕐᒧᑦ ᑕᐃᒪᐃᑦᑐᒥᑦ. ᑕᒪᓐᓇᖃᐃ ᓱᓕ ᓴᖅᑭᔮᕈᓐᓇᖅᑲᐅ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᑦ 
ᑐᓴᖅᑕᐅᔪᒪᖏᑎᐊᒻᒪᕆᑉᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᑦ ᑕᐃᒃᑯᐊ ᒥᔅᑕ ᐳᕆᐊᓐᑕᔅ 
ᑭᒡᒐᑐᖅᑎᒋᔭᖓ ᐅᓂᒃᑳᓛᖅᑐᖅ ᖃᐅᔨᓯᒪᔭᒥᓂᒃ ᑕᖅᑭᐅᑉ ᓄᓐᖑᐊᓂ. ᑕᐃᒪᐃᓕᖓᔪᒍᑦ ᓱᓕ ᒫᓐᓇᐅᔪᖅ ᑕᐃᒃᑯᐊ 
ᓂᖏᖅᑕᕐᓂᐅᖃᑦᑕᕋᔭᖅᑐᑦ ᑲᒪᒋᔭᐅᓂᖏᓐᓄᑦ ᓴᖏᓂᖃᓂᕐᒧᑦ ᑕᐃᒫᒃᓴᐃᓐᓇᖅᑕᐅᖅ ᑲᓇᑕᒥ ᐃᓪᓗᖅᑯᓯᐅᕙᑦᑐᑦ 
ᐊᑐᕐᓗᒋᑦ. 
 
ᑕᐃᒫᒃᓴᐃᓐᓇ ᐊᔾᔨᒋᑐᐃᓐᓇᕋᔭᕐᖓᒋᑦ, ᐱᖃᑦᑕᕐᓗᑎ ᑲᓇᑕᐅᑉ ᐃᒪᖓᓃᑦᑐᒥᑦ ᐊᔾᔨᒋᑐᐃᓐᓇᕋᔭᖅᑕᖏᑦ 
ᐅᑕᖅᑭᔪᒍᑦ. ᒥᓂᔅᑕᐅᑉ ᑭᒡᒐᑐᖅᑎᖏᑦ ᐳᕆᐊᓐᑕᔅ ᑭᒡᒐᑐᖅᑎᒋᔭᖓᓂᑦ ᐅᑕᖅᑭᓂᐊᖅᑯᒍᑦ 
ᐱᕙᓪᓕᐊᓂᖃᓛᖅᑐᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᕐᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓄᖅᑕᐃᓕᓐᖔᑲᐃᓐᓇᕐᓗᑕᖃᐃ ᒐᕙᒪᑐᖃᒃᑯᑦ ᑕᐃᒫᒃᓴᐃᓐᓇᖅ 
ᑲᒪᓛᖅᑐᒃᓴᐅᒐᓗᐊᖅᑯᑦ ᑕᐃᒪᐃᖃᑦᑕᕐᒪᑕ ᑲᓇᑕᒧᑦ. ᑕᐃᒪᐃᑕᐅᔭᕆᐊᖃᕋᓗᐊᕐᒥᒐᑦᑕ. 
 
ᐅᖃᖅᑏ, ᓇᓗᓇᐃᖅᑕᐅᓚᐅᕐᒥᔪᖅᑕᐅᖅ ᑮᓇᐅᔭᓂᑦ ᐊᑐᖅᑐᒃᓴᓂᑦ ᐅᖃᐅᓯᕆᔭᐅᑎᓪᓗᒋᑦ. ᓄᓇᑦᑎᐊᕐᒥᐅᑦ 
ᐊᑐᖅᑐᐊᕈᓐᓇᕐᓂᖓᓄᑦ ᐃᓱᖓ $300 ᒥᓕᐊᒥᑦ $500 ᒥᓕᐊᒧᑦ ᑎᑭᓚᐅᕐᖓᑦ.  
 
ᑕᐃᒪᓕ ᐊᐱᕆᔪᒪᔭᕋ ᑖᓐᓇᖃᐃ ᐅᒃᑯᐊᖅᓯᒪᕗᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖓ ᐊᑐᖅᑐᐊᓂᕐᒧᑦ ᓱᕐᕋᒃᓯᒪᖏᒻᒪᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓯᒪᔭᕗᑦ ᒐᕙᒪᑐᖃᒃᑯᓐᓄᑦ. 
ᓄᓇᑦᑎᐊᕐᒥᐅᑎᑐᓪᓕ ᑕᐃᒪᓕ ᐋᖅᑭᒋᐊᕈᑎᖃᕆᐊᖃᕐᒥᒻᒪᑦ ᓄᓇᕗᒻᒥ ᐱᖁᔭᕐᔪᐊᒧᑦ ᑕᒪᓐᓇ 
ᐅᖃᐅᓯᕆᓛᖅᑕᒃᓴᕆᒐᓗᐊᖅᐸᕗᑦ ᓄᓇᕗᒻᒥ ᐱᖁᔭᒃᓴᑦ ᐊᓯᔾᔨᖅᑲᑕ ᑖᒃᑯᐊᖅᑕᐅᖅ ᐊᑐᖅᑐᐊᕈᓐᓇᕋᔭᖅᑕᑦᑕ 
ᐃᓱᖏᑦ ᐅᖓᕙᕆᐊᒃᑲᓐᓂᖁᒐᓗᐊᖅᑐᒋᑦ. 
 
ᑕᐃᒪᐃᖁᒥᓇᖏᒃᑲᓗᐊᕐᓗᓂ ᐱᓕᕆᓂᓇᓱᓪᓗᑕ ᐃᒫᒃ ᐊᑐᖅᑐᐊᓕᕋᐃᒐᑦᑕ ᕿᑐᕐᖏᐅᓕᖃᑦᑕᕐᖓᑕ ᑮᓇᐅᔭᓂᓪᓗ 
ᐊᒥᓲᓂᖅᓵᓗᓐᓂ ᐊᑐᕈᑕᐅᒐᔭᕐᓗᓂ ᑕᐃᒪᐃᓕᖓᒃᓴᐃᓐᓇᖁᔪᒥᓇᕋᓗᐊᖅᑯᖅ ᐊᑐᖅᑐᐊᖃᑦᑕᓂᐊᖏᓇᑦᑕ 
ᓯᕗᓂᒃᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᔭᕋ ᓯᕗᓕᖅᑎᐅᔪᖅ ᐄ, ᑕᐃᒪᒋᐊᖃᓛᖅᑐᓴᐅᖏᒃᑲᓗᐊᖅᑯᒍᑦ 
ᑭᓯᐊᓂ ᑕᐃᒪᐃᒋᐊᖃᓕᕐᓂᕈᑦᑕ ᓇᒻᒥᓂᖅ ᑮᓇᐅᔭᓕᐅᕈᓇᕋᔭᖅᑐᒃᓴᐅᕗᒍᑦ ᐊᓯᐊᒍᖅᑲᐃ 
ᐱᖁᑎᕐᔪᐊᖅᑖᕆᐊᖃᓕᕐᓂᕈᑦᑕ ᑕᐃᒫᒃ ᐅᐸᓗᒐᐃᖅᓯᑦᑕᐅᑎᒋᒋᐊᖃᕐᖓᑦ  
 
ᐊᒻᒪᓗ ᐅᖃᕋᑖᕐᖓᑦ ᐋᖅᑭᒋᐊᕆᐊᖃᕋᔭᕐᒪᑦ ᐱᖁᔭᕐᔪᐊᖑᔪᖅ ᓄᓇᕗᒻᒥ ᕿᒥᕈᑎᓪᓗᒋᑦ. ᐅᖃᕈᓐᓇᖅᐹ, 
ᐅᖃᖃᖃᑎᒌᒍᓐᓇᕋᔭᕐᒪᖔᑦᑕ ᑕᕝᕙᓂ ᓄᓇᕗᒻᒥ ᐱᖁᔭᕐᔪᐊᖅᒥᑦ ᑭᓲᒐᔭᕐᒪᖔᑕ ᐊᒻᒪ ᖃᓄᑎᒋ 
ᐊᑯᓂᐅᒐᔭᕐᒪᖔᑕ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᑲᓪᓚᐅᒻᒪᑕᐃᓛᒃ ᐋᖅᑭᒋᐊᕈᒪᔭᕗᑦ ᓄᓇᕗᒻᒥ 
ᐱᖁᔭᕐᔪᐊᖓᓂᑦ. ᒪᓕᒐᐅᔪᖅ ᐆᒪᔪᓄᑦ, ᐃᓚᖓᒍᑦ ᐊᑐᐃᓐᓇᖃᑦᑎᑎᓐᖏᒻᒪᑕ ᐆᒪᔪᐃᑦ ᑲᒪᒋᔭᐅᓂᖏᓐᓄᑦ.  
 
ᐊᒻᒪᓗ ᑎᓴᒪᖓᓐᓂᒃ ᐃᖅᑲᑦᑐᐃᔨᑖᕈᒪᓂᕐᒧᓂᓛᒃ ᑕᐃᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯᑦ ᑕᒪᒃᑯᐊ ᐊᓯᖏᑦ 
ᐋᖅᑭᒋᐊᕈᑎᔅᓴᐅᒋᐊᖃᕋᔭᖅᑐᑦ. 
 
ᑭᓯᐊᓂ ᖃᖓᐅᒐᔭᕐᒪᖔᖅ ᒐᕙᒪᑐᖃᒃᑯᓐᓂᑦ ᑲᒪᒋᔭᐅᒻᒪᑦ. ᐊᒃᓱᕈᕈᑎᒋᖃᑦᑕᖅᑕᕋᓗᐊᕗᑦ ᐱᓗᐊᖅᑐᒥᒃ 
ᑎᓴᒪᖓᓐᓂ ᐃᖅᑲᑦᑐᐃᔨᑖᕈᒪᓪᓗᑕ. ᑕᒪᓐᓇ ᐊᒃᓱᕈᕈᑎᒋᔭᕋᓗᐊᕗᑦ ᑭᓯᐊᓂ ᖃᐅᔨᒪᓐᖏᑦᑐᖓ 
ᑲᒪᒋᔭᐅᒍᓐᓇᓂᐊᕐᒪᖔᖅ ᒫᓐᓇᒫᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᒃᓱᕈᕆᐊᓪᓚᑲᓐᓂᖁᕙᕋ ᑕᒪᓐᓇ ᐊᓯᔾᔨᖅᑕᐅᓇᓱᐊᖁᓪᓗᒍ. 
 
ᐃᒫᒃ ᓴᖅᑭᑕᐅᓯᒪᒐᓗᐊᕐᖓᑕ ᐱᐅᓂᖅᐹᒥᑦ ᑭᓯᐊᓂ ᐱᔭᒃᓴᕗᑦ ᐊᒥᓱᕈᖅᐸᓪᓕᐊᑎᓪᓗᒋᑦ 
ᓈᒻᒪᓈᖅᓯᒪᔪᐃᓐᓇᐅᔪᓐᓇᖃᑦᑕᖏᒻᒪᑕ ᐊᓯᔾᔨᕈᑎᔅᓴᐅᔪᓪᓗ ᓴᖅᑭᐸᓪᓕᐊᑎᓪᓗᒋᑦ ᑭᓱᑐᐃᓐᓇᐃᓪᓗ ᑕᒪᒃᑯᓂᖓ 
ᖃᓄᐃᓕᐅᕆᐊᖃᒻᒪᖔᑕ ᐱᓕᕆᓂᐊᖅᑎᓪᓗᑕ ᓄᓇᕗᒻᒥ.  
 
ᑭᖑᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑭᖑᓪᓕᖅᐹᒥᒃ ᐅᓂᒃᑳᕐᒥᒃ ᐅᑕᖅᑭᓂᕋᖅᑐᓂᒃ, ᒫᑦᓯ 
ᓄᓐᖑᐊᓂ ᒥᓂᔅᑕ ᐳᕆᐊᓐᑎᔅᒥᒃ ᓂᖏᖅᑕᖃᑦᑕᕈᓐᓇᓂᕐᒧᑦ ᓴᓐᖏᓂᖅᑖᖅᓂᕐᒧᑦ. ᓯᕗᓕᖅᑎᐅᔪᖅ ᐅᖃᖅᑳ 
ᑕᐃᒃᑯᐊ ᐱᔭᐅᔭᕇᖅᑲᑦ ᑕᐃᒃᑯᐊ ᐅᖃᖃᑎᒌᑉᐸᓪᓕᐊᓛᖅᑐᑦ ᓂᖏᖅᑕᖃᑦᑕᓂᕐᒧᑦ ᓴᓐᖏᓂᖅᑖᕈᓐᓇᓂᕐᒧᑦ 
ᑕᐃᓐᓇᓗ ᒥᓂᔅᑕ ᐳᕆᐊᓐᑎᔅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑐᑭᓯᐅᒪᔭᒃᑯᓪᓕ ᑕᐃᓐᓇ ᑭᒡᒐᑐᖅᑎᐅᔪᖅ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᐅᓂᒃᑳᕆᐊᖃᕋᔭᖅᑐᖅ. ᑕᐃᓐᓇᓗ ᐱᔭᕇᖅᐸᑦ ᒥᓂᔅᑕ ᐳᕆᐊᓐᑎᔅ 
ᓴᖅᑮᒋᐊᖃᕋᔭᖅᑐᖅ ᖃᓄᐃᑦᑐᓂᒃ ᐱᔭᒃᓴᖃᕐᓂᐊᕐᒪᖔᑕ ᓄᓇᕗᒻᒥ.  
 
ᑕᒪᓐᓇ ᐱᔭᕇᖅᓯᒪᓕᖅᑲᑦ ᑕᒪᒃᑯᐊ ᐋᔩᖃᑎᒌᓐᓂᐅᔪᑦ ᐱᒋᐊᕈᓐᓇᓕᕋᔭᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 088 - 2(4): ᐊᑭᑦᓯᕋᖅᑎᑐᑦ ᐃᓕᓐᓂᐊᕋᒃᓴᖅ ᓄᓇᕗᒻᒧ ᐊᔪᖏᓐᓂᓕᓐᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᖅᑲᐅᒐᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᑦᑎᓪᓗᒍ 
ᑖᒃᑯᐊ ᒥᓂᔅᑕᐅᖃᑎᖏᓪᓗ ᕿᒥᕐᕈᓂᕋᖅᑐᓂᒋᑦ. ᐅᖃᐅᓯᖃᕋᒪ ᑖᒃᑯᓂᖓ ᑲᑎᒪᔾᔪᑎᒥᓂᕐᒥ ᒪᑉᐱᒐᕐᒥ 2-ᒥ, 
ᐊᑭᑦᓯᕋᒻᒥ ᐃᓕᓐᓂᐊᕈᑕᐅᓚᐅᖅᓯᒪᔪᖅ ᐊᑦᔨᐸᓗᖓᓂᒃ.  
 
ᐃᓱᒪᓯᒪᓂᕋᖅᑐᓂᒃ ᑕᕝᕙᓂ ᒐᕙᒪᒃᑯᓐᓂ ᐊᐅᓚᓂᖏᓐᓄᑦ ᐊᕐᕌᓂ ᐅᖃᐅᓯᕆᔭᐅᓚᐅᖅᓯᒪᒻᒪᓐ. 
 
ᐅᖃᖅᑏ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑖᒃᓱᒧᖓ ᐊᖏᖃᑎᖃᑦᑐᓂ ᐊᑦᔨᐸᓗᐊᓄᑦ ᐋᖅᑭᒃᓯᒪᓂᖓᓂᖏᓛᒃ. 
ᐃᓕᓐᓂᐊᕐᑎᑦᑎᓂᕐᒧᑦ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐅᕙᑦᑎᓐᓄᑦ ᖃᓄᖅ ᐊᑐᓕᖅᑎᒃᑲᔭᓐᖑᐊᕐᒪᖔᒍ 
ᑕᐃᒪᐃᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᑕᐃᒪᓕ ᑖᓐᓇ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ ᑐᕌᖓᑎᑕᐃᑦ? 
ᓇᓗᓇᐃᖅᓯᖃᑦᑕᓚᐅᕆᑦᓯ ᓇᓕᐊᓐᓄᑦ ᒥᓂᔅᑕᒧᑦ ᐊᐱᕆᒻᒪᖔᑦᓯ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ) ᐄ, ᑕᒪᓐᓇ 
ᑕᑯᕙᓪᓕᐊᓂᐊᖅᑕᕗᑦ, ᑕᐃᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᓚᐅᕐᒪᑕ $23,000,000 ᒥᓕᐊᓐ ᑮᓇᐅᔭᓕᕆᓂᕐᒧᑦ 
ᐱᕚᓪᓕᕈᑎᒋᔭᕆᐊᖃᕐᓂᐊᖅᑕᕗᑦ ᓄᓇᕗᒥ. ᑖᓐᓇ ᐅᖃᐅᓯᕆᔭᖓ ᐊᑭᑦᓯᕋᖅ, Law School-ᖑᓚᐅᖅᑐᖅ, ᐄ, 
ᑕᐃᒪᓐᓇᐃᑦᑐᒥᒃ ᐃᓱᒪᒋᔭᖃᑉᐸᓪᓕᐊᓂᐊᖅᑐᒍᑦ ᑭᓯᐊᓂ ᑕᑯᒋᐊᒃᑲᓐᓂᕆᐊᖃᕐᓂᐊᕐᕋᑦᑎᒍ ᓱᓕ 
ᐃᓱᒪᒋᕙᓪᓕᐊᓕᓵᑦᑎᐊᕋᑦᑎᒍ ᑕᐃᒪᓐᓇᐃᑦᑐᒥᒃ ᐋᖅᑮᔫᓗᐊᕋᔭᓐᖏᒻᒪᖔᑦᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᓱᒧᖓᑦᓴᐃᓐᓇᖅ ᒥᓂᔅᑕᒧᑦ.  
 
>>ᐃᓪᓚᖅᑐᑦ 
 
ᖃᐅᔨᒪᒐᑦᓯ ᑎᑎᖅᑲᑎᒍᑦ ᐊᐱᖅᓱᓚᐅᕐᒥᒐᑦ ᑖᒃᑯᓄᖓ ᖃᓄᑎᒋ ᐊᑭᖃᓚᐅᕐᒪᖔᖅ ᑕᐃᓐᓇ ᐊᑭᑦᓯᕌᖅ 
ᐃᓕᓐᓂᐊᕐᓂᐅᓚᐅᖅᑐᖅ. ᒥᓂᔅᑕᐅᔪᖅ ᓇᓗᓇᐃᖅᓯᒋᐊᕈᓐᓇᖅᑳ ᖃᓄᖅ ᐊᑭᖃᕋᔭᖅᑑᑎᖃᒻᒪᖔᖅ ᑕᐃᒪᐃᑦᑐᒥᒃ 
ᐃᓕᓐᓂᐊᕐᑎᑦᑎᔪᖃᖅᑲᑦ ᑕᐃᒃᑯᓄᖓ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕋᔭᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐄ, ᑖᓐᓇ ᒥᓂᔅᑕ ᑮᓇᐅᔭᓕᕆᔨᒃᑯᓅᕙᓪᓕᐃᒻᒪᑦ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᕿᒥᕐᕈᓇᒃᐸᓪᓕᐊᒐᓱᒃᑐᒍᑦ 
ᐃᓱᒪᒋᕙᓪᓕᐊᓇᓱᒃᑕᕗᑦ ᓈᓴᐅᑎᓂᓪᓘᓐᓃᑦ. ᐃᓱᒪᓯᒪᓐᖏᑦᑐᒍᑦ ᑕᐃᒪᐃᑦᑐᒥᒃ ᑕᐃᒪᐃᓕᖓᔪᒥᒃ ᐊᑭᒃᓯᕋᖅ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑕᐅᓛᕐᑐᓂᒃ ᑮᓇᐅᔭᓕᕆᓂᕐᒧᑦ. 
 
ᕿᒥᕐᕈᕙᓪᓕᐊᓇᓱᒃ ᑕᒪᒃᑯᓂᖓ ᑮᓇᐅᔭᓂ ᐊᒥᓲᓂᖏᓐᓂᒃ ᐃᓱᒪᓯᒪᓐᖏᒻᒪᕆᑦᑐᒍᑦ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓰᒃ ᒪᕐᕉᒃ ᐊᓂᒍᓕᖅᑑᒃ. ᓯᕗᓕᖅᑎᐅᔪᖅ ᐅᖃᓚᐅᕐᖓᑦ 
ᐊᑭᑦᑎᕋᕐᒥᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑕᐅᓚᐅᕐᑐᑦ ᐊᑕᐅᓯᐊᓚᐅᕐᖓᑦ ᑕᐃᒪᓕ ᑕᐃᒪᓐᖓᓂᑦ ᐱᒋᐊᓚᐅᕐᓯᒪᒻᒪᑦ 
ᐃᓱᒃᓴᕐᓯᐅᕆᐊᒃᑲᓂᕐᓯᒪᓕᕐᒥᒻᒪᑕ.  
 
>>ᐃᓪᓚᖅᑐᑦ 
 
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᕈᓐᓇᖅᑳ ᑮᓇᐅᔭᓂᒃ ᐊᒥᓱᐊᓗᓐᓂᒃ ᐊᑐᓚᐅᕐᓗᑎᒃ 
ᐊᑑᑎᖃᑦᑎᐊᕋᔭᖅᐳᑐᑎᒋᕙᐅᖃᐃ ᑮᓇᐅᔭᓕᕆᔨᓂᒃ ᐱᓂᐊᕐᓗᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᒐᔭᓐᖏᒻᒪᕆᒃᑕᕗᑦ 
ᐊᑑᑎᖃᓐᓂᐊᖅᑐᒋᓐᖏᒃᑯᑦᑎᒍ ᓄᓇᕘᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑐᖅᑐᐃᒍᓐᓇᖅᑯᖃᐃ ᑖᓐᓇ ᑕᐃᒪᐃᒃᑐᒥᒃ ᓄᓇᕗᒻᒥ 
ᐋᓐᓂᐊᓯᐅᖅᑎᓄᑦ ᐅᕝᕙᓘᓐᓃᑦ ᐃᓕᓴᐃᔨᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᑕᐃᓐᓇᖃᐃ ᒥᔅᑐ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑲᐅᒐᒪ ᐅᖃᓚᐅᕐᓯᒪᒐᒪ ᑕᐃᓐᓇ ᐃᒫᒃ 
ᐃᑲᔪᕈᒪᒐᔭᖅᑐᓂᒃ ᓇᓂᓯᒍᓐᓇᕈᑦᑕ ᑕᐃᒪᐃᒃᑐᒥᒃ ᓴᖅᑮᓗᓂ ᐱᐅᒐᔭᖅᑐᖅ.  
 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑭᐅᖃᐅᕐᒪᑦ ᒐᕙᒪᑐᖃᒃᑯᑦ ᓴᖅᑮᓇᓱᒃᐸᓪᓕᐊᕙᓪᓂᓕᐊᖕᒪᑕ 
ᑮᓇᐅᔭᓕᕆᔨᐅᔪᓐᓇᕋᔭᕐᑐᓄᑦ. ᑕᒪᓐᓇ ᕿᒥᕐᕈᓚᐅᖅᑕᕗᑦ ᐃᓛᒃ ᐃᓱᒪᒋᓚᐅᖅᑕᕗᑦ ᐱᐅᔪᒻᒪᕆᐅᔪᖅ. 
ᑲᑐᔾᔨᖃᑎᖃᕈᓐᓇ ᐃᓚᖃᕈᓐᓇᕋᔭᕈᑦᑕ ᑮᓇᐅᔭᖃᑦᑎᑕᐅᓂᖓᓄᓪᓗ ᐊᒃᓱᐊᓗ ᐱᐅᔫᒐᔭᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 
 
ᐊᐱᖅᑯᑦ 089 - 2(4): ᐸᕐᓇᑕᐅᓯᒪᔪᑦ ᐃᖃᓗᑦᑑᑦᑎᐊᒧᑦ ᑐᐊᕕᕐᓇᖅᑐᒧᑦ ᐱᔨᑦᑎᕋᐅᑏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐃᖃᓗᒃᑑᖅᑎᐊᕐᒥ ᖃᑦᑎᕆᔨᒃᑯᑦ ᑕᐃᒃᑯᐊ ᑲᓐᑐᕋᒥᓂᒃ ᓄᖑᑎᑦᑎᓂᐊᓕᕐᒪᑕ ᐊᒃᑐᕙᐅᑉ ᓄᓐᖑᐊᓂ 
ᐊᕐᕌᒍᒋᔭᑦᑎᓐᓂ. ᐅᖃᖅᑎᑦᑎᔨ ᑕᐃᒃᑯᐊ ᐱᔨᑦᓯᕋᖃᑦᑕᕐᒪᑕ ᐃᖃᓗᒃᑑᕐᑎᐊᕐᒥ ᐊᑑᑎᖃᕐᒪᕆᒃᑐᒥᒃ ᐊᕐᕌᒍᓄᑦ 6-ᓄᑦ 
ᑐᐊᕕᕐᓇᖅᑐᒃᑯᑦ ᐋᓐᓂᐊᕕᖕᒧᑦ ᐅᓯᑲᑦᑕᖃᑦᑕᕐᒪᑕ ᐊᒻᒪᓗ ᒥᑦᑕᕐᕕᖕᒧᑦ ᐋᓐᓂᐊᕐᑐᓂᒃ.  
 
ᒥᓂᔅᑕᒧᑦ ᐊᐱᕐᓱᕈᑎᒐ ᖃᓄᐃᑦᑐᓂᒃ ᓇᐅᑦᓯᐅᒪᔾᔪᑎᖃᕐᐱᑦ ᓇᓪᓕᐊᒃᑯᒫ ᐃᓛᒃ ᓇᑦᑎᐅᒪᔾᔪᑎᓂᒃ ᐱᓯᒪᕕᑦ ᐊᒃᑐᕙ 
31 ᐊᓂᒍᖅᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᓇᐃᔭᖅᑎ ᑖᒃᑯᓂᖓ ᕿᒥᕐᕈᓇᕐᑐᖅ 
ᖃᓄᐃᑦᑐᓂᒃ ᓈᑦᑎᐅᒪᔾᔪᑎᖃᕈᓐᓇᒻᒪᖔᑕ. ᑕᐃᒃᑯᐊ ᑐᐊᕕᕐᓇᕐᑐᒃᑯᑦ ᐃᖏᕐᕋᔾᔪᑎᐅᖃᑦᑕᑐᑦ ᐅᓯᑲᑦᑕᐅᑎᓃᓛᒃ 
ᓄᓇᓯᐅᑏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓄᑦ ᑲᒪᒋᔭᐅᖃᑦᑕᖏᒻᒪᑕ. ᓄᓇᓕᓕᒫᓄᓪᓗ ᐱᔨᑦᓯᕈᑎᖃᕋᑎᒃ 
ᑐᐊᕕᓐᓇᑐᒃᑯᑦ ᓄᓇᓯᐅᑎᒃᑯᑦ ᑕᐃᒪᐃᒃᑐᓂᒃ. ᐃᖃᓗᒃᑑᑦᑎᐊᕐᒥ ᐊᓯᔾᔨᑕᐅᔪᖅ ᑕᐃᓐᓇ ᑲᑎᒪᖃᑎᖃᖅᑐᑦ 
ᕼᐊᒻᓚᒃᑯᑦ ᖃᓄᐃᓕᐅᕈᓐᓇᕐᒪᖓᑕ ᑕᒪᑐᒥᖓ ᐊᑲᐅᓐᖏᓕᐅᕈᒻᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᐱᐅᒐᕕᑦ.  
 
ᐊᖓᔪᖅᑳᖓᑦ ᖃᑦᑎᕆᔨᒃᑯᑦ ᐃᖃᓗᑦᑑᑦᑎᐊᕐᒥ ᒪᓕᒐᖅᑎᒍᒡᒎᖅ ᐊᑭᓕᕐᓱᐃᔭᕆᖃᓐᓂᖅ ᐱᑕᖃᕐᒥᒻᒪᑦ ᑕᐃᒪᓐᓇ 
ᑐᐊᕕᕐᓇᑐᒃᑯᑦ ᐅᓯᑲᑦᑕᖃᑦᑕᑎᓪᓗᒋᑦ ᓄᓇᓯᐅᑎᒃᑯᑦ. ᑕᐃᒃᑯᐊ ᑐᐊᕕᕐᓇᑐᒃᑯᑦ ᐅᓯᑲᑦᑕᐅᑎᐅᔪᑦ ᑕᐃᒪᓐᓇ 
ᓱᓇᒃᑯᑎᖃᑦᑎᐊᕐᒪᑕ ᐃᓅᓕᓴᐃᔪᓐᓇᕐᖢᑎᒃᓗ ᐊᖏᕐᕋᕆᔭᐅᔪᒥ ᐅᕝᕙᓘᓐᓃᑦ ᐅᐸᒃᑕᖓᓂ ᓇᓂᑐᐃᓐᓇᖅ 
ᐋᓐᓂᐊᕕᖕᒧᑦ ᑎᑭᐅᑎᓚᐅᓐᖏᓐᓂᖏᓐᓂ.  
 
ᐊᐱᖅᑯᑎᒐ ᒥᓂᔅᑕᒧᑦ ᖃᓄᐃᑦᑐᓂᒃ ᒪᓕᒐᖅᑎᒍᑦ ᐊᑭᓕᖅᓱᐃᔾᔪᑎᓂᒃ ᐱᑕᖃᖅᐸ? 
ᑐᐊᕕᓐᓇᕐᑐᒃᑯᑦ ᐅᓯᖃᑦᑕᓂᐊᖅᑐᑦ ᑕᐃᒃᑯᐊ ᖃᑦᑎᕆᔨᒃᑯᑦ ᐃᓚᐅᓐᖏᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᓚᐅᕋᒪᐃᓛᒃ ᐅᐊᑦᑎᐊᖅ 
ᑐᐊᕕᕐᓇᖅᑐᓂᒃ ᓄᓇᓯᐅᑎᓄᑦ, ᐃᓛ ᐅᓯᑲᖅᑕᐃᕆᐊᖃᙱᓐᓇᑦᑕ ᐱᓕᕆᕕᐅᔪᑦ ᐊᑐᓂ ᓄᓇᓕᖕᓂ ᑲᒪᒋᔭᐅᖕᒪᑕ 
ᑕᐃᒃᑯᐊ ᐊᑖᒍᑦ Hᐊᒻᓚᒃᑯᓐᓄᑦ, ᐋᓐᓂᐊᖃᕐᓇᒋᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᒪᒋᙱᒻᒪᒍ. 
 
ᑭᓯᐊᓂ ᐃᖃᓗᒃᑑᑦᑎᐊᕐᒥᐅᑕᖅ ᑕᐃᓐᓇ ᐋᖅᑭᒐᓱᒃᑕᕗᑦ ᒫᓐᓇᐅᓂᖓᓂ ᐱᔨᑦᓯᑲᐃᓐᓇᕐᓂᐊᖅᑐᑦ ᒫᓐᓇᐅᔪᕐᓕ 
ᑎᑭᓪᓗᒍ ᓄᓇᓕᖕᓂᓕ ᓄᓇᓯᐅᑎᒃᑯᑦ ᑐᐊᕕᕐᓇᖅᑐᖃᖅᑎᓪᓗᒍ ᐅᓯᑲᖅᑕᐅᑎᖃᙱᓐᓇᑦᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓗ ᒥᓂᔅᑕ. ᐃᖃᓗᒃᑑᑦᑎᐊᕐᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᖃᑦᑕᕐᒪᑕ ᖃᑦᑎᕆᔨᒃᑯᓐᓂ ᐅᓯᑲᖅᑕᐃᔨᒋᓪᓗᒋ 
ᑐᐊᕕᕐᓇᖅᑐᓄᑦ ᐅᓯᑲᑦᑕᕆᐊᖃᓕᖅᑎᓪᓗᒋᑦ ᐋᓐᓂᐊᖅᑐᓂ.  
 
ᑕᐃᒃᑯᐊ ᓄᓇᕗᒥᓕ ᐅᓯᑲᑦᑕᖅᑕᐅᖃᑦᑕᖅᑐᑦ ᐃᓛ ᐅᓯᔭᕆᐊᖃᖅᑎᓪᓗᒋᑦ ᐋᓐᓂᐊᖅᑐᒥᒃ ᑐᐊᕕᕐᓇᕐᑐᒃᑯᓪᓗ 
ᐃᓄᓕᓴᕐᑕᐅᔭᕆᐊᖃᕐᖢᓂ ᖃᓄᖅ ᑖᒃᑯᐊ ᐃᓄᓕᕆᔨᑐᖃᒃᑯᑦ ᖃᓄᖅ ᐱᑕᖃᕆᐊᖃᕐᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓄᓇᓕᓕᒫᑲᓴᖕᓂ ᑕᐃᒪᓐᓇ 
ᑐᐊᕕᕐᓇᖅᑐᒃᑯᑦ ᐅᓯᔭᐅᔭᕆᐊᖃᕐᐸᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓯᐅᑎᖃᕐᒪᑕ ᐋᓐᓂᐊᓯᐅᑎᒃᑯᑦ. 
ᖃᓂᒪᔪᓂᒃ ᐅᓯᔪᓐᓇᕐᖢᑎᒃ ᓄᓇᓕᖕᓂ. 
 
ᓱᓖᓛ ᐅᖃᖅᑲᐅᒐᒪ ᑐᐊᕕᕐᓇᖅᑐᓂᒃ ᐅᓯᑲᖅᑕᐅᑎᖃᙱᓐᓇᑦᑕ ᐃᓄᓕᓴᕐᑕᐅᔭᕆᐊᓕᓐᓄᑦ ᒫᓐᓇᐅᔪᖅ. 
ᐱᓕᕆᕕᒃᑎᓐᓂ ᐱᔨᑦᓯᖅᑕᐅᖃᑦᑕᕐᒪᑕ ᐊᑐᓂ ᖃᓄᐃᓐᓂᖏᑦ ᒪᓕᒃᖢᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓇᖅ ᑐᐊᕕᕐᓇᖅᑐᒃᑯᑦ ᐅᓯᑲᑦᑕᖅᑎᐅᖃᑦᑕᖅᑐᑦ 911-ᒥ 
ᖃᓪᓗᓈᑦ ᓄᓇᖓᓐᓂ ᐅᖄᓚᖃᑦᑕᕐᒪᑕ ᑎᑭᑦᑕᐅᑎᒋᖃᑦᑕᕐᓗᑎᒡᓗ 5 ᒥᓂᔅ ᐃᒻᒪᖃ 10 ᒥᓂᔅ-ᖑᖏᑦᑐᕐᓘᓐᓃᑦ 
ᑎᑭᖃᑦᑕᕐᒪᑕ ᑕᐃᒪᓐᓇᐃᖏᒻᒪᓕ ᓄᓇᕗᑦ ᐃᓗᐊᓂ. 
 
ᐊᐱᖅᑯᑎᒋᓂᐊᖅᑕᕋ ᐅᖃᖅᑎᑦᑎᔨ: ᖃᓂᒪᔪᑦ ᐋᓐᓂᕐᓯᒪᔪᒡᓘᓐᓃᑦ ᑐᖁᔭᕌᖓᑕ ᐃᓅᔪᓐᓃᖅᑕᕌᖓᑕ 
ᐋᓐᓂᐊᕕᓕᐊᕈᔾᔭᐅᓪᓗᑎᒃ ᑐᐊᕕᕐᓇᖅᑐᒃᑯᑦ ᐅᓯᒃᑲᖅᑕᐅᑎᒃᑯᓪᓘᓐᓃᑦ ᓄᓇᓯᐅᑎᒃᑯᑦ ᐊᑯᓂᐅᓗᐊᖅᑐ 
ᐋᓐᓂᐊᕕᓕᐊᕈᔾᔭᐅᔪᕕᓂᐅᑎᓪᓗᒋᑦ ᖃᓄᐃᑦᑕᓂᒃ ᒪᓕᒐᖅᑎᒍᑦ ᐊᑭᓕᕐᓱᐃᔾᔪᑎᒃᓴᖅᑕᖃᕐᐸᑦ 
ᑕᐃᒪᓐᓇᐃᑲᓪᓚᑦᑐᕕᓂᐅᑎᓪᓗᒋᑦ ᑕᒪᒃᑯᐊ ᐱᓕᕆᕕᖏᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᓕᕆᕕᖏᑦ ᐋᓐᓂᐊᖃᕐᓇᖏᑦᑐᓕᕆᕕᒃᑯᑦ 
ᑐᐊᕕᕐᓇᖅᑐᒃᑯᑦ ᐱᔨᑦᓯᕋᖃᑦᑕᖅᑐᑦ ᓲᕐᓗ, ᖃᖓᑕᓲᒃᑯᑦ ᖃᖓᑕᓲᒃᑯᑦ ᑭᓯᐊᓂ ᓄᓇᓯᐅᑎᐅᙱᑦᑐᒃᑯᑦ.  
ᑮᓇᐅᔭᕐᔪᐊᓂ ᐊᑐᖃᑦᑕᖅᑐᒍᑦ ᐅᓯᒃᑲᑦᑕᕐᓱᑎᒍᑦ ᐃᓄᓕᒐᖅᑕᐅᔭᕆᐊᓕ ᐅᑭᐅᖅᑕᖅᑐᒥ ᑐᐊᕕᕐᓇᖅᑐᑯᑦ ᖃᖓᑕᓲᖅ 
ᑕᐃᓐᓇ ᑕᐃᒪᓐᓇᐃᑦᑑᒻᒪᑦ ᑐᐊᕕᕐᓇᖅᑐᒃᑯᑦ ᐅᓯᑲᑦᑕᖅᑎᓪᓗᑎᒃ. 
 
ᑕᐃᒪᓕ ᓄᓇᓕᓐᓂ ᑖᓐᓇ ᐋᓐᓂᐊᕕᓕᐊᕆᐊᖃᖅᑐᖃᕐᓂᕐᐸᑦ ᐃᑲᔪᕈᓐᓇᕐᒥᔭᕗᑦ ᐋᓐᓂᐊᓯᐅᑎᒃᑯᑦ 
ᐋᓐᓂᐊᕕᓕᐊᖅᑎᓪᓗᒍ. ᑭᓯᐊᓂᓕ ᑖᒃᑯᐊ ᐋᓐᓂᐊᕕᒻᒧᑦ ᐸᖅᑭᔭᐅᔭᕆᐊᓖᑦ ᑐᐊᕕᕐᓇᖅᑐᒃᑯᑦ 
ᐊᐅᓪᓚᐅᔾᔭᐅᔭᕆᐊᖃᕐᒪᑕ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑯᑦ, ᑕᐃᒃᑯᐊ ᖃᓂᒋᔭᐅᓂᕐᐹᖑᔪᓄᑦ 
ᐃᓄᓕᓴᖅᑕᐅᔪᓐᓇᖁᓪᓗᒍ ᑐᐊᕕᕐᓇᖅᑐᒃᑯᑦ. 
 
ᑕᐃᒪᓐᓇᐃᑦᑐᖃᖅᑎᓪᓗᒍ 10-ᒥᓂᑦ ᐅᖓᑖᓃᒻᒪᑕ ᐃᒻᒪᖃ 1 hour, 2 hours ᐃᑲᕐᕋᓪᓘᓐᓃᑦ ᐱᖓᓱᑦ ᑕᐃᒪᓐᓇ 
ᐱᖃᑦᑕᕋᑦᑕ ᓄᓇᕗᒥ ᐅᖓᓯᒌᒃᑐᐊᓘᒻᒪᑕ ᓄᓇᕗᒥ. ᐊᑕᐅᓯᕐᒥᓗ ᐋᓐᓂᐊᕕᖃᕐᓱᑕ ᑕᐃᒃᑯᐊ ᑐᐊᕕᕐᓇᖅᑐᒃᑯᑦ 
ᖃᖓᑕᓲᒃᑯᑦ ᐅᓯᑲᑦᑕᖃᑦᑕᖅᑐᒍᑦ.  
 
ᓄᓇᓕᒡᓂᓕ ᑕᐃᒪᓐᓇᓕ ᐃᑲᔪᖅᑕᐅᔭᕆᐊᖃᖅᑐᖃᕐᓂᕐᐸᑦ ᐃᓄᓕᓴᒃᑕᐅᔭᕆᐊᓕᖕᒥ Hᐊᒻᓚᒃᑯᑎᒍᑦ 
ᐅᓯᑲᖅᑕᐃᔨᖃᕐᒥᔫᒐᓗᐊᑦ ᑕᐃᒃᑯᐊ ᐊᑐᐃᓐᓇᖕᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 090 - 2(4): ᐋᓐᓂᐊᕕᒻᒧᑦ ᑮᓇᐅᔭᖃᖅᑎᑕᐅᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ. ᒫᓐᓇ ᐳᓚᕋᒃᖢᖓ ᑕᑉᐹᓂ ᑭᒡᒐᖅᑐᖅᕕᒋᔭᖕᓂ. ᑖᒃᑯᐊ 
Hᐊᒻᓚᒃᑯᑦ ᑲᑎᒪᖃᑎᒋᓪᓗᒋᑦ ᐃᒃᐱᐊᕐᔪᖕᒥ ᐋᓐᓂᐊᕕᒃᓴᐅᑉ ᐸᕐᓇᒃᓯᒪᔪᖁᑎᖓ ᐊᕐᕌᒍᓄᑦ ᑕᓪᓕᒪᓄᑦ 
ᐱᑕᖃᕈᓐᓃᕐᒪᑦ ᑖᒃᑯᐊ ᓇᓗᓕᖅᓯᒪᒻᒪᑕ ᓇᒦᒻᒪᖔᑦ ᐋᓐᓂᕕᒃᓴᖅ ᐃᑉᐱᐊᕐᔪᒻᒥ.  
 
ᐃᒻᒪᖄ ᑖᓐᓇ ᒥᓂᔅᑕ ᐊᐱᕆᔪᒪᔭᕋ, ᖃᓄᐃᓕᖓᓕᖅᐸ ᑖᓐᓇ ᐋᓐᓂᐊᕕᒃᓴᐅᑉ, ᐋᓐᓂᐊᕕᑦᑖᕆᓂᐊᓚᐅᖅᑕᑦᑕ 
ᒥᒃᓵᓄᑦ ᐸᕐᓇᒃᑕᐅᓯᒪᓚᐅᖅᑐᖅ ᐊᓯᐅᓯᒪᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐃᖅᑲᐃᑎᑐᐃᓐᓇᕐᓗᓯ, ᐊᐱᕆᔭᕋᐃᒍᑦᓯ ᓇᓗᓇᐃᑦᑕᐅᑎᒋᖃᑦᑕᖅᓯᐅᒃ 
ᓇᓕᐊᓐᓄᑦ ᒥᓂᔅᑕᒧᑦ ᐊᐱᕆᒻᒪᖔᑦᓯ, ᑕᐃᓗᒍ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑮᓇᐅᔭᐃᑦ ᑕᐃᒃᑯᐊ 
ᐱᓕᕆᔾᔪᑎᒃᓴᐅᖃᑦᑕᖅᑐᑦ ᐊᖏᖅᑕᐅᓚᐅᖅᓯᒪᔪᑦ ᐊᕐᕌᓂ ᑕᐃᓐᓇ ᐱᓕᕆᐊᒃᓴᐅᔪᖅ ᐸᕐᓇᐅᑎᒋᔭᐅᔪᖅ 
ᐃᖅᑲᓇᐃᖅᑕᐅᔪᒫᖅᑐᖅ 2006-07 ᐃ.ᓗᐊᓂ ᐊᕐᕌᒍᒥ. 
 
ᐊᒻᒪ ᐱᑦᔪᑎᒋᓪᓗᒍ ᓴᓇᒪᓂᖓ ᓱᓕ ᓴᓇᔭᐅᕙᓪᓕᐊᔪᖅ. ᑭᖑᕙᑉᐸᓪᓕᐊᒐᓚᒃᑲᑦᑕ ᑖᒃᓱᒥᖓ ᐱᓕᕆᓇᓱᒃᑎᓪᓗᑕ 
ᑮᓇᐅᔭᑭᔅᓴᐱᑦᓯᓇᑎᓪᓗᑕ ᐊᓯᖏᓐᓄᑦ ᐃᓕᓇᓱᖃᑦᑕᕋᑦᑎᒍᑦ. ᑮᓇᐅᔭᐃᑦ ᑭᓯᐊᓂ ᐊᑐᕈᒫᖅᑕᖏᑦ  

ᐊᖏᖅᑕᐅᓯᒪᓕᖅᑐᑦ $15,000.00 ᐊᖏᖅᑕᐅᓚᐅᖅᑐᑦ. ᑖᓐᓇ ᐱᓕᕆᐊᒃᓴᖅ ᐱᒋᐊᖅᑕᐅᖁᓪᓗᒍ ᐃᒃᐱᐊᕐᔪᒻᒥ 
ᐋᓐᓂᐊᕕᒃᓴᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒥᓂᔅᑕ.  
 
ᑖᒃᑯᐊᖃᐃ Hᐋᒻᓚᒃᑯᑦ ᑐᓴᐅᒪᑎᑦᑐᓇᕐᓂᐊᖅᐸᖏᓇᐃ ᑖᓐᓇ ᐸᕐᓇᒃᑕᐅᕙᓪᓕᐊᓂᖓ ᐱᔭᕇᖅᓯᒪᔾᔫᒥᓕᖅᐸᑦ. ᐃᓛ 
ᑮᓇᐅᔭᖅ ᖃᐅᔨᒪᔭᕋᓗᐊᕐᕋ ᑕᐃᑲᓃᑦᑐᖅ ᑭᓯᐊᓂ ᖃᑦᓯᓂᒃ ᑮᓇᐅᔭᖃᑦᑎᑕᐅᓇᔭᕐᒪᖔᑦ ᑕᒪᒃᑯᐊ. ᐋᓐᓂᐊᕕᒃ 
ᑕᐃᓐᓇ ᒥᑭᓗᐊᓪᓚᕆᓕᕐᒪᓐᓂᓛᒃ ᐃᓂᒃᓴᖃᐅᕈᓐᓃᕐᒪᑦ. ᐊᒻᒪᓗ ᑖᒃᑯᐊ ᐋᓐᓂᐊᓯᖅᑏᓐ ᖁᓛᓃᒻᒪᑕ 24 hours 
ᑐᓵᖃᑦᑕᑐᔅᓴᐅᔪᑦ ᖃᓄᐃᓕᐅᖅᐸᓪᓕᐊᔪᓂᒃ ᑕᕝᕙᓂ. 
 
ᐃᓂᒃᓴᖏᓐᓂᓪᓗ ᐊᒻᒪᓗ warehouse-ᓯᔅᓴᒥᒃ ᐊᒻᒪᓗ ᐋᓐᓂᐊᕕᐅᑉ ᑖᓐᓇ ᖃᓄᐃᓕᖓᓂᖓ ᓇᓗᓇᕐᒪᑦ ᐅᓪᓗᒥ. 
ᑖᒃᑯᐊᖃᐃ Hᐋᒻᓚᒃᑯᑦ ᑐᓴᐅᒪᑎᑦᑐᓇᕐᓂᐊᖅᐸᐃᑦ ᑕᒪᑐᒪ ᒥᒃᓵᓄᑦ.? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᒋᓪᓗᓂᐅᒃ ᐱᕙᓪᓕᐊᑎᑦᑎᑎᓪᓗᑕ 
ᐋᓐᓂᐊᕕᒻᒥᒃ ᓄᑖᒥᒃ. ᑕᐃᒃᑯᐊ ᐃᖅᑲᓇᐃᔭᖅᑎᒃᑲ Hᐋᒻᓚᒃᑯᑦ ᑲᑎᒪᔨᖏᓐᓂᑦ ᐃᑉᐱᐊᕐᔪᒻᒥ 
ᑲᑎᒪᖃᑎᖃᑦᑎᑎᓐᓂᐊᐸᒃᑲ ᐃᖅᑲᓇᐃᔭᖅᑎᒃᑲ ᓄᓇᓖᓪᓗ ᑐᓴᕋᓱᐊᖅᕕᒋᓗᒋᑦ ᐃᖅᑲᓇᐃᔭᖅᑎᖏᓐᓗ 
ᐃᑉᐱᐊᕐᔪᒻᒥ. ᓴᓇᒪᓂᕆᓂᐊᖅᑕᖓᓄᑦ ᑕᐃᒃᓱᒪ ᐋᓐᓂᐊᕕᒃᓴᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᒐᕙᒪᒃᑯᑦ ᐃᓪᓗᖃᑦᑎᑦᑎᓂᕐᒥᒃ ᐲᕋᓱᓚᐅᕐᒪᑕ ᑭᓯᐊᓂ ᓄᓇᓕᓐᓂ 
ᒥᑭᓐᓂᖅᓴᒥ ᑭᒡᒐᑐᖅᖢᓂ Staff Housing-ᖃᓪᓗᓂ ᑭᓯᐊᓂᐅᒻᒪᓐ.  
 
ᖃᓄᑭᐊᖅ ᑖᓐᓇ ᐋᖅᑭᒃᓯᒪᑎᓐᓇᔭᖅᐸᐅᒃ ᒥᓂᔅᑑᑉ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑦᔨᑲᓴᖓ ᑕᒪᑐᒪ ᓇᐅᔮᒻᒥ 
ᑕᐃᒪᓐᓇᐃᑦᑐᓂᑦᑕᐅᖅ ᐊᑲᐅᖏᓕᐅᕈᑎᖃᓚᐅᕐᒪᑕ ᓴᓇᒪᓂᖓᓄᑦ. ᐋᓐᓂᐊᕕᒃᓴᐅᑉ ᓴᓇᒪᓂᖓ ᐋᖅᑭᓱᖅᑕᐅᓪᓗᓂ 
ᐊᒻᒪ ᐊᖏᕐᕋᔅᓴᖃᕐᓂᐊᖅᖢᓂ.  
 
ᑲᑎᒪᑐᐃᓐᓇᑎᓪᓗᒋᑦ ᐊᖏᓚᐅᖅᓯᒪᒐᒪ ᕿᒥᕐᕈᓇᒍᒪᓪᓗᖓ ᑕᐃᒃᑯᐊ ᐃᓪᓗᒃᓴᖃᖏᑦᑐᑦ ᐃᖅᑲᓇᐃᔭᖅᑎᓄᑦ. 
ᓴᓇᒪᓂᖓᓄᑦ ᐋᓐᓂᐊᕕᒃᓴᐅᑉ ᐃᓚᒋᓂᐊᕐᓗᒍ ᑕᐃᒃᑯᐊ ᐃᓪᓗᒃᓴᖃᑦᑎᑕᐅᔪᓐᓇᕐᒪᖔᑕ ᑖᓐᓇ ᓇᓖᕌᕈᑎᔅᓴᐅᓪᓗᓂ 
ᕿᒥᕐᕈᓇᓐᓂᐊᖅᑕᕋ. 

ᐊᒻᒪᓗᒃᑕᐅᖅ ᑲᔪᓰᓐᓇᓂᐊᖅᑐᖓ ᐃᓚᒋᓗᓂᐅᒃ ᓇᐅᔮᕐᒥᐅᑦ ᐃᑉᐱᐊᕐᔪᒻᒥᐅᑕᓂᒃ, ᐃᓛᒃ ᐃᑉᐱᐊᕐᔪᒻᒥᐅᑦ 
ᐋᓐᓂᐊᕕᒃᓴᖓᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 091 - 2(4): ᐃᓪᓗᓕᐅᓂᖅ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒧᖓ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑑᔪᒧᑦ, ᑲᒪᔨ 
ᐃᓪᓗᓕᕆᔨᕐᔪᐊᑯᓐᓄᑦ.  
 
ᑕᐃᒪ ᒫᓐᓇ ᓯᓚᐅᑉ ᐅᖅᑰᓯᕙᓪᓕᐊᓂᖓ ᒪᓕᒃᑐᒍ, ᐃᓛᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ ᒪᓕᒃᑐᒍ ᑕᒪᒃᑯᐊ ᐃᓪᓗᐃᑦ 
ᑐᓐᖓᓂᖏᑦ ᐃᑯᕐᕋᖏᓪᓗ ᐊᓯᔾᔨᐸᓪᓕᐊᒻᒪᑕ ᐊᒻᒪᓗ ᐃᓪᓗᐃᑦ ᑭᕕᕙᓪᓕᐊᔪᑦ ᐱᒻᒪᑕ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᑕᒪᒃᑯᓂᖓ ᐃᓪᓗᓂᒃ, ᐃᓪᓗᒋᔭᐅᔪᓂᖏᓛᒃ ᐃᓄᓐᓄᑦ.  
 
ᖃᐅᔨᓴᕆᐊᕐᓂᐊᖅᐹᓐ ᐋᖅᑭᒋᐊᕈᑎᒃᓴᖓᓂᒃ ᑕᒪᒃᑯᐊ ᐃᓪᓗᓄᑦ, ᐃᓪᓗᐃᑦ ᑐᓐᖓᓂᖏᓐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐄ, ᑖᒃᑯᐊ ᕿᒥᕐᕈᑦᓯᐊᖏᓐᓇᓂᐊᖅᑕᕗᑦ ᑕᒪᒃᑯᐊ ᐃᓪᓗᐃᑦ 
ᐊᑯᓂᐅᓂᕐᐸᐅᔪᖅ ᒪᑭᑕᒍᓐᓇᖁᓪᓗᒋᑦ ᖃᓄᖅ ᑕᒪᓐᓇ ᕿᒥᕐᕈᐊᒐᓱᐊᑦᓯᖏᓐᓇᓂᐊᖅᑕᕗᑦ ᖃᓄᖅ ᑕᒪᓐᓇ 
ᐃᓪᓗᓕᐅᕐᓂᕆᓂᐊᖅᑕᕗᑦ ᐱᐅᓂᕐᐸᐅᓂᐊᕐᒪᖔᑦ ᐋᖅᑭᑦᓯᒪᑦᓯᐊᑯᑖᐅᒍᓐᓇᓂᐊᖅᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 092 - 2(4): ᓄᑖᖅ ᓄᓇᓕᒻᒥ ᐱᓐᖑᐊᕐᕕᒃ ᐃᑉᐱᐊᕐᔪᒻᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᒐᓗᐊᕐᒥᔪᖓᑦᑕᐅᖅ ᓱᓕ ᑖᓐᓇ ᐃᒃᐱᐊᕐᔫᑉ ᐱᙳᐊᕐᕕᒃᓴᖓᑕ. ᒥᓂᔅᑕ 
CGS-ᒃᑯᓐᓄᑦ ᐊᐱᕆᓂᐊᖅᑕᖓᑦ, ᒪᒥᐊᓇᖅ ᒥᔅᑕ Speaker. ᐱᙳᐊᕐᕕᒃᓴᐅᑉ ᒥᒃᓵᓅᖓᔪᖅ ᑖᓐᓇᑦᑕᐅᖅ 
ᓇᓗᓕᐅᒪᔭᐅᒻᒪᑦ ᑕᒡᕙᖓᑦ Hᐊᒻᓚᒃᑯᓐᓂᒃ ᑖᒃᑯᐊᑦᑕᐅᖅ ᑕᐃᒪᓐᓇᓴᐃᓐᓇᖅ ᐸᕐᓇᒃᓯᒪᔪᖁᑎᓃᑦᑐᖅ ᑕᓪᓕᒪᓄᑦ 
ᐊᕐᕌᒍᓄᑦ ᖃᓄᐃᓕᖓᓪᓚᑖᓂᐊᕐᒪᖔᑦ ᑐᑭᓯᐅᒪᔭᐅᙱᒻᒪᑦ ᑮᓇᐅᔭᖅᑖᖅᑐᑦ ᖃᐅᔨᒪᔭᕋᓗᐊᕋ ᑕᐃᑲᓂ 
ᐊᖏᓚᐅᖅᑕᑦᑎᓐᓂ. 
 
ᑖᒃᑯᐊ ᓇᓗᓕᐅᒪᖕᒪᑕ ᖃᓄᐃᓕᖓᔪᒥᑦ ᐋᖅᑭᒃᑕᐅᓯᒪᓂᐊᕐᒪᖔᑦ. ᑖᓐᓇ ᐊᐱᕆᓕᕐᒥᔭᕋ, ᒥᓂᔅᑕ CGS-ᒃᑯᓐᓄᑦ 
ᑕᒪᓐᓇ ᑖᒃᑯᐊ ᑐᑭᓯᐅᒪᓂᐊᕐᒪᑕ ᑭᒡᒐᖅᑐᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔨ. (ᑐᓵᔨᒃᑯᑦ) ᐃᓕᓴᕐᓯᔪᖓ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᔭᖓ ᓄᓇᓕᖕᓂ ᐱᙳᐊᕐᕕᖕᒧᑦ ᐱᒻᓚᕆᐊᓘᖕᒪᑕ ᓄᓇᓕᖕᓂ. ᓄᓇᓕᖕᓂᓗ ᓴᙱᓂᖅᑖᑎᒃᓯᕙᒃᑐᑎᒃ.  

ᑭᐅᓗᒍ 1999 ᑎᑎᖅᑲᓂᒃ ᑐᒃᓯᕋᖃᑎᖃᓚᐅᕐᒪᑕ ᐱᙳᐊᕐᕕᒃᑖᕈᒪᒡᓗᑎᒃ NCRAC ᐊᒻᒪ ᓄᓇᓕᒡᓄ ᒐᕙᒪᒃᑯᓐᓄᑦ 
ᐱᔨᒃᓯᖅᑎ ᐱᓕᕆᐊᒃᓴᒥᒃ ᑮᓇᐅᔭᖃᖅᑎᑦᑎᔪᒪᔪᑦ ᓄᓇᓕᓐᓂ ᐅᖓᓯᒃᑐᕐᒥᐅᑕᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐱᖁᔨᕐᔪᑖᕈᑎᒃᓴᓂᑦ ᑮᓇᐅᔭᖁᑎᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᐸᕐᓇᒃᐸᓪᓕᐊᓂᐊᕐᐸᑕ ᑖᒃᑯᐊ ᑮᓇᐅᔭᒥᒃ 
ᐱᕈᖅᑎᑦᑎᔪᓐᓇᕐᐸᑕ ᒪᒃᑯᒃᑐᒃᑯᕕᒃ ᐃᓚᓕᐅᑎᓯᒪᔪᓐᓇᕐᐸᑦ ᑖᒃᓱᒧᖓ ᑮᓇᐅᔭᒥᒃ ᓴᖅᑭᑦᑎᒃᑲᓐᓂᕈᓐᓇᕐᓂᐊᕈᑦᑕ 
Hᐊᒻᓚᒃᑰᓗᑕ Match-ᑕᐅᔪᓐᓇᕐᓂᐊᕐᐹ ᓲᕐᓗ ᐱᙳᐊᕐᕕᒥ ᐃᓚᓕᐅᑎᓯᒪᓂᐊᖅᑐᓂ ᒪᒃᑯᒃᑐᒃᑯᕕᖕᒥ ᐃᓐᓇᒃᑯᕕᖕᒥ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑮᓇᐅᔭᐃᖏᓛ ᓇᓂᔭᐅᓯᒪᓕᐊᓂᖕᒪᑕ ᑕᒡᕙᖓᑦ 2007-
08 ᑕᐃᑯᖓ ᐊᑭᑐᔫᑎᓄᑦ ᐸᕐᓇᐅᑕᐅᓂᐊᖅᑐᓄᑦ ᐊᒻᒪ ᐊᖏᖅᑕᐅᓯᒪᒌᓕᐊᓂᖕᒪᑦ ᑖᓐᓇ ᐱᙳᐊᕐᕕᒃ ᑕᐃᑲᓂ 
ᐃᒃᐱᐊᕐᔪᖕᒥ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓄᑦ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᖃᐅᔨᒪᔪᖓ ᑖᒃᓱᒥᖓ. ᐊᑭᑭᓐᓂᕐᓴᐅᓇᔭᕋᓱᒋᓪᓗᒍ ᑮᓇᐅᔭᓂᒃ 
ᓴᖅᑭᒃᑎᔪᓐᓇᕈᑦᑕ Hᐊᒻᓚᒃᑰᓗᑕ ᑖᒃᓱᒧᖓ ᓴᓇᔭᐅᕙᓪᓕᐊᑎᓪᓗᒍ Design-ᑕᐅᕙᓪᓕᐊᑎᓪᓗᒍᓗ. ᖃᓄᖅ 
ᐊᑭᑐᑎᓇᔭᕐᒪᖔᖅᑲᐃ ᖃᐅᔨᑎᑦᑎᔪᓐᓇᕐᐳ ᑖᓐᓇ Hᐊᒻᓚᒃᑯᓐᓄᑦ ᓲᕐᓗ ᑕᐃᒪᓐᓇᐃᑦᑐᒥ 
ᓴᖅᑭᒃᑎᑦᑎᒃᑲᓐᓂᕋᓱᓐᓂᐊᕈᑦᑕ ᖃᓄᑎᒋ ᐱᕈᖅᑎᑦᑎᓇᓱ ᐱᕈᖅᑎᓐᓂᐊᖅᑕᕗᑦ ᑮᓇᐅᔭᐃᑦ ᑕᐃᒃᑯᐊ 
ᖃᐅᔨᒪᓂᐊᕋᑦᑎᒍ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᒃᓱᒪᐅ ᐱᕈᖅᑎᑕᐅᓂᐊᖅᑐᖅ ᐃᓛ ᑕᐃᓐᓇ 
ᓴᓇᔭᐅᓂᐊᖅᑐᕆᓛᒃ ᐱᙳᐊᕐᕕᐅᑉ ᒥᒃᓵᓄᑦ. ᑖᓐᓇᓕ ᐊᓯᐊ ᖃᐅᔨᒪᔭᕋᓗᐊᕋ ᑕᒫᓂ $3.6-ᒥᓕᐊᓐ 
ᐊᑭᖃᕋᔭᖅᑑᒐᓗᐊᖅ ᑖᓐᓇ ᐊᐱᖅᑯᑎᒋᓐᓂᕐᐸᕈ. ᑕᐃᒪᓐᓇ ᓇᓗᓇᐃᕐᓯᒪᑦᓯᐊᕐᒪ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 093 - 2(4): ᐊᑐᓕᖅᑎᑕᐅᓂᖓ ᐸᕐᓇᑕᐅᓯᒪᔪᖅ ᐃᒻᒥᓃᖅᑎᑎᑦᑕᐃᓕᓂᕐᒧᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ.  

ᐅᖃᖅᑏ, ᑖᓐᓇ ᐱᓇᓱᐊᖅᑕᕗᑦ ᑎᑎᕋᖅᓯᒪᔪᖅ ᒪᑉᐱᒐᕐᒥ 6-ᒥ, ᑐᒡᓕᒋᔭᐅᔪᒡᒎᖅ ᒪᓕᒐᓕᐅᖅᑎᒃᑯᑦ 
ᐱᓕᕆᐊᒃᓴᖃᒻᒪᑕ ᐊᑐᖅᑎᑦᑎᒐᓱᐊᕐᓗᑎᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᐋᓐᓂᐊᖅᑕᐃᓕᒪᓂᕐᒧᓪᓗ 
ᐱᓕᕆᐊᖃᓪᓗᑎᒃ.  
 
ᒫᓐᓇᓵᖑᓚᐅᖅᑐᒥᒃ ᑐᓴᒐᒃᓴᐅᓚᐅᖅᑐᖅ ᒥᓂᔅᑕᐅᑉ ᐊᓪᓚᒡᕕᖓᓂ ᐋᖅᑭᒃᓯᓂᐊᕐᒪᑕ ᓲᕐᓗ ᐊᐅᓚᑦᑎᔨᑦ, 
ᒐᕙᒪᐅᖃᑎᒌᓕᕆᔨᒃᑯᖏᓐᓂᓪᓗ, ᓴᖅᑭᑎᑦᑎᓂᐊᕐᒪᑕ. ᑖᒃᑯᐊ ᐃᖅᑲᓇᐃᔭᖅᑎᖏᑦ ᐋᓐᓂᐊᖅᑐᓕᕆᔨᒃᑯᑦ 
ᐊᑐᓕᖅᑎᑦᓯᓂᐊᕐᓂᕐᒧᑦ ᑕᒪᑐᒥᖓ ᐱᓕᕆᐊᖃᖅᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑖᒃᑯᐊ 
ᐱᓕᕆᖃᑎᒌᖃᑦᑕᕐᒪᑕ ᒐᕙᒪᐅᖃᑎᒌᑦ, ᐃᓛᒃ ᒐᕙᒪᐅᔪᓂᒃ ᐃᒻᒥᓃᖅᑕᐃᓕᒪᓂᐅᑉ ᒥᒃᓵᓄᑦ ᓄᓇᕗᒻᒥ. 
 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᒫᓐᓇᐅᔪᖅ ᐱᔨᑦᓯᕋᖅᑎᓪᓗᑕ ᐃᓚᖏᓐᓂᒃ ᑕᒪᒃᑯᐊ ᓂᐊᖁᓕᕆᓂᐅᑉ ᒥᒃᓵᓄᑦ ᐊᒻᒪᓗ 
ᐅᖃᐅᔾᔪᐃᓂᐅᑉ ᒥᒃᓵᓄᑦ. ᐃᓄᓕᕆᔨᐅᑉ ᒥᒃᓵᓄᓪᓗ ᑭᓯᐊᓂ ᑕᒪᐃᑎᒍᑦᑕᐅᖅ ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᓂᖓ 
ᑲᑎᒪᔨᐅᓚᐅᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᐅᑉ ᒥᒃᓵᓄᑦ. 
 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓚᒋᔭᐅᖃᑕᐅᒻᒪᑕ ᑖᒃᑯᓄᖓ ᑎᒥᐅᔪᓄᑦ. ᑕᐃᒪ ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ 
ᑲᒪᔨᒋᔭᐅᒻᒪᑕ ᑕᒪᑐᒥᖓ ᐸᕐᓇᒍᑕᐅᓯᒪᓂᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖁᔭᓐᓇᒦᖅᐸᕋ ᑭᐅᔾᔪᑎᒋᔭᖓᓄᑦ. ᑖᒃᑯᐊ ᑕᑯᓐᓇᕐᓗᒋᑦ 
ᐃᒻᒥᓃᖅᑕᐃᓕᒪᑎᑦᑎᓂᖅ ᐱᓕᕆᐊᖃᒻᒪᑕ ᓂᐊᖁᓕᕆᓂᐅᑉ ᒥᒃᓵᓄᑦ.  
 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᑯᓪᓗ ᐃᓚᐅᖃᑦᑕᕐᒪᑕ ᐊᐅᓚᑦᓯᔩᑦ ᒐᕙᒪᐅᖃᑎᒌᓕᕆᔨᒃᑯᓄᓪᓗ 
ᑕᒪᒃᑯᓂᖓᓗ ᐃᓅᓯᖃᑦᓯᐊᓂᕐᒧᑦ ᐱᑦᔪᑎᖃᑦᑐᓂᒃ ᓇᓪᓕᐊᖏᑦ ᓯᕗᓕᖅᑎᒋᔭᐅᕙᑦ ᓇᓪᓕᐊᓪᓗ ᑲᒪᔨᐅᓂᐊᖅᐸᓐ 
ᐋᓐᓂᐊᖃᓐᓇᖏᑦᑐᓕᕆᔩᓪᓘᓐᓃᑦ ᓂᐊᖁᓕᕆᔨᒃᑯᖏᑦ ᐅᕝᕙᓘᓐᓃᑦ ᐊᐅᓚᑦᓯᔨᐅᓪᓚᕆᓐᓂᐊᖅᐹᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᒥᐊᓇᖅ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐋᖅᑭᒃᓱᐃᓯᒪᔪᒍᑦ ᐃᓛᒃ ᒐᕙᒪᐅᓪᓗᑕ 
ᐃᖅᑲᓇᐃᔭᖅᕕᐅᓪᓗᑕ ᐊᒡᒍᑐᖅᓯᒪᔫᓪᓗᑕ. ᑕᒪᓐᓇ ᐃᒻᒥᓃᖃᑦᑕᕐᓂᖅ ᐋᓐᓂᐊᖃᓐᓇᖏᑦᑐᓕᕆᓂᑐᐃᓐᓇᕐᒧᑦ 
ᑐᕌᖏᒻᒪᑦ, ᑲᒪᒋᔭᖃᕆᐊᖃᕋᑦᑕ ᐊᑦᔨᒌᖏᑦᑐᓂᒃ ᒪᓕᒐᓕᕆᔨᒃᑯᓐᓂᑦ, ᐃᓕᓐᓂᐊᖅᑐᓕᕆᔨᒃᑯᓐᓂᑦ, 
ᐃᓕᖅᑯᓯᑐᖃᓕᕆᔨᒃᑯᓂᓪᓗ.  

ᑖᒃᑯᐊ ᐊᑦᔨᒌᖏᑦᑑᑎᐅᔪᑦ ᐃᓚᐅᖃᑕᐅᒻᒪᑕ. ᑕᒪᓐᓇ ᓲᕐᓗ ᐱᓕᕆᖃᑎᒌᑦᓯᐊᕐᓗᑕ ᐋᖅᑭᐸᓪᓕᐊᒍᓐᓇᖁᓪᓗᒍ 
ᐊᐅᓚᑦᓯᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ ᐃᓚᐅᓯᒪᔪᑦ ᐱᓕᕆᖃᑎᒌᑦᓯᐊᕈᓐᓇᖁᓪᓗᒋᑦ ᑖᒃᑯᐊ ᐊᒡᒍᑐᖅᓯᒪᔪᓗᑦᑖᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑖᓐᓇ ᓇᓪᓕᐊᑐᐃᓐᓇᕐᒧᑦ ᑭᐅᔭᐅᒍᓐᓇᓂᐊᖅᑐᖅ. ᑖᓐᓇ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓅᖓᓱᒋᖅᑲᐅᒐᓗᐊᕋᒃᑯ.  
 
ᐃᒪᓐᓇ ᑐᓴᖅᑎᑕᐅᔫᔮᕋᒪ ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ ᓯᕗᓕᖅᑎᐅᔫᔮᕐᒪᑕ ᑕᒪᑐᒥᖓ ᐱᓕᕆᐊᕐᕆᔭᐅᔪᒥᒃ 
ᐸᕐᓇᒍᑕᐅᓂᐊᖅᑐᒥᑦ. ᓲᕐᓗ ᐱᓕᕆᖃᑎᒌᑦᑎᓪᓗᒋᑦ ᑖᒃᑯᐊ ᐊᒡᒍᑐᖅᓯᒪᔪᑦ ᒐᕙᒪᒃᑯᑦ ᑎᒥᖁᑎᖏᑦ. ᖃᖓ 
ᑕᐃᒪᒃᑭᐊᖅ ᐸᕐᓇᒃᓯᒪᔾᔪᑎᖃᕐᓂᐊᖅᐸᓐ ᑕᒪᓐᓇ ᐱᓕᕆᐊᕆᔭᐅᒍᒪᓯᒪᒻᒪᓐ ᑐᒡᓕᕆᔭᐅᔪᓂ ᒪᓕᒐᓕᐅᖅᑎᑯᓐᓂ. 
ᐊᕐᕌᒍ ᐊᕐᕙᓪᓗ ᓱᓕ ᐱᓕᕆᕝᕕᒃᓴᖃᕋᑦᑕ. ᑖᒃᑯᐊ ᐸᕐᓇᐅᑎᒋᔭᐅᔪᑦ ᐱᓕᕆᐊᕆᔭᕆᐊᖃᕐᓂᐊᕐᕋᑦᑎᒍ ᑐᒡᓕᐊᓂ 
ᑖᒃᑯᐊ ᐱᖁᔭᓕᐅᖅᑏ, ᒪᓕᒐᓕᐅᖅᑏᑦ ᐱᐊᓂᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐄ, ᑖᒃᑯᐊ ᑎᒥᖁᑎᒋᔭᐅᔪᑦ ᑲᑎᒪᖃᑦᑕᕐᒪᑕ 
ᐸᕐᓇᐅᑎᖃᑦᑐᑦ ᖃᓄᐃᓕᖓᒍᑎᒋᓂᐊᖅᑕᒥᓐᓂᒃ ᑕᒪᓐᓇ ᓴᖅᑭᑎᓐᓂᐊᖅᑕᖓ ᐅᐱᓐᖓᔅᓵᒥᒃ ᑲᑎᒪᓕᖅᐸᑕ ᐅᑯᐊ 
ᐱᖁᔭᓕᐅᖅᑎᑦ, ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᓇᓪᓕᐊᓐᓄᑦ ᑖᓐᓇ ᑭᐅᔭᐅᓂᐊᕐᒪᖔᖅ 
ᖃᐅᔨᒪᓐᖏᑦᑕᕋᓗᐊᕋ. ᖃᐅᔨᒍᒪᑐᐃᓐᓇᖅᑐᖓ ᖃᐅᔨᓴᖅᓯᒪᕕᓰ ᑕᒪᓐᓇ ᓂᐊᖁᓕᕆᓂᖅ ᓈᒻᒪᒃᑲᓗᐊᕐᒪᖔᑦ 
ᓄᓇᓕᓐᓄᑦ ᐱᔨᑦᓯᕋᕈᑕᐅᕙᑦᑐᖅ. ᑕᒪᓐᓇ ᑕᑯᓐᓇᕐᓗᒍ ᐃᓱᐃᓪᓕᐅᕈᑎᒋᔭᐅᔪᖅ ᐃᒻᒥᓃᖅᑕᐃᓕᒪᑎᑦᑎᓂᖅ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒍᑦ) ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᖃᓄᐃᓕᐅᕈᓘᔭᕋᓱᖃᑦᑕᖅᑐᒍᑦ, 
ᐆᑦᑑᑎᒋᓪᓗᒍ ᐱᓕᕆᐊᖃᓚᐅᕐᒥᒐᑦᑕ ᒪᒋᐅᓪ ᓯᓚᑦᑐᓴᕐᕕᕐᔪᐊᒃᑯᑦ ᐱᖃᑎᒋᓪᓗᑎᒍ ᐱᓕᕆᐊᕇᓐᓇᕐᓂᐊᖅᑕᕗᑦ 
ᐊᒻᒪᓗ ᖃᓄᑐᐃᓐᓇᖅ ᒥᒃᖠᒋᐊᖅᑎᑦᑎᒐᓱᓐᓂᐊᖅᑐᒍᑦ ᐃᒻᒥᓃᖃᑦᑕᖅᑐᓂᒃ ᓄᓇᕗᒻᒥ. 
 
ᑕᐃᒪᓐᓇ ᐸᕐᓇᒃᓯᒪᔾᔪᑎᖃᕐᓂᐊᖅᑐᒍᑦ ᐅᐱᕐᖔᖅ ᑲᑎᒪᓕᕈᑦᑕ. ᑕᒪᓐᓇ ᐱᓕᕆᐊᕇᓐᓇᓂᐊᖅᑕᕗᑦ 
ᐱᓕᕆᐊᕆᒋᐊᖃᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ.  

ᐊᐱᖅᑯᑦ 094 - 2(4): ᑐᑭᓯᒋᐊᕐᓂᖅ ᐃᐊᑦ ᕼᐅᐊᓐᒧᑦ ᑲᒪᒋᔭᐅᓂᖓ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᑖᒃᓱᒧᖓ ᒥᓂᔅᑕᒧᑦ ᒪᓕᒐᓕᕆᓂᕐᒧᑦ. ᓄᕕᐱᕆ 
ᐊᕐᕌᓂ ᑎᑎᕋᓚᐅᕋᒪ ᒥᓂᔅᑕᒧᑦ ᐃᐊᑦ ᕼᐅᐊᓐ ᑖᓐᓇ ᐱᔾᔪᑎᒋᓪᓗᒍ. ᑕᐃᒃᑯᐊ ᓄᑖᑦ 
ᖁᓄᔪᕐᓂᐊᖅᑕᐅᓯᒪᔪᕕᓂᐅᔪᑦ ᖃᐃᓯᒪᒻᒪᑕ. ᖃᖓ ᑭᐅᓂᐊᖅᐸᑭᐊᖅ ᑎᑎᕋᓚᐅᖅᑕᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᖅᑲᖅᑐᐃᕕᒃᑰᕈᑕᐅᒻᒪᑦ ᒫᓐᓇᐅᔪᖅ 
ᑕᒪᓐᓇ ᑲᒪᒋᔭᐅᔪᓐᓇᓐᖏᒻᒪᑦ ᑎᑎᖅᑲᑎᒍᑦ ᑐᓴᐅᒪᑏᓐᓇᕐᓂᐊᖅᐸᕋ ᑲᑎᒪᔨᐅᔪᖅ 
ᖃᓄᐃᓕᐅᖅᐸᓪᓕᐅᒍᑎᒋᒻᒪᖔᑦᑎᒍ.  
 
ᑕᒪᓐᓇ ᓲᕐᓗ ᐊᓂᒍᖅᐸᓪᓕᐊᖁᔭᑦᑎᐊᕋᓗᐊᖅᐳᑦ ᐱᐊᓂᒍᓐᓇᕈᑦᑎᒍ ᖁᕕᐊᓇᒻᒪᕆᒐᔭᖅᑐᖅ ᐊᒻᒪᓗᑦᑕᐅᖅ 
ᐱᑕᖃᖅᐸᓪᓕᐊᒃᑲᓐᓂᖅᐸᑦ ᐊᕐᕌᒍᑦ ᑕᓪᓕᒪᑦ ᐊᓂᒍᖅᓯᒪᓕᖅᑎᓪᓗᒋᑦ ᐊᒃᓱᕈᕐᓇᕐᓂᖅᓴᐅᒻᒪᑦ ᐊᒥᓲᓕᒃᑲᓂᕐᓂᖅᐸᑕ 
ᑕᕝᕙᓂ ᑕᐃᒃᑯᐊ ᖃᐃᖁᑐᐃᓐᓇᖅᑕᕋᓗᐊᖅᐳᑦ ᑕᒪᓐᓇ ᒪᑐᔭᐅᓚᐅᓐᖏᓐᓂᖓᓂ, ᒪᑐᐃᒃᑲᓐᓂᕈᒪᓐᖏᓇᑦᑎᒍ.  
 
ᑲᑎᒪᔨᐅᔪᑦ ᐃᑲᔪᖅᓱᕈᓐᓇᖅᐳᑦ ᐅᕙᑦᑎᓐᓄᑦ ᐊᑎᖏᓐᓄᑦ ᐅᖃᕐᓗᓂ ᑕᒪᓐᓇ ᖁᔭᓐᓇᒦᕈᑎᒋᓇᔭᖅᐸᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ ᖃᐅᔨᒪᔪᖓ ᒥᓂᔅᑕ ᐅᖃᐅᓯᖃᕈᓐᓇᓐᖏᒻᒪᑦ ᑕᒪᓐᓇ 
ᐃᖅᑲᖅᑐᐃᕕᒃᕈᑕᐅᑎᓪᓗᒍ ᑖᒃᑯᐊ ᓄᓇᓕᓐᓃᑦᑐᑦ ᐃᓱᒫᓗᒍᑎᖃᓪᓚᕆᒻᒪᑕ ᐊᒻᒪᓗᑦᑕᐅᖅ ᖁᔭᓐᓇᒦᖅᑐᖓ 
ᒐᕙᒪᒃᑯᑦ ᖃᓄᐃᓕᐅᕈᑎᒋᓯᒪᔭᖏᓐᓄᑦ. ᑖᒃᑯᐊ ᒐᕙᒪᒃᑯᑦ ᐃᖅᑲᖅᑐᐃᕕᒃᑰᖅᑎᑦᑎᓕᓚᐅᖅᓯᒪᒻᒪᑕ. ᒥᓂᔅᑕ 
ᐅᖃᕈᓐᓇᖅᐹ, ᐅᓂᒃᑳᑦᑎᐊᕈᓐᓇᖅᐹ ᓱᒻᒪᑦ ᑖᒃᑯᐊ ᐃᖅᑲᖅᑐᐃᕕᒃᑰᖅᑎᑕᐅᒋᐊᓕᓚᐅᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇᐃᓕᐅᕋᑦᑕ ᒫᓐᓇᐅᔪᖅ 
ᖃᐅᔨᓴᑐᐃᓐᓇᖅᑐᒍᑦ ᒫᓐᓇ ᖁᓄᔪᕐᓂᐊᖅᑕᐅᓚᐅᖅᑐᑦ ᑖᒃᑯᐊ ᖃᐅᔨᓴᖅᑕᐅᓪᓗᑎᒃ ᐊᐱᖅᓱᖅᑕᐅᖃᑦᑕᖅᑐᑎᓪᓗ 
ᒪᓕᒐᑎᒍᑦ ᒪᓕᑦᑐᑎᒃ, ᖃᐅᔨᒋᐊᕐᓂᐊᖅᑐᑎᒍ ᐃᖅᑲᖅᑐᖅᑕᐅᔾᔪᑎᒃᑯᑦ ᐃᓛᒃ 
ᐃᖅᑲᖅᑐᐃᕕᓪᓚᕆᒻᒧᐊᕈᓐᓇᕋᔭᕐᒪᖔᑕ. ᓄᓇᕗᑦ ᒐᕙᒪᒃᑯᑦ ᑖᒃᑯᐊᑐᐊᖑᓐᖏᒻᒪᑕ ᓄᓇᑦᓯᐊᕐᒥ ᒐᕙᒪᒃᑯᓪᓗ ᑖᒃᑯᐊ 
ᐃᓚᒋᔭᐅᖃᑕᐅᒻᒪᑕ ᑕᒪᑐᒪ ᒥᒃᓵᓄᑦ ᐃᓱᒪᓕᐅᖅᓯᒪᓕᕈᑦᑕ ᖃᓄᐃᓕᐅᒃᑲᓐᓂᕈᑎᒋᓂᐊᕐᒪᖔᑦᑎᒍᑦ 
ᖃᐅᔨᓂᐊᖅᐳᒍᑦ. 
 
ᑕᒪᓐᓇ ᑲᔪᓯᕙᓪᓕᐊᑐᐃᓐᓇᕋᑦᑎᒍ ᓇᓗᓇᓐᖏᑦᑐᖅ ᑕᒪᓐᓇ ᐊᒃᓱᕉᑕᐅᒻᒪᑦ ᑕᒪᒃᑯᓄᖓ ᐃᑉᐱᒍᓱᑦᑎᑕᐅᓯᒪᔪᓄᑦ. 
ᑕᐃᒪ ᐱᔭᕇᕋᓱᐊᕈᒪᔭᕋᓗᐊᖅᐳᑦ ᑕᒪᓐᓇ ᖃᐅᔨᓴᕐᓂᕆᔭᖅᐳᑦ ᓇᓪᓕᐊᓐᓂ ᐃᖅᑲᖅᑐᖅᑕᐅᕕᒻᒦᑎᑕᐅᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᑭᓯᐊᓂ ᐅᖃᕈᓐᓇᖅᐹ ᐅᕙᓐᓄᑦ ᖃᖓ ᑕᒪᓐᓇ 
ᐱᐊᓂᑦᑕᐅᓂᐊᕐᒪᖔᑦ ᐃᖅᑲᖅᑐᐃᕕᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᒃᑯᑦ) ᐄ, ᐅᖃᕈᓐᓇᖏᑦᑐᖓ ᖃᖓᓪᓚᑦᑖᖅ 
ᐱᔭᕇᖅᑕᐅᓂᐊᕐᒪᖔᑦ ᑭᐅᒍᓐᓇᓚᑦᑖᓐᖏᑕᒋᑦ. ᑭᓯᐊᓂ ᒫᓐᓇᐅᔪᒥ ᖃᐅᔨᓴᕈᑎᒋᔭᖅᐳᑦ ᐃᖅᑲᖅᑐᐃᕕᖕᒥ 
ᐱᐊᓂᒃᑯᑦᑎᒍ ᐃᒻᒪᖄ, ᐃᓛᒃ ᐋᖅᑭᓵᓕᕈᓐᓇᕋᔭᒻᒪᖔᑦᑎᒍ ᐱᓇᓱᐊᕈᓐᓇᖅᑐᒍᑦ.  
 
ᑭᓯᐊᓂ ᐅᖃᖅᑲᐅᒐᒪ ᐅᕙᒍᑐᐊᖑᓐᖏᓇᑦᑕ ᐃᓱᒪᓕᐅᕈᑎᒋᔪᓐᓇᖏᓐᓇᑦᑎᒍ ᐅᕙᒍᑐᐊᖅ. ᑕᒪᓐᓇ 
ᐋᖅᑭᒃᑕᐅᖁᓐᓇᕋᓗᐊᖅᐳᖅ ᖃᖓ ᑕᒪᓐᓇ ᑭᖑᓪᓕᖅᐹᒃᑯᑦ ᐱᐊᓂᒃᑕᐅᓂᐊᕐᒪᖔᑦ ᑭᐅᒍᓐᓇᖏᑕᕋ. ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᓂᐊᑕᕋ ᐋᖅᑭᒃᑕᐅᒍᑕᐅᒍᓐᓇᕋᔭᖅᑐᒥᒃ ᓇᓪᓕᐊᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐊᐱᕆᒍᒪᖃᐃ ᑖᒃᑯᐊ ᐱᓕᕆᖃᑎᒌᒍᓐᓇᕋᔭᓐᓂᖏᓐᓄᑦ 
ᓄᓇᑦᓯᐊᕐᒥᐅᑦ ᓄᓇᕘᒥᐅᓪᓗ ᒐᕙᒪᒃᑯᖏᑦ ᑕᒪᑐᒥᖓ ᑕᒪᓐᓇ ᐃᖅᑲᖅᑐᑦᑕᐅᒍᑕᐅᔪᖅ ᐱᔾᔪᑎᒋᓂᐊᕐᓗᒍ ᑕᐃᒪᓐᓇ 
ᐱᓕᕆᖃᑎᒌᒃᐸᖃᐄ, ᐱᓕᕆᖃᑎᒌᒃᓯᐊᕐᐹᑦ? ᓄᓇᑦᓯᐊᕐᒥᐅᑦ ᓄᓇᕗᖕᒥᐅᓪᓗ ᒐᕙᒪᒃᑯᖏᑦ ᐊᒻᒪᓗ ᐅᓪᓗᒥ 
ᐅᖃᓪᓚᖃᑎᒌᖏᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑲᑦᑐᒃ. ᓯᕗᓕᖅᑎ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑕᐃᒪ ᐋᖅᑭᒃᑕᐅᓚᐅᕐᒪᑕ ᑖᒃᑯᐊ ᐱᖁᑎᑦ ᓄᓇᑦᓯᐊᕐᒥ, ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒡᒍᑐᖅᑕᐅᓕᖅᑎᓪᓗᒋᑦ ᖃᓄᐃᓕᐅᕈᑕᐅᓂᐊᕐᑐᓪᓗ ᐊᒡᒍᕐᑐᖅᑕᐅᓕᖅᑎᓪᓗᒋᑦ. ᓄᓇᑦᓯᐊᕐᒥᐅᑦ 
ᑕᐃᒪᓐᓇ ᓄᓇᕗᑦ ᓴᖅᑭᑕᐅᓚᐅᓐᖏᓐᓂᐊᓂ ᐱᓕᕆᐊᕆᓯᒪᔭᒥᓐᓂᒃ ᐱᓕᕆᐊᖃᕐᒪᑕ ᓯᕗᓕᖅᑎᒋᔭᐅᓪᓗᑎᒡᓗ 
ᑕᒪᑐᒪ ᒥᒃᓵᓄᑦ ᐱᓕᕆᐊᕆᔭᐅᔪᒧᑦ.  
 
ᑕᐃᒃᑯᐊ ᓄᓇᑦᓯᐊᑉ ᒐᕙᒪᒃᑯᖏᑦ ᐱᓕᕆᖃᑎᒋᓐᓇᓂᐊᕐᑕᕗᑦ ᑕᒪᑐᒪ ᒥᒃᓵᓄᑦ. ᓄᓇᑦᓯᐊᑉ ᒐᕙᒪᒃᑯᖏᒃ ᑕᒪᒃᑯᐊ 
ᓯᕗᓕᖅᑎᐅᓚᐅᕐᒪᑕ ᑕᒪᑐᒥᖓ ᐊᒡᒍᑐᖅᑕᐅᓕᖅᑎᓪᓗᒋᑦ ᐱᓕᕆᐊᒃᓴᐃᑦ ᐱᓕᕆᖃᑎᒋᓂᐊᕋᑦᑎᒍ 
ᖃᓄᑐᐃᓐᓇᓕᒫᑦᓯᐊᖅ ᑲᒪᒋᑦᓯᐊᕋᓱᖃᑕᐅᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᑕᖅᑭᒧᑦ, ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 
ᒥᔅᑐ ᐋᕆᐊᒃ. 
 
ᐊᐱᖅᑯᑦ 095 - 2(4): ᑮᓇᐅᔭᖃᖅᑎᑕᐅᓂᖅ ᖃᖓᑕᓲᒃᑯᕕᒃᓱᒧᑦ ᕿᑭᕐᑕᖅᔪᐊᒥᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᑦᓱᒧᖓ ᐃᖏᕐᕋᔫᓕᕆᔨᒃᑯᑦ ᒥᓂᔅᑐᖓᓐᓄᑦ.  
 
ᑕᐃᒪ ᕿᑭᖅᑕᕐᔪᐊᑦ ᐅᑕᖅᑭᐅᕐᕕᖓ Air terminal building-ᖓᐃᓚᒃ ᐱᕙᓪᓕᐊᔪᑎᒍᑦ ᓈᓚᐅᑎᒃᑯᑦ ᑎᕖᒃᑯᓪᓗ 
ᑐᓴᖃᑦᑕᓚᐅᕋᑦᑎᒍ ᐱᐅᓐᖏᑦᑐᒻᒪᕆᐅᓂᕋᖅᑕᐅᓪᓗᓂ. ᐊᒻᒪᓗᑦᑕᐅᖅ ᐊᑕᖏᑦᑎᐊᐸᓗᒃᑐᓯ ᑕᑯᓯᒪᓪᓗᓯᐅᒃ ᑕᐃᓐᓇ 
ᐅᑕᖅᑭᕕᖓ. ᑕᐃᓐᓇ ᓴᓇᔭᐅᓂᒃᓴᖓ ᒫᓐᓇ ᐃᓛᒃ ᓄᑖᒥᒃ ᑭᖑᕝᕕᖅᑕᐅᓂᒃᓴᖓ ᐸᕐᓇᑦᑕᐅᕙᓪᓕᐊᕙ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔫᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑐ 
ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᓇᖓᑦ ᒐᕙᒪᑐᖃᒃᑯᓐᓂᒃ ᑐᑦᓯᕋᕐᓯᒪᐃᓐᓇᕐᑐᒍᑦ ᑮᓇᐅᔭᓂᒃ 
ᑕᒪᒃᑯᐊ ᒥᑦᑕᕐᕕᑦ ᒥᑦᑕᕐᕖᑦ ᐅᑕᕐᑭᕝᕕᑦ ᒥᑦᑕᕐᕕᓪᓗ ᐋᖅᑭᓱᖅᑕᐅᔭᕆᐊᖃᓐᓂᖏᓐᓄᑦ. ᑕᒪᓐᓇ ᑭᖑᓯᒃᑐᕐᓱᓕ 
ᖃᑯᒍᓪᓗᐊᕕᑦ ᑕᐃᓐᓇ ᕿᑭᖅᑕᕐᔪᐊᕐᒥ ᐅᖃᐅᓯᕆᔭᖓ ᓄᑖᒥᒃ ᓴᓇᒡᕕᐅᓇᔭᕐᒪᖔᑦ ᒫᓐᓇ ᐅᖃᕈᓐᓇᖏᑉᐳᖓ. 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒥᒃ, ᒥᔅᑕ ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᐋᕆᐊᒃ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑐ.  
 
ᑕᐃᒪᐃᓛᒃ ᑕᐃᒃᓱᒪᓂ ᐱᕙᓪᓕᔪᒃᑰᑎᓪᓗᒍ ᐱᕙᓪᓕᐊᔪᑎᒍᓂᓛᒃ ᐅᖃᐅᑎᒋᔭᐅᑎᓪᓗᒍ ᑐᓴᔪᒻᒥᒐᑦᑕ $100,000-ᒥᒃ 
ᓴᓇᔭᐅᒋᐊᕈᓐᓇᖅᑑᒐᓗᐊᖅ, ᑭᓯᐊᓂ ᑕᐃᓐᓇ ᕿᑭᖅᑕᕐᔪᐊᕐᒥ ᐊᖏᖅᑕᐅᔾᔮᓐᖏᒻᒪᑦ ᑕᐃᒫᒃ 
ᓴᓇᔭᐅᒋᐊᑐᓐᓇᑎᓪᓗᒍ, ᒫᓐᓇ ᓄᑖᒥᒃ ᐱᕙᓪᓕᐊᖔᕈᒪᓪᓗᑎᒃ.  
 
ᑕᐃᒪ $100,000-ᑕᖃᑦᑎᓪᓗᒍ ᐸᕐᓇᐅᑎᒃᓴᓂ ᑖᓐᓇ ᑐᕌᖓᖃᓯᐅᑎᔪᓐᓇᐹ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐋᕆᐊᒃ. ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐃᖏᕐᕋᔪᓕᕆᔨᒃᑯᑎᑐᑦ ᑕᒪᒃᑯᑦ 
ᐋᖅᑭᒃᓱᐃᕙᓪᓕᐊᕙᒃᑐᖅ ᑮᓇᐅᔭᑦ ᓱᓇᐅᔪᑦ ᓇᒧᑦ ᐊᑐᕋᔭᕐᒪᖔᑕ ᑕᐃᒃᑯᐊ ᑕᑯᒋᐊᒃᑲᓐᓂᕈᓐᓇᕐᓂᐊᖅᑕᒃᑲ. ᒪ’ᓇ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐃᐸᒃᓴᖅ ᐊᐱᖅᓱᑎᓪᓗᑕᐃᓛᒃ ᑕᐃᔅᓱᒪᓂ $25-
ᒥᓕᐊᓐ ᑕᒪᒃᑯᓄᖓ ᐊᑭᑐᔫᑎᓄᑦ ᓴᓇᔪᑎᒃᓴᓂᒃ ᒐᕙᒪᑐᖃᒃᑯᑦ ᓴᖅᑭᒃᓯᓚᐅᕋᓗᐊᕐᖓᑕ ᑭᓯᐊᓂ 
ᐊᖏᖅᑕᐅᕌᓂᒃᑑᒐᓗᐊ ᒫᓐᓇ. ᑖᓐᓇ ᐅᖃᑦᑕᓚᐅᕐᒪᑦ ᑕᐃᒃᑯᐊ ᓴᖅᑭᕐᐸᑕ ᑕᒪᒃᑯᓄᖓ ᑮᓇᐅᔭᒃᓴᐅᑎᐅᔪᓄᑦ 
ᑐᕌᖓᒐᔭᕐᓂᕋᖅᑐᓂᒋᑦ ᑕᐃᓐᓇ ᑕᐃᒪᐃᑦᑐᖅ ᑕᐃᒃᑯᓇᙵ ᑖᒃᓱᒪᖓᓂᓛᒃ ᐊᑐᕈᓐᓇᕋᔭᕐᐸ? ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᒃᓯᔨ. ᐃᒃᐸᒃᓴᖅ ᑭᐅᑦᑕᓚᐅᕐᐳᖓ ᑕᐃᒃᑯᐊ ᑮᓇᐅᔭᑦ $25-ᒥᓕᐊᓐ 
ᓇᓗᓇᐃᖅᑕᐅᓯᒪᔪᑦ ᒐᕙᒪᑐᖃᒃᑯᓂᑦ ᐊᐱᖅᑯᓯᐅᑦᑕᖅᑎᓪᓗᒋᑦ. ᒫᓐᓇ ᑭᐅᔪᓐᓇᖏᑦᓯᐊᕐᐳᖓ ᓱᓇᒧᑦ 
ᐊᑐᖅᑑᓪᓗᐊᕋᔭᕐᒪᖔᑕ ᑕᐃᒃᑯᐊ ᑕᑯᓚᐅᙱᓐᓇᑉᑎᒍ ᓱᓕ Technical Information-ᖑᔪᑦ ᑕᒪᒃᑯᓄᖓ 
ᑮᓇᐅᔭᓄᑦ ᐅᖃᐅᓯᐅᓚᐅᖅᑐᑦ ᒥᒃᓵᓄᑦ ᐅᖃᐅᓯᖃᒃᑲᓐᓂᖅᑐᑦ ᓇᓗᓇᐃᔭᐃᒃᑲᓐᓂᖅᑐᑦ ᑕᐃᒃᑯᐊ ᑕᑯᓚᐅᕋᓂᒃᑯ 
ᐃᓱᒪᒃᓴᕐᓯᐅᖅᑑᓪᓗᐊᓕᕐᓂᐊᖅᑐᑦ ᓱᓇᓄᑦ ᑕᒪᒃᑯᐊ ᑮᓇᐅᔭᑦ ᐊᑐᖅᑑᓪᓗᐊᕋᔭᕐᒪᖔᑕ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐱᓕᕆᐊᒃᓴᖏᑦ ᑕᑯᓯᒪᐃᓐᓈᕋᓗᐊᕐᒥᒐᒃᑭᑦ ᑭᓯᐊᓂ 
ᑕᐃᒃᑯᓇᓂ ᓴᖅᑭᑕᐅᓚᐅᖅᑎᓂ ᐅᖃᕐᓯᒪᖕᒪᑕ ᐃᒫᒃ, ᐊᔪᕆᓪᓗᒍ ᑖᓐᓇ (ᑐᓵᔨᒃᑯᑦ) ᑖᒃᑯᐊ ᑮᓇᐅᔭᑦ 
ᓄᓇᕗᒻᒥᐅᓄᑦ ᐃᑲᔪᕐᓂᖅᑐᖅ ᑕᒪᒃᑯᐊ ᐱᖁᑎᕐᔪᐊᑦ  

ᓴᓇᔭᐅᕙᓪᓕᐊᒍᓐᓇᕐᓂᐊᕐᒪᑕ, ᑕᐃᒃᑯᐊᓗ ᓴᓇᔭᐅᓪᓚᕆᒋᐊᓖᑦ ᐱᕙᓪᓕᐊᔾᔪᑎᒋᔭᐅᒍᓐᓇᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᑕᒡᕙᓐᖓᑦ ᑖᒃᑯᐊ ᐱᔪᓐᓇᕋᔭᖅᑐᕆᔭᓯ ᑖᓐᓇ ᐊᖏᖅᑕᐅᓪᓚᕆᑐᐊᕐᐸᑦ ᑕᒡᕙᖓᑦ, 
ᑕᒡᕙᖔᕋᔭᕐᐸᑦ ᐅᒡᕙᓘᓐᓃᑦ ᐊᓯᐊᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐄ, ᑕᐃᒃᑯᐊ ᑮᓇᐅᔭᑦ ᖃᓄᐃᑦᑐᑦ ᓱᓇᒧᑦ 
ᐊᑐᖅᑑᓪᓗᐊᕐᓂᐊᕐᒪᖔᑦᑕ ᐃᓱᒪᕐᓱᓴᐅᑎᒋᔭᕆᐊᖃᕐᓂᐊᕋᑉᑎᒍ ᑕᐃᒃᑯᐊ ᒪᓕᒐᒋᓂᐊᖅᑕᖏᑦ 
ᑕᑯᓚᐅᕌᓂᒃᓯᒪᓕᕈᑉᑎᒍ. ᑕᒪᓐᓇ ᑐᑭᓯᕙᓪᓕᐊᓂᕐᐳᑦ ᒪᓕᓪᓗᒍ ᑕᒪᒃᑯᐊ ᓇᓗᓇᐃᓕᕙᓪᓕᐊᓂᐊᖅᑐᑦ ᑮᓇᐅᔭᑦ 
ᖃᓄᖅ ᓇᒧᓪᓗ ᐊᑐᖅᑑᓪᓗᐊᕈᒪᕋᔭᕐᒪᖔᑕ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᒃᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 096 - 2(4): ᕿᓐᖓᐅᒻᒥ ᑐᓇᑦᑕᕐᕝᒃ ᐊᒻᒪ ᐊᑐᕆᐊᖅ ᐱᓕᕆᐊᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 
ᒥᓂᔅᑕᕆᔭᐅᔪᖅ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᔭᕋᕐᓂᐊᕐᓂᓕᕆᓂᕐᒧᑦ ᐸᐃᐹᓂᒃ ᓴᖅᑭᑦᑎᓚᐅᕐᒪᑦ ᒪᒃᐱᒐᖅ 35, ᐃᓗᐊᓂ ᐅᖃᕐᓯᒪᔪᖅ, 
ᑮᓇᐅᔭᓕᐅᕋᓱᐊᕈᑏᑦ ᑮᓇᐅᔭᓂᒃ ᐊᑐᖅᓗᑎᒃ ᐱᖁᑎᕐᔪᐊᓂᒃ ᓴᓇᓂᐊᖁᓪᓗᒋᑦ ᓄᓇᕗᒻᒧᑦ ᐃᑲᔪᕐᓂᖃᕐᓂᐊᕐᒪᑕ  
 
ᑕᐃᒃᑯᐊ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᑦ ᐊᑐᖅᑕᐅᓂᐊᕐᐹᑦ ᑐᓚᑦᑕᕐᕕᒧᑦ ᐊᖅᑯᑎᓕᕆᓂᕐᒧᓪᓗ ᓴᓇᔭᐅᔪᒪᔪᒧᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕆᒧᓪᓗ ᐱᓕᕆᓕᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐊᒥᓲᒻᒪᑕᐃᓛᒃ ᐃᓛ ᓄᓇᕗᒻᒥ ᐱᔭᕆᐊᖃᖅᑕᕗᑦ. ᑕᒪᒃᑯᐊ 
ᐃᑲᔪᖅᑐᕕᔾᔪᐊᕋᔭᖅᑐᑦ ᑕᒃᑯᓄᖓ ᐅᔭᕋᕐᓂᐊᕐᒧᓘᓐᓃᑦ ᓱᓇᑐᐃᓐᓇᕐᓄᓪᓘᓐᓃᑦ ᐱᕙᓪᓕᐊᑎᑕᐅᔪᓪᓗᐊᕋᔭᕐᓱᓂ 
ᓄᓇᕗᒥ.  
 
ᑕᒪᒃᑯᐊ ᓇᒻᒥᓂᖃᐅᖅᑐᑦ ᓲᕐᓗ ᐅᔭᕋᓐᓂᐊᑎᓪᓘᓃᑦ ᓇᓗᓇᙱᑦᑐᖅ ᐊᒥᓱᓂᒃ ᓴᓇᔭᐅᑎᒃᓯᔭᕆᐊᖃᕐᓂᐊᕐᒪᑕ 
ᓴᓇᔭᕆᐊᖃᕐᓂᐊᕐᒪᑕᓘᓐᓃᑦ ᓲᕐᓗ ᐆᒃᑑᑎᒋᔪᓐᓇᕐᐸᕗᑦ ᑕᐃᒃᑯᐊ Meadow Banks-ᑯᑦ ᖃᒪᓂᖅᑐᐊ ᓯᓚᑖᓃᑦᑐᑦ 
ᒫᓐᓇ ᐊᖅᑯᓯᐅᓕᕐᒪᑕ. ᑕᐃᒪᓐᓇ ᐃᑲᔪᖅᓂᖃᕕᔾᔪᐊᓂᐊᖅᑐᒥᒃ ᖃᒪᓂᑦᑐᐊᒧᑦ ᐊᒡᓛᑦ ᐅᕙᒍᓪᓗ ᒐᕙᒪᐅᕝᓗᑕ 
ᕿᓃᓐᓇᕐᓂᐊᖅᑐᒍᑦᑕᐅᖅ ᑮᓇᐅᔭᓂᒃ ᐃᑲᔪᕈᑕᐅᔪᓪᓗᐊᓂᐊᖅᑐᐃᑦ ᑕᒪᒃᑯᓄᖓ.  
 
ᑕᒪᒃᑯᐊ ᓴᖓᑎᒃᑲᓐᓂᐹᓂᑲᓐᓂᖁᓪᓗᒋᑦ ᐊᑐᕆᐊᖃᖅᑕᒥᓐᓂᒃ ᑕᒪᒃᑯᐊᓗ ᐅᔭᕋᓐᓂᐊᖅᑎᑦ Bathurst 
ᐊᖅᑯᑎᖓᓂᒃ ᑐᓚᑦᑕᕐᕝᐅᓪᓗ ᐊᑐᕆᐊᖃᕋᔭᖅᑐᑦ ᑲᑎᒪᖃᑎᒌᓐᓇᖅᑕᐅᓂᐊᖅᑕᕗᑦ ᑐᓴᕐᕕᓪᓗᐊᕇᓇᓂᐊᖅᑐᑎᒍᓪᓗ 
ᓇᓗᓇᙱᑦᑐᖅ ᖃᓄᐃᓕᐅᖁᔨᕙᓪᓕᐊᓂᖓ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᒻᒪᓐ. ᐃᓚᖏᓐᓂᒃ ᒐᕙᒪᒃᑯᖏᓐᓂ ᓄᓇᕗᑦ 
ᐃᓗᐊᓂ ᑕᐃᓐᓇ ᑭᖓᐅᕐᒥ ᑐᓚᒃᑕᖅᕕᒃ ᐊᒻᒪᓗ ᐊᖅᑯᓯᐅᕐᓂᖅ ᖁᓕᓄᑦ ᐊᕐᕌᒎᓄᑦ ᐅᖃᐅᓯᕆᔭᐅᓕᕐᒪᑦ ᐊᒻᒪᓗ 
ᐊᑯᓂᕈᓗᒃ ᐃᖅᑲᓇᐃᔮᕆᓚᐅᖅᓯᒪᓪᓗᒍ. ᐅᖃᐅᑎᔪᓐᓇᑕᒃᑲᐅᑯᐊ ᒐᕙᒪᒃᑯᑦ ᑭᒃᑯᓐᓄᑦ ᑲᒪᒋᔭᐅᒻᒪᖔᑦ.  
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐸ ᑭᒃᑯᑦ ᑲᒪᔨᐅᒻᒪᖔᑎ ᑕᐃᒃᓱᒧᖓ ᑐᓚᒃᑕᕕᒻᒧᑦ, ᐊᖅᑯᓯᐅᓂᐅᕐᓂᐊᖅᑐᒥᓪᓗ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓇᓗᓇᓐᖏᑦᑐᖅ ᑖᒃᑯᐊ ᐃᖅᑲᓇᐃᔭᖅᑎᒋᔭᑦᑕ 
ᑲᑎᒪᖃᑎᒌᓐᓇᖅᑕᖏᑦ ᑕᐃᒃᑯᐊ ᐅᖃᐅᓯᕆᔭᖏᑦ. ᓇᓗᓐᓂᕈᓂᐅᒃ ᕿᑎᕐᒥᐅᑦ ᑯᐊᐳᕇᓴᖑᖅᑰᖅᑐᖅ, 
ᑕᒻᒪᐃᔭᓐᓂᕈᒪᓗ ᓇᓗᓇᐃᖅᕕᒋᓂᐊᕐᒪᖓ ᓇᓗᓇᓐᖏᑦᑐᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᑎᑦ, ᑕᐃᒫᑦᑎᐊᖅ. ᑕᐃᓐᓇᐃᓐᓇ. ᖁᔭᓐᓇᒦᒃ, ᑖᓐᓇ 
ᑭᐅᑦᑎᐊᖅᑐᐊᓘᒻᒪᓐ ᑕᒻᒪᖏᑦᖢᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᒥᓂᔅᑕ ᑖᓐᓇ ᐅᖃᓚᐅᕐᒪᓐ ᓄᓇᕗᒻᒥ ᐱᓕᕆᐊᖑᔪᒃᓴᐃᑦ ᐅᓄᖅᑑᒻᒪᑕ ᐃᑲᔫᑎᔅᓴᓪᓚᕆᐅᓂᐊᖅᖢᑎᓪᓗ 
ᓄᓇᕗᒻᒥᐅᓄᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ, ᑕᐃᒃᑯᐊ ᑮᓇᐅᔭᑎᒍᑦ ᐃᑲᔪᓐᓂᖃᕋᔭᒻᒪᖔᑕ ᑕᐃᒃᑯᓄᖓᓗ Meadowbank-ᑯᓐᓄᑦ 
ᐊᑦᔨᒋᓗᓂᐅᒃ ᐃᑲᔪᕐᓂᖃᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᑎᓐᓂᒃ 
ᑕᐃᒪᓐᓇᐃᓕᐅᖅᑐᖃᖃᑦᑕᖅᓯᒪᔪᖅ. ᑕᒪᒃᑯᐊ ᓂᖓᔪᐊᖅᑕᑎᓪᓗᒋᑦ ᐱᕙᓪᓕᐊᔪᒪᔪᑦ ᓄᓇᕗᒻᒥ ᐱᑕᖃᓗᐊᖏᑉᐸᓪᓗ 
ᓇᓗᓇᐃᕈᓐᓇᓂᐊᖅᖢᒍ ᑖᒃᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᒻᒪᓐ. ᐱᕙᓪᓕᐊᔪᓕᕆᓂᕐᒧᑦ 
ᒥᓂᔅᑕᐅᓚᐅᖅᓯᒪᔪᖅ ᐅᕙᓐᓄᑦ ᐊᖏᓚᐅᖅᓯᒪᒻᒪᓐ ᑕᐃᓐᓇ ᑭᖓᐅᕐᒥ ᐊᖅᑯᓯᐅᓇᖅ 
ᑐᓚᒃᑕᖅᕕᓕᐊᕐᓂᐅᓂᐊᖅᑐᓪᓗ ᓯᕗᓪᓕᐅᔾᔭᐅᓂᐊᖅᓂᕋᖅᖢᓂᐅᒃ. ᑕᒫᓂᒃᑯᐊ ᐅᔭᕋᓐᓂᐊᕐᓂᓕᕆᓂᕐᒧᑦ 
ᑲᑎᒪᕕᔾᔪᐊᕐᓂᖃᕐᓂᐊᕐᒪᑕ.  

ᑎᑎᕋᓐᓂᐊᕐᓂᕋᓚᐅᖅᓯᒪᔪᖑᓇ ᒥᓂᔅᑕᐅᓚᐅᖅᓯᒪᔪᖅ ᑕᖅᑲᒃᑯᓄᖓ ᑕᒪᑐᒪ ᒥᒃᓵᓄᑦ. ᒥᓂᔅᑕᐅᖃᐃ 
ᐅᖃᐅᑎᔪᓐᓇᖅᐹᖓ ᖃᓄᐃᓕᐅᖅᑕᐅᓯᒪᓕᕐᒪᖔᖓ ᑕᐃᓐᓇ ᕿᖓᐅᕐᒥᒃ ᓴᓇᔭᐅᔪᓐᓇᖅᑐᖅ ᐊᒻᒪᓗ 
ᐅᔭᕋᓐᓂᐊᕐᓂᓕᕆᓂᕐᒧᑦ ᑲᑎᒪᕕᔾᔪᐊᕐᓂᐅᓂᐊᖅᑐᖅ ᑐᖔᓂ ᐅᖃᕈᓐᓇᓛᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᐃᒃᑯᐊ ᑲᑎᒪᔨᕋᓛᖑᔪᑦ ᐃᓛ ᑲᑎᒪᔨᐅᔪᓂᓛᑦ ᑕᐃᒃᓱᒥᖓ Manitoba 
Symposium, ᑲᑎᓐᓂᐅᓂᐊᖅᑐᒥᒃ ᑕᖅᑭᓂ ᑕᕝᕙᓂ ᐃᖃᓗᓐᓂᒃ ᖃᓄᐃᓕᐅᖅᓯᒪᓕᕐᒪᖔᑕ ᑐᑭᓯᒋᐊᕋᔭᖅᐸᒃᑲ. 
ᑕᐃᒃᑯᐊ ᓇᒻᒥᓂᖅ ᐊᐅᓚᑦᓯᓪᓚᕆᒻᒪᑕ ᑕᐃᒃᓱᒥᖓ Symposium-ᖑᓂᐊᖅᑐᒥᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ. ᐹᓇᐸᔅ. 
 
ᐊᐱᖅᑯᑦ 097 - 2(4): ᐊᓯᐊᒍᑦ ᐆᒻᒪᖅᑯᑎᓕᐅᕈᑎᒃᓴᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑐᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐃᑯᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᑕᐃᒪ ᐃᑉᐸᔅᓴᖅ ᐃᓛᒃ, Federal Government ᑖᒃᑯᐊ ᐅᖃᐅᓯᖃᑦᑎᓪᓗᒋᑦ ᑮᓇᐅᔭᓂᒃ ᑕᒪᓐᓇ 
ᐊᑐᓗᐊᖅᑕᐃᓕᒪᓂᖅ ᓄᓇ ᓱᕋᑉᐸᓪᐊᖁᓇᒍ ᑕᐃᒪᓐᓇᐃᑦᑐᒥᒃ ᐅᖃᐅᓯᖃᓚᐅᕐᒪᑕ. (ᑐᓵᔨᒃᑯᑦ) ᑖᓐᓇᖃᐃ ᒥᓂᔅᑕ 
ᐆᒪᖅᑯᑎᓕᕆᓂᕐᒧᑦ ᕿᒥᕐᕈᓇᖅᐸ ᓯᕿᓂᕐᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ ᐃᒪᕐᒥᒃ ᐊᑐᕐᓗᑎᒃ ᐆᒻᒪᖅᑯᑎᓕᐅᕐᓂᕐᒥᒃ. 
ᐅᖃᐅᓯᖃᖅᓯᒪᕙᖃᐃ ᑖᓐᓇ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᐆᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᖓ ᐊᐱᖅᑯᑎᑦᑎᐊᕚᓗᒻᒪᓐ ᒥᔅᑐ ᑐᑐᑉ 
ᐃᓕᓴᕆᑕᐃᓐᓇᕐᒪᒍ.  
 
ᐄ, ᕿᒥᕐᕈᓇᒍᒪᔪᒍᑦ ᐊᓯᐊᒍᖔᖅ ᐅᕐᓱᕐᑐᓐᖏᑦᑐᒥᒃ ᐅᒻᒪᖅᑯᒻᒥᒃ. ᑲᒪᓯᒪᓕᖅᑐᒍᑦ ᐅᕐᓱᕐᑐᓗᐊᕐᑐᐊᓘᓕᕋᑦᑕ 
ᐅᓪᓗᒥ, ᕿᒥᕐᕈᓇᑦᑐᒍᑦ ᐃᒥᕐᒥᒃ ᐊᑐᖅᑐᒥᒃ ᐅᒻᒪᖁᑎᓕᐅᕐᓂᕐᒥᒃ. 
 
ᐊᒻᒪᓗ ᐃᒻᒪᖄ ᐊᓄᕆᒥᒃ ᐃᓱᒪᒃᓴᕐᓯᐅᕈᑎᖃᕐᒥᔪᒍᑦ, ᑭᓯᐊᓂ ᑕᐃᒃᑯᐊ ᓯᕗᓪᓖᑦ ᐅᖃᐅᓯᕆᔭᐅᖃᑦᑕᕐᓯᒪᔪᑦ 
ᐊᑐᕆᐊᕐᓯᒪᓐᖏᑕᕗᑦ ᓲᕐᓗ ᓄᖑᔪᐃᒃᑐᒥᒃ ᐊᑐᕐᓗᓂ ᐅᒻᒪᖁᑎᓕᐅᕐᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓗᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᐃᓱᓕᒃᑐᖅ ᑐᓵᔨ) ᑖᓐᓇᐃᓛᒃ ᓄᖑᔪᐃᑦᑐᖅ 
ᐊᑐᕐᑕᐅᔪᓐᓇᕐᓂᕋᓗᐊᕐᖓᑦ ᑕᒫᓂ ᐱᑕᖃᕐᒪᓪᓗ ᓄᓇᕘᒥ ᖃᐅᔨᒪᒐᑦᑕ. ᖃᓄᐃᒻᒪᒃᑭᐊᖅ ᑖᓐᓇ ᓄᖑᔪᐃᑦᑐᒥᒃ 
ᐊᑐᕐᓂᖅ ᑖᒃᑯᓇᖓᑦ ᐲᖅᑕᐅᓯᒪᕙ ᓲᕐᓗ ᑲᓇᑕᒥ ᐊᓐᑎᐊᕆᐅᒥᓗ ᓂᐅ ᐳᕋᓐᓱᐃᒃᒥᓗ ᐊᑐᖅᑕᐅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓱᓕᔪᖅ ᓂᐅ ᐳᕋᓐᓱᐃᒃ ᐊᓐᑎᐊᕆᐅᓗ ᐊᒻᒪᓗ ᑲᓇᑕ 
ᐊᑐᖅᑐᓐ ᓄᖑᔪᐃᑦᑐᒥᒃ ᐊᓯᖏᓪᓗ ᑕᕆᐅᑉ ᐊᑭᐊᓂ ᑕᒪᒃᑯᓂᖓ ᓄᖑᔪᐃᑦᑐᓂ ᐊᑐᕐᒥᔪᑦ.  
 
ᓄᓇᕗᖕᒥ ᐊᒻᒪᓗ ᑕᒪᓐᓇ ᐊᔪᓐᓇᖅᑐᐊᓗᓇᔭᖅᑐᖅ ᐊᑐᕆᐊᒃᓴᖅ ᐊᒻᒪᓗ ᑭᖑᓂᑦᑎᓐᓂ 
ᐃᓱᒫᓗᑎᒋᔭᐅᖃᑦᑕᒪᐅᕐᓯᒪᒻᒥᔪᖅ ᓄᖑᔪᐃᑦᑐᒥᒃ ᐊᑐᕐᓗᓂ ᐅᒻᒪᖅᑯᑎᓕᐅᕐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᒥᓂᔅᑐ ᖃᐅᔨᒋᐊᖅᑎᑦᑎᑲᓐᓂᕈᓐᓇᖅᐳᖅ ᑕᒪᑐᒪ ᓄᖑᔪᐃᑦᑑᑉ 
ᒥᒃᓵᓄᑦ, ᑐᑭᓯᐅᒪᕚᓪᓕᕐᓂᐊᕋᑦᑕ ᓄᓇᕗᖕᒥᐅᑎᒍᑦ. ᑕᒪᓐᓇ ᓄᖑᔪᐃᑦᑐᖅ ᐊᑐᕐᑕᐅᓪᓗᓂ ᑕᕗᖓᓕᒫᖅ 
ᐊᑐᖅᑕᐅᔪᓐᓇᕐᒪᑦ, ᑕᒪᓐᓇ ᓄᖑᔪᐃᑦᑐᖅ ᑕᒪᓐᓇᖃᐃ ᖃᐅᔨᒋᐊᕈᑕᐅᑎᒃᑲᓐᓂᕈᓐᓇᖅᐸᐅᒃ ᑖᑦᓱᒪ ᒥᓂᔅᑕᐅᑉ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᐅᓪᓚᑎᑦᑎᖃᑦᑕᓂᕐᒧᑦ ᑕᐃᒃᑯᓂᖓ 
ᓄᖑᔪᐃᑦᑐᒧᑦ ᐃᓱᒪᒃᓴᕐᓯᐅᕈᑎᒋᔪᓐᓇᕐᒥᔪᑦ ᓱᒃᑲᐃᑦᑐᐊᓗᐃᒃ ᑕᐃᒃᑯᐊ ᓄᖑᔪᐃᑦᑐᑦ.  
 
ᕿᒥᕐᕈᓯᒪᓗᐊᓐᖏᑦᑐᒍᑦ ᑕᒪᑦᓱᒥᖓ ᓱᑲᐃᑦᑐᒥᒃ ᐅᕝᕙᓘᓐᓃᑦ ᖃᓄᐃᑦᑐᒥᒃ. ᐅᖃᕋᓱᓐᖏᑦᑐᒍᑦ 
ᐊᐅᓚᓂᖃᕈᓐᓇᕋᔭᓐᖏᓐᓂᖓᓄᑦ ᑭᓯᐊᓂᓕ ᐊᓯᖏᓐᓂ ᐱᐅᓂᕐᓴᓂᒃ ᐱᑕᖃᕐᐸᓚᐃᖕᒪᑦ ᐃᒫᒃ ᐃᒪᕐᒥᖔᖅᑐᒥᒃ 
ᐱᔭᕆᐊᑭᓐᓂᕐᓴᐅᒐᔭᖅᑐᓂᓗ. ᖁᔭᓐᓇᒦᒃ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᐲᑯ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᒥᓂᔅᑐ ᑐᑭᓯᒋᐊᕐᓯᒪᓕᖅᐸᐅᒃ ᒐᕙᒪᑐᖃᒃᑯᓐᓄᑦ ᑕᒪᓐᓇ 
ᑮᓇᐅᔭᖃᑦᑎᑕᐅᔾᔪᑎᒃᓴᖓ ᖃᓄᐃᓕᖓᓂᐊᕐᒪᖔᑦ ᑕᒪᑐᒧᖓ ᐃᒥᕐᒧᓪᓗ ᐊᒻᒪᓗ Hydro-ᒧᓪᓗ ᐊᒻᒪᓗ ᐊᓄᕆᒧᑦ 
ᑕᐃᒪᓐᓇ ᐃᑯᒻᒪᖅᑯᓯᐅᕈᑎᒃᓴᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᑎᕋᑖᓚᐅᕐᒥᔪᖓ ᒥᓂᔅᑕᐅᔪᒥᒃ ᐅᒻᒪᖁᑎᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᓯᒪᔭᖏᓐᓂᒃ ᐃᒥᕐᒨᖅᑐᒥᑦ ᐊᒻᒪᓗᑦᑕᐅᖅ ᓯᕗᓕᖅᑎᐅᔪᖅ ᖁᔭᒋᔪᒪᒻᒥᔭᕋ ᑕᐃᒃᑯᐊ  

ᐊᖏᖃᑎᒌᓚᐅᕐᒥᒻᒪᑕ ᐅᕙᑦᑎᓐᓄᑦ ᐱᕚᓪᓕᓂᐊᕐᒥᔪᖅ ᐅᒻᒪᖅᑯᑎᖃᓐᓂᕐᒧᑦ. ᑕᕝᕙᓂᓗ ᐅᖃᐅᓯᖃᓛᖅᑐᖓᐃᓛᒃ 
ᑕᒪᓐᓇ ᐄ ᖃᐅᔨᓇᓱᐊᕐᓯᒪᔭᕗᑦ.  
 
$5 ᒥᓕᐊᓐ ᐅᖓᑖᓂ ᐱᓯᒪᔪᒍᑦ ᐆᒪᖅᑯᑎᓕᕆᓂᕐᒧᑦ ᑐᕌᖓᕈᔪᒃᑐᑦ. ᐃᒫᒃ ᓱᕈᖅᑕᐃᓕᒪᔫᒥᔪᓂᒃ ᐊᑐᕋᓱᓐᓂᕐᒧᑦ 
ᐆᒪᖅᑯᑎᓂᒃ.  
 
ᑕᒪᑦᓱᒧᖓᓕ ᐃᒥᕐᒨᖅᑐᒥᒃ ᑖᒃᑯᐊ ᒐᕙᒪᑐᖃᒃᑯᓂᓛᒃ ᐃᓚᒋᔪᒪᓪᓗᒋᒃ ᑕᒪᑦᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ. 
 
ᐊᐱᖅᑯᑦ 098 - 2(4): ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᒃᑲᐃᑦᑐᒥᒃ ᐊᐱᕆᓂᐊᖅᑐᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  
 
ᐅᖃᐅᓯᖃᓚᐅᖅᓯᒪᒻᒥᒐᒪ ᑖᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᐃᓕᑉᐸᓪᓕᐊᓂᖏᓐᓂ ᐃᓕᓴᒥᓂᖏᓛᑦ. 
ᒥᓂᔅᑕᐅᔪᖅ ᑖᒃᓱᒥᖓ ᐃᑲᔪᖅᑐᐃᓗᐊᓚᐅᖏᒻᒪᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᕋᑖᕐᖓᑦ ᒐᕙᒪᒃᑯᑦ 
ᓱᒃᑲᐃᓂᖅᓴᐅᔫᔮᓚᐅᕐᖓᑕ ᐱᓇᓱᐊᕈᓯᐅᔪᒥ.  
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᓇᓗᓇᐃᖅᓯᒍᓐᓇᕐᒪᖔᖅ ᐅᐊᑦᑎᐊᕈᑲᓪᓚᐅᓕᖅᑐᖅ ᐊᐱᖅᓲᑎᖃᑦᑎᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖓ ᐊᑐᓕᖁᔨᓯᒪᓪᓗᑎᒃ. ᐃᓕᓐᓂᐊᖅᑐᓕᕆᔨᒃᑯᑦ ᐊᑭᕋᖅᑐᓚᐅᖅᑐᑎᒃ 
ᐃᑲᔪᖅᑐᐃᔪᔮᓕᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᓕᒐᓕᐅᖅᑎ ᓱᓕᔪᖅ. ᑖᒃᑯᐊ 
ᐅᖃᐅᓯᕆᖃᑦᑕᓚᐅᖅᓯᒪᔭᖏᑦ ᓯᕗᒧᐊᑉᐸᓪᓕᐊᓕᖅᑎᓪᓗᑕ ᓱᒃᑲᐃᓂᖅᓴᐅᔮᕐᖓᑦ.  
 
ᑕᐃᒪᓕ ᑖᓐᓇ ᐅᖃᐅᓯᕆᓚᐅᖅᑕᕋᖃᐃ ᕿᒥᕐᕈᑉᐸᒍ ᐊᒻᒪᓗ ᐃᒫᒃ ᒪᓕᒃᑕᐅᒋᐊᖃᑦᑐᓂᒃ ᒪᓕᒋᐊᓕᓐᓂ 
ᐋᖅᑭᒃᑕᐅᓯᒪᔪᓂ ᐱᓯᒪᔭᑦᑎᓐᓂ ᖃᐅᔨᓴᕐᓗᒋᑦ.  
 
ᑕᐃᒪᓕ ᐅᖃᖅᑏ, ᒍᕋᐃᑦ 3-ᒧᑦ ᑎᑭᒃᑯᕕᑦ ᓈᓴᐅᓯᕆᓂᕐᒧᑦ. ᑖᒃᑯᐊ ᑲᑎᑦᑎᒍᓐᓇᖅᑳ ᐲᖅᓯᖃᑦᑕᕐᓗᑎᓪᓘᓐᓃᑦ.  
ᑕᐃᒪᐃᑦᑐᖅ ᐋᖅᑭᒃᓯᒪᒐᔭᖅᑐᖅ. 
 
ᑖᓐᓇᓕ ᐊᐱᖅᑯᓯᕆᓚᐅᖅᓯᒪᒻᒪᒍ ᑲᓇᑕᓕᒫᒥ ᖃᐅᔨᓴᖅᑕᐅᓂᖏᓐᓄᑦ ᐊᑦᔨᒌᖏᑦᑐᓂᒃ ᐃᓕᓐᓂᐊᖅᑐᓂᒃ. 

ᑭᓯᐊᓂᓕ ᒪᓕᒃᑕᐅᒋᐊᓕᒻᒥᒃ ᒫᓐᓇ ᐱᓇᓱᒃᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓯᒪᔭᒃᑲᐅᑯᐊ ᑐᑭᓯᓚᐅᖅᓯᒪᒐᒪᓕ ᑕᐃᒃᓱᒪᓂ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑲᑎᒪᔨᖏᑦ ᐊᑐᕈᒪᓚᐅᖅᓯᒪᒻᒪᑕ ᐋᓪᐴᑕᒥ ᖃᐅᔨᓴᕈᑕᐅᖃᑦᑕᖅᑐᑦ ᑕᐃᒃᑯᐊᓗ ᐃᓕᓐᓂᐊᕐᕈᑎᒋᕙᑦᑕᖏᑦ 
ᐊᑦᔨᒋᓐᓂᒃ ᐱᖃᑦᑕᕋᑦᑕ ᑕᒫᓂ ᓄᓇᕗᒻᒥ.  
 
ᓇᓗᓇᐃᖅᑐᓗᐊᔾᔮᖏᑕᕋᓗᐊᕋ. 
 
ᐅᖃᐅᓯᕆᓚᐅᖅᑕᖓᓂᒃ ᓇᓗᓇᐃᖅᓯᓚᐅᕐᖓᑦ ᒍᕋᐃᑦ 3 – 6 ᐊᒻᒪᓗ 9 ᓇᐃᓴᐅᓯᕆᓂᕐᒧᑦ ᐊᒻᒪᓗ 4, 7, 9 
ᐱᓕᕆᐊᖑᕙᓪᓕᐊᓪᓗᑎᒃ. ᓇᓗᓇᐃᖅᓯᓯᒪᓪᓗᓂᓗ ᒍᕋᐃᑦ 3-ᒥ, ᐱᔭᕇᖅᓯᒪᓕᖅᑐᓂᐅᒃ. ᐊᑐᓕᖅᑎᑕᐅᓛᕐᖓᓪᓗ 
ᐃᐳᕈᓛᖅᑐᒥᒃ.  
 
ᑐᓴᖅᑎᑦᑎᒍᓐᓇᖅᑳ ᖃᖓᒃᑯᑦ ᑕᐃᒃᑯᐊ ᖁᑦᑎᓐᓂᖓ ᐊᓯᖏᑦ ᖃᖓᒃᑯᑦ ᐊᑐᓕᖅᑎᑕᐅᒋᐊᕈᓐᓇᕋᔭᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ. ᑕᒫᓂᓕ 2004-ᒥ ᐊᑐᓕᖁᔭᐅᓯᒪᓕᖅᑐᑦ 
ᑕᑯᔭᐅᓯᒪᓪᓗᑎᓪᓗ ᑖᒃᓱᒧᖓ ᒥᔅᑕ ᐴᔾᔫᒧᑦ ᑕᐃᓐᓇ ᖃᐅᔨᓴᕐᓂᕆᓚᐅᖅᑕᖓᓄᑦ, ᐃᓕᓯᓂᐊᕐᓗᓂ 
ᐃᖅᑲᓇᐃᔮᖑᔪᓂ ᑕᕝᕙᓂ ᓄᓇᕗᒻᒥ.  
 
ᒪᓕᒐᓕᐅᖅᑎᓗ ᖃᐅᔨᒪᒻᒪᓐ ᐸᖕᓂᖅᑑᒦᑦᑐᑎᒃ ᔮᓄᐊᕆᒥ ᐃᓐᓄᒃᑕᐅᓚᐅᖅᑐᖅ ᐊᒻᒪᓗ ᐃᐳᕈᒥ ᑕᐃᒃᑯᓄᖓ ᓱᓕ 
ᖃᐅᔨᓴᖅᐸᓕᐊᒻᒪᑕ.  
 
ᑕᐃᒪ ᐅᑭᐊᒃᓵᖑᓂᐊᖅᑐᖅ ᖃᐅᔨᓴᕈᑎᐅᒐᔭᖅᑐᒥᒃ ᐱᓛᖅᑐᔅᓴᐅᕗᒍᑦ 2008-ᒥᓗ. ᑕᐃᒃᑯᐊ 
ᐋᖅᑭᓱᖅᑳᕆᐊᖃᓐᖓᑕ ᖃᓄᖅ ᖃᐅᔨᓴᖅᑕᐅᓂᐊᕐᒪᖔᑕ.  
 
ᐱᔭᕆᐊᑐᔪᑲᓪᓛᓘᒻᒪᑕᐃᓚᒃ ᑕᐃᒪᐃᑦᑐᓂᒃ ᐋᖅᑭᒃᓱᐃᓇᓱᓪᓗᓂ ᖃᐅᔨᓴᕈᑎᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᖃᐅᔨᒪᖁᓪᓗᒍ, ᖃᐅᔨᒪᓚᐅᖏᓐᓇᒪ ᑖᒃᑯᐊ ᐃᖅᑲᓇᐃᔮᖑᔪᑦ 
ᐊᑐᐃᓐᓇᐅᒋᐊᖏᓐᓂᑦ ᐸᖕᓂᖅᑑᒥ.  

ᐅᖃᖅᑲᐅᒻᒪᓪᓗ ᐋᖅᑭᔅᓱᐃᕙᓪᓕᐊᓂᕋᖅᑐᓂ ᓇᓗᓇᐃᖅᓯᒍᓐᓇᖅᑳ ᓇᓕᐊ ᖃᖓᒃᑯᑦ ᑕᒪᒃᑯᐊ ᓈᓴᐅᓯᕆᓂᐅᔪᑦ 
ᐱᔭᕆᐊᑭᓐᓂᖅᓴᐅᒻᒪᑕ ᑕᒪᒃᑯᐊ ᐅᖃᐅᓯᓕᕆᓂᕐᒧᑦ ᒍᕋᐃᑦ 4 ᐊᒻᒪ ᒍᕋᐃᑦ 7 ᐱᔭᕆᐊᑐᓂᖅᓴᐅᕙᓪᓚᐃᒻᒪᑕ.  
 
ᓇᓗᓇᐃᖅᓯᑦᑎᑦᑎᐊᕈᓐᓇᖅᑲᑦ ᖃᓄᐃᑦᑐᓂᒃ ᑐᕌᒐᖃᕐᒪᖔᑕ ᒍᕋᐃᑦ 4-ᖑᔪᓄᑦ ᐅᖃᐅᓯᓕᕆᓂᕐᒨᖓᔪᓂᒃ 
ᐊᑐᓕᖅᑎᑕᐅᒐᔭᖅᑐᓂᒃ ᑕᐃᒃᑯᓂᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᕝᕕᒋᔪᒪᔭᕋ, ᐅᖃᕋᑖᖅᑐᖓ ᐃᕝᕕᑦ 
ᒪᓕᒐᓕᐅᖅᑎᐅᒐᕕᑦ ᐸᓐᓂᖅᑑᒥ. ᖁᔭᓐᓇᒦᒃ, ᐅᖃᖅᑏ. 
 
ᐄ, ᓱᓕᔪᖅ ᒪᓕᒐᓕᐅᖅᑎ ᐱᔭᕆᐊᑐᔪᕈᓘᒻᒪᓂᓛᒃ ᐋᖅᑭᔅᓱᐃᓇᓱᑦᑐᓂ ᒪᓕᑦᑕᐅᒋᐊᖃᖅᑐᓂᒃ ᒍᕋᐃᑦ 3-ᒥᓪᓗ 
ᑕᐃᒪᐃᑉᐸᓪᓕᐊᔪᒍᑦ ᑕᐃᒃᑯᐊ ᐅᖃᐅᓯᓕᕆᓂᕐᒨᖓᔪᑦ ᐃᓚᖏᑦ ᑎᓯᐱᕆ 2007 ᐅᑭᐊᔅᓵᖑᓕᖅᑲ. 
 
ᑐᑭᓯᐅᒪᔭᐅᓗᓂ ᒍᕋᐃᑦ 3-ᒥᑦ ᐅᐱᕐᖓᔅᓵᖅ ᐱᔭᕇᖅᓯᒪᓕᕋᔭᖅᑐᖅ 2008-ᒥ ᐅᐱᕐᖓᔅᓵᖓᓂ ᐊᒻᒪᓗ 
ᑲᔪᓯᕙᓪᓕᐊᓗᑎᒃ ᑕᐃᑲᓐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᖅ ᐃᖅᑲᐅᒪᔪᓐᓇᖅᑲᖃᐃ ᑭᓇᒧᑦ ᓇᓕᐊᓐᓄᑦ 
ᒪᓕᒐᓕᐅᖅᑎᒧᑦ ᐅᖃᕐᒪᖔᖅ ᑭᐅᓗᓂ ᑕᐃᒫᒃ ᓇᓗᓕᕋᑖᕋᒪ. 
 
ᐅᖃᖅᑏ, ᐋᖅᑭᔅᓯᓇᓱᑦᑐᓂᓖᓛᒃ ᖃᐅᔨᓴᕈᑎᒃᓴᐅᔪᓂᑦ ᐃᓕᓐᓂᐊᕐᕕᑦᑎᓐᓂ ᑖᒃᑯᐊ ᐃᓕᓐᓂᐊᖅᑐᑦ 
ᖃᐅᔨᓴᓐᖏᓪᓗᒍ ᑭᓯᐊᓂᓕ ᑕᐃᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᑦ ᖃᐅᔨᓴᕐᓗᒋᑦ ᓇᐅᒃᑯᑦ 
ᐊᑲᐅᓐᖏᓕᐅᕈᑎᖃᕋᔭᑐᐃᓐᓇᕆᐊᖃᕐᒪᖔᑕ.  
 
ᕿᒥᕐᕈᓗᒍ ᐴᔾᔪ ᐅᓂᒃᑳᓕᐊᕆᓚᐅᖅᓯᒪᔭᖓ 80-ᐳᓴᓐᑦ ᓄᖅᑲᖃᑦᑕᕐᖓᑕ ᐱᔭᕇᕐᓇᑎᒃ ᓇᓗᓇᐃᖅᓯᓯᒪᒻᒪᑦ 
ᑕᕝᕘᓇ ᐊᑲᐅᓐᖏᓕᐅᕈᑎᑕᖃᕆᐊᖓᓂ ᐃᓕᓐᓂᐊᕈᑎᐅᕙᑦᑐᓂᒃ.  
 
ᐊᓯᖏᓐᓃᑦ ᐸᕐᓇᓯᒪᕚ ᕿᒥᕐᕈᓇᓱᓪᓗᑎᒃ ᑕᒪᔅᓱᒥᖓ ᐃᓕᓐᓂᐊᑎᑦᑎᔾᔪᑎᐅᕙᑦᑐᓂᒃ 
ᑲᒪᒋᔭᐅᕙᓪᓕᐊᓇᓱᓐᓂᐊᕐᖓᑕ ᐊᑲᐅᓐᖏᓕᐅᕈᑕᐅᕙᑦᑐᑦ ᓇᓗᓇᐃᖅᑕᐅᓯᒪᔪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑖᓐᓇ ᒪᓕᒐᓕᐅᖅᑎᐅᔪᖅ 2004-ᒥ 
ᐊᕐᕌᒎᓐᓂᓪᓗ ᒪᕐᕉᓐᓂᒃ ᒐᕙᒪᒃᑰᓕᖅᑎᓪᓗᑕ ᐊᔾᔨᒌᓐᖏᑦᑐᓂᒃ ᕿᒥᕐᕈᓇᓱᖃᑦᑕᖅᓯᒪᒻᒪᑕ ᐃᓕᓐᓂᐊᖅᑐᓕᕆᓂᕐᒧᑦ. 
ᒪᓕᒐᓕᐅᖅᑏᓪᓗ ᖃᐅᔨᒪᓪᓗᓂ ᐋᖅᑭᔅᓱᐃᓚᐅᖅᓯᒪᒐᑦᑕ ᐊᑕᐅᓯᖅ ᐃᓕᓴᐃᔨ ᐃᓕᓐᓂᐊᖅᑎᖃᕐᓗᓂ 20-ᖑᔪᓂᑦ. 

ᐊᒻᒪᓗ ᓴᖅᑮᓯᒪᓗᑕ ᒪᓕᒐᓕᐅᖅᑎᐅᓪᓗ ᐅᖃᐅᓯᕆᓯᒪᓪᓗᓂᐅᒃ 100-ᖑᓗᐊᖅᑐᓂᒃ ᐃᖅᑲᓇᐃᔮᖑᔪᓂᒃ 
ᓴᖅᑮᓯᒪᒋᓪᓗᑕᓗ ᐃᖅᑲᓇᐃᔮᖑᔪᓂᑦ ᐃᓅᓯᓕᕆᔨᐅᓂᐊᖅᑐᓂᒃ ᕿᒥᕐᕈᔭᔅᓴᑎᓐᓂᒃ ᑖᒃᑯᐊ ᐃᓕᓐᓂᐊᖅᑎᖁᑎᒋᔭᑦᑕ 
ᐊᔅᓱᕈᕈᑎᒋᐊᑦᑕᖅᑕᖏᓐᓂᑦ.  
 
25-ᐳᓴᓐᑦᖑᔪᑦ ᐅᖓᑖᓂ ᑖᒃᑯᐊ ᒥᑭᓂᖅᐹᓂᒃ ᒍᕋᐃ 12-ᒧᑦ ᖃᐅᔨᒪᓕᕋᐃᒐᑦᑕ ᐃᓕᓐᓂᐊᕐᓃᑦ 60-70-ᐳᓴᓐᑦᖏᑦ 
ᑲᔪᓯᑦᑎᐊᐸᑦᑐᑦ.  
 
ᑭᓯᐊᓂᓕ ᖃᐅᔨᒪᔭᕆᐊᖃᖅᑐᒍᑦ ᐱᓕᕆᖃᑎᒌᑦᑎᐊᕐᓗᑕ ᐃᓕᓴᐃᔩᑦ, ᐃᓪᓕᐊᖅᑏᑦ ᐊᒻᒪᓗ ᐊᖓᔪᖅᑳᕆᔭᕆᔭᐅᔪᑦ 
ᐅᓪᓛᒃᑯᑦ ᐅᐸᖃᑦᑕᕈᓐᓇᖁᓪᓗᒋᑦ ᒍᕋᐃᑦ 8 ᒍᕋᐃᑦ 10-ᒨᕋᐃᑉᐸᑕ ᒪᑭᒍᓐᓇᐃᓕᖃᑦᑕᕐᓂᖏᓐᓄᑦ.  
 
ᐊᒻᒪ ᓴᓂᓕᕇᑦᑎᑦᑐᒋᑦ ᖃᐅᔨᓇᓱᑦᑕᕗᑦ ᐃᓕᓐᓂᐊᕐᕕᐅᔪᐃᑦ 80-90-ᐳᓴᓐᑦ ᖃᓄᕐᓕ ᓇᓕᐊ 
ᐅᐸᓐᓂᖅᓴᐅᖃᑦᑕᕐᒪᖔᑕ ᑕᒪᒃᑯᐊ ᕿᒥᕐᕈᕙᓪᓕᐊᓇᓱᑦᑕᕗᑦ. 
 
ᑕᐃᒪᐃᓯᒪᔭᕗᓪᓗ ᒪᕐᕉᓐᓂᒃ ᐊᕐᕌᒎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓄᖑᓯᒪᓕᕐᒥᒻᒪᑦ ᐊᐱᖅᓱᕐᓇᐅᑦ. ᑲᑎᒪᔾᔪᑎᔅᓴᑦᑎᓐᓄᑦ 7. ᑎᑎᖅᑲᒃᑯᑦ 
ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. (ᑐᓵᔨᑎᒍᑦ) 
ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᕗᑦ 10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 11. 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᔅᓴᕗᑦ 12. 
ᑐᓴᖅᑎᑦᑎᔾᔪᑏᑦ ᑲᑎᒪᔨᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 048 - 2(4): ᐋᓐᓂᐊᕕᓕᐊᕈᔾᔭᓂᑦ ᒪᓕᒃᐸᒃᑐᑦ - ᑎᑎᖅᑲᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓂᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᑐᓕᕆᓂᕐᒧᓗ 
ᑲᑎᒪᔨᕋᓛᖏᓐᓄᑦ (ᐹᓇᐸᔅ) 

 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒃᓯᕙᐅᑕᕆᔭᐅᖃᑕᐅᓪᓗᖓ ᐋᓐᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑎᑎᖅᑲᐅᔪᒥᒃ ᒫᑦᓯᒥ ᐃᓄᓕᕆᔨᒃᑯᓐᓂᑦ ᓴᖅᑭᑕᐅᓯᒪᔪᖅ ᐊᑭᒋᖃᑦᑕᖅᑕᖏᓐᓂᑦ 
ᐋᓐᓂᐊᖅᕕᓕᐊᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓴᖅᑭᖅᑕᖓ ᒪᐅᖓᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 049 - 2(4): ᐅᖃᐅᓯᒃᓴᐅᑎᒃᓴᐃᑦ ᐃᑯᒪᒃᑯᑦ - ᐊᓯᐊᒍᑦ 

ᐆᒻᒪᖅᑯᑎᓕᐅᕈᓐᓇᓂᕐᒧᑦ ᓄᓇᕗᒻᒧᑦ ᒫᑦᓯ 2007 (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᐆᒥᖓ ᐊᑯᓂᒃ 
ᐅᑕᖅᑭᔭᐅᓯᒪᓕᖅᑐᖅ ᐅᐱᓐᖓᔅᓵᕐᓗ ᑲᑎᒪᓕᕈᑦᑕ ᐊᐃᕙᔾᔪᑎᒋᔪᓐᓇᓛᖅᑕᔅᓴᕆᕙᕗᑦ.  

ᐅᖃᖃᑎᒌᒍᑕ ᐃᑯᒪᑎᒃ ᐆᒪᖅᑯᑎᓕᕆᓂᕐᒧᑦ ᐸᕐᓇᓂᕐᒧᑦ ᒫᑦᓯ 2007. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ) ᑖᓐᓇ ᑎᑎᖅᑲᖅ ᒪᐅᖓᖅᑕᐅᓕ. ᑕᑯᒃᓴᐅᑎᒋᐊᖃᑦᑕᓚᐅᖅᓯᐅᒃ ᑕᐃᒃᑯᐊ ᓴᖅᑭᑕᓯ, 
ᐱᔨᑦᑎᕋᖅᑎᑯᓗᑉᐳᑦ ᑕᑯᖃᑦᑕᓂᐊᕐᖓᑕ. ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 050 - 2(4): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2004-05 ᐊᕐᕋᒍᑕᒫᑦ ᐅᓂᒃᑳᑦ - 

ᐃᓪᓗᓕᐅᕐᓂᖅ ᐋᖅᑭᒍᑎᒃ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᓴᖅᑮᒋᐊᔅᓴᖅ ᑎᑎᖅᑲᒥᒃ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2004-05 ᐊᕐᕌᒍᑕᒫᑦ ᐅᓂᒃᑳᖓ. ᐋᖅᑭᒃᓱᐃᓇᓱᓐᓂᖅ ᐃᓪᓗᓕᕆᓂᐅᑉ 
ᐊᖃᐅᖏᓕᐅᕈᑕᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖅ ᒪᐅᖓᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13. 
(ᑐᓵᔨᒃᑯᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑎ, ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 051 - 2(4): ᐊᖓᔪᖅᑳᑦ ᑲᑎᒪᓂᖏᑕ ᐅᓂᒃᑳᖓᑦ - ᒐᕙᒪᑐᖃᒃᑯᑦ 

ᐊᕕᑦᑐᖅᓯᒪᓂᖏᓐᓂᓪᓗ ᒥᓂᔅᑕᐃᑦ ᑲᑎᒪᓂᖓᑦ ᑲᒪᒋᔭᓖᑦ ᑐᐊᕕᕐᓇᖅᑐᓕᕆᔨᒃᑯᓐᓂᑦ ᔮᓄᐊᕆ 2007 
ᓄᓇᓖᓐᓂᑦ ᐊᒻᒪ ᒐᕙᒃᑯᓐᓂᑦ ᐱᔨᑦᑎᖅᑎᒃᑯᓐᓃᖔᖅᑐᖅᐸᕋᐅᓐ) 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑮᔪᖓ ᐊᑦᔨᖏᓐᓂᒃ ᒐᕙᒪᑐᖃᒃᑯᓐᓂ 
ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥ ᒥᓂᔅᑕᐃᑦ ᐅᓂᒃᑖᑳᖓ 2007 ᑐᐊᕕᓐᓇᖅᑐᓕᕆᓂᕐᒧᑦ ᔮᓄᐊᕆ 9 ᐊᒻᒪᓗ 
ᔮᓄᐊᕆ 10, ᕚᓐᑰᕙᒥ, ᐳᕆᑎᔅ ᑲᓚᒻᐱᐊᒥ. 
 
ᖃᐅᔨᒪᔭᐅᔭᕆᐊᖃᑦᑐᑦ ᑖᒃᑯᐊ ᐱᓕᕆᐊᖑᖃᑦᑕᕐᒪᑕ ᑕᕝᕙᓐᖓᑦ ᑲᑎᒪᓂᐅᕆᔭᐅᔪᓂ ᓴᖅᑮᓂᕐᒧᑦ 
ᑐᐊᕕᓐᓇᖅᑐᓕᕆᓂᕐᒧᑦ ᑲᓇᑕᒧᑦ ᐊᒻᒪᓗ ᐸᕐᓇᒍᑕᐅᔪᒥᒃ ᐆᒪᖅᑯᑎᓕᕆᓂᕐᒧᑦ ᐱᓕᒻᒪᓴᔾᔪᑎᓂᒃ ᑲᓇᑕᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᖓᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 052 - 2(4): ᓂᕈᐊᕐᕖᑦ ᑭᓪᓕᖏᓐᓄᑦ ᑲᒥᓴᓇᐃᑦ ᐅᓂᒃᑳᖓᑦ - ᕿᑎᕐᒥᐅᓂ 

ᒪᐃᔭᐃᑦ ᐊᒻᒪ ᓄᓇᓖᑦ ᐊᐅᓚᑦᑎᔨᖏᑦ ᐅᖄᓚᐅᑎᒃᑯᑦ ᑲᑎᒪᓂᖅ ᒫᑦᓯ 19, 2007 (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᐊᑦᔨᖓᔪᖓ 
ᑲᑎᒪᔾᔪᑎᒥᓂᕐᓂᒃ ᒪᐃᔭᖓᓂᒃ ᐅᖅᓱᖅᑑᕐᒥ, ᐃᖃᓗᒃᑑᑦᑎᐊᕐᒥ, ᑰᒑᕐᔪᒃ, ᖁᓪᓗᖅᑐᖅ, ᑕᓗᕐᔪᐊᖅ ᐱᓚᐅᖅᑕᕗᑦ 
ᐊᒻᒪᓗᒃᑕᐅᖅ KIA-ᑯᑦ ᐊᖓᔪᖅᑳᖓᓐᓂᒃ, ᐊᖓᔪᖅᑳᕕᓂᖓᓂᒃ ᐊᒻᒪᓗᒃᑕᐅᖅ ᑐᓐᖓᕕᒃᑯᓃᖔᖅᓯᒪᔪᑦ, ᑭᒡᒍᓰᑦ 
ᑭᐅᔭᐅᓯᒪᓪᓗᑎᒃ. ᑕᐃᒃᑯᓂᖓ ᑭᓪᓕᖏᓐᓄᑦ ᓂᕈᐊᖅᕖᑦ ᑲᒪᔨᐅᔪᑦ ᕿᒥᕐᕈᔨᐅᔪᑦ ᐱᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑎᑎᖅᑲᖓ ᒪᐅᖓᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 053 - 2(4): ᐃᓚᒋᐊᕈᑦ ᓄᖅᑲᔾᔪᐊᓯᐊᓄᑦ ᒪᓕᒐᖅ - ᓇᓕᕌᕐᓂᖅ 

ᐱᖃᑕᐅᓂᐊᕐᓂᕐᒥᒃ ᐃᓚᒋᐊᕈᑦ ᐃᑲᔫᑎᓄᑦ ᐸᕐᓇᐅᑦ - ᔭᐃᒥᓯ ᐊᕐᕚᕐᓗᒃ (ᐅᖃᖅᑎ) 
 
ᒪᓕᒐᓕᐅᖅᑏᑦ, ᒪᓕᒃᖢᒋᑦ ᓇᐃᓴᐅᑎᖓ 7(A) ᐊᒻᒪᓗ 25(B), ᐃᓚᒋᐊᕈᑎᖃᑦᑐᑦ ᓄᖅᑲᕈᒻᒪᓯᐊᒃᓴᐃᑦ 
ᐱᖁᔭᕐᔪᐊᖏᑦ, ᓴᖅᑭᑦᑎᒍᒪᔪᖓ ᐊᑎᖓ ᓄᑖᖅ ᒪᓕᒐᓕᐅᖅᑎᐅᖃᑕᐅᔪᑦ ᑐᒡᓕᐊᓂᒃ ᓂᕈᐊᖅᑕᐅᓯᒪᔪᑦ 
ᓂᕈᐊᖅᓯᒪᓕᕐᒪᓐ ᐃᓚᐅᔪᒪᓪᓗᓂ ᐃᓚᒋᐊᕈᑎᖃᑦᑐᓄᑦ ᓄᖅᑲᕈᒻᒪᓯᐊᒃᓴᓄᑦ, ᑐᓄᓂᕐᒧᑦ, ᒪᓕᒐᓕᐅᖅᑎ, ᔭᐃᒥᓯ 
ᐊᕐᕚᕐᓗᒃ.  
 
(ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ. 
ᑲᑎᒪᔾᔪᑎᒃᓴᕗᑦ 15. ᖃᐅᔨᒃᑲᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ ᐅᖃᓕᒫᕐᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖓᕈᑏᑦ. ᒥᓂᔅᑐ ᐲᑯ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃᑕᐅᖅ. ᒫᓐᓇ ᐃᓗᓐᓇᖏᓐᓂᒃ 
ᐊᖏᖅᑕᐅᔪᒪᒐᓗᐊᖅᑐᖓ 004 - 2(4) ᐊᑐᕐᓗᒍ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᓗᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐱᖁᔨᕗᖔᕈᑎᓂ 
ᐊᑐᕈᒪᓪᓗᓂᐅᒃ. 004 - 2(4) ᐊᑐᕐᓗᒍ ᐅᖓᕙᕆᐊᖅᑕᐅᖁᓪᓗᒋᑦ ᑲᑎᒪᔾᔪᑎᒃᓴᐃᑦ ᑲᑎᒪᔾᔪᐊᑎᓪᓗᒋᑦ.  
 
ᐅᖃᖅᑎ (ᑐᓵᔨᒃᑯᑦ): ᐋᒡᒑᖅᑐᖃᓐᖏᒻᒪᑦ ᐊᑏ ᒥᓂᔅᑕ. 
 
ᐱᒋᐊᖅᑎᑕᖅ 004 - 2(4): ᐱᕕᒃᓴᖃᖅᑎᑕᐅᒃᑲᓐᓂᕈᒪᓂᖅ ᑲᑎᒪᓂᐅᖃᑦᑕᕐᓂᐊᖅᑐᓂ ᐃᑲᕐᕋᖏᓐᓂᓪᓗ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ. 
ᐅᖃᖅᑎᑦᑎᔩ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᑦᑑᑦᑎᐊᑉ, ᐅᖃᖅᑏ 
ᐱᔪᓐᓇᕐᓂᕐᒥᒃ ᑐᓂᔭᐅᖁᓪᓗᒍ ᑲᑎᒪᔾᔪᐊᕐᑎᓪᓗᒋᑦ ᐅᓪᓗᖏᑦ ᐃᑲᕐᕋᖏᓪᓗ ᐋᖅᑭᒃᓱᖃᑦᑕᕈᓐᓇᖁᓪᓗᒋᑦ ᐅᖃᖅᑎ 
ᒪᓕᓪᓗᒋᑦ ᑲᑎᒪᔾᔪᐊᕐᓂᖏᑦ ᑎᓴᒪᖓᓐᓂ ᑕᕝᕙᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᖓᑖ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. ᐱᖁᔨᕘᖔᕈᑦ 
ᑲᔪᓯᔪᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖓᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 18. ᐊᐃᒃᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 19. (ᑐᓵᔨᒃᑯᑦ) 
ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᓪᓗᑎᒃ. ᐱᖁᔭᒃᓴᖅ 1, 2, ᐊᒻᒪ 3 ᒥᔅᑐ 
ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓂᐊᕐᓗᓂ. ᐊᒻᒪ ᒪᓕᓪᓗᒋᑦ ᑕᐃᒃᑯᐊ ᐱᖁᔨᕗᖔᕈᑦ ᓴᓐᖏᓂᖅ ᑐᓂᔭᐅᓯᒪᔪᖅ 004 - 
2(4), ᑖᒃᑯᐊ ᑲᑎᒪᓂᐊᖅᑐᑦ ᐃᖅᑲᓇᐃᕐᓯᓇᓱᓐᓂᕐᒥᓐᓂᒃ ᐱᓕᕆᐊᒃᓴᒥᓐᓂᒃ.  
 
ᐱᒋᐊᓚᐅᓐᖏᓂᑦᑎᓐᓂ, ᐃᓛᒃ ᑲᑎᒪᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ ᕿᖃᖃᐃᓐᓇᖑᓱᒃᑐᒍᑦ 20 ᒥᓂᑦᔅ.  
 
ᐃᖅᓱᒃᑏ. 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:07ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:35ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ): ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᑎᓪᓗᑕ ᐅᑯᓂᖓ 
ᐱᓕᕆᐊᔅᓴᖃᑦᑐᒍᑦ: ᐱᖁᔭᒃᓴᖅ 1, ᐱᖁᔭᒃᓴᖅ 2, ᐊᒻᒪ ᐱᖁᔭᒃᓴᖅ 3. ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅᑕ 
ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 1 ᐱᓕᕆᔪᒪᔪᒍᑦ ᐊᒻᒪ ᕿᒥᕐᕈᓇᓪᓗᑎᒍᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᕈᒫᑕᖓᓐ, ᐱᔭᕇᖅᐸᓐ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᓂᐊᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒫᒃ ᐊᖏᖅᐱᑖ ᑲᔪᓯᓂᐊᕋᑦᑕ ᕿᒥᕐᕈᓇᓪᓗᑕ ᐊᑐᕈᒫᖅᑕᖏᓐᓂᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐊᒡᓘᒃᑲᖅ, ᖃᐃᖁᔨᓂᐊᖅᐲᑦ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑯᐊ ᑲᑎᒪᔩ ᐊᖏᖅᐹᑦ ᐃᓯᖅᑎᑕᐅᔪᓐᓇᕐᒪᖔᑕ ᐃᖅᑲᓇᐃᔭᖅᑎᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᖃᑕᐅᓂᐊᖅᑐᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᑎᑎᕋᖅᓯᒪᓂᐊᕐᒪᑕ ᑭᓇᒃᑰᓂᐊᕐᒪᖔᑕ, ᒥᔅ ᐊᒡᓘᒃᑲᖅ, ᑕᐃᓚᐅᒃᑭᑦ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑕᐃᕝ ᕆᑦᓱᑦᓴᓐ, ᑖᓐᓇ 
ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᒪᔪᖅ, ᐊᒻᒪ ᒥᔅ ᐋᓪᑐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ. ᐱᓕᕆᒋᐊᕈᓯᐊ ᓇᐃᓈᖅᓯᒪᓂᖓ. 
ᑲᑎᓪᓗᒋᑦ ᐊᐅᓚᑦᑎᕕᒻᒧᑦ ᐱᓕᕆᕕᒻᒧᓐ. ᐊᑐᕈᒫᖅᑐᑦ.  
 
ᒪᓕᒐᓕᐅᖅᑏᓐ, ᑭᖑᕙᓕᕋᑦᑕ ᐱᓕᕆᐊᔅᓴᑎᓐᓂᒃ, ᕿᒥᕐᕈᓇᓐᓂᑎᓐᓂᒃ. ᒫᓐᓇᐅᔪᖅ ᐅᖃᕈᒪᔪᖓ ᑕᐃᒪᓕ 
ᑲᑎᒪᔨᐅᖃᑕᐅᔪᖅ ᐅᖃᓪᓚᓚᐅᖅᑎᓪᓗᒍ ᐃᓱᒪᔅᓲᑎᒋᔭᕋ ᐃᒃᓯᕙᐅᑕᐅᓪᓗᖓ 77(2) ᒪᓕᒐᖓ ᒪᓕᓪᓗᒍ, 
ᑲᔪᓯᑎᑕᐅᔪᓐᓇᕋᕕᓐ. ᑖᓐᓇ ᐊᑐᕐᓂᐊᕐᕋᒃᑯᑦ ᒪᓕᒐᖅ. ᑕᐃᒃᑯᐊ ᐃᓘᓇᖏᑦ ᒪᓕᒐᓕᐅᖅᑎᓕᒫᑦ 
ᓂᓪᓕᑐᐃᓐᓇᐅᖁᓪᓗᒋᑦ ᐊᒻᒪ ᑲᑎᒪᓂᕆᔭᕗᑦ ᓯᕗᒧᐊᑦᑎᐊᖁᓪᓗᒍ.  

ᑲᑎᒪᔩ ᐊᑐᕐᓂᐊᕋᑦᑎᒍᑦ ᖃᐅᔨᒪᓂᐊᖅᐳᓯ ᒪᓕᒐᖅ 77(2), ᐃᒃᓯᕙᐅᑕᐅᓪᓗᖓ ᐃᓱᒪᔅᓲᑎᒋᓂᐊᖅᑕᒃᑲ 
ᑲᑎᒪᔨᐅᖃᑕᐅᔪᑦ ᐅᖃᓪᓚᒍᒪᑉᐸᑕ ᐊᑕᐅᓯᐅᖏᓪᓗᑎᒃ. 
 
ᒪᑉᐱᒐᖅ H-5. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. ᐱᓕᕆᕕᖓᑦᑕ ᓇᐃᓈᖅᓯᒪᔪᖅ. $21 ᒥᓕᐊᓐ. ᒪᒥᐊᓇᖅ. ᑲᑎᓪᓗᒋᑦ 
ᐊᐅᓚᑦᔪᑎᒃ ᐋᖅᑭᐅᒪᐃᓐᓇᕈᑏᑦ. $21,682,000. ᐊᖏᖅᐱᓯᐅᒃ ᑲᑎᒪᔨᓯ? ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᖏᓐᓂ ᐱᓕᕆᕕᐅᑉ ᓇᓗᓇᐃᖅᓯᓯᒪᒻᒪᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᖁᑎᖏᑦ Hᐋᒻᒪᒃᑯᑦ ᐊᖏᓂᖅᓴᒥᒎᖅ ᑲᒪᒋᔭᒃᓴᖃᕐᓂᐊᕐᒪᑕ 
ᐋᓐᓂᐊᖃᑦᑕᐃᓕᒪᓂᕐᒧᑦ ᑲᒪᓂᖅᓴᐅᓪᓗᑎᒃ. ᐱᓕᕆᕕᓯ ᖃᓄᐃᓕᐅᖅᓯᒪᓕᖅᐸᑕ, ᖃᓄᐃᓕᐅᖅᓯᒪᓕᖅᐸᑦ ᑕᐃᒃᑯᐊ 
Hᐊᒻᓚᒃᑯᑦ ᑲᑎᒪᔨᖁᑎᖏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑐᕌᒑᒃᓴᖏᓐᓂᒃ ᑎᑭᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᑖᒻ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑑᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓚᐅᖏᒻᒪᑦ ᐃᑉᐸᔅᓴᖅ 
ᐅᖃᐅᓯᕆᓪᓗᑎᒍ ᒪᓕᒐᓕᐅᖅᑎ.  
 
ᓇᐃᓈᕐᓗᒍ ᑖᒃᑯᐊ ᒪᓕᒐᓕᐅᖅᕕᒻᒧᑦ ᐅᖃᐅᓯᕆᓚᐅᖅᑕᕋ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓᓐ 
ᐃᖅᑲᓇᐃᔭᕐᒪᑕ. ᒪᓕᒐᖏᑦ ᕿᒥᕐᕈᓇᓪᓗᑎᒍ ᓄᓇᓕᓐᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᖏᑕ 
ᓄᓇᓕᓐᓃᑦᑐᑦ, ᓄᓇᕗᒻᒥᓪᓗ ᑲᑐᔾᔨᖃᑎᒌᖏᑦ ᒐᕙᒪᐅᔪᑦ ᑕᐃᒃᑯᓂᖓ ᑎᑎᕋᓚᐅᖅᑐᖓ. 
ᓇᓗᓇᐃᖅᓯᖅᑕᐅᖁᓪᓗᒋᑦ ᑕᐃᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᖏᑦ ᖃᓄᐃᑦᑑᒻᒪᖔᑕ.  
 
ᐃᓘᓐᓇᖏᑦ ᑲᑎᒪᔨᖃᑦᑐᐃᓐᓇᐃᑦ ᓄᓇᓕᓐᓂ ᓄᓇᕗᒻᒥ. ᑖᒃᑯᐊ ᐊᑦᔨᒌᖏᑦᑑᑎᐅᓪᓗᑎᒃ ᐱᓕᕆᐊᔅᓴᕆᔭᖏᑦ 
ᓄᓇᓕᓐᓂ, ᒫᓐᓇ ᓴᓐᖏᑎᖅᐹᓕᖅᑎᓐᓇᓱᒃᑕᕗᑦ.  
 
ᑲᑎᒪᔨᐅᔪᑦ ᒪᓕᒐᓕᐅᕐᕕᒻᒥ ᓴᖅᑭᑦᑎᓚᐅᖅᑐᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᔪᓂᒃ ᓄᓇᓕᓐᓂ 
ᐸᕐᓇᐅᑎᒋᔭᐅᔪᖅ ᖃᓄᐃᖏᑦᓯᐊᕋᓱᐊᕐᓂᕐᒥᒃ, ᐋᓐᓂᐊᖃᓐᓇᖏᑦᑐᓕᕆᔩᓪᓗ ᑲᑎᒪᔨᖏᑦ ᓴᓐᖏᓂᖅᓴᒃᑯᑦ 
ᐱᓕᕆᐊᒃᓴᑦᑖᖁᓪᓗᒋᑦ ᐊᖏᓂᖅᓴᒃᑯᑦ. ᐃᓚᖏᑦ ᐋᓐᓂᐊᕖᑦ ᐊᑖᓂᒍᑦ ᐊᐅᓚᑕᐅᒻᒪᑕ. 
 
ᑕᐃᒃᑯᐊ ᐋᓐᓂᐊᑖᖅᑕᐃᓕᒪᓂᕐᒧᑦ ᐅᐸᓗᖓᐃᔭᐅᑏᑦ ᒪᓕᑦᑐᒋᑦ ᐋᓐᓂᐊᖅᑖᖅᑕᐃᓕᒪᔾᔪᑎᐅᖃᑦᑕᖅᑐᑦ 
ᐅᐸᓗᖓᐃᔭᐅᑎᓕᐅᖃᑦᑕᖅᑐᑕ ᕿᒥᕐᕈᓇᑦᑐᒍᑦᑕᐅᖅ ᑕᐃᒃᑯᐊ ᓴᓐᖏᓕᑉᐹᓪᓕᖁᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ ᐅᓂᒃᑳᖏᑦ. 
 
ᒪᕐᕉᓐᓂᒃ ᐱᓕᕆᐊᒃᓴᖃᕋᑦᑕ ᐆᑦᑐᕈᑕᐅᓪᓗᑎᒃ ᑲᖏᖅᑐᒑᐱᒻᒥ, ᐃᖃᓗᑦᑑᑦᑎᐊᕐᒥᓗ ᑖᒃᑯᐊ ᑮᓇᐅᔭᑦ 
ᐊᐅᓚᑕᐅᔾᔪᑎᒃᓴᖏᑦ ᑲᑎᒪᔨᕋᓛᖏᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᓐᓂᓗ ᐊᓐᓂᐊᖅᑖᖅᑕᐃᓕᒪᑎᑦᑎᔨᓄᑦ 
ᐊᑐᖅᑕᐅᓂᐊᖅᑐᑦ ᐋᓐᓂᐊᕕᓄᓪᓗ ᑭᐅᓇᓱᓪᓗᑎᑦ ᑕᒪᒃᑯᓄᖓ ᐊᒃᓱᕉᓴᒍᑎᒋᔭᐅᔪᓄᑦ ᓄᓇᓕᓐᓄᑦ. ᑮᓇᐅᔭᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓇᓱᑦᑎᓪᓗᒋᑦ ᐊᖅᑯᑎᒋᔭᐅᓗᑎᒃ  

ᐱᓕᕆᕕᕗᑦ. ᑕᕝᕙ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᒥᓂᔅᑕ. ᐊᒻᒪ ᑐᓐᖓᓱᒋᑦ ᐊᒻᒪ ᐃᖅᑲᓇᐃᔭᖅᑎᑎᑦ. ᒪᒥᐊᓇᐅᒐᓗᐊᖅ. ᑕᐃᒪ 
ᑕᐃᒍᖅᓯᖅᑲᐅᒐᒪ ᐅᓪᓗᒥ ᑖᒃᑯᓂᖓ escort policy-ᐅᑉ ᐃᓗᐊᓃᑦᑐᒥᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᕕᓂᕐᓂᑦ. 
ᑖᒃᑯᐊ ᕿᑭᖅᑖᓗᓪᓗ ᑭᕙᓪᓕᕐᓗ ᕿᑎᕐᒥᐅᓪᓗ ᓇᓗᓇᐃᔭᖅᓯᒪᒻᒪᑕ ᑕᕝᕙᓂ ᑭᓯᐊᓂ ᕿᑭᖅᑖᓗᒻᒥ $20,000,000-
ᓂᒃ ᐊᑐᖅᓯᒪᒻᒪᑕ ᐃᓛᒃ $16,000,000-ᓂᒃ ᐊᑐᖅᓯᒪᑦᑕᖅᐳᒍᑦ ᕿᑭᖅᑖᓗᒻᒥ ᐅᖓᑎᑦᑎᐊᖓᓂ ᐊᒻᒪ ᑭᕙᓪᓕᕐᒥ 
$20,000,000 ᐊᑐᖅᓯᒪᑦᑕᖅᐳᖅ ᐊᒻᒪ ᕿᑎᕐᒥᐅᓂᑦ $10,000,000 ᑕᒫᓂ ᐊᑐᖅᓯᒪᓪᓗᑎᒃ. ᖃᓄᐃᒻᒪᒃᑭᐊᖅ 
ᑖᓐᓇ ᕿᑭᖅᑖᓗᒃ ᐃᓄᒋᐊᓐᓂᖅᐹᖑᒐᓗᐊᖅᑐᓂ ᑕᒫᓂ ᓄᓇᕗᒻᒥᓛᒃ ᑮᓇᐅᔭᖁᑎᖓ ᒥᑭᓐᓂᖅᓴᐅᕙ 
ᑭᕙᓪᓕᕐᒥᐅᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓕᓴᖅᑕᐅᔭᖅᑐᖅᑐᓄᑦ ᐊᐅᓪᓚᐅᑏᑦ 
ᐊᑐᕈᒫᖅᑐᓂᑦ ᑐᓐᖓᕕᖃᖅᐳᑦ ᐅᓄᕐᓂᖏᑦ ᐊᐅᓪᓚᖃᑦᑕᖅᓯᒪᔪᑦ ᐊᒡᒍᖅᑐᖅᓯᒪᓐᖏᒻᒪᑦ ᓄᓇᓕᑦᑎᒍᑦ 
ᐊᒡᒍᖅᑐᖅᓯᒪᓂᖅᑎᒍᑦ ᐊᑕᐅᓯᕐᒥᑦ ᑮᓇᐅᔭᖅᑐᕈᑎᒃᓴᖃᕋᑦᑕ. 
 
ᑕᕝᕙᓂ ᐅᓂᒃᑳᖅᓯᒪᔪᑦ ᐊᑐᖅᑕᐅᔪᑦ ᐃᓅᓕᓴᖅᑕᐅᔭᖅᑐᖅᑐᑦ 2005-06-ᒥ ᑕᐃᒪᓐᓇ ᐊᒡᒍᖅᑐᖅᓯᒪᒻᒪᑦ.  
ᑕᕝᕙᓂ ᐊᕐᕌᒍᒥ ᑕᐃᒃᑯᐊ ᐊᐱᖅᑯᑎᒋᔭᐅᓚᐅᖅᑐᑦ ᑲᑎᒪᔨᕋᓛᓄᑦ ᐅᓄᕐᓂᕆᔭᖏᑦ ᐊᒡᒍᖅᑐᖅᓯᒪᔪᑎᒍᑦ 
ᐱᖃᑎᖃᖃᑦᑕᕐᓂᖏᑕ. ᑖᒃᑯᐊ ᒪᓕᒃᓯᓯᒪᑐᐃᓐᓇᖅᑐᑦ ᐊᑭᓕᑦᑕᐅᖃᑦᑕᕈᑎᖏᓐᓂᑦ ᐃᑲᔪᕈᑎᖏᓐᓂᑦ 
ᐅᑭᐅᖅᑕᖅᑐᒥᑦ ᐊᒡᒍᖅᑐᖅᓯᒪᔪᑎᒍᑦ ᐱᔪᒪᓚᐅᕐᒪᑕ ᑲᑎᒪᔨᕋᓛ.  
 
ᑖᒃᑯᐊ 33,000 ᐅᖓᑖᓃᑦᑐᓂᑦ ᖃᖓᑦᑕᐅᓯᔅᓴᓕᐅᓚᐅᖅᑐᒍᑦ ᑕᐃᒪᓐᓇ ᑕᕝᕙ ᐊᒡᒍᖅᑐᖅᓯᒪᕗᖅ ᑎᑎᕋᖅᓯᒪᕗᖅ 
ᒪᓕᒐᓕᐅᖅᑎᐅᑉ ᓴᖅᑭᖅᑲᐅᔭᖓ ᐅᓐᓄᓴ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅ ᐊᒡᓘᒃᑲᖅ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᓂᖅᓴᐅᓪᓗᐊᖅᑰᔨᓐᖏᒃᑲᓗᐊᖅᑐᓂ ᑭᕙᓪᓕᕐᒦᓐᖔᖅᑐᑦ $20,000,000-
ᓂᒃ ᐊᑐᖅᓯᒪᓪᓗᓂ ᐊᒻᒪᑦᑕᐅᖅ ᕿᑭᖅᑖᓗᒻᒥ $16,000,000-ᖑᓪᓗᓂ $4,000,000 difference. ᑭᓱᒥᒃᑭᐊᖅ 
ᐊᑭᑐᓂᖅᓴᐅᒻᒫᑦ ᐅᕝᕙᓗᑭᐊᖅ ᖃᓄᖅ ᑭᓱᒥᒃᑭᐊᖅ ᐱᔾᔪᑎᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᖃᑦᑕᖅᑐᑦ ᐊᔾᔨᒌᓐᖏᒻᒪᑕᑦ 
ᐊᒡᒍᖅᑐᖅᓯᒪᓂᕐᒦᑦᑐ ᐅᓄᖅᑐᑦ ᑭᓇᒃᑯᑐᐃᓐᓇᖅ ᕿᑭᖅᑖᓗᒻᒥ ᐃᖃᓗᓐᓄᐊᖃᑦᑕᕐᒪᑕ ᐊᑭᑭᓐᓂᖅᓴᐅᓪᓗᑎᒃ 
ᐅᓯᔭᐅᔪᑦ ᖃᖓᑕᓲᒃᑯᑦ ᐊᑭᑭᓐᓂᖅᓴᐅᓂᖏᓐᓄᑦ ᖃᖓᑦᑕᐅᑎᖏᑦ ᑕᒪᐅᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᓇᓗᓇᐃᖅᓯᑦᑎᐊᕈᓐᓇᖅᐹ ᑖᓐᓇ ᒥᓂᔅᑕ, ᓱᕐᓗ ᓴᓂᑭᓗᐊᖅ ᑕᕝᕗᖓ 
ᐃᓚᓕᐅᑎᓯᒪᒻᒪᑦ ᑖᒃᑯᓄᖓ ᓲᖃᐃᒻᒪᑦ? ᑕᐃᒪᓕ ᑐᑭᓯᓕᓚᐅᕐᒥᒐᑦᑕ ᐃᒃᐸᔅᓴᖅ ᒪᓕᒐᓕᐅᖅᑎᐅᖃᑎᒪ ᐊᐃᑉᐸᖓ 
ᑖᓐᓇ ᐋᓂᐊᕕᓕᐊᖅᓯᒪᑎᓪᓗᒍ, ᒥᔅᑕ ᑲᑦᑐᒃ, ᑕᐅᓅᓈᖅᑐᓂ ᒪᓐᑐᕆᐊᒃᑯᑦ ᕕᓂᐸᐃᒃᑰᖅᑐᓂ ᐊᑭᓪᓗᐊᑦᑎᐊᖓᓄᑦ 
Churchill-ᒧᑦ ᑕᐃᑯᖓ ᑕᑯᔭᐅᔭᖅᑐᖅᖢᓂ. ᑕᐃᒪ ᑕᕝᕙᓂ ᐱᓕᕆᐊᖑᔪᓐᓇᖏᓐᓂᒃᑯᓂ ᕕᓂᐸᐃᒡ-ᒧᑦ 
ᐅᑎᕆᐊᖃᕋᔭᖅᑐᓴᐅᓪᓗᓂ. ᖃᓄᑭᐊᖅ ᑖᓐᓇ justify-ᕈᓐᓇᖅᐹ ᑕᐃᒪᓐᓇ ᑮᓇᐅᔭᒧᑦ ᐊᑐᖅᑎᒋᖃᑦᑕᑎᓪᓗᑕ? 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᕐᕕᓕᐊᓚᐅᖅᑐᖅ 
ᐅᖃᐅᓯᕆᔪᓐᓇᓐᖏᑕᕋ ᐅᖃᐅᓯᕆᔪᓐᓇᕋᓗᐊᖅᑐᒍ ᐱᓕᕆᐊᕆᔭᖅᐳᑦ ᐃᒻᒪᖃ ᓇᓗᓇᐃᖅᓯᒪᔪᓂᑦ ᓱᕐᓗ 
ᑭᓇᐅᓂᖓᓄᑦ ᑭᐅᔾᔪᑎᒋᔪᓐᓇᖅᑕᕋᓗᐊᒃᑲ ᑭᓯᐊᓂ ᐅᖃᐅᓯᕆᔪᓐᓇᖅᑕᕋ ᐱᓕᕆᐊᕆᔭᖅᐳᑦ 
ᖃᖓᑕᑦᑕᐅᑎᑖᖅᑎᑦᑎᖃᑦᑕᕋᑦᑕ. 
 
ᑖᓐᓇ ᑲᑎᒪᔨᐅᔫᑉ ᐅᖃᐅᓯᕆᒻᒪᒋᑦ ᓴᖅᑭᑎᑕᐅᓚᐅᖅᑕᖏᑦ 2005-06-ᖑᓚᐅᖅᑐᒥ ᑭᓇᒥᑭᐊᖅ ᐱᔾᔪᑎᖃᕐᑐᓂ 
ᐊᐅᓪᓛᓚᐅᕐᓂᖓᓄᑦ ᖃᓪᓗᓈᑦ ᓄᓇᖓᓐᓄᑦ ᐋᓐᓂᐊᖅᑐᓕᕆᔭᐅᒋᐊᖅᑐᖅᖢᓂ. ᑖᓐᓇ ᑭᓇᐅᒻᒪᖔᖅ 
ᐊᔾᔨᒌᓐᖏᑑᒻᒪᑕ ᑕᒪᓐᓇ ᐱᓕᕆᐊᕆᔭᖅᐳᓪᓕ ᐅᖃᐅᓯᕆᑐᐃᓐᓇᕋᒃᑯ. ᑲᑎᒪᔨᐅᔪᖃᐃ ᑖᓐᓇ ᐊᑎᕐᒥ ᐅᖃᖅᐸᑦ 
ᑭᓇᒥᓪᓗ ᐱᔾᔪᑎᒋᓪᓗ ᑭᐅᑦᑎᐊᕈᓐᓇᕋᓗᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒪᒃᐱᒐᕐᒦᑦᑐᒍᑦ H-5. ᑕᐃᒪ ᑲᑎᒪᔨᐅᔪᑦ 
ᐊᐱᖅᑯᑎᖃᕐᐸᑕ ᐃᖏᕐᕋᓂᕐᒧᑦ H-13-ᒧᑦ ᑎᑭᒃᑯᑦᑕ ᐱᓂᐊᖅᐳᓯ. ᖁᔭᓐᓇᒦᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᐅᑎᒋᐊᕋᕕᓐᖓ, ᐃᒃᓯᕙᐅᑖᖅ. 
 
ᑕᕝᕗᖓ H-5-ᒦᑦᑐᒧᑦ ᐊᐱᕆᒃᑲᓐᓂᐊᕐᔪᓚᐅᑲᓪᓗᖓ. ᑖᒃᑯᐊᖃᐃ ᑲᑎᒪᔨᕋᓛᓐᖑᖅᓯᒪᔪᑦ ᑕᕝᕗᖓ ᑲᑎᒪᔨᐅᔪᓂᑦ 
ᑮᓇᐅᔭᖅᑖᑎᑲᐅᓐᓇᓂᕐᓂᐊᖅᐹᑦ 2007-08, ᐊᒻᒪᓗ ᑖᒃᑯᐊ ᐅᕝᕙᓘᓐᓃᑦ ᑖᒃᑯᐊ ᑲᑎᒪᔨᐅᔪᑦ ᑮᓇᐅᔭᓇᐅᔭᖏᑦ 
ᒥᒃᓯᒋᐊᖅᑕᐅᓂᐊᖅᐹᑦ? ᑖᓐᓇ ᐊᐱᕆᔾᔪᑎᒋᓚᐅᑲᑦᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᒃᓯᒋᐊᖅᑕᐅᔾᔮᖏᑦᑐᑦ ᑮᓇᐅᔭᑦ ᑖᒃᑯᓄᖓ 
ᑲᑎᒪᔨᕋᓛᑦᑎᓐᓄᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖃᓄᐃᑦᑐᓂᑦ ᐱᕚᓪᓕᕈᑎᖃᕐᓯᒪᕙᑦ ᑖᒃᑯᐊ ᑲᑎᒪᔨᕋᓛᕆᔭᐅᔪᑦ 
ᖃᓄᐃᓕᐅᖅᓯᒪᓕᖅᐸᓪᓗ ᐊᕐᕌᒎᓚᐅᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᐱᓕᕆᐊᕆᔭᖏᑦ ᑖᒃᑯᐊ 
ᓄᓇᓕᓐᓂ ᐊᑐᓂ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᔾᔨᒌᓐᖏᓐᓂᖏᓐᓂ ᓄᓇᓕᓐᓂ ᐊᔾᔨᒌᓐᖏᑦᑐᓂᑦ  
ᐱᓕᕆᐊᕆᐊᖃᖃᑦᑕᖅᑐᑦ ᑲᖏᖅᑐᒑᐱᒻᒥ  



ᐱᖓᑦᓯᖅ, ᒫᑦᓯ 21, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

566 

ᐱᓕᕆᐊᖃᑦᑕᖅᑐᑦ ᑕᒪᒃᑯᓂᖓ ᓱᕐᓗ ᐃᒻᒥᓃᖅᑕᐃᓕᒪᓂᕐᒧᑦ, ᐅᖃᐅᔾᔨᐅᓂᕐᒧᑦ, ᓂᐊᖁᓕᕆᓂᕐᒧᑦ.  
 
ᐃᖃᓗᒃᑑᑦᑎᐊᕐᒥ ᐆᒃᑑᑎᒋᓗᒍᑦᑕᐅᖅ ᐱᓕᕆᐊᖃᕐᓯᒪᓪᓗᑎᑦ ᑕᒪᒃᑯᓂᖓ ᓄᓇᓕᓐᓂ ᐊᑐᖅᑕᐅᒋᐊᖃᕐᑐᓂᑦ. 
ᑖᒃᑯᐊ ᐊᑐᖅᑕᐅᒋᐊᖃᖅᑐᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᓕᕆᐊᖃᕐᓂᐅᔪᓂᑦ ᐱᔾᔪᑎᖃᕐᑐᑦ. ᑖᒃᑯᐊ ᐊᑐᓂ ᓄᓇᓕᓐᓂ 
ᐊᔾᔨᒌᓐᖏᑦᑐᓂᑦ ᐱᓕᕆᐊᖃᕐᑎᑕᐅᒻᒪᑕ ᕼᐊᒻᒪᓚᒃᑯᑦ ᐊᑖᓃᑦᑐᑎᑦ ᑖᒃᑯᐊ ᑲᑎᒪᔨᕋᓛᖑᒻᒪᑦ 
ᐊᔾᔨᒌᓐᖏᑦᑑᑎᐅᓪᓗᑎᓪᓗ.  
 
ᑖᒃᑯᐊ ᑐᑭᓯᐅᒪᒍᑎᔅᓴᐃᑦ ᐊᖓᔪᖅᑳᕆᔭᐅᔪᒧᑦ ᓄᓇᓕᓕᕆᔨ ᑲᑐᔾᔨᖃᑎᒌᒃᑯᖏᓐᓄᑦ ᓇᓗᓇᐃᔭᒃᑲᓐᓂᖁᓪᓗᒋᑦ 
ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᕆᖃᑦᑕᖅᑕᖏᓐᓂ. ᐅᖃᐅᑎᓚᐅᖅᑕᒃᑲ ᓴᖅᑮᖁᓚᐅᖅᑕᒃᑲᑦ ᐊᒻᒪᓗ 
ᐱᕙᓪᓕᐊᑎᑦᑎᓗᑎᑦ ᓄᓇᓕᓐᓂ ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᕈᑕᐅᔪᔅᓴᓂᑦ. ᖃᓄᖅ ᑕᒪᓐᓇ ᑐᑭᖃᖅᐸ? 
ᐱᓕᕆᐊᖃᕈᓐᓇᕐᒪᑕ ᑲᑎᒪᔨᕋᓛᑦ ᓄᓇᓕᖕᓂ ᓇᓗᓇᐃᖅᓯᓗᑎᒃ ᖃᓄᐃᓕᐅᕈᑎᖃᕈᓐᓇᕋᔭᕐᒪᖔᕐᒥᒃ ᓄᓇᓕᖕᓂ.  
 
ᑕᕝᕙᓂ ᐅᓂᒃᑳᓕᐅᖅᑕᐅᓯᒪᔪᓂ ᐊᒻᒪᓗ ᐅᓂᒃᑳᕆᔭᐅᒃᑲᓂᕐᓂᐊᖅᑐᓂ ᕿᒥᕐᕈᒐᑦᑕ ᓄᓇᓕᖕᓂ 
ᐋᓐᓂᐊᖅᑕᐃᓕᒪᓂᕐᒧᑦ ᐸᕐᓇᐅᑎᒋᔭᐅᔪᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐋᓐᓂᐊᕐᑖᖅᑕᐃᓕᒪᔪᓐᓇᖁᓪᓗᒋᑦ.  
 
ᑕᒪᒃᑯᐊ ᐱᓕᕆᐊᕆᓂᐊᖅᑕᖏᑦ ᑖᒃᑯᐊ ᑲᑎᒪᔨᕋᓛᒃᑯᑦ ᑲᑎᒪᕕᐅᑉ ᐃᓗᐊᓄᓪᓗ ᐅᓂᒃᑳᕈᑎᒋᔪᓐᓇᓛᕐᒥᔭᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐸᕐᓇᒃᑕᐅᓯᒪᔪᑦ ᑖᒃᑯᓄᖓ 
ᑲᑎᒪᔨᕋᓛᓐᖑᖅᑎᑕᐅᓯᒪᔪᓄᑦ ᑲᑎᒪᔨᐅᔪᓂ. ᕿᒥᕐᕈᔭᐅᓯᒪᕚᑦ ᐊᒻᒪᓗ ᕿᒥᕐᕈᔭᐅᓯᒪᓐᓂᖅᐸᑕ ᖃᓄᐃᑦᑐᓂᒃ 
ᓴᖅᑭᒃᑎᕕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑮᓇᐅᔭᖁᑎᒋᔭᖏᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᐊᓯᔾᔨᔾᔮᓐᖏᑦᑐᑦ ᑕᕝᕙᓂ ᐊᕐᕌᒍᒥ.  
 
ᑖᒃᑯᐊ ᐅᓂᒃᑳᓕᐅᕐᑕᐅᓯᒪᔪᑦ ᐱᖁᔨᕗᖔᕈᑕᐅᓂᐊᖅᑐᓪᓗ ᓴᖅᑭᓯᒪᓕᖅᐸᑕ ᐃᓚᖏᓐᓄᑦ ᕿᒥᕐᕈᔭᐅᒃᑲᓂᕐᓂᐊᖅᑐᑦ 
ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᑖᒃᑯᐊ ᑮᓇᐅᔭᖏᑦ ᐊᓯᔾᔨᔮᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐹᓇᐸᔅ. 
 
ᐹᓇᐸᔅ: ᑕᐃᒫᑲᓚᐅᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐊᐱᖅᑯᑎᒃᓴᐃᑦ ᐊᐅᓚᑦᓯᕕᖕᒥ ᐱᓕᕆᕝᕕᖕᒧᑦ. 
ᐋᓐᓂᐊᖃᓐᓇᖏᑦᑐᓕᕆᓂᖅ ᐃᓄᓕᕆᓂᕐᓗ. ᒥᔅᑐ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᕌᒐᓂ policy-ᓂ directorate-ᒥ ᑐᓴᐅᒪᔪᖓ ᑕᐃᒪ ᐅᓪᓗᒥ 
ᐊᐱᕐᓱᕐᑐᖓ ᑮᓇᐅᔭᓕᕆᔨᒧᑦ. 
 
ᑖᓐᓇ ᑭᖑᓪᓕᖅᐹᒥ ᐊᐱᕆᓕᕐᑎᓪᓗᖓ Premier ᐅᖃᓪᓚᖃᐅᖕᒪᑦ ᐃᑲᔪᖅᑎᖃᕈᓐᓇᕈᑎᒎᖅ Federal 
Government-ᑯᓐᓂᑦ ᐃᓱᒪᓚᐅᖅᑐᑦ ᐃᑲᔪᖅᑎᖃᓐᓂᐊᕋᓱᒋᓕᕋᒥᒎᖅ ᑮᓇᐅᔭᓕᕆᔨᒃᓴᑦ ᐃᓕᓐᓂᐊᖅᑕᐅᑎᓪᓗᒋᑦ 
ᐊᑭᑦᓱᕋᖅ Law School-ᑎᑐᑦ ᑕᐃᒪᓐᓇ ᐅᖃᓚᐅᖅᐳᑦ. ᑕᕝᕙᑦᑕᐅᕈᖅ ᐃᑲᔪᖅᑎᖃᕈᓐᓇᕐᒥᒍᑎᒃ ᐋᓐᓂᐊᓯᐅᑎᓄᑦ 
ᐃᓕᓐᓂᐊᖅᑎᑕᐅᓂᖏᓐᓂᒃ ᐃᓕᓐᓂᐊᖅᑎᑕᐅᓂᖏᓐᓂᒃ ᑕᐃᒪᓐᓇᒎᖅ ᐱᔪᒪᓇᔭᕐᒥᔪᑦ.  
 
ᐊᐱᕆᔪᒪᔭᕋ ᒥᓂᔅᑐ: ᐃᑲᔪᖅᑎᒃᓴᓃᒃ ᕿᓂᖃᑦᑕᕐᐱᓯ Federal Government-ᑯᓐᓂᑦ ᕿᓂᖃᑦᑕᕈᑦᓯᓗ 
ᓇᓃᓕᖅᐱᓯ? ᐊᖏᕈᓐᓇᕐᓯᕙᓪᓕᐊᓕᖅᐹᑦ ᖃᑦᓯᑐᓐᓂᐊᖅᐸᓗ ᖂᒻᒪᖓᕐᓗ ᐋᖅᑭᒃᓯᒪᕙᓪᓕᐊᓕᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒪᓐᓇ ᑐᑭᓯᒐᒃᑯ ᐃᒪᓐᓇ ᐊᑭᒃᓯᕌᒃᑯᑦ 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕈᑕᐅᓚᐅᕐᑐᑦ ᐱᔾᔪᑎᒋᓪᓗᒍ ᓄᓇᕗᒥ ᐊᑐᓂᑦ ᑖᒃᑯᐊ ᐃᓕᓐᓂᐊᖃᑕᐅᓚᐅᖅᑐᑦ 
ᐱᓕᕆᔨᒥᓐᓄᑦ ᓲᕐᓗ ᐃᑲᔪᖅᑕᐅᓚᐅᕐᒪᑕ ᐸᓖᓯᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂᓘᓐᓃᑦ, ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᓪᓘᓐᓃᑦ. 
 
ᐃᑲᔪᖅᑕᐅᓚᐅᕐᓯᒪᒻᒪᑕ ᑖᒃᑯᓄᖓ ᑎᒥᐅᔪᓄᑦ ᑖᒃᑯᓄᖓᓗ ᐊᑭᓕᖅᑕᐅᓪᓗᑎᒃ. ᑕᒪᓐᓇ ᐱᔾᔪᑎᒋᓪᓗᒍᑦ ᑕᐃᒪᓐᓇ 
ᓯᕗᓕᖅᑎᕗᑦ ᐅᖃᖅᑰᖅᑲᐅᖕᒪᑦ ᐱᓕᕆᖃᑎᒌᒍᓐᓇᕋᔭᓐᓂᕐᒧᑦ ᐃᓕᓐᓂᐊᖅᑐᑦ ᑮᓇᐅᔭᓕᐅᒃᑲᓐᓂᖅᑎᑕᐅᓗᑎᒃ 
ᑮᓇᐅᔭᕆᓂᕐᒧᑦ ᒥᓂᔅᑕᐅᓪᓗ.  
 
ᑕᒪᒃᑯᐊ ᐃᓕᓐᓂᐊᕐᓂᐊᖅᑐᑦ ᑮᓇᐅᔭᓕᕆᓂᕐᒧᑦ ᒥᓂᔅᑐ ᐅᖃᖅᑲᐅᕐᒪᑦ ᑕᒪᒃᑯᓂᖓ ᐱᓕᕆᖃᑎᖃᕈᒪᒐᒥᒎᖅ 
ᑕᒪᒃᑯᓂᖓ ᑕᐃᒪᓐᓇᑎᑐᑦ ᐊᑭᒃᓯᕌᖅ ᒪᓕᒐᓕᕆᔨᐅᓂᕐᒧᑦ ᐅᕙᒍᑦ ᐃᖅᑲᓇᐃᔭᖅᑎᐅᒐᑦᑕ 
ᐃᖅᑲᓇᐃᔭᖅᑎᑐᐅᖑᓪᓗᑕ ᐋᓐᓂᐊᓯᐅᖅᑎᓂ.  
 
ᑕᐃᒪ ᓄᓇᕗᒥ ᐃᑲᔪᓐᓂᐊᕈᑦᑕ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᒃᓴᐅᒐᔭᖅᑐᓂᒃ ᑕᒪᓐᓇ 
ᐊᒃᓱᕈᓐᓇᓂᖅᓴᐅᒐᔭᖅᑐᖅ ᑮᓇᐅᔭᑎᒍᑦ ᐱᔨᑦᓯᕋᖅᑎᐅᒐᑦᑕ ᐋᓐᓂᐊᖅᑐᓕᕆᓂᕐᒧᑦ. ᑖᒃᑯᐊ 
ᐊᔾᔨᒌᓐᖏᔾᔪᑎᖃᕋᔭᖅᑐᖅ ᑕᐃᒪᓐᓇ ᐃᑲᔪᖅᑎᒃᓴᖃᕈᓐᓇᕋᔭᓐᓂᑎᓐᓄᑦ ᑕᕝᕙᖃᐃ ᓇᓗᓇᐃᖅᑕᐅᕗᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ, ᑖᓐᓇ ᑐᑭᓯᔭᕋ ᖃᓄᖅ ᑕᐃᒃᑯᐊ ᐊᑭᒃᓯᕌᕐᓗ ᐊᒻᒪᓗ ᑖᓐᓇ Professional Accounting 
ᐅᖃᐅᓯᐅᓚᐅᖅᑐᖅ ᐋᖅᑭᒃᓯᒪᓚᐅᕐᒪᖔᑦ ᐊᒻᒪᓗ ᐋᖅᑭᒃᓯᒪᕙᓪᓕᐊᖕᒪᖓᑖ, ᑭᓯᐊᓂ ᑭᐅᓐᖏᒻᒫᖓ 
ᕿᓂᕐᓯᒪᓕᕐᒪᖔᑕ ᐃᑲᔪᖅᑎᒃᓴᒥᓐᓂᒃ. ᓲᕐᓗ ᐅᓇ ᐱᔾᔪᑎᒋᓪᓗᒍ NTI-ᑯᑦ ᐃᓱᒫᓘᑎᖃᒻᒪᑕ, 
ᐃᓱᒫᓘᑎᖃᕆᐊᖃᒻᒪᑕ ᐃᓄᓐᓂᒃ ᓄᓇᕗᒻᒥᐅᓂᒃ.  
 
ᑖᒃᑯᐊ ᑮᓇᐅᔭᑦ ᐱᓚᐅᖅᑕᖏᑦ ᐃᑲᔫᑕᐅᖃᑦᑕᕐᒪᑕ ᐊᖑᓇᓱᒃᑎᓄᑦ. Harvesters Program-ᒧᑦ ᐃᑲᔪᖅᑐᑦ. ᑖᒃᑯᐊ 
Department of Health, ᓯᕗᓕᐅᖅᑎᐅᓇᓱᒍᓐᓇᖏᓛᑦ, ᓲᕐᓗ NTI-ᑯᓐᓄᑦ ᐅᖃᓪᓚᓪᓗᑎᒃ, ᑕᑯᒋᑦ 
ᓄᓇᕗᒻᒥᐅᑕᐃᑦ ᐅᑯᐊ ᐋᓐᓂᐊᖅᕕᖃᕆᐊᖃᑦᑐᑦ, ᐋᓐᓂᐊᓯᐅᖅᑎᖃᕆᐊᖃᑦᑐᐃᓐ ᐃᓄᓐᓂᒃ ᐊᒻᒪ Indian Affairs, 
ᐅᖃᖃᑎᒋᔪᓐᓇᖏᓛᑦ ᐅᕙᑦᑎᓐᓂᒃ ᑎᒍᒥᐊᓕᖅᑎᑦᑎᒐᑎᒃ Nunavut Act ᐊᑐᖅᖢᒍ ᐅᑯᐊ ᐊᒥᒐᒻᒪᑕ 
ᐃᓕᓐᓂᐊᕐᑎᐊᖅᓯᒪᖏᒻᒪᑕ ᐋᓐᓂᐊᓯᐅᖅᑎᔅᓴᐃᑦ  

ᐃᑲᔪᕈᓐᓇᖅᑎᐱᑐᒎᑦ ᖃᑦᑎᒥᓕᐊᓂ ᑮᓇᐅᔭᓂᒃ ᒪᑯᓂᖓ. ᐅᖃᖃᑎᒌᒃᓯᒪᖃᑦᑕᓕᖅᐹᑦ ᑖᒃᑯᐊ 
ᖃᓄᐃᓕᐅᖅᑎᖃᑦᑐᑎᒃ Health Department-ᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐃᓛᒃ ᑭᐅᖅᑲᐅᔭᒃᑲᑦ 
ᐅᓪᓗᒥᒃᑲᓐᓂᖅ ᐊᐱᖅᓱᕐᓇᐅᑎᓪᓗᒍ ᐱᓕᕆᖃᑎᒋᔭᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ. ᑕᒪᓐᓇ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᑎᑦᑎᖃᑦᑕᕐᒪᑕ ᐃᓕᓐᓂᐊᖅᑐᓕᕆᔨᒃᑯᑎᒍᑦ.  
 
ᐊᒻᒪᓗ ᐃᑉᐸᔅᓴᖅ ᐅᖃᓚᐅᕋᒪ ᓴᖅᑭᑎᑦᑎᑲᓐᓂᕐᓂᐊᕐᓂᕋᖅᖢᖓ ᖃᓄᐃᑦᑐᓂᒃ ᑮᓇᐅᔭᓂᒃ 
ᐃᑲᔪᕈᑎᖃᕐᓂᐊᕐᒪᖔᑦᑕ ᐋᓐᓂᐊᓯᐅᖅᑎᑦ ᐃᓕᓐᓂᐊᕐᑎᓪᓗᒋᑦ ᐊᐅᔭᒃᑯᑦ. ᖃᓄᕐᓗ ᐃᑲᔪᖃᑦᑕᓂᐊᕐᒪᖔᑦᑎᒍ 
ᐃᖅᑲᓇᐃᔭᖅᑎᖃᑦᑕᖅᖢᑎᒍᓗ ᐊᒻᒪᓗ ᐃᓕᓐᓂᐊᕐᑎᖃᑦᑕᖅᖢᑎᒍᓗ, ᐃᓕᓐᓂᐊᕌᓂᒃᑳᖓᑕ.  
 
$326,000-ᓂᓪᓗ ᐃᓕᓐᓂᐊᕐᕈᑎᔅᓴᐅᒐᔭᖅᑐᓂᒃ, ᐋᓐᓂᐊᓯᐅᖅᑎᔅᓴᐅᒐᔭᖅᑐᓄᑦ ᐱᔨᑦᑎᓚᐅᖅᓯᒪᒐᑦᑕ.  
ᑖᒃᑯᐊ ᑕᕝᕙ ᐃᑲᔪᕈᑎᒋᖃᑦᑕᖅᑕᕗᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕈᑦ ᑖᓐᓇ ᓄᓇᕗᑦ ᒐᕙᒪᒃᑯᖏᓐᓄᑦ 
ᑲᒪᒋᔭᐅᒻᒪᑦ ᑮᓇᐅᔭᑎᒍᑦ. ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ ᐅᖃᓪᓚᖃᑎᒋᓯᒪᔭᖅᐳᑦ ᓂᐊᖁᓕᕆᓂᐅᑉ ᒥᒃᓵᓄᑦ 
ᐃᓕᓐᓂᐊᕐᕋᔭᖅᑐᓂᒃ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᒻᒪᑦ.  
 
ᑕᒪᓐᓇ ᕿᒥᕐᕈᑲᓐᓂᕐᓂᐊᕐᓂᕋᖅᖢᒍ ᐅᖃᐅᑎᓯᒪᔭᒃᑲ ᐱᓕᕆᖃᑎᒋᒃᑲᓂᕐᓂᐊᕋᒃᑯ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐ ᑕᒪᓐᓇ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕈᑦ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ ᐋᖔᓚᔪᒃᓴᐅᒻᒪᑦ ᐅᖃᓪᓚᖃᑎᒋᓚᐅᖏᓇᒃᑭᑦ 
ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃᑯᓪᓗ ᐃᑲᔪᖅᑎᒋᔭᐅᒍᒪᓯᒪᔫᔮᖏᒻᒪᑕ ᐅᖃᓪᓚᕕᒋᔭᐅᓯᒪᔫᔮᖏᒻᒪᑕ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᐃᑲᔪᕈᑎᒃᓴᓂᒃ. ᑖᓐᓇᐅᑉᐸᑦ, ᑕᐃᒪ ᐅᖃᕈᓐᓇᖅᐹ, ᒥᓂᔅᑕ 
ᓯᕗᓕᖅᑎᐅᒍᓐᓇᖅᐹ ᐅᖃᓪᓚᖃᑎᒋᓗᓂᒋᑦ ᑖᒃᑯᐊ ᐊᓯᖏᑦ. ᑕᒪᓐᓇ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᓲᕐᓗ 
ᐱᕚᓪᓕᖅᑎᑕᐅᒋᐊᒃᑲᓐᓂᕈᓐᓇᖁᓪᓗᒍ ᑖᒃᑯᐊ ᑲᔪᓯᑎᑕᐅᑦᓯᐊᕈᓐᓇᖁᓪᓗᒋᓪᓗ. ᓲᕐᓗ ᓄᖅᑲᑐᐃᓐᓇᖃᑦᑕᖏᓪᓗᑎᒃ 
ᑮᓇᐅᔭᓕᐅᑦᑎᐊᕈᓐᓇᖁᓪᓗᒋᓪᓗ ᐃᓕᓐᓂᐊᕐᓂᕐᒥᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᒪᓐᓇ ᑐᑭᓯᒍᑎᒃᓴᐅᓂᐊᕐᓂᕋᖅᑐᒍ ᐅᖃᐅᑎᖅᑲᐅᒐᒃᑯ. 
ᕿᒥᕐᕈᓚᐅᕐᓗᒍ ᑭᐅᓂᐊᕐᓂᕋᖅᑲᐅᔭᕋ.  
 
ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓂᒃ ᐱᓕᕆᖃᑎᖃᕆᐊᖃᕋᒪ. ᐱᕚᓪᓕᕈᑎᖃᑦᑎᑦᑎᓯᒪᔪᒍᑦ 
ᐃᖅᑲᓇᐃᔭᖅᑎᒌᓛᕆᒐᑦᑎᒍ ᑖᒃᑯᐊ ᐋᓐᓂᐊᓯᐅᖅᑏᑦ ᐊᒻᒪᓗ ᐃᓕᓐᓂᐊᕌᓂᑉᐸᑕ ᐃᖅᑲᓇᐃᔭᖅᑎᖁᓪᓗᒋᓪᓗ 
ᐃᓕᓐᓂᐊᕐᑎᑦᑎᖃᑦᑕᖅᑐᒋᓪᓗ ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕈᑎᔅᓴᓂᒃ ᐱᑕᖃᑦᑎᑦᑎᓯᒪᓪᓗᑕ ᐅᕙᒍᑦ 
ᐋᓐᓂᐊᖅᑐᓕᕆᔨᐅᓪᓗᑕ ᓄᓇᕗᑦ ᑐᓐᖓᕕᒃᑯᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᐃᒪᓐᓇ 
ᐃᑲᔪᖅᑎᑖᒃᑲᓐᓂᕈᓐᓇᕈᑦᑕ ᑮᓇᐅᔭᑎᒍᑦ ᑕᒪᓐᓇ ᐱᑦᓯᐊᕈᓐᓇᖅᑕᕗᑦ.  

ᑭᓯᐊᓂ ᐱᓕᕆᖃᑎᒋᔭᕆᐊᖃᕋᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᑕᐃᒪ ᑐᑭᓯᒋᐊᕈᑎᔅᓴᖏᓐᓂᒃ 
ᓴᖅᑭᑎᑦᓯᓛᖅᑐᖓ ᑲᑎᒪᔨᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ. ᑕᒪᓐᓇᓗᒃᑖᖅ, 
ᑖᒃᑯᐊᓗᒃᑖᑦ ᐅᖃᐅᓯᕆᔭᖏᑦ ᐱᓂᐊᓂᕋᖅᑕᖏᑦ ᐊᑐᖅᑕᐅᓂᐊᖅᐹᑦ ᐃᓕᓐᓂᐊᕐᓇᐅᒋᐊᒃᑲᓐᓂᓚᐅᖏᓐᓂᐊᓂᒃ 
ᓲᕐᓗ ᐅᑭᐊᒃᓵᖑᓂᐊᖅᑐᒥᒃ ᐅᕙᑦᑎᓐᓄᑦ ᐅᓂᒃᑳᕈᓐᓇᓂᐊᖅᐹ ᐅᐱᓐᖔᒃᑯᑦ ᑲᑎᒪᓕᕈᑦᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑐᑭᓯᒋᐊᕈᑎᔅᓴᖏᑦ ᑲᑎᒪᔨᐅᔪᒧᑦ 
ᐅᐱᕐᖔᖅ ᑲᑎᒪᓕᕈᑦᑕ ᐅᖃᐅᓯᕆᒐᓱᓐᓂᐊᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖅᑕᖃᕈᓐᓃᕋᒪ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᐅᓚᑦᑎᕝᕕᒃ ᐱᓕᕆᕝᕕᒻᒧᑦ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $21,682,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑐᑐ, ᐊᐱᖅᓱᖅᑎᒍᓐᓇᓂᐊᖅᐸᒋᑦ 10-ᒥᓂᑦᔅ. 
 
ᑐᑐ (ᑐᓵᔨᒃᑯᑦ): ᐊᑕᐅᓯᑐᐃᓐᓇᕐᒥ ᐊᐱᕆᔪᓐᓇᓂᐊᖅᐳᖓ 10-ᒥᓂᑦᔅ? ᐊᐱᖅᑯᑎᔅᓴᖃᕐᓂᐊᕋᒪ ᐃᒃᓯᕙᐅᑖᖅ, 
ᑖᒃᑯᐊ ᑕᕝᕙ ᐊᐅᓪᓚᑦᑎᔨᕝᕕᓐᓂ ᐱᓕᕆᕝᕕᒻᒧᑦ. 
 
ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸ ᖃᓄᑎᒋ ᐋᔩᖃᑎᒋᒍᑕᐅᓯᒪᓕᕐᒪᖔᑦ ᑕᒪᓐᓇ ᓇᓪᓕᐅᒃᑯᒫᖃᐅᑕᐅᓐᖏᑦᑐᑦ 
ᐋᓐᓂᐊᖅᑐᓕᕆᓂᖅ ᐱᓕᕆᐊᕆᔭᐅᓪᓗᓂ ᐊᒻᒪᓗᑦᑕᐅᖅ ᖃᖓᑕᔫᒃᑰᖃᑦᑕᕐᓂᖏᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᔩᖃᑎᒌᓐᓂᕐᒧᑦ ᐸᕐᓇᐸᓪᓕᐊᓕᖅᑐᒍᑦ ᑲᓇᑕᐅᑉ 
ᒐᕙᒪᒃᑯᖏᑦ ᐋᔩᖃᑎᒋᓐᓂᐊᕋᑦᑎᒃᑯ ᑕᒪᑐᒪ ᒥᔅᓵᓄᑦ. ᐊᑯᓚᐃᑦᑐᒃᑯᑦ ᐊᐅᓚᑦᑎᔩᑦ ᑲᑎᒪᓚᐅᖃᑦᑕᖅᑐᑦ 
ᐱᒋᐊᖅᑎᑦᑎᔪᓐᓇᓂᐊᕐᒪᑕ ᑕᒪᑐᒪᓂ. ᒫᓐᓇ ᐸᕐᓇᐸᓪᓕᐊᓕᖅᑐᒍᑦ ᐋᔩᖃᑎᒌᓐᓂᕆᓂᐊᖅᑕᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᑯᓂᐅᓕᖅᑐᖅ ᑐᔪᕐᒥᕖᑦ ᑕᐃᒃᑯᐊ ᕿᒥᕐᕈᓇᑦᑕᐅᓂᐊᕐᒪᑕ 
ᐊᖏᓪᓕᒋᐊᖅᑕᐅᓂᐊᕐᒪᑕ ᐅᓄᖅᓯᒋᐊᖅᑕᐅᓂᐊᕐᒪᑕᓘᓐᓃᑦ ᐊᒻᒪᓗ ᑕᒪᒃᑯᐊ ᐋᔩᖃᑎᒌᒍᑎᒋᔭᐅᓚᐅᖅᖢᑎᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒃᑯᐊ ᓲᖃᐃᒻᒪᑦ ᐊᑭᓕᖅᓱᐃᔨᐅᖃᑦᑕᕐᒪᑕ. ᑕᐃᒪ ᑐᓴᓕᕆᕗᖓ ᑕᒪᓐᓇᒎᖅ 
ᐋᔩᖃᑎᒌᓐᓂᖅ ᓱᓕ ᐱᒋᐊᖅᑕᐅᓚᐅᓐᖏᑦᑐᖅ. 
 
ᑕᒪᓐᓇᖃᐃ ᑐᑭᓯᓇᖅᓯᑎᑕᐅᑲᐃᓐᓇᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎ: ᐃᓂᖅᑎᕆᕗᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᒪᖅᑐᖃᓕᖅᑎᓪᓗᒍ ᐃᓂᖅᑎᕆᔪᖃᕈᒪᒻᒪᑦ. ᓯᕗᓕᖅᑎ. 
 

ᐃᓂᖅᑎᕆᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᕙᓃᑦᑐᒍᑦ ᐊᐅᓚᑦᑎᕕᒃ ᐱᓕᕆᕕᒻᒧᑦ 
ᐊᓯᖏᓐᓅᖅᑐᐋᓗᓕᕋᑦᑕ H-11-ᒥᑦ ᐅᖃᐅᓯᖃᓕᕋᑦᑕ ᑕᐃᒪᐃᑦᑑᒻᒪᑦ ᐅᓇ H-11-ᒧᑦ ᑎᑭᒃᑯᑕ ᑖᓐᓇ 
ᑲᒪᒋᔭᐅᓂᐊᕐᒪᑦ ᐃᓘᓐᓇᖏᓐᓂ ᑲᒪᒋᔭᖃᕋᓱᒃᑲᑦᑕ ᐊᒻᒪᓗ ᐅᖃᐅᓯᕆᔭᐅᔭᕆᐊᓕᓐᓂ ᐅᓄᖅᑐᓂᑦ 
ᓄᖅᑲᖓᑎᑦᑎᑐᐃᓐᓇᓕᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒻᒥᐅᑦ ᐱᖓᓐᓇᖓᓂᐅᓇ ᓇᑭᓐᖔᖅᑑᒐᓗᐊᑭᐊᖅ, ᑭᓯᐊᓂ 
ᐅᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓕᐅᒃᑯᒫᖅᑕᐅᓯᒪᓐᖏᑦᑐᑦ ᑖᓐᓇ 
ᐱᔾᔪᑎᒋᓪᓗᒍ ᑕᒪᒃᑯᓂᖓ ᐊᐱᖅᑯᑎᖃᕐᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑐᑐ, ᑖᓐᓇ ᐊᐱᖅᑯᑏᑦ ᒪᒃᐱᒐᖅ H-11-ᒦᒻᒪᑦ. H-11-ᒧᐊᕈᑦᑕ ᑖᓐᓇ 
ᐊᐱᖅᑯᑎᒋᖔᕐᓂᐊᓕᖅᐸᐃᑦ.  
 
ᐊᓯᖏᑦ ᐊᐱᖅᑯᑎᔅᓴᐃᑦ ᐊᐅᓚᑦᑎᕕᒃ ᐱᓕᕆᕝᕕᒻᒧᑦ ᒪᒃᐱᒐᖅ H-5. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᖁᔭᕋᐅᓇ ᐊᐅᓚᑦᑎᕕᒃ ᐱᓕᕆᕝᕕᐅᑉ ᒥᔅᓵᓄᑦ.  
ᑕᑯᒍᑦᑎᒍ H-12 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔪᑦ ᑕᐃᒃᑯᐊ 
ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᐃᑲᔫᑏᑦ ᐊᐅᓚᑦᑎᕕᒃ ᐱᓕᕆᕕᒻᒧᑦ ᐊᑖᓄᑦ ᐃᓕᔭᐅᓯᒪᒻᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᑯᒋᐊᕐᓗᒋᑦ H-12. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ. ᑭᓪᓕᓯᓂᐊᖅᑏᑦ. ᒥᓂᔅᑕ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᑎᖅᑕᐅᑎᒋᑐᐃᓐᓇᖏᓪᓗᒋᑦ, 
ᐅᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑲᒪᒋᖔᕈᒪᒐᒃᑭᑦ. ᐊᖏᖅᓯᔾᔮᓐᖏᒃᑯᑦᑕ ᒪᑉᐱᒐᑦ ᐊᑐᕐᓗᒋᑦ ᑕᐃᒃᑯᐊ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᐃᒪᓐᓇᐃᑦᑑᔭᕆᐊᖃᕐᓂᐊᕐᒥᔪᑦ ᐊᒻᒪᓗ ᓇᓗᓈᕿᓕᕐᓗᑕ. 
 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ ᐱᔾᔪᑎᒋᓪᓗᒍᑦ ᑖᒃᑯᐊ ᖃᖓᑦᑕᐅᓯᖅᓯᖃᑦᑕᕐᓂᕐᒧᑦ ᑲᓇᑕᐅᑉ 
ᒐᕙᒪᒃᑯᖏᓐᓃᓐᖔᖃᑦᑕᕐᒪᑕ ᑕᕝᕙᓂ ᐃᓕᔭᐅᖃᓯᐅᔾᔭᐅᓯᒪᔪᑦ. ᑖᓐᓇ ᒪᓕᒐᓕᐅᖅᑎ ᖃᓄᐃᔅᓴᓐᖏᑉᐸᑦ ᑖᓐᓇ 
ᐅᑕᖅᑭᐅᑎᑲᐃᓐᓇᕐᓕᐅᒃ ᐊᐱᖅᑯᑎᒋᖅᑲᐅᔭᖓ ᑎᑭᑉᐸᑦ ᐊᐱᖅᑯᑎᒋᒃᑲᓂᕐᓂᐊᕐᒪᒍ.  

ᑖᒃᑯᐊ ᐱᓕᕆᐊᓐᖑᕐᓂᐊᖅᑐᑦ ᐸᕐᓇᐅᑏᑦ ᐃᓗᐊᓂ ᑎᑎᕋᖅᓯᒪᖃᓯᐅᔾᔭᐅᒻᒪᑕ ᑕᐃᒃᑯᐊ ᐃᓅᔪᓐᓃᖅᐸᓪᓕᐊᔪᑦ, 
ᐃᓅᕙᓪᓕᐊᔪᑦ ᑎᑎᕋᖅᑕᐅᔾᔪᓯᕆᖃᖃᑦᑕᖅᑕᖏᑦ ᑕᐃᑯᓐᖓᕈᑦᑕ ᐊᐱᖅᑯᑎᒋᖔᕐᓂᐊᓕᖅᐹ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 5-ᒥᓂᑦᔅ ᓄᖅᑲᖓᓚᐅᑲᓐᓂᐊᕋᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:08ᒥ ᐊᒻᒪ ᐱᒋᐊᒃᑲᓂᖅᑐᑎᒃ 16:20ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᒋᐊᒃᑲᓂᕐᓂᐊᕐᓕᕋᑦᑕ. ᒥᔅᑕ ᑐᑐ, ᐊᐱᕆᔪᒪᒐᒃᑭᓐ. ᑕᐃᒪ ᐊᐱᖅᑯᑎᒋᖅᑲᐅᔭᐃᑦ, 
ᐃᓛᒃ ᐊᐱᖅᑯᑎᖃᖅᑲᐅᒐᕕᑦ ᐊᓪᓚᒡᕕᓕᕆᓂᕐᒧᑦ ᑐᕌᖓᔪᑦ ᑖᒃᑯᓄᖓ ᐱᓕᕆᕝᕕᒻᒧᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᓇᓪᓕᐅᒃᑯᒫᖅᑕᐅᓯᒪᓂᐅᑉ ᒥᒃᓵᓄᑦ ᐊᐱᖅᑯᑎᖃᖅᑲᐅᕕᑦ, 
ᓇᓪᓕᐊᓐᓂᒃ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᖅᑲᐅᒐᓗᐊᖅᐸᕋ, ᐊᐅᓚᑦᑎᕕᒃ ᐱᓕᕆᕝᕕᒻᒧᑦ 
ᐃᓅᒍᓐᓃᐸᓪᓕᐊᔪᐃᑦ, ᐃᓅᕙᓪᓕᐊᔪᓪᓗ ᐊᒻᒪᓗ ᓇᓪᓕᐅᒃᑯᒫᖅᑕᐅᓕᕆᓂᖅ ᐱᑦᔪᑎᒋᓪᓗᒍ ᐊᒻᒪᓗ 
ᐊᐅᓚᑕᐅᓂᖏᑦ ᓄᓇᕘᒻᒥ ᓇᓪᓕᐅᒃᑯᒫᕈᑏᑦ, ᐃᑲᔫᑎᓪᓗ, ᐃᓚᒋᐊᕈᑎᖏᓪᓗ.  
 
ᑖᒃᑯᐊ ᐊᐅᓚᑕᐅᖃᑦᑕᖅᐹᑦ, ᑕᐃᒃᑯᐊ ᐊᖅᑯᑎᒋᓗᓂᒋᑦ ᐊᒻᒪᓗ ᑖᒃᑯᐊ ᐋᔩᖃᑎᒌᒍᑎᒋᔭᐅᕚᑦ ᑕᐃᒃᑯᐊ ᖃᓄᖅ 
ᑲᔪᓯᑎᑕᐅᖃᑦᑕᕐᓂᖏᑦ ᐱᓐᖏᖔᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ, ᑕᒻᒪᖅᑐᖃᓕᖅᑎᓪᓗᒍ ᐃᓂᖅᑎᕆᓂᕐᒥᒃ ᐱᑕᖃᖏᑦᑐᖅ. ᐊᓪᓚᒃᕕᓕᕆᓂᕐᒧᑦ 
ᒥᒃᓵᓄᑦ. ᐅᖃᖅᑲᐅᒐᒪ ᑖᓐᓇ ᒥᔅᑕ ᑐᑑᑉ ᐊᐱᖅᑯᑎᒋᖅᑲᐅᔭᖓ ᐊᓪᓚᒡᕕᓕᕆᓂᕐᒧᑦ ᑐᕌᖓᖅᑲᐅᒻᒪᑦ. ᑖᒃᑯᐊ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᓄᑦ ᒪᑭᒪᐅᑎᒋᔭᐅᒻᒪᑕ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᓴᖅᑭᑦᑎᓚᐅᖅᑐᖅ ᑕᒪᒃᑮᓐᓂᒃ. ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓪᓗᓂᓗ ᐱᖁᔭᒃᓴᖅ 1. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑲᐅᒐᒪ ᑖᒃᑯᐊ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐋᔩᖃᑎᒌᓐᓂᕐᒧᑦ ᐸᕐᓇᓐᓂᕋᖅᑕᐅᓯᒪᓕᕐᒪᑕ ᐱᖓᓱᓄᑦ ᐊᕐᕌᒎᓄᑦ.  
 
ᑕᐃᒪᐃᑦᑑᒻᒪᑦ ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᐅᓂᒃᑳᖁᖅᑲᐅᔭᕋ. ᐊᕐᕌᒍᒐᓴᓐᓄᑦ 
ᐋᔩᖃᑎᒌᓐᓂᒃᑰᕈᑎᖃᖅᓯᒪᓕᖅᐹᑦ ᐅᕝᕙᓘᓐᓃᑦ ᑕᒪᒃᑯᐊ ᐸᕐᓈᕆᔭᐅᕙᓪᓕᐊᑐᐃᓐᓇᓕᑕᐃᓐᓇᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᖃᑎᒌᓐᓂᒃᑰᕈᑎᒋᓯᒪᔭᕗᑦ ᑐᔪᕐᒥᕕᐅᑉ 
ᒥᒃᓵᓃᑦᑐᖅ. ᐋᑐᕚᒥ ᑐᔪᕐᒥᕕᒃ ᐱᑦᔪᑎᒋᓪᓗᒍ ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᓇᑕᒥ 
ᐋᔩᖃᑎᒌᓐᓂᒃᑰᖃᑎᖃᓚᐅᖅᓯᒪᓪᓗᑎᓗᑎᒃᑯ ᐋᑐᕚᒥ ᑐᔪᕐᒥᕕᒃ ᑕᐃᓐᓇ ᐱᑦᔪᑎᒋᓪᓗᒍ.  
 
ᐃᓘᓇᖏᑦ ᑕᑯᓐᓇᖅᖢᒋᑦ ᐸᕐᓇᐸᓪᓕᐊᓯᒪᔪᒍᑦ ᑐᔪᕐᒥᕕᐅᑉ ᒥᒃᓵᓄᑦ, ᑭᒍᑎᓕᕆᓂᐅᑉ ᒥᒃᓵᓄᑦ, ᐃᔨᓕᕆᓂᐅᑉ 
ᒥᒃᓵᓄᑦ, ᖃᖓᑦᑕᐅᑎᑦᓯᖃᑦᑕᓂᕐᒧᓪᓗ. ᑕᐃᒃᑯᐊ ᐊᑐᕈᒫᓐᓂᐊᖅᑐᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ 
ᐃᓗᐊᓃᑦᑐᑦ ᐊᒻᒪᓗ ᑕᐃᒃᑯᓂᖓ ᐊᑐᓃᖅᑕᐅᓗᓂ ᑲᒪᒋᔭᐅᓂᐊᖅᑐᖅ ᑭᖑᓂᑦᑎᓐᓂᓗ 
ᐋᔩᕈᑎᖃᖃᑦᑕᖅᓯᒪᓚᐅᕐᕋᑦᑕ ᐋᑐᕚᒥ ᑐᔪᕐᒥᕕᐅᑉ ᒥᒃᓵᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪ ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ, ᒫᓐᓇ ᐋᔩᖃᑎᒌᓐᓂᖅ 
ᓴᖅᑭᓯᒪᓕᕐᒪᓐ ᓖᓇ ᐲᑕᓴᓐ, ᑕᐃᓐᓇ ᑐᔪᕐᒥᕕᒃ ᔨᐊᓗᓇᐃᕝᒥ ᐱᑦᔪᑕᐅᓪᓗᓂ ᐊᒻᒪᓗ ᒫᓂ ᐃᖃᓗᓐᓂ, 
ᐊᖏᓪᓕᒋᐊᖅᑕᐅᓂᐊᕐᓂᖏᑕ ᒥᒃᓵᓄᑦ ᐋᔩᒍᑎᒋᔭᐅᕙᓪᓕᐊᒻᒪᑕ.  
 
ᑕᐃᒃᑯᐊ ᐋᔩᕈᑎᒋᔭᐅᓂᖏᑦ ᐱᔭᕇᖅᑕᐅᓯᒪᕙᓪᓕᐊᓕᖅᐹᑦ ᐅᕝᕙᓘᓐᓃᑦ ᓱᑯᑦᑎᐊᓃᓕᖅᐸᑦ? ᑕᒪᑐᒪ ᒥᒃᓵᓄᑦ 
ᐊᐱᖅᑯᑎᖃᖅᑲᐅᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᕈᑎᒋᓯᒪᓐᖏᑕᕗᑦ ᔭᓗᓇᐃ ᑐᔪᕐᒥᕕᖓ 
ᐊᒻᒪᓗ ᐃᖃᓗᐃᑦ ᑐᔪᕐᒥᕕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍᖃᐃ. ᐅᖃᖅᑲᐅᒐᒪ 
ᐊᐱᖅᑯᑎᒋᔭᐅᖃᑦᑕᖅᓯᒪᒻᒪᑦ ᑖᓐᓇ ᐊᒻᒪᓗ ᑖᓐᓇ ᐃᖃᓗᓐᓂ ᑐᔪᕐᒥᕕᒃ ᐊᖏᖅᓕᒋᐊᖅᑕᐅᒃᑲᓐᓂᖁᔭᐅᓪᓗᓂ 
ᐃᓱᒫᓘᑎᒋᔭᐅᖃᑦᑕᓚᐅᖅᑐᓂᓗ ᑕᐃᓐᓇ ᓖᓇ ᐲᑕᓴᓐ ᑐᔪᕐᒥᕕᖓ ᔭᓗᓇᐃᒥ. ᐊᑭᓕᖅᓱᐃᖃᑦᑕᕐᒪᑕ 
ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒍᑦ ᐋᔩᕈᑎᒋᔭᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᑦᑎᑖᓚᐃᖃᑦᑕᕐᓂᐊᕐᒪᖔᑦ 
ᖃᐅᑕᒫᑦ.  
 
ᑕᐃᒫᑐᐃᓐᓇᕐᒥᑦ ᑐᑭᓯᑎᑕᐅᔪᒪᖅᑲᐅᔪᖓ ᑖᒃᑯᐊ ᐋᖅᑭᑦᑕᐅᓚᐅᕐᒪᖔᑦ ᐋᔩᖃᑎᒌᒍᑎᒋᔭᐅᓂᖏᒃ 
ᓂᓪᓕᐅᑎᒋᖅᑲᐅᓐᖏᑖᒃᑲ ᑖᒃᑯᐊ ᒪᕐᕉᒃ ᑐᔪᕐᒥᕖᒃ. ᑖᓐᓇᖃᐃ ᑐᑭᓯᓇᖅᓯᕚᓪᓕᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐋᔩᖃᑎᒋᖃᑦᑕᖅᓯᒪᔭᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐋᑐᕚᒥ ᑐᔪᕐᒥᕕᐅᑉ ᒥᒃᓵᓅᖓᓚᐅᖅᑐᖅ ᖃᓄᖅ ᑲᒪᒋᔭᐅᔪᓐᓇᕐᓂᐊᕐᒪᖔᖅ ᑕᐃᒃᑯᐊ  
ᐊᑲᐃᓪᓕᐅᕈᑎᒋᔭᐅᖃᑦᑕᖅᑐᑦ ᐱᔨᑦᑎᕈᑏᑦ. ᑖᓐᓇᓕ ᔭᓗᓇᐃᒦᑦᑐᖅ ᐅᕙᓃᑦᑐᕐᓗ ᐃᓚᒋᔭᐅᖃᑕᐅᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᑕᒻᒪᕈᒪ ᓇᓗᓇᐃᖅᓯᓂᐊᖅᑐᒃᓴᐅᔪᖅ. ᑭᓇ 
ᒥᓂᔅᑕᐅᑎᓪᓗᒍᑭᐊᖅ ᐅᖃᓚᐅᖅᓯᒪᒻᒪᑕᐃᒃᑯᐊ ᐃᓗᐃᒃᑲᐅᑎᑕᐅᓗᑎᒡᒎᖅ ᐸᕐᓇᐅᓯᐅᕐᓂᐊᓕᕐᒪᑕ ᑐᔪᕐᒥᕕᓕᒫᑦ 
ᑕᐃᒃᑯᐊ ᐊᑕᐅᓯᓐᖑᖅᑎᑕᐅᓗᑎᒃ.  

ᑕᐃᒪ ᓇᓗᓕᖅᐳᖓᓕ ᑕᕝᕙ ᑐᓴᖅᑎᑕᐅᓕᕋᑕ ᑕᐃᔅᓱᒧᖓᑐᐊᑯᓗᒃ ᐊᑕᐅᓯᑯᓗᒻᒧᑦ ᐋᔩᕈᑎᖃᕐᓂᖅᑐᑎᒃ. ᑕᐃᒃᑯᐊ 
ᐊᓯᖏᑦ ᐃᓚᓕᐅᔾᔭᐅᓯᒪᓐᖏᑦᑐᑎᒃ. ᐅᓰᒻᒪᓕ ᐋᖅᑭᔅᓱᐃᓯᒪᓇᓱᓚᐅᖅᑐᒍ ᑕᐃᒃᑯᐊ ᐊᑕᖏᖅᑕᐅᓗᑎᒃ 
ᐊᑕᐅᑦᑎᒃᑰᖅᑕᐅᓗᑎᒃ ᑲᒪᒋᔭᐅᓂᐊᕐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓂᕐᓗᒍ, ᒪᕐᕉᒃ 
ᐃᒪᐃᓕᐅᕐᖓᑎᒃ. ᐋᔩᖃᑎᒌᓐᓂᕆᓚᐅᖅᑕᕗᑦ ᐋᑐᕚᒧᑦ ᑐᔪᕐᒥᕕᖓᓄᑦ ᐊᐃᑉᐸᖓᓗ ᓯᕗᒧᐊᖅᐸᓪᓕᐊᓂᐊᕈᑦᑕ 
ᑐᔪᕐᒥᕕᐅᕙᑦᑐᓄᑦ ᐃᓚᒋᐊᖅᑕᐅᓂᖏᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᐅᖃᖅᓯᒪᔪᑦ ᐋᖅᑭᔅᓯᖁᔨᓪᓗᑎᒃ 
ᒫᓐᓇᐅᔪᖅ ᐃᓪᓗᖁᑎᒋᔭᑦᑎᓐᓄᑦ ᐊᐅᓚᑕᑦᑎᓐᓄᑦ ᐊᒻᒪᓗ ᑖᒃᑯᐊ ᑐᔪᕐᒥᕕᐅᔪᓄᑦ ᑲᑎᓐᖓᓗᒋᑦ ᐃᑉᐱᒋᓗᒋᑦ.  
 
ᖃᐅᔨᒪᔪᑦ ᑲᓇᑕᒥ ᑐᔪᕐᒥᕕᖅᑲᒃᑲᓐᓂᕆᐊᖃᓛᕋᑦᑕ ᑲᖏᖅᖠᓂᕐᒥ ᑖᒃᑯᐊ ᐊᓯᒋᓚᐅᖅᑕᖓᑦ ᐱᔾᔪᑎᒋᓪᓗᒍ ᑖᒃᑯᐊ 
ᑐᐊᕕᕐᓇᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᔾᔨᒋᓐᖏᑎᐊᒻᒪᕆᑉᐸᒍ ᑐᓴᖅᑎᒍᓐᓇᖅᑳᑎᒍᖅᑲᐃ ᖃᓄᖅ 
ᐋᔩᖃᑎᒌᓐᓂᐅᔪᖅ ᖃᓄᐃᓕᖓᓕᖅᑲ ᐋᑐᕚᒥ ᑐᔪᕐᒥᕕᐅᔪᒥᑦ. ᒪᓕᒐᓕᐅᖅᑎᓄᑦ ᐃᓄᓐᓄᓪᓗ ᑕᒪᓐᓇ 
ᐃᓱᒫᓘᑎᒋᔭᖏᓐᓄᑦ ᐅᖃᐅᓯᐅᖃᑦᑕᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᒋᑦᑎᐊᖅᑕᕗᑦ ᓄᓇᓯᒃᑯᑦ 
ᑕᒪᔅᓱᒪ ᒥᒃᓵᓄᑦ ᓯᕗᒧᐊᖅᐸᓪᓕᐊᓂᖃᖅᑐᑕᓗ ᐋᑐᕚᒧᑦ ᖃᓄᐃᓕᖓᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒃᑲᓐᓂᕈᓐᓇᖅᑭᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓯᒃᑯᑦ ᐱᓕᕆᖃᑎᒋᔭᕗᑦ 
ᓴᓇᕙᓪᓕᐊᒍᒫᕐᓂᐊᖅᑐᒍᑦ ᑕᐃᑲᓂ ᐋᑐᕚᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᑭᐊᖅ ᒥᓂᔅᑕ ᑐᓴᖅᑎᑦᑎᓛᖅᑲ ᐃᓪᓗᔅᓴᐅᔪᒥᑦ 
ᒪᑐᐃᕐᕕᔅᓴᖓᓂ ᐱᔭᕇᖅᓯᒪᓚᐅᖅᓯᒪᒻᒪᑕ ᑲᔪᓯᑦᑎᐊᓚᐅᖅᑐᑎᓪᓗ ᑐᔪᕐᒥᕕᒻᒧᑦ, ᑕᐃᒪᐃᑦᑑᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᕆᐊᒃᑲᓐᓂᕆᐊᖃᕋᔭᖅᑕᒃᑲ 
ᑕᐃᒃᑯᓇᖓᑦ ᐱᔨᑦᑎᖅᑎᐅᔪᓂᒃ ᖃᖓᒃᑯᑦ ᓴᓇᔭᐅᒐᔭᕐᒪᖔᑕ ᐱᔭᕇᖅᑕᐅᒐᔭᕐᒪᖔᑕ.  
 
ᐊᒻᒪᓗ ᑐᓴᖅᑎᒍᓐᓇᕋᔭᖅᑕᕋ ᒪᓕᒐᓕᐅᖅᑎ, ᑲᔪᓯᑦᑎᐊᕐᓂᕆᒐᔭᖅᑕᖓᓄᑦ ᑕᒪᒃᑯᓄᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᐊᒻᒪᓗ ᑕᐅᓄᖓᖃᑦᑕᓂᐊᕐᖓᑕ 
ᐊᑐᕚᓕᐊᖅᑐᑦ ᖁᕕᐊᖃᑦᑕᓐᓂᐊᓕᖅᑯᑦ.  
 
ᖃᖓᐅᓇ ᐃᓱᒪᓕᐅᕈᑕᒥᓂᐅᒐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᖏᕈᑕᐅᓚᐅᖅᓯᒪᔪᖅ 
ᑎᓯᐊᐸᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔩᖃᑎᒌᓐᓂᐅᔪᖃᐃ ᑕᐃᑦᓱᒪᓂᐅᑎᓪᓗᒍ ᐱᔭᕇᓚᐅᖅᑐᖅ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐃᓱᒪᓕᐅᓚᐅᕐᒪᖔᑕ ᑕᐃᒃᑯᐊ ᐱᔨᑦᑎᕐᑎᐅᓂᐊᖅᑐᑦ 
ᓴᓇᔪᒫᕐᓂᐊᕐᓂᖏᓐᓂᒃ ᐃᒡᓗᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑕᕝᕙ ᑭᐅᖃᐅᕙᕋ ᑎᓯᐸᒥᓛᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓ ᑐᓴᕐᑎᑦᑎᔪᒫᕐᓂᐊᓚᐅᖅᑲ ᐅᕙᑦᑎᓐᓂᒃ ᑭᒃᑯᓕᒫᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑐ ᐊᒡᓘᒃᑲᖅ.  

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑲᒪᓇᓱᐊᕋᑦᑕ ᓄᓇᕗᒻᒥ ᓄᓇᓯᒃᑯᑦ 
ᓄᓇᖁᑎᑖᕋᓱᒃᑲᓗᐊᕐᖓᑕ.  
 
ᑕᐃᓐᓇ ᐱᔭᕇᖅᓯᒪᓕᖅᑲᑦ ᓄᓇᖁᑎᑖᖅᓯᒪᓕᖅᑲᑕ ᑐᓴᖅᑎᑦᑎᒍᒪᓚᐅᖅᑐᒍ ᓱᓕ ᓈᖕᒪᒃᑐᒥᒃ ᓄᓇᖁᑎᐅᔪᒥᒃ 
ᕿᓂᕋᓱᖕᒪᑕ ᐊᑐᕚᒥ. ᖃᐅᔨᒪᓕᕈᑦᑎᒍᓗ ᑐᓴᕐᑎᑦᑎᔾᔪᑎᒋᓂᐊᓚᐅᖅᑕᕗᑦ.  
 
ᑭᓯᐊᓂ ᓄᓇᖁᑎᖃᓐᖏᒻᒪᑕ ᑕᐅᓇᓂ ᐊᑐᕚᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐋᓐᓂᐊᕕᓕᐊᖅᐸᒃᑐᑦ ᕿᓚᓈᖅᑐᒃᓴᐅᓂᐊᓕᖅᑯᑦ 
ᐊᑲᐅᓂᕐᓴᒥᒃ ᑐᔪᕐᒥᕕᖃᖃᑦᑕᓛᓕᕐᖓᑕ.  
 
ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᔭᕋᑦᑕᐅᖅ ᐸᕐᓇᒍᑕᐅᓚᐅᕐᓯᒪᔪᓂ ᐃᒃᐱᒋᓗᐊᓐᖑᐊᕐᓗᒍ ᐊᖏᕐᕋᕆᔭᒧᑦ 
ᖃᓂᓐᓂᕐᓴᐅᔪᒥᒃ ᑲᒪᒋᔭᐅᓇᕐᓂᐊ ᐊᖏᕐᕋᖏᓐᓃᓛ ᓄᓇᒋᔭᖏᓐᓂ ᑕᕝᕙᓂ ᐅᖃᐅᓯᖃᓗᐊᓐᖏᒻᒪᑕ 
ᐸᕐᓇᒍᑕᐅᔪᓂ.  
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᖃᓄᐃᓕᖓᓕᕐᒪᖔᑦ ᑲᒪᒋᔭᖃᑦᑕᕈᓐᓇᕐᓂᖓᑦ ᐊᖏᕐᕋᒧᑦ ᖃᓂᓐᓂᖅᓴᐅᓗᑎᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑦᓱᒧᖓᓕ ᐊᖏᕐᕋᕆᔭᐅᔪᒧᑦ 
ᖃᓂᓐᓂᕐᓴᐅᔪᒧᑦ ᑲᒪᒋᔭᐅᓂᕐᒧᑦ. 
 
ᐱᒋᐊᖅᑎᑦᑎᕙᓪᓕᐊᓯᒪᔪᒍᑦ ᓲᕐᓗ ᑕᐃᒃᑯᐊ ᑲᒪᒋᔭᐅᕕᐅᖃᑦᑕᖅᑐᑦ ᑖᒃᑯᐊ ᐊᑐᓕᖁᔭᐅᓚᐅᕐᓯᒪᔪᑦ 
ᖃᐅᔨᒪᕙᓪᓚᐃᔪᑦ ᒪᓕᒐᓕᐅᖅᑏᑦ ᐅᕙᓂ ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᐃᒪᐃᓕᖓᑐᐃᓐᓇᑲᐃᓐᓇᕐᖓᑦ. 
ᑕᒪᒃᑯᐊ ᑲᒪᒋᔭᐃᓐᓈᓗᒋᔪᓐᓇᖏᓐᓇᑦᑎᒍ. 
 
ᐱᔪᓐᓇᖅᑕᑎᒍᓪᓕ ᑕᒪᒃᑯᐊ ᓯᕗᒧᐊᒋᐊᕐᓂᐊᖁᑦ ᑲᒪᒋᔭᐅᕙᓪᓕᐊᓗᑎᒃ ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖅᑎᒋᖃᑕᕋᔭᖅᑕᕗᓪᓗ ᓯᓚᑦᑐᓴᕐᕕᑎᒍᑦ ᑕᒪᓐᓇ ᐸᕐᓇᒍᑕᐅᔪᖅ ᑕᕝᕙᓃᒃᑐᒐᓗᐊᖅ, ᑭᓯᐊᓂ 
ᑲᔪᓯᑎᑕᐃᓐᓈᓗᒋᔪᓐᓇᖏᓐᓇᑦᑎᒍ. 
 
ᐅᖃᐅᓯᕆᖅᑲᐅᒻᒥᔭᕋ ᐃᒃᐸᒃᓴᖅ ᐅᖃᐅᓯᕆᓪᓗᒍ ᒪᑐᐃᖅᑕᐅᓂᖓᓄᑦ ᓄᑖᖑᔪᖅ ᐋᓐᓂᐊᕕᐅᔪᖅ ᐅᖃᐅᓯᖃᖅᑐᑕ 
ᐊᒃᓱᕈᓐᓇᕐᓂᖓᓂᒃ ᒪᑐᐃᖅᑕᐅᓂᖓᓄᑦ ᐊᒻᒪᓗ ᑐᔪᕐᒥᕕᐅᔪᖅ. 
 
ᑕᒪᔾᔭ ᐊᑦᑐᐊᔪᐃᓐᓇᐅᖕᒪᑕ ᐊᖏᕐᕋᕆᔭᒧᑦ ᖃᓂᓐᓂᕐᓴᐅᔪᒥᒃ ᑲᒪᒋᔭᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑐ ᐊᒡᓘᒃᑲᖅ, ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕐᒥᔪᖓ ᑕᕝᕙᓂ ᐋᓐᓂᐊᕐᕕᐅᔪᒥᐅᓛᒃ ᓴᖅᑭᓚᐅᖅᓯᒪᔪᖅ 
ᓱᓕ ᐊᑲᐅᓐᖏᓕᐅᕈᑕᐅᔪᖅ ᑕᒪᒃᑯᐊ ᖃᐅᔨᒪᒻᒪᕆᑦᑐᓄᑦ ᐃᓛ ᒪᓕᒋᐊᖃᕐᑕᓄᑦ ᑕᐃᓐᓇ ᒪᓕᑦᑎᐊᕋᓗᐊᕐᒪᖔᖅ 
ᔮᓐᓄᐊᕆᒥᑦ $2.3-ᒥᓕᐊᓐ-ᑲᓂᕐᓂᑦ ᐊᑐᐃᓐᓇᕈᖅᑎᑦᑎᓚᐅᕐᒪᑕ ᑕᐃᒃᑯᐊ ᐊᖑᒻᒪᑎᓕᖅᑎᑕᐅᒐᓱᑦᑐᓂ 
ᐋᓐᓂᐊᕐᕕᐅᔪᖅ.  
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᒪᓐᓇ ᖃᓄᐃᓕᖓᓕᕐᒪᖔᖅ ᒫᓐᓇᐅᔪᖅ ᑕᐃᔅᓱᒪᓂᐅᑎᓪᓗᒍ ᑕᖅᑮᑦ 18-
ᖑᓂᐊᓚᐅᖅᓯᒪᒻᒪᑕ ᑕᐃᒫᒃ ᐃᓕᓴᕆᔭᐅᓯᒪᔾᔪᑎᖓ ᒪᓕᑦᑎᐊᕋᓗᐊᕐᒪᖔᖅ ᑕᖅᑮᑦ 18-ᖑᕙᓪᓚᐃᓕᕐᖓᑕ, 
ᖃᓄᐃᓕᖓᓕᖅᑲᑦ ᒫᓐᓇ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᒪᒋᓇᓱᓐᓂᐊᓚᐅᖅᓯᒪᔭᕗᑦ ᑕᐃᒃᑯᐊ 
ᐊᑐᓕᖁᔭᐅᓚᐅᖅᑐᓂᑦ ᐅᓂᒃᑳᖑᔪᒥᑦ ᑕᐃᓐᓇᓗ ᓴᖅᑭᑕᐅᒻᒪᑦ ᑐᓂᓯᒃᑲᓂᕐᓂᕐᐊᖅᑐᑕ ᑖᒃᑯᐊ 
ᐱᐅᓯᑲᓐᓂᖅᑎᒐᓱᐊᖅᑐᒋᑦ ᐱᓕᕆᐊᖑᕙᑦᑐᑦ ᑕᕝᕙᓐᖓᑦ 26-ᖑᔪᓂᑦ ᐃᖅᑲᓇᐃᔮᖑᔪᓂᓛ ᓴᖅᑭᑕᐅᓚᐅᖅᓯᒪᒻᒪᑕ 
ᓇᑉᐸᕆᓗᐊᖅᑕᖏᑦ ᐃᓐᓄᔅᓯᒪᓕᖅᑐᑦ ᑕᕝᕙᓂ ᐋᓐᓂᐊᕕᒻᒥ.  
 
ᑕᐃᔅᓱᒪᓂᐅᓚᐅᖅᓯᒪᒻᒪᑦ ᑲᓇᑕᒥ ᒪᓕᑦᑕᐅᒋᐊᖃᖅᑐᓄᑦ ᑲᑐᔾᔨᖃᑎᒌᖑᔪᑦ ᐊᓯᔾᔩᓕᓚᐅᕐᒥᒻᒪᑕ ᑕᒪᒃᑯᐊ ᖃᓄᖅ 
ᒪᓕᒐᑎᒍᑦ ᐃᓕᓴᕆᔭᐅᔾᔪᑎᖏᓐᓂ ᒪᓕᑦᑎᐊᕐᓂᖏᓐᓄᑦ ᑕᐃᒃᑯᐊ ᑲᒪᒋᒐᓱᑦᑎᒋᓪᓗᑎᒍ ᒪᓕᑦᑕᐅᒋᐊᖃᕐᑎᑕᖏᑦ 
ᐊᓯᔾᔨᓕᓚᐅᕐᒥᒻᒪᒋᑦ ᐊᒻᒪ ᐊᐱᕆᓪᓗᒋᑦ ᑭᓱᓂᑦ ᓇᓕᐊᓐᓂ ᐊᓯᔾᔩᕐᒪᖔᑕ.  
 
ᑕᒪᒃᑯᐊ ᐊᓯᔾᔨᖅᑕᐅᑎᓪᓗᒋᑦ ᐅᕙᑦᑎᓐᓄᑦ ᐊᐱᕆᓕᒪᐅᕐᒥᒻᒪᑕ ᐆᒃᑐᖃᑕᐅᔪᓐᓇᕋᔭᕐᒪᖔᑕ 
ᐊᑐᓕᖅᑎᑦᑎᒐᓱᑦᑎᓪᓗᒋᑦ ᓄᑖᖑᔪᓂᑦ ᒪᓕᑦᑕᐅᒋᐊᓕᓐᓂ ᐊᖏᓕᓚᐅᕋᑦᑕ ᑖᔅᓱᒧᖓ ᐊᒻᒪᓗ ᐊᑕᐅᑎᒃᑯᑦ 
ᐋᓐᓂᐊᕕᒻᒧᑐᐃᓐᓇᐅᖏᑦᑐᖅ ᐃᖃᓗᓐᓂ ᑭᓯᐊᓂᓕᑦᑕᐅᖅ ᑕᐃᒃᑯᓄᖓᑦᑕᐅᖅ ᒪᕐᕉᓐᓄᒃ ᐋᓐᓂᐊᕕᔅᓴᐅᔫᓐᓄᒃ 
ᑕᒫᓂ ᓄᓇᕗᒻᒥ ᑕᐃᒃᑯᐊᓗ ᐱᓕᕆᖃᑎᒌᓐᓇᖅᑕᕗᑦ ᑲᑐᔾᔨᖃᑎᒌᖑᔪᑦ ᒪᓕᑦᑕᐅᒋᐊᖃᕐᑎᑦᑎᔪᓄᑦ. 
 
ᐅᕙᓂᓕ ᐋᓐᓂᐊᕕᒻᒥ ᐱᕕᑭᓗᐊᕐᖓᑦ ᑕᐃᒃᑯᐊ ᓴᖅᑭᑕᐃᓐᓇᕆᓗᒋᑦ ᐃᖅᑲᓇᐃᔮᖑᔪᑦ 
ᐱᐅᓯᑎᒃᑲᓐᓂᕋᓱᑦᑕᕋᓗᐊᕗᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᓚᐅᖅᑐᑦ ᐊᑐᓕᖁᔭᐅᔪᑦ ᐃᓂᖃᕐᑎᒋᐊᖃᕋᑦᑎᒍ 
ᑕᑉᐱᑲᓂ.  
 
ᐃᖅᑲᓇᐃᔮᕆᔭᐅᓂᐊᕐᓗᑎᑦ ᓇᑉᐸᕆᔭᖏᑦ ᐃᓚᓕᐅᔾᔭᐅᕙᓪᓕᐊᓛᖅᑐᑦ ᑕᕝᕗᖓ ᐋᓐᓂᐊᕕᐅᑉ 
ᒪᑐᐃᖅᑕᐅᓇᓱᓐᓂᖓᓄᑦ ᑕᐃᒃᑯᐊ ᓄᑖᖑᔪᑦ ᐃᖅᑲᓇᐃᔮᖑᔪᑦ ᑕᕝᕗᖓ ᐃᓕᔭᐅᕙᓪᓕᐊᓗᑎᑦ ᐋᓐᓂᐊᕕᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᖃᖓᓕ ᑕᐃᒪ ᓂᕆᐅᒍᓐᓇᓛᖅᑭᑕ 18-ᖑᔪᓂᑦ 
ᑕᖅᑭᓂᑦ ᖑᓂᐊᓚᐅᖅᓯᒪᒐᓗᐊᕐᖓᑦ 18 ᑕᖅᑮᑦ ᐊᓂᒍᓕᕐᖓᑕ. ᖃᖓᓕᑭᐊᕐᖓᐃ ᓂᕆᐅᒍᓐᓇᖅᑭᑕ ᑖᓐᓇ 
ᐃᓕᓴᕆᔭᐅᓯᒪᒐᔭᕐᖓᑦ ᒪᓕᑦᑎᐊᕋᓗᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑮᑦ 18-ᖑᔪᑦ ᓇᓗᓇᐃᖅᑕᐅᓚᐅᖅᓯᒪᔪᑦ 
ᑐᕌᖅᑕᐅᓇᓱᐊᕐᓗᐊᑕᖅᑐᑎᑦ ᑕᐃᒃᑯᐊ ᓴᖅᑭᑕᐅᑎᓪᓗᒋᑦ ᑕᐃᔅᓱᒪᓂᐅᓚᐅᖅᓯᒪᒻᒪᑦ ᑲᑐᔾᔨᖃᑎᒌᖑᔪᑦ 
ᐊᓯᔾᔩᓕᓚᐅᕐᒥᒻᒪᑕ ᒪᓕᑦᑕᐅᒋᐊᖃᕐᑎᑕᖏᓐᓂ. ᑕᐃᒪᓕ ᖃᐅᔨᓴᕆᐊᖃᕐᑕᕗᑦ ᖃᓄᐃᑦᑐᓂᑦ ᐊᓯᔾᔩᓯᒪᓕᕐᒪᖔᑕ. 
 
ᑕᐃᒪᓐᖓᑦ ᑕᖅᑮᑦ 18 ᐅᖓᑖᓃᓐᓂᐊᖅᑐᑦ ᐱᓕᕆᖃᑎᖃᕋᓱᑦᑐᒍᑦ ᑕᐃᒃᑯᓄᖓ ᒪᓕᒋᐊᖃᕐᑐᓂᑦ 
ᖃᐅᔨᓴᖅᑎᐅᕙᑦᑐᓂᑦ. ᑕᐃᒃᑯᐊᓕ ᒪᓕᑦᑐᒋᑦ ᓯᕗᓪᓕᖅᐹᒥ ᐅᓂᒃᑳᖑᓚᐅᖅᓯᒪᔪᑦ ᐱᑦᔪᑎᒋᓪᓗᒋᑦ 
ᒪᓕᒃᑕᐅᒋᐊᖃᑦᑎᑕᖏᑦ ᐊᓯᔾᔨᓚᐅᕐᒪᑕ. ᐊᐱᕆᒋᐊᖃᓚᐅᕋᑦᑎᒍ ᖃᓄᐃᑦᑐᑦ ᐊᓯᔾᔨᕐᒪᖔᑕ. 
 
ᐊᒻᒪᓗ ᖃᓄᖅ ᑕᒪᒃᑯᐊ ᐃᑉᐱᓇᕐᓂᖃᕐᓂᐊᖅᑲᑦ ᓯᕗᓪᓕᕐᒥᒃ ᐱᓕᕆᐊᖑᓚᐅᖅᑐᓂᒃ ᐋᓐᓂᐊᕕᒻᒧᑐᐃᓇᐅᖏᑦᑐᖅ 
ᒪᓕᒃᑕᐅᒋᐊᓕᓐᓂᒃ ᐋᖅᑭᒃᓱᐃᒍᑦᑕ ᑭᓯᐊᓂ ᑕᒫᓂ ᓄᓇᕗᒻᒥ ᒪᓕᒃᑕᐅᖃᑦᑕᓂᐊᖅᑐᓂᒃ ᑕᐃᒪᐃᓕᖓᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ, ᐊᐅᓚᑦᑎᓂᕐᒧᑦ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᐅᖃᖅᓯᒪᓕᕋᕕᓐ ᑕᖅᑮᑦ 18-ᖑᕙᓐ, ᐊᕐᕌᒍᑦ 5 
ᐅᕝᕙᓘᓐᓃᑦ ᑕᖅᑮᑦ 6-ᓯᑦ. ᖃᖓ ᓂᕆᐅᒍᓐᓇᓕᕆᕕᑕ ᑕᑉᐱᑲᓂ ᐋᓐᓂᐊᕕᒻᒥ ᑕᑯᔪᓐᓇᕐᓗᑕ ᒪᓕᒃᑎᐊᕐᓂᖓᓄᑦ 
ᒪᓕᒃᑕᐅᒋᐊᓕᓐᓂᒃ ᐃᓕᓴᖅᓯᔾᔪᑕᐅᓯᒪᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᖑᐊᓚᐅᖅᓯᒪᔭᕗᑦ ᑕᐃᒃᑯᐊ ᐅᕙᒍᒃ, 
ᑕᐃᒃᑯᐊᓕ ᐆᑦᑐᖁᔨᓯᒪᒻᒪᑕ ᐊᕐᕌᒍᓪᓗᐊᒻᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖃᐃ ᐊᕐᕌᒍᒥ ᖃᐅᔨᓴᖅᑕᐅᑲᓐᓂᕋᔭᕆᕗᖅᑲᐃ 
ᒪᓕᒃᑎᐊᕋᓗᐊᕐᒪᖔᑕ ᓇᓗᓇᐃᒃᑯᑕᕐᒥᒃ ᐱᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐸᕐᓇᒍᑕᐅᔪᖅ ᑕᐃᒃᑯᐊ 
ᐱᓕᕆᖃᑎᒋᔭᕆᐊᖃᑦᑕᕗᑦ ᑕᒪᒃᑯᓂᖓ ᓴᖅᑮᓚᐅᖅᑐᓂᒃ ᓄᑖᖑᔪᓂᒃ ᒪᓕᒌᑦᑕᐅᒋᐊᖃᑦᑐᓂᒃ ᓂᕆᐅᒃᑲᓗᐊᖅᑐᒍᑦ. 
ᐊᕐᕌᒍᒥᒃ ᐅᖃᓚᐅᖅᓯᒪᒻᒪᑕ ᑕᐃᒃᑯᐊ ᐱᓕᕆᖃᑎᒋᔭᕗᑦ ᑖᒃᓱᒥᖓ ᑐᕌᕋᓱᒃᑐᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒪᓂ ᑐᐊᕕᓐᓇᖅᑐᐊᓘᓕᓚᐅᖅᓯᒪᒻᒪᓐ ᐃᓚᒋᐊᕈᑎᖃᑦᖢᑎᓪᓗ 
ᑮᓇᐅᔭᖅᑐᕈᑎᔅᓴᖏᑦ ᓴᖅᑭᑕᐅᓪᓗᑎᒃ ᐃᓚᒋᐊᕈᑎᔅᓴᓂᒃ $2,000,000-ᓚᓂᑦ. $300,000-ᑲᓐᓂᖔᒥᒃ. ᑖᒃᑯᐊ 
ᒥᓂᔅᑕᐅᑉ ᓇᓗᓇᐃᕋᑖᕐᒪᒋᑦ ᐃᖅᑲᓇᐃᔭᖅᑎᑖᕐᓂᐊᕐᓂᖏᓐᓂᒃ ᑕᐃᒃᑯᓂᖓ ᓇᓗᓇᐃᖅᑕᐅᓯᒪᔪᓂᒃ ᖃᖓᒃᑯᑦ 
ᑕᐃᒃᑯᐊ ᐃᓐᓄᒃᑕᐅᔪᒫᖅᐸᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕙᓪᓕᐊᖏᑦ ᑖᒃᑯᐊ ᐅᖓᑖᓃᑦᑐᑦ 
ᐃᓐᓄᒃᑕᐅᓯᒪᓕᖅᑐᑦ, ᑎᒃᑯᐊᖅᑕᐅᓯᒪᔪᒃᑯᑦ ᐃᖅᑲᓇᐃᔭᖅᑎᑲᐃᓐᓇᖅᑐᓄᓪᓗ. ᐃᖅᑲᓇᐃᔭᖅᑎᑖᕋᓱᒃᑐᒍᑦ 
ᑕᐃᒃᑯᓂᖓ ᐋᓐᓂᐊᕕᒻᒥ ᐃᖅᑲᓇᐃᔭᕐᓂᐊᖅᑐᑦ ᐊᒃᓱᕉᓴᐅᑎᒋᖃᑦᑕᕋᒃᑯᑦ. ᐄ, ᐊᖏᕐᕋᔅᓴᖃᖏᒻᒪᑕ ᐋᓐᓂᐊᕕᒻᒥ, 
ᐃᓛᒃ ᐊᖏᕐᕋᔅᓴᖃᖏᒻᒪᑕ. ᓯᕗᒧᐊᒍᓐᓇᖁᓪᓗᑕ ᒪᓕᒐᖏᑦ ᑕᐃᒃᑯᐊ ᐊᑦᔨᒌᓕᖅᑎᑕᐅᓯᒪᔪᑦ ᐱᓪᓗᒋᑦ ᑕᐃᒃᑯᐊ 
ᐃᓂᒃᓴᐃᑦ, ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᖁᓪᓗᒋᑦ ᐋᓐᓂᐊᕕᒻᒥ.  
 
ᒫᓐᓇᓕ ᐊᒃᓱᕉᓴᐅᑎᒋᒐᑦᑎᒍ ᓇᒻᒧᓐ, ᑭᓱᑯᑦᑎᐊᓄᑦ ᐃᓕᓂᐊᕐᕋᑦᑎᒍ ᐋᓐᓂᐊᕕᒻᒧᑦ ᑕᐃᒃᑯᐊ ᐃᓕᓴᕆᔭᐅᔾᔪᑏᑦ 
ᐅᑎᖅᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ, ᐱᓕᕆᕕᒃ ᑕᐃᒃᑯᐊ $2.3 ᒥᓕᐊᓐᓂᑦ ᑕᐃᒃᓱᒪᓂ 
ᐊᑐᖃᑦᑕᖅᓯᒪᒻᒪᑕ ᐊᑭᓖᔾᔪᑕᐅᓪᓗᑎᒃ 26-ᓯᐅᔪᓂᒃ ᐃᖅᑲᓇᐃᔮᒃᓴᓂᒃ ᖃᐅᔨᒪᓚᐅᖏᒻᒪᑕ ᑕᐃᒃᓱᒪᓂ 
ᓇᒧᓐᖓᕆᐊᔅᓴᖅ ᖃᐅᔨᒪᖏᑦᑐᑏᒃ ᐃᖅᑲᓇᐃᔮᒃᓴᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒃᓯᒪᓚᐅᖅᓯᒪᒐᓗᐊᕐᕋᑦᑕ ᑖᒃᑯᐊ 
ᐃᓂᒃᓴᐃᑦ ᐋᓐᓂᐊᕕᒻᒥ ᐃᓕᔭᐅᖁᓪᓗᒋᑦ ᑐᒃᓯᕋᐅᑎᓕᐅᓚᐅᖅᓯᒪᔪᖓ ᑕᐃᒃᓱᒪᓂ. ᐃᓕᓴᕆᔭᐅᔾᔪᑎᓄᑦ 
ᐅᓂᒃᑳᖏᓐᓂ ᐊᒃᓱᕉᓴᓐᓇᓕᓚᐅᕐᒪᑦ. ᐃᓂᒃᓴᑭᓗᐊᕐᒪᑦ ᐋᓐᓂᐊᕕᒃ ᑕᐃᒪᓐᓇ ᑕᐃᒪᐃᓕᖓᕗᖅ ᒫᓐᓇ ᑐᓴᒐᒃᓴᐃᑦ 
ᐱᓯᒪᔭᕗᑦ ᑕᐃᒃᓱᒪᓂ ᒪᓕᒃᖢᑎᒍᑦ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᖅ ᐊᑐᓚᐅᖅᓯᒪᒐᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕚ ᒥᓂᔅᑕ ᖃᐅᔨᓚᐅᖅᓯᒪᖏᒻᒪᑕ ᑕᐃᒃᓱᒪᓂ 
ᑮᓇᐅᔮᓗᓐᓂᒃ ᐱᒐᓗᐊᖅᑐᑎᒃ ᐃᓂᒃᓴᖃᓗᐊᖏᒻᒪᑕ  

ᑭᓯᐊᓂ ᑭᖑᓐᖓᒍᑦ ᖃᐅᔨᓕᑕᐃᓐᓇᖅᑐᑏᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᔪᖅ, ᐃᓚᖓᒍᑦ. ᑕᐃᒃᑯᐊ 
ᐃᓚᖏᑦ ᐃᖅᑲᓇᐃᔮᒃᓴᐃᑦ ᐱᔭᕆᐊᖃᓛᕋᑦᑎᒍ ᐃᒪᓐᓇᐃᓕᓚᐅᖅᓯᒪᒻᒥᒻᒪᑦ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᑖᑐᐃᓐᓇᕋᑎᒃ. ᑕᐃᒃᑯᐊ ᐊᑐᓕᖁᔭᓕᐅᓚᐅᖅᓯᒪᒻᒪᑕ ᐃᓕᓴᕆᔭᐅᔾᔪᑎᖓᑕ ᐅᓂᒃᑳᖏᓐᓂ. ᑭᓯᐊᓂ 
ᐃᓕᓐᓂᐊᖅᑎᑕᐅᒃᑲᓐᓂᖁᔭᐅᓪᓗᑎᒃ ᐃᖅᑲᓇᐃᔭᖅᑏᑦ. ᑕᐃᑲᓂ ᐃᓕᓴᕆᔭᐅᔾᔪᑎᑖᕈᑎᓄᑦ ᐅᓂᒃᑳᓂ 
ᑕᐃᒪᐃᓕᖓᓚᐅᕐᒪᑕ ᑕᐃᒃᑯᐊᓕ ᐃᓚᖏᑦ ᐱᒋᐊᖅᑕᐅᓚᐅᖅᑐᑎᒃ.  
 
ᐊᑕᐅᑦᑎᑯᓪᓗ ᐃᒃᓯᕙᐅᑖᖅ, ᐊᒃᓱᕉᓴᓐᓇᖃᑦᑕᓕᓚᐅᖅᓯᒪᒻᒪᑦ ᐃᓕᓴᖅᓯᓂᕐᒧᑦ ᑲᑉᐸᓂᐅᔪᑦ ᑕᐃᒃᑯᐊ ᒪᓕᒐᒥᓐᓂᒃ 
ᐊᓯᔾᔨᓚᐅᕐᒪᑕ ᕿᒥᕐᕈᓇᒃᑲᓐᓂᕆᐊᓕᖅᖢᑎᒃᑯᓗ ᑕᐃᒃᑯᐊ ᐱᓕᕆᐊᕐᕆᔭᕗᑦ, ᐊᑐᓕᖁᔭᐅᔪᓪᓗ 
ᕿᒥᕐᕈᓇᒃᑲᓂᖅᖢᑎᒍ ᐅᑎᖅᕕᒋᕆᐊᖃᓚᐅᕋᑦᑎᒍ. ᐊᓯᔾᔨᖅᑕᐅᒻᒪᑕ ᐃᓕᓴᕆᔭᐅᔾᔪᑎᓄᑦ ᒪᓕᒐᖏᑦ ᑲᑉᐸᓂᐅᔪᓄᑦ 
ᑕᐃᒃᑯᓄᖓ. ᐃᓕᔭᐅᓪᓗᑎᒃ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᐊᖑᒻᒪᑎᒍᓐᓇᖁᓪᓗᑕ ᓄᑖᓄᑦ ᒪᓕᒐᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᕋᑖᕐᒪᓐ ᖃᑦᓯ ᖃᐅᔨᒪᓕᕈᓐᓇᖅᐸᓐ 
ᖃᓄᐃᓕᐅᕆᐊᔅᓴᖅ ᖃᓄᐃᓕᐅᕆᐊᖃᒻᒪᖔᑕ ᐃᓕᓴᕆᔭᐅᔾᔪᑎᒧᑦ ᐅᑎᖅᑎᑕᐅᖁᓪᓗᒍ ᑕᐃᒃᑯᐊ 
ᒪᓕᒐᓕᐅᖅᕕᒧᓪᓗ ᑐᓂᓗᒋᑦ ᑐᓴᕋᔅᓴᐃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓴᖅᑭᑐᓐᓇᑎᐊᖅᑕᒃᑲ 
ᒪᓕᒐᓕᐅᖅᑎᑯᓐᓄᑦ. ᐃᒻᒪᖄ ᑭᒡᒐᑐᖅᑎᒌᖏᓪᓗ ᐱᖃᓯᐅᑎᓗᒋᑦ ᐃᓕᓴᖅᓯᔨᒃᑯᓐᓂᑦ ᑖᒃᑯᐊ ᑲᓇᑕᓕᒫᒧᑦ 
ᒪᓕᒐᖏᑦ ᑐᕌᖓᒻᒪᑕ.  
 
ᐅᐱᒍᓱᑦᑎᐊᖅᑐᖓ ᐃᓚᐅᔪᓐᓇᑦᑎᐊᕐᕋᑦᑕ ᑕᕝᕙᓂ ᐃᓕᓴᕆᔭᐅᔾᔪᑎᓂᒃ ᑲᑉᐸᓂᐅᔪᓂ. ᐆᑦᑐᕋᐅᑎᐅᔪᓄᓪᓗ 
ᐃᓚᐅᑎᑕᐅᓪᓗᑕ ᖃᐅᔨᓴᖅᑕᐅᔪᓄᑦ ᑲᓇᑕᒥ ᐊᒡᒍᑐᖅᓯᒪᓂᖏᑕ ᐃᓚᖏᓐᓂ ᐃᓚᐅᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. Questions on Directorate. Page H-5. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): (ᐃᓄᒃᑎᑐᑦ ᑐᓵᔨᑎᒎᖅᓯᒪᔪᑕᖃᓐᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᒃᑲ ᒥᓂᔅᑕ 
ᐊᒻᒪ ᐃᖅᑲᓇᐃᔭᖅᑎᖏᑦ ᑕᕝᕗᖓ ᐅᓪᓗᒥ ᐅᑎᕈᓇᕐᒪᑕ. ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᓐᓂᑦ ᑭᐅᑎᓪᓗᒍ ᒥᓂᔅᑕ 
ᐅᖃᐅᑎᓚᐅᕐᒫᖓ ᐃᖅᑲᓇᐃᔭᖅᑎᖏᒡᒎᖅ ᑭᐅᔾᔪᑎᖏᓐᓂᑦ ᖃᐃᑦᓯᑐᐊᖅᐸᑕ ᑐᑭᓯᒋᐊᕈᑎᒃᓴᒥᒃ ᑐᓂᓯᓛᕐᓗᓂ.  

ᐊᐱᕆᔪᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓐᓄᑦ ᐊᑐᐃᓐᓇᕈᖅᑎᑕᐅᓚᐅᕐᒪᖔᑕ ᓱᓕ ᑐᑭᓯᒋᐊᕈᑎᒃᓴᐃᑦ ᐊᒻᒪ 
(ᑐᓵᔨᑎᒍᑦ) ᐅᓪᓗᒥ ᐱᔪᓐᓇᖅᓯᒻᒪᖔᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᒐᑦᓴᑦ ᐅᓪᓗᒥ ᐱᔪᓐᓇᓯᒻᒪᖔᒃᑭᓐ, ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᓇᓗᓇᐃᖅᓯᔾᔪᑏᑦ ᒪᓕᒐᓕᐅᖅᕕᒻᒥ, 
ᑐᓴᒐᒃᓴᓂᒃ ᐱᔪᒪᕚ ᓘᑦᑖᒥ ᓄᓇᕗᒻᒥ ᐱᓪᓗᒌᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ, ᓇᓗᓇᐃᖅᓯᑲᓐᓂᓚᐅᕆᑦ. 
 
ᐲᑕᓴᓐ (ᑐᓵᔨᒃᑯᑦ): ᒪᑉᐱᒐᖅ 50-ᓂ ᐃᑉᐸᔅᓴᖅ ᑲᑎᒪᔾᔪᑎᑦᑎᓐᓂ ᐊᐱᖅᓲᑎᒋᓚᐅᕐᕋᒪ ᐊᒡᒍᑕᖅᑕᐅᖁᓪᓗᒋᑦ 
ᐋᓐᓂᐊᓯᐅᖅᑏᓐ, ᐊᒻᒪᓗᒃᑕᐅᖅ ᑕᐃᒃᑯᐊ ᑎᑭᑎᑕᐅᖃᑦᑕᖅᑐᑦ ᐋᓐᓂᐊᓯᐅᖅᑏᓐ ᓄᓇᕗᒻᒥ. ᒥᓂᔅᑕ ᑐᓴᒐᒃᓴᓂᒃ 
ᐱᓯᒪᓚᐅᖏᒻᒪᓐ. ᒥᓂᔅᑕᐅᔪᖅ ᐅᖃᓚᐅᕐᒪᓐ ᐃᖅᑲᓇᐃᔭᖅᑎᖏᓐᓂᒡᒎᖅ ᓄᐊᑦᑎᖁᓗᒋᑦ ᐊᐱᕆᓂᐊᕐᒪᒋᑦ.  
 
ᖃᑦᓯᑦ ᐃᖅᑲᓇᐃᔭᐃᓐᓇᖅᑐᑦ ᐊᒻᒪᓗᒃᑕᐅᖅ ᑕᕆᐅᑉ ᐊᑭᐅᓃᖔᕐᓂᑯᐃᑦ, ᑐᓴᒐᒃᓴᐃᑦ ᓴᖅᑭᑦᑐᒪᓚᐅᕐᒪᒋᑦ. 
ᐃᑉᐸᔅᓴᖅ ᑕᕝᕙ ᐱᔪᒪᓚᐅᖅᑕᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᕿᓂᕐᓂᓐᓂ ᑖᒃᓱᒥᖓ ᑐᖏᓕᕋ 
ᐱᔪᒪᓚᐅᖅᑕᖓᓂᒃ ᐃᑉᐸᔅᓴᖅ ᑐᓴᒐᒃᓴᓂᒃ ᓘᑦᑖᑉ ᒥᒃᓵᓄᑦ ᕿᓂᑲᐃᓐᓇᕐᓂᐊᕐᕋᒃᑭᑦ, ᑖᓐᓇ ᑭᐅᖔᑲᐃᓐᓇᕐᓗᓂ 
ᑐᖏᓕᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐃᓐ, ᓘᑦᑖᑦ ᓄᓇᕗᒻᒥ ᓘᑦᑖᖅᓯᔪᓐᓇᖁᓪᓗᒋᑦ 
ᓚᐃᓴᓐᓯᑖᕆᐊᓖᑦ ᓚᐃᓴᓐᓯᑖᖅᕕᒻᒥ ᑕᒫᓂ ᐃᓄᐃᓕᓴᐃᔪᓐᓇᖁᓪᓗᒋᑦ ᒪᓕᒐᖏᑦ ᐊᑦᔨᒌᓕᖅᑎᑕᐅᓯᒪᔪᑦ ᓄᓇᕗᒻᒥ 
ᓚᐃᓴᓐᓯᑖᕈᑎᐅᔪᑦ ᐊᑦᔨᑐᐃᓐᓇᕆᔭᖏᑦ ᑲᓇᑕᒥ ᓚᐃᓴᓐᓯᑖᕈᑎᐅᔪᑦ.  
 
ᑐᑭᒧᐊᑦᑎᑦᑎᔨ ᑕᐃᓐᓇ ᑲᑎᒪᔨᕌᓚᖃᕐᒪᑦ ᐃᓕᓴᕆᔭᐅᔾᔪᑎᖏᑦ ᓘᑦᑕᑉ ᐊᖏᖅᑕᐅᖁᓪᓗᒋᑦ ᓚᐃᓴᓐᓯᖏᑦ 
ᐊᖏᖅᑕᐅᖁᓪᓗᒍᐃᓛᒃ. ᒪᕐᕉᒻᒪᑎᒃ ᓘᑦᑖᑦ ᐊᑐᖅᑕᐅᖃᑦᑕᖅᑐᑦ ᐱᑐᐃᓐᓇᐅᖏᑦᑐᓪᓗ ᐊᒻᒪᓗᑦᑕᐅ ᑭᓱᑐᐃᓐᓇᕐᓄᑦ 
ᐃᓅᓕᓴᐃᔩᑦ.  
 
ᑭᓱᑐᐃᓐᓇᕐᓄᑦ ᐃᓅᓕᓴᐃᔩᑦ ᐊᔾᔨᒌᓐᖏᑦᑐᓂᒃ ᐃᓅᓕᓴᐃᔾᔪᓯᖃᖅᑐᑦ, ᓘᑦᑖᖅᓯᔪᓐᓇᖅᑐᑦ ᐊᔾᔨᒌᓐᖏᑦᑐᓂᒃ, 
ᑭᓱᑐᐃᓐᓇᕐᓄᑦ ᓘᑦᑖᕐᓯᓗᑎᒃ ᐃᓅᓕᓴᖅᑕᐅᔭᕆᐊᖃᖅᑐᓄᑦ ᓄᓇᓕᓐᓃᑦᑐᓄᑦ. ᓘᑦᑖᖅᑕᖃᒻᒥᒻᒪᑦ ᐋᓐᓂᐊᕕᓐᓂ 
ᐱᑐᐃᓐᓇᐅᖏᑦᑐᓂᒃ ᐃᓅᓕᓴᐃᔨᐅᖃᑦᑕᕐᑐᑦ ᑐᓴᕋᓱᖃᑦᑕᕐᑐᓪᓗ ᐋᓐᓂᐊᕕᖕᒦᒃᑐᑦ ᐋᓐᓂᐊᕕᖕᒦᒃᑐᓂᒃ 
ᐊᒻᒪᓗᑦᑕᐅᖅ ᓄᓇᕘᑦ ᓯᓚᑖᓂᑦ ᑭᒡᒐᖅᑐᕐᖢᑎᒃ ᐅᕙᑦᑎᓐᓂᒃ. 
 
ᑕᐃᒃᑯᐊ ᐱᓕᕆᔪᓐᓇᕆᐊᖃᖅᑕᖏᑦ ᐊᔾᔨᒋᖃᑦᑕᖏᑦᑐᑦ ᓘᑦᑖᑦ ᑭᓱᑐᐃᓐᓇᕐᓄᑦ ᐃᓅᓕᓴᐅᔨᐅᔪᑦ ᑕᐃᒃᑯᐊ 
ᐱᑐᐃᓐᓇᐅᖏᑦᑐᓄᑦ ᐃᓅᓕᓴᐃᔨᐅᔪᑦ ᓘᑦᑖᑦ. ᐃᓕᓴᕆᔭᐅᔾᔪᑎᖃᕆᐊᓖᑦ ᐃᓕᓐᓂᐊᕐᓂᖓ ᒪᓕᒡᓗᒍ ᐊᒻᒪᓗᑦᑕᐅᖅ 
ᓚᐃᓴᓐᓯᖃᓪᓗᓂ ᓘᑦᑖᖅᓯᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ.  
 
ᐊᐱᕐᓱᐃᓇᕐᓂᐊᖅᑕᕋ ᒥᔅᑐ ᕆᑦᓱᑦᓴᓐ ᑖᑦᓱᒪ ᒥᒃᓵᓄᑦ ᒪᒃᐱᒐᖅ 8 12 ᐱᓕᕆᐊᒃᓴᖏᓐᓂ ᐸᕐᓇᐅᑎᖏᓐᓂ.  
ᐃᖅᑲᓇᐃᔭᖅᑏᑦ ᐱᓕᕆᔨᒻᒪᕇᑦ ᒥᔅᑐ ᕆᑦᓱᑦᓴᓐ ᓇᓗᓇᐃᖅᓯᔪᓐᓇᖅᐹ?  
 
ᑕᐃᒃᑯᐊ ᐃᓅᓕᓴᐃᓂᕐᒧᑦ ᐱᐅᓂᖅᐹᒃᑯᑦ ᐱᓯᖃᖃᑦᑕᕆᐊᖃᓪᓗᑎᒃ. ᐃᓕᓴᕆᔭᐅᔾᔪᑎᖏᑦ ᓗᑦᑖᑦ ᑭᓱᑐᐃᓐᓇᕐᓄᓪᓗ 
ᐃᓅᓕᓴᐃᓲᑦ ᓘᑦᑖᑦ ᒥᔅᑐ ᕆᑦᓱᑦᓴᓐ ᓇᓗᓇᐃᖅᓯᑲᓐᓂᕈᓐᓇᖅᐹ?  
 
ᐋᓐᓂᐊᓯᐅᑎᑦ ᐊᒻᒪᓗᑦᑕᐅᖅ ᐃᓱᒪᓕᕆᔩᑦ ᐃᓅᓯᓕᕆᔩᑦ ᐃᓅᐃᓕᓴᐃᖃᑦᑕᖅᑐᑦ ᓄᓇᕗᖕᒥᐅᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑐ ᐲᑕᓴᓐ. ᒥᔅᑐ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᐃᒃᑯᐊ ᐃᓅᓕᓴᐃᔩᑦ ᓚᐃᓴᓐᑖᖅᑎᑕᐅᖃᑦᑕᕐᒃᑐᑦ 
ᐊᔾᔨᒌᓐᖏᑦᑐᓄᑦ ᓲᕐᓗ ᐃᓅᓕᓴᐃᔩᑦ ᓄᓇᕗᒥ. 
 
ᐋᓐᓂᐊᓯᐅᑏᑦ ᑲᒪᒋᔭᐅᖃᑦᑕᕐᑐᑦ ᓄᓇᑦᓯᐊᕐᒥᐅᑦ ᓄᓇᕗᖕᒥᐅᓪᓗ ᐋᓐᓂᐊᓯᐅᑏᑦ ᑲᑐᔾᔨᖃᑎᒌᖏᓐᓄᑦ. 
ᖁᐊᓇᖅᑯᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᖁᐊᓇᖅᑕᐅᖅ, ᒥᔅᑐ ᕆᑦᓱᑦᓴᓐ.  
 
ᑭᓇ ᓇᓗᓇᐃᖅᓯᖃᑦᑕᕐᒪᑦ ᓲᕐᓗ ᖃᐅᔨᓴᐃᖃᑦᑕᕐᒪᑦ ᐃᓱᒪᓕᕆᔨᐅᔪᓄᑦ ᓄᓇᕘᒥᐅᑦ ᓲᕐᓗ ᐃᓚᖏᑦ 
ᐃᓱᒪᓕᕆᔨᓂᕋᕈᓐᓇᕐᓗᑎᒃ ᑕᐃᒪᓐᓇ ᑕᐃᓯᔫᒐᓗᐊᖅ ᐃᓱᒪᓕᕆᔨᐅᒍᑎᒃ ᐃᓕᓴᕆᔭᐅᔾᔪᑎᑖᖃᑦᑕᕐᒪᑕ. 
 
ᑭᓇᐅᓪᓕ ᐃᓕᓴᕆᔭᐅᔾᔪᑎᖏᑦ ᖃᐅᔨᓴᖃᑦᑕᕐᐸᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑐ ᐲᑕᓴᓐ. ᒥᔅᑐ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᔩᑦ ᑕᒪᒃᑯᐊ ᓘᑦᑖᑦ ᐃᓕᓴᕆᔭᐅᔾᔪᑎᖏᑦ 
ᖃᐅᔨᓴᖅᑕᐅᖃᑦᑕᑦᑐᑦ ᐃᓅᓕᓴᐃᑎᓪᓗᒍ ᑲᑎᒪᔨᕌᓛᓪᓗ ᑕᐃᒃᑯᐊ ᕿᒥᕐᕈᓇᖃᑦᑕᕐᑐᑦ ᓚᐃᓴᓐᓯᓂᒃ ᑐᓂᓯᖃᑦᑕᕐᑐᑦ 
ᓄᓇᕘᒥ ᐃᓅᓕᓴᐃᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ ᒥᔅᑐ ᕆᑦᓱᑦᓴᓐ. ᓅᒋᐊᕐᓗᖓ ᒪᒃᐱᒐᕐᒥᒃ 
ᑐᓴᖅᑎᑕᐅᔪᒪᔪᖓ ᑕᓕᕖᓴᒃᑯᑦ ᐃᓅᓕᓴᐃᔾᔪᑏᑦ ᑕᕝᕙᓂ ᐱᔭᕇᖅᑎᓪᓗᒋᑦ ᐊᕐᕌᒎᒃ ᒪᕐᕉᖏᓛᒃ ᐊᓂᒍᖅᓯᒪᓕᖅᑑᒃ 
ᐱᓕᕆᔭᕆᐅᖅᑎᓪᓗᑎᒍ ᐊᖏᖅᑕᐅᓚᐅᕐᓯᒪᒐᑦᑕ ᒥᓂᔅᑕᐅᓚᐅᕐᓯᒪᔪᒧᑦ ᑐᓴᖅᑎᑕᐅᖃᑦᑕᓐᓂᐊᕋᑦᑕᒎᖅ ᐊᕐᕌᒍᑕᒫᑦ.  
ᖃᓄᖅ ᐊᑐᓕᖅᑎᑕᐅᖕᒪᖔ ᑕᓕᕖᓴᒃᑯᑦ ᐃᓅᓕᓴᐃᔾᔪᑎ ᐊᑭᖏᓪᓗᑦᑕᐅᖅ ᖃᑦᓯᕌᒪᖔᑕ ᓄᓇᕘᒥ ᑕᓕᕖᓴᒃᑯᑦ 
ᐃᓅᓕᓴᐃᔾᔪᑎᖃᖅᑎᓪᓗᒋᑦ.  

ᒥᓂᔅᑕᒧᑦ ᐊᐱᖅᑯᑎᒐᓕ: ᐱᓕᕆᕕᒃᓯ ᓇᐅᑦᑐᕐᓰᕚ ᓄᓇᕗᖕᒥ ᐊᑐᓕᖅᑎᑕᐅᓂᖓ ᑕᓕᕖᓴᒃᑯᑦ ᐃᓅᓕᓴᐃᔪᑎ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑐ ᐲᑕᓴᓐ. ᒥᔅᑐ ᕆᑦᓱᑦᓴᓐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓚᕖᓴᒃᑯᑦ ᐃᓅᓕᓴᐃᔾᔪᑎ 
ᐊᑕᑎᓕᖅᑎᑕᐅᓯᒪᔪᖅ ᓄᓇᕗᓕᒫᒥ ᐊᒻᒪ ᐱᔨᑦᓯᕈᑎᖃᖃᑦᑕᖅᑐᑦ ᐋᓐᓂᐊᕕᓐᓂ ᐃᑲᔪᖃᑦᑕᖅᑐᑦ 
ᐃᓅᓕᓴᐃᑎᓪᓗᒋᑦ ᖃᓄᐃᑦᑑᒻᒪᖔᖅ ᖃᐅᔨᓴᐃᓪᓗᑎᑦ.  
 
ᑕᓚᕖᓴᒃᑯᑦ ᐃᓅᓕᓴᐃᔾᔪᑎ ᑕᐃᒃᑯᐊ ᐃᓕᓐᓂᑎᑦᑎᔾᔪᑎᖃᖃᑦᑕᕐᒥᔪᑦ ᐋᓐᓂᐊᓯᐅᖅᑎᓄᑦ ᓘᒃᑖᓄᑦ 
ᑲᑎᒪᔾᔪᑕᐅᕙᒃᑭᓪᓗᑎᑦ ᐃᓚᖏᓐᓂ. ᑮᓐᓇᐅᔭᓂᑦ ᐊᑐᓐᖏᓂᖅᓴᐅᑎᑦᑎᔫᒐᓗᐊᖅ ᐊᒻᒪᑦᑕᐅᖅ ᓈᑦᑎᖅᓰᖃᑦᑕᕐᒥᔪᖅ 
ᖃᔅᓯᑦ ᑮᓇᐅᔭᓂᑦ ᐊᑐᓐᖏᓂᖅᓴᐅᖁᓪᓗᒋᑦ. ᑕᐃᓐᓇ ᐊᑐᕋᑦᑎᒍ ᑕᓚᕖᓴᐅᔪᑦ ᑮᓇᐅᔭᓂᑦ 
ᐊᑐᓐᖏᓂᖅᓴᐅᑎᑦᑎᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. $200,000-ᖏᓐᓃᒻᒪᑕ 
ᐊᑭᑭᓪᓕᒋᐊᖅᑐᑦ ᑮᓇᐅᔭᖅᑐᕈᑎᒋᔭᔅᓯᓐᓂ ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ. ᓇᓗᓇᐃᕈᓐᓇᖅᐱᐅᒃ ᖃᓄᐃᒻᒪᑦ ᐊᑭᖓ 
ᐊᒃᐸᖅᐸᓪᓕᐊᖔᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᖓ ᐊᒃᐸᖅᐹᓪᓕᖅᑐᖅ ᐱᔾᔪᑎᒋᓪᓗᒍ 
ᒫᓐᓇ ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ ᐃᓂᓪᓚᖓᔪᐃᓐᓇᐅᓕᕐᒪᑕ ᑕᐃᒪᓐᓇ ᐊᑭᑭᓪᓕᒋᐊᖅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑮᓇᐅᔭᓂᑦ ᐊᑐᓗᐊᓐᖏᓂᖅᓴᐅᒑᖓᑕ 
ᐅᖃᐱᓗᒍᓐᓇᖏᑦᑐᒍᑦ ᑭᓯᐊᓂ ᐊᑭᑦᑐᕆᐊᖅᑐᐋᓘᒑᖓᑕ.  
 
ᖃᔅᓯᓂ ᐃᖅᑲᓇᐃᔭᖅᑎᖃᖅᐱᓯ ᑖᒃᑯᓇᓂ ᓱᕐᓗ ᑐᑭᓯᒋᐊᕈᑎᔅᓴᓂᑦ ᑕᓚᕖᓴᒃᑯᑦ ᐋᓐᓂᐊᖅᑐᓕᕆᒍᑎᓄᑦ 
ᐱᓕᕆᖁᑕᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᓈᒻᒪᒍᓐᓃᕐᒪᑕ 9-ᖑᑐᐃᓐᓇᕋᑦᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕙᓂᕐᓂᐊᖅᐳᖓ. ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᑲᑦᑐᒃ, 
ᐅᖃᕋᑖᕋᕕᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 6 ᑖᒃᑯᐊ ᖃᕋᑕᐅᔭᓕᕆᔨᒃᑯᑦ, 
ᐃᒻᒪᖃ ᑲᑎᓪᓗᒋᑦ. ᐃᒃᓯᕙᐅᑕᖅ ᑕᕝᕙ. ᖁᓕᐅᖅᑰᖅᑐᑦ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ ᒥᓂᔅᑕ. ᑕᕝᕙ ᑖᒃᑯᐊ ᖃᐅᔨᒪᓕᖅᔫᒥᕙᒃᑲ. 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓯᓐᓂ ᑕᒪᓐᓇ ᐅᐃᒪᔮᕈᑎᒌᓐᓇᖃᑦᑕᕋᒃᑯ ᓱᕐᓗ ᐃᖅᑲᓇᐃᔭᖅᑎᔅᓴᓂᑦ 
ᐱᓇᓱᐊᖅᑎᐅᒐᔅᓯ ᐃᖅᑲᓇᐃᔭᖅᑎᑖᖃᑦᑕᖅᑐᑎᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ ᑕᕝᕙᐅᑎᓪᓗᒋᑦ 
ᐃᓕᔅᓯᓗ ᐃᖅᑲᓇᐃᔭᖅᑐᔅᓴᓂᑦ ᑲᒪᔨᖃᕐᒥᒐᔅᓯᑦᑕᐅᖅ ᑕᕝᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓪᓗ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐲᑦ ᖃᓄᐃᓕᐅᖃᑦᑕᕐᒪᖔᖏᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᔅᓯᓃᑦᑐᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕙᓂ ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᔨᐅᒋᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᓪᓕ ᐃᖅᑲᓇᐃᔭᖅᑐᓕᕆᔨᒃᑯᕗᑦ 
ᐱᓕᕆᖃᑦᑕᖅᑐᑦ ᐱᓕᕆᔨᑖᖃᑦᑕᖅᖢᑎᑦ ᐋᓐᓂᐊᓯᐅᖅᑎᓂᑦ. ᑖᒃᑯᐊ ᐊᓯᖏᑦᑕᐅᖅ ᐃᑲᔪᕈᑎᒋᖃᑦᑕᖅᑕᖏᑦ 
ᐃᖅᑲᓇᐃᔭᖅᑎᑖᖅᑎᑦᑎᓂᖅ ᐋᓐᓂᐊᓯᐅᖅᑎᓂᑦ ᐱᓯᒪᔅᓯᓂᕐᓗ.  
 
ᐊᒻᒪᓗ ᐃᖅᑲᓇᐃᔭᖅᑎᑖᖃᑦᑕᕐᓂᖅ ᓘᒃᑖᓂᒃ ᐊᒻᒪᓗ ᐃᑲᔪᖃᑦᑕᖅᖢᑎᑦ ᓄᓇᓕᓐᓂ ᐊᑐᓂᑦ ᓄᓇᓖᑦ 
ᐊᕕᑦᑐᖅᓯᒪᓂᕆᔭᖏᓐᓂᑦ ᐊᖓᔪᖅᑳᖃᕐᕕᐅᔪᓂᒃ ᐃᑲᔪᖃᑦᑕᖅᓱᑎᒃ. ᐊᒻᒪᓗᑦᑕᐅᖅ ᐃᑲᔪᖃᑦᑕᖅᑐᑎᓪᓗ 
ᑕᒪᒃᑯᓂᖓ ᐃᓐᓄᑦᑕᐅᒋᐊᖃᖅᑐᓂᒃ ᐋᓐᓂᐊᓯᐅᖅᑎᓂᒃ ᓄᓇᕗᒻᒥᐅᑕᐅᓂᐊᖅᑐᓂᒃ.  
 
ᐊᒻᒪᓗᑦᑕᐅᖅ ᐃᑲᔪᖅᑎᐅᖃᑦᑕᕆᓪᓗᑎᒃ ᐃᖅᑲᓇᐃᔭᖅᑎᑖᕐᓂᕐᒥᑦ ᑕᒪᒃᑯᓂᖓ ᐋᓐᓂᐊᓯᐅᖅᑎᓂᒃ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ.  
 
ᑕᐃᒪ ᒥᓂᔅᑕ ᐅᖃᖅᑲᐅᒻᒪᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐃᖅᑲᓇᐃᔭᖅᑎᑖᖃᑦᑕᕐᒪᑕ 
ᐃᑲᔪᖅᑐᐃᖃᑦᑕᖅᑐᑎᓪᓗ ᐱᓕᕆᖃᑦᑕᖅᑐᑎᓪᓗ ᐊᓯᖏᓐᓂᑦ ᐃᖅᑲᓇᐃᔭᖅᑎᐅᓂᐊᖅᑐᓂᒃ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂ 
ᐱᓕᕆᐊᖃᑐᐃᓐᓇᖃᑦᑕᕐᒪᑕ ᑕᒪᒃᑯᖓᓂ ᐋᓐᓂᐊᓯᐅᖅᑎᓂᒃ ᓘᑦᑖᓂᓪᓗ ᑕᐃᒪᓐᓇᐃᑉᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ.  

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᕝᕙᓂ ᒪᑉᐱᒐᖅ H-18 ᑖᒃᑯᐊ ᐸᕐᓇᐅᑕᐅᓯᒪᔪᓂᒃ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ. ᐃᓕᓐᓂᐊᖅᑎᑦᑎᖃᑦᑕᕐᒪᑕᒎᖅ ᑖᒃᑯᓂᖓ ᐋᓐᓂᐊᓯᐅᖅᑎᓂᒃ ᐊᒻᒪᓗ 
ᐃᓄᓕᕆᔨᒃᑯᓐᓂᑦ.  
 
ᑕᐃᒪ ᐱᔾᔪᑎᒋᔭᕋ ᐃᖃᓗᑦᑑᑦᑎᐊᕐᒥ ᓯᑕᒪᐅᒋᐊᖃᕐᒪᑕ ᐃᓄᓕᕆᔨᒃᑯᑦ ᐊᑕᐅᓯᖅ ᒪᕐᕈᑐᐃᓐᓈᓪᓘᓐᓃᑦ 
ᐃᖅᑲᓇᐃᔭᖅᑎᑖᕆᖃᑦᑕᕋᑦᑎᒍ. ᒥᓂᔅᑕ ᑎᑎᖅᑲᑎᒍᑦ ᐊᐱᕆᓚᐅᕋᒃᑯ ᑕᒪᑐᒪ ᒥᒃᓵᓄᑦ. 
 
ᐅᓂᒃᑳᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᐃᓕᓐᓂᐊᖅᑎᑦᑎᒋᐊᖃᖅᖢᑎᒃ 
ᐃᓄᓕᕆᔨᒃᑯᓐᓂᑦ ᐱᓕᕆᔨᑖᕆᐊᖃᖅᑐᑎᓪᓗ ᓄᓇᑦᑎᓐᓂᑐᐃᓐᓇᐅᓐᖏᑦᑐᖅ ᐊᓯᖏᓐᓂᓪᓗ ᓄᓇᓕᓐᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᓚᐅᕐᓗᒍ ᐃᓚᖓ ᑖᔅᓱᒧᖓ 
ᒥᔅᑕ ᕆᑦᓱᑦᓴᓐᒧᑦ ᑭᐅᔭᐅᑎᓐᓂᐊᖅᐸᕋ ᐃᓚᖓ. 
 
ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᑖᒃᑯᑎᒎᓇ ᐃᓚᖓᒍᑦ ᓄᓇᕗᒻᒥ ᓯᓚᑦᑐᔅᓴᕐᕕᓕᕆᔨᒃᑯᓐᓄᑦ ᐃᖃᓗᑦᑑᑦᑎᐊᕐᒥᑦ 
ᑕᒪᓐᓇ ᐃᓕᓐᓂᐊᕈᑕᐅᖃᑦᑕᖅᑐᓂ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐃᓄᓕᕆᔨᒃᓴᐅᒐᔭᖅᑐᓂᒃ ᓄᓇᕗᒻᒥ 
ᐃᖅᑲᓇᐃᔭᕐᓂᐊᖅᑐᓂᒃ.  
 
ᐊᒻᒪᓗ ᐊᕐᕌᒎᓚᐅᖅᑐᒥ ᐱᒋᐊᓚᐅᖅᑐᑕ ᖁᓕᐅᓕᖅᑐᓪᓗ ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ ᓂᐊᖁᓕᕆᔩᑦ, 
ᓂᐊᖁᒃᑯᑦ ᐋᓐᓂᐊᖅᑐᓕᕆᔩᑦ.  
 
ᑕᒪᒃᑯᐊ ᑕᕝᕙ ᐃᓕᓐᓂᐊᖅᑎᑦᑐᒍᑕᐅᖃᑦᑕᖅᑐᑦ ᑕᐃᒪᓐᓇ ᐊᒻᒪᓗ ᑖᒃᑯᐊ ᐅᖃᒃᑲᓐᓂᕈᑎᒋᓂᐊᖅᐹ ᑖᓐᓇ ᒥᔅᑕ 
ᕆᑦᓱᑦᓴᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕈᓘᔭᖅ ᐱᓕᕆᓚᐅᖅᑕᕗᑦ ᑕᒪᓐᓇ ᐃᓄᓕᕆᓂᖅ. ᑕᒪᓐᓇ 
ᐃᖅᑲᓇᐃᔭᖅᑎᑖᕋᓱᓪᓗᓂ ᐃᓄᓕᕆᔨᐅᒐᔭᖅᑐᓂᒃ ᐊᒃᓱᕈᕐᓇᖃᑦᑕᕐᒪᑦ ᐃᓕᓐᓂᐊᖅᑎᑦᑎᒋᐊᖃᖅᑐᑕᓗ ᑕᒪᒃᑯᓂᖓ 
ᓄᓇᕗᒻᒥ. ᐊᕐᕌᓂ ᑖᒃᑯᐊ ᐋᖅᑭᒃᓱᓚᐅᕋᑦᑎᒍ ᐊᔾᔨᒌᓐᖏᑦᑎᑦᑐᒋᑦ ᑖᒃᑯᐊ ᐃᖅᑲᓇᐃᔮᕆᒋᐊᖃᖅᑕᖏᑦ 
ᖃᓄᐃᓕᐅᖃᑦᑕᕐᓂᖏᓪᓗ ᐃᓄᓕᕆᔩᑦ, ᐊᒻᒪᓗ ᐃᖅᑲᓇᐃᔭᖅᑎᑖᖅᑐᑕ ᓇᓗᓇᐃᔭᐃᒋᐊᓚᐅᖅᑐᑕᓗ ᖃᓄᖅ 
ᐊᔪᓐᖏᓐᓂᖃᕐᒪᖔᑕ ᑖᒃᑲᐊ ᐊᔾᔨᒌᓐᖏᑦᑐᑦ ᐃᓄᓕᕆᔩᑦ ᖁᕝᕙᖅᓯᒪᓂᖅᓴᐃᑦ ᐊᕝᕙᖅᓯᒪᓂᖅᓴᐃᓪᓗ. 
 
ᐊᔪᓐᖏᓐᓂᕆᔭᖏᑦ ᐃᒪᓐᓇ ᖃᐅᔨᓴᖅᑕᐅᖃᑦᑕᕐᒪᑕ ᑲᑎᓐᖓᔪᓄᑦ ᑕᒪᒃᑯᓄᖓ ᐃᓄᓕᕆᔨᐅᔪᓄᑦ 
ᑮᓇᐅᔭᖃᖅᑐᑕᓗ ᐃᓕᓐᓂᐊᖅᑎᑦᑎᕕᐅᒐᔭᖅᑐᓂᒃ ᓄᓇᓖᑦ ᐊᕕᑦᑐᖅᓯᒪᓂᖏᑕ ᐊᖓᔪᖅᑳᖃᕐᕕᖏᓐᓂᑦ 
ᐃᑲᔪᖅᓱᐃᖃᑦᑕᖅᑐᑎᓪᓗ ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓄᓕᕆᔩᑦ ᑕᐃᒪᓐᖓᓕᒫᖅ. ᑕᐃᒪ ᐊᐅᓪᓛᓕᖅᐸᑦ ᑕᒪᓐᓇ 
ᐃᓂᖃᖅᑐᒻᒪᕆᐅᓂᐊᖅᑐᖅ ᐱᓕᕆᔨᖃᐃᓐᓇᕈᓐᓇᖁᓪᓗᑕ ᓄᓇᑦᑎᓐᓂ ᐃᓄᓕᕆᔨᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᓱᖅᓴᓐ. ᐊᒻᒪᓗ ᖁᔭᓐᓇᒦᕈᒪᔭᒋᑦ ᒥᔅᑕ ᐲᑕᓴᓐ. ᒥᔅᑕ ᐊᕐᕚᕐᓗᒃ, 
ᑖᒃᑯᐊ ᐱᔨᑦᓯᕋᖅᓯᒃᑲᓐᓂᕐᓂᐊᓐᖏᖅᑲᐅᒐᒃᑭᑦ ᐊᐱᕆᒃᑲᓐᓂᕈᓐᓇᖅᐳᑎᑦ ᐊᑕᐅᓯᕐᒥᑦ.  

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑖᓐᖏᑦᑐᖓ ᖃᓄᖅ ᑕᒪᓐᓇ ᐋᖅᑭᒻᒪᖔᖅᐱᐅᒃ 
ᐃᒻᒪᖃ ᐅᖄᓪᓚᓚᐅᕐᓗᖓ ᑐᑭᓯᓇᖅᓯᑎᐊᕐᓂᐊᕐᒪᑦ ᐊᐱᖅᑯᑎᒋᔭᕋ. ᐊᐱᖅᓱᓚᐅᕋᓗᐊᖅᑐᖓ ᑕᕝᕙᓂ ᑭᓯᐊᓂ 
ᑕᑯᓐᖏᓇᒃᑯ ᐊᑐᕈᒫᕐᓂᐊᖅᑐᓂᑦ ᑮᓇᐅᔭᓂᑦ ᑖᒃᑯᐊ ᐊᐅᓪᓚᑦᑎᕝᕖᒃ ᐱᓕᕆᕝᕕᒻᒧᑦ ᐱᔾᔪᑎᒋᓪᓗᒋᑦ. 
ᑎᓕᔭᐅᓲᖑᒻᒪᑕ ᒥᓂᔅᑕᓂᑦ ᐃᓛᒃ ᐊᐅᓪᓚᑦᑎᔩ ᑲᑎᒪᔨᒃᑯᖏᓐᓂ.  
 
ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑐᖅ ᑕᕝᕙᓂ ᐃᖃᓗᓐᓂ ᖃᖓᑕᔫᒃᑰᕈᑎᔅᓴᓂᑦ ᑲᒪᒋᔭᐅᖃᑦᑕᖅᑐᑦ ᑖᓐᓇ 
ᐅᕙᓃᓚᐅᕋᓗᐊᕐᒪᑦ ᐃᖃᓗᓐᓂ ᐸᓐᓂᖅᑑᒧᑦ ᓄᒃᑎᖅᑕᐅᓚᐅᕐᒪᑦ ᑕᐃᒪᓐᓇᑎᑐᑦ ᓱᕐᓗ ᕙᓯᓕᕆᔨᑎᑐᑦ ᐊᖁᑎᑎᑐᑦ 
ᕙᓯᓂᑦ ᑕᕝᕙᓂ ᑕᕝᕙᓃᒋᐊᖃᕋᓗᐊᕐᒪᑦ ᕿᑭᖅᑖᓗᓗᑦᑖᕐᒧᑦ ᐱᓕᕆᓂᐊᖅᑐᑦ. 
 
ᐊᐅᓪᓚᑦᑎᐊᕋᔭᖅᑐᓴᐅᓐᖏᒻᒪᑦ ᓘᒃᑖᖅ ᓱᕐᓗ ᐸᓐᓂᖅᑑᒧᑦ ᓄᒃᑎᖅᑕᐅᔪᕕᓂᐅᑉᐸᑦ ᐃᖃᓗᓐᓂ ᑲᒪᓂᐊᕐᓗᓂ 
ᐅᕝᕙᓘᓐᓃᑦ ᐋᓐᓂᐊᓯᐅᖅᑎ ᐅᕝᕙᓘᓐᓃᑦ ᕙᓯᓕᕆᔨ ᐸᓐᓂᖅᑑᒧᑦ ᓄᒃᑎᖅᑕᐅᓂᐊᖅᐸᑦ ᐅᕙᓂ 
ᐃᖅᑲᓇᐃᔭᕐᓂᐊᕐᓗᓂ ᐃᖃᓗᒻᒥᐅᓄᑦ. ᐊᒻᒪᓗ ᑖᒃᑯᐊ ᑎᑎᖅᑲᐃ ᒥᔅᑕ ᐊᓚᕋᓚᒻᒧᑦ ᓇᔅᓯᐅᑎᔭᐅᓚᐅᕐᒪᑕ ᑕᒪᒃᑯᐊ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐊᔾᔭᖅᓯᖃᑕᐅᖃᑦᑕᑐᓪᓗ ᐱᖃᑎᒋᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᑲᒪᔨᐅᒐᔭᖅᑐᒥᑦ. 
 
ᑖᓐᓇ ᕿᒥᕐᕈᑦᑎᐊᒃᑲᓐᓂᕈᓐᓇᐸᖓᖃᐃ ᐃᓱᒪᓕᐅᕈᑎᒋᔭᐅᓯᒪᔪᖅ ᑕᐃᓐᓇ ᓄᒃᑎᖅᑕᐅᑲᓂᕐᓗᓂ 
ᐸᓐᓂᖅᑑᕐᒧᖅᑕᐅᓚᐅᖅᑐᖅ ᑕᐃᒪᓐᓇᐃᒋᐊᖃᕐᐸᑦ ᑕᐃᓐᓇ ᖃᖓᑦᑕᐅᑎᓕᕆᔨ ᐅᕗᖓ ᐅᑎᖅᑎᑕᐅᓗᓂ 
ᐋᓐᓂᐊᕐᕕᒻᒧᑦ ᐃᖃᓗᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᖓᑦᑕᐅᑎᓂᑦ ᑲᒪᒋᔭᐅᖃᑦᑕᖅᑐᑦ 
ᐋᓐᓂᐊᕐᕕᒻᒥ ᓄᒃᑎᖅᑕᐅᓚᐅᓐᖏᑦᑐᑦ ᐸᓐᓂᖅᑑᒥᑦ ᓴᖅᑭᑎᑦᑎᓚᐅᖅᑐᒍᑦ ᐃᓐᓄᔅᓯᑐᐃᓐᓇᖅᓱᑕ ᑕᐃᑲᓂ 
ᑕᒪᒃᑯᓄᖓ ᐃᓄᓐᓄᑦ ᐃᑲᔪᖃᑦᑕᕋᔭᖅᑐᓂᑦ ᐋᓐᓂᐊᕐᕕᓕᐊᕐᓂᐊᖏᓪᓗᑎᑦ.  
 
ᑖᒃᑯᐊ ᐋᓐᓂᐊᕐᕕᒻᒥ ᐱᓕᕆᔨᐅᔪᑦ ᖃᖓᑦᑕᐅᑎᑖᖅᑎᑦᑎᔨᐅᖃᑦᑕᕐᒪᑕ ᐸᕐᓇᖃᑦᑕᖅᑐᓂᑦ ᐋᓐᓂᐊᕐᕕᒻᒦᑦᑐᓂᑦ 
ᐋᑐᕚᒧᐊᕐᓂᐊᖅᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ, ᐅᖃᖅᑲᐅᒐᒪ ᒪᑐᐃᖅᓯᓪᓗᖓ ᑲᑎᒪᓂᕐᒥᑦ, 
ᐅᖃᖅᑲᐅᒐᒪ ᑕᐃᒪ ᐅᖃᒃᑲᓂᕐᓂᐊᓕᕆᕗᖓ. ᑲᑎᒪᔨᐅᔪᖅ ᐅᖃᓪᓚᓚᐅᖅᑎᓪᓗᒍ ᐃᓱᒪᖅᓱᕈᓐᓇᕋᒪ ᐅᕙᖓ 
ᐃᒃᓯᕙᐅᑕᐅᓪᓗᖓ 77(2) ᒪᓕᑦᑐᒍ ᑲᔪᓯᒍᓐᓇᖅᑐᑎᑦ. ᑕᐃᒪ ᐃᓱᒪᖅᓱᓂᐊᖅᐳᖓ ᑕᐃᒪᓐᓇ 
ᑲᑎᒪᓂᖅᓵᓪᓕᕙᓪᓕᐊᔪᓐᓇᖁᓪᓗᑕ ᐊᑐᕈᒫᕐᓂᐊᖅᑐᓂᑦ ᐅᖃᓯᖃᕐᓂᐊᕐᓗᑕ. 
 
ᑕᕝᕙ ᐅᖃᐅᓯᕆᖅᑲᐅᔭᕋ ᐱᒋᐊᓕᓵᖅᑎᓪᓗᑕ. ᐊᒻᒪᓗ ᒪᒃᐱᒐᕐᒧᑦ ᐅᑎᓕᕐᒥᑕ H-5. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐊᐅᓪᓚᑦᑎᕕᒻᒥ ᐱᓕᕆᕝᕕᒻᒧᑦ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. $21,682,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᓇᖅ, ᒥᔅᑕ ᐲᑕᓴᓐ. ᒥᓂᔅᑕ, ᒥᔅᑕ ᐲᑕᓴᓐ ᐃᑉᐸᔅᓴᖅ ᐊᐱᕆᓚᐅᕐᒪᑦ 
ᑕᒪᒃᑯᓂᖓ ᐋᓐᓂᐊᓯᐅᖅᑎᐅᓚᐅᐱᖃᑦᑕᖅᑐᓂᑦ ᑳᓐᑐᕌᑦᑕᐅᖃᑦᑕᕐᑐᓂᑦ ᑖᒃᑯᐊ ᐊᐱᖅᑯᑎᒋᔭᐅᓚᐅᖅᑐᖅ ᐊᒻᒪᓗ 
ᖃᔅᓯᑐᖃᑦᑕᕐᒪᖔᑕ ᐃᖅᑲᓇᐃᔭᑎᑖᕐᓂᐊᕐᓗᓂᑦ ᐋᓐᓂᐊᓯᐅᖅᑎᒥᒃ ᐊᑕᐅᓯᕐᒥᒃ. ᑖᒃᑯᐊ ᑭᐅᒍᓐᓇᖅᐱᒌᑦ, ᑲᑎᒪᔨᐅᑉ 
ᐊᐱᖅᑯᑎᒋᓚᐅᖅᑕᖓᓂᒃ ᐃᑉᐸᔅᓴᖅ. ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᕝᕙᓂ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 182-ᖑᒻᒪᑕ ᐋᓐᓂᐊᓯᖅᑏᓐ ᓄᓇᕗᒻᒥ. ᐃᓐᓄᒃᑕᐅᓯᒪᖏᑦᑐᑦ ᐊᑦᔨᒌᖏᑦᑐᑦ 
ᖃᖓᑐᐃᓐᓇᖅ ᐊᑦᔨᒌᖃᑦᑕᖏᑦᑐᑦ.  
 
ᒫᓐᓇ 50-ᓘᓐᓃᑦ, 60-ᓘᓐᓃᑦ ᐃᓐᓄᒃᑕᐅᒋᐊᖃᑦᑐᑦ ᐋᓐᓂᐊᓯᐅᖅᑏᑦ ᐃᒪᐃᓐᓇᐃᓕᐅᕋᓱᖃᑦᑕᖅᑐᒍᑦ, 
ᐃᓐᓄᒐᓱᖅᑳᕋᓱᖃᑦᑕᖅᑕᕗᑦ ᐃᖅᑲᓇᐃᔭᓚᐅᐱᓪᓚᑐᐃᓐᓇᓂᐊᖅᑐᓄᑦ ᐊᒻᒪᓗ ᑕᐃᒪᐃᒍᓐᓇᖏᒃᑯᑦᑲ ᑳᑦᑐᓛᒃᑎᓂᒃ 
ᐋᓐᓂᐊᓯᐅᖅᑎᒥᒃ ᐃᖅᑲᓇᐃᔭᖅᑎᑖᖃᑦᑕᖅᑐᒍᑦ. ᐊᑭᑐᓂᖏᑦ ᑳᑦᑐᓛᒃᑕᐅᔪᖅ ᒪᖅᕈᐃᖤᑐᒍᑦ 
ᐃᖅᑲᓇᐃᔭᖅᑎᑐᐃᓐᓇᐅᔫᑉ ᑮᓇᐅᔾᔭᔅᓴᐅᑎᖏᓐᓂᒃ ᑮᓇᐅᔾᔭᔅᓴᐅᑎᖃᖃᑦᑕᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑭᐅᕚ, ᒥᔅᑕ ᐲᑕᓴᓐ? ᐋᒡᒑ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑲᓴᒃ. ᖃᑦᓰᕌᖃᑦᑕᖅᐸ, ᖃᑦᓯᓂᒃ ᑮᓇᐅᔭᓕᐅᖅᐸ 
ᐋᓐᓂᐊᓯᐅᖅᑎᑐᐃᓐᓇᐅᖃᑦᑕᖅᑐᖅ ᑳᑦᑐᓛᒃᑕᐅᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. (ᑐᓵᔨᒃᑯᑦ) ᐊᑕᐅᓯᖅ ᑖᓐᓇ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᓕᖅᑐᖅᑕᐅᒍᑎᒋᔭᖏᑦ 
ᐊᑦᔨᒌᖏᑦᑐᑦ. ᖃᓄᑎᒋ ᐱᔪᓐᓇᕐᓂᖏᑦ ᐱᑦᔪᑎᒋᓪᓗᒋᑦ ᐅᓪᓗᑕᒫᖅ. ᑖᓐᓇ ᑐᑭᓯᒋᐊᕈᑎᔅᓴᖅ 
ᐱᒃᑲᓐᓂᕆᐊᖃᕐᓂᐊᖅᑕᕋ ᑲᑎᒪᔨᒧᑦ. ᐃᒻᒪᖄ ᐊᕐᕌᒎᑕᒫᑦ, ᑮᓇᐅᔾᔭᔅᓴᐅᑎᖏᑦ, ᐊᑕᐅᓯᖅ ᐋᓐᓂᐊᓯᐅᖅᑎ, ᐃᒻᒪᖄ 
$110,000 ᐊᕐᕌᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᐅᔭᐅᕖᓐ? ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ. ᐊᐅᓚᑦᓯᕕᒃ ᐱᓕᕆᕝᕕᒻᒧᓐ. ᑲᑎᓕᒫᖅᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. $21,682,000. 
ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ H-8, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐋᓐᓂᐊᖅᑖᖅᑕᐃᓕᒪᑎᑦᑎᓂᒃ ᓱᕈᓯᓛᓂᒃ, ᐃᓚᒌᓂᒃ, ᓄᓇᓕᓐᓂᓪᓗ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓛᓂᐅᖏᑦᑑᒐᓗᐊᖅ ᑖᒃᓱᒪᑦᑕᐅᖅ ᑕᓯᐊᓘᑉ ᑕᑉᐹᓂ ᖃᓂᒋᔮᓂ ᓯᓚᑖᓂ 
ᐱᖅᓯᖅᑐᐊᓘᓚᐅᕐᒪᓐ, ᕿᒻᒥᕗᑦ ᐊᔪᓕᕆᒻᒪᑕ ᓄᖅᑲᖓᓕᓚᐅᕐᕋᑦᑕ. ᑕᐃᒪᓕ ᐅᓂᒃᑳᓲᖑᖃᑦᑕᖅᑰᓚᐅᖅᓯᒪᔪᑦ.  
 
ᐃᒃᓯᕙᐅᑖᖅ, ᐊᐱᖅᓱᕈᓐᓇᑲᓐᓂᐊᖅᔪᒍᒪᒐᓗᐊᖅᖢᖓ ᐊᓐᖑᑎᕙᓪᓕᐊᒐᑦᑕ ᑕᒫᓃᓚᐅᖏᓇᒻᒪ ᐆᒥᖓ, if you 
permit me, ᑖᓐᓇ page-ᖑᓪᓚᑖᖏᑦᑐᖅ ᖃᐅᔨᒪᒐᓗᐊᖅᑕᕋ. ᐃᓐᓇ ᑭᕙᓪᓕᕐᒥᐅᑦ ᐋᓐᓂᐊᕕᖓ ᑕᐃᑲᓂ 
ᑮᓇᐅᔭᓂᒃ ᐅᕙᓂ ᐊᐅᓚᔾᔪᑎᒃᓴᑦ ᐅᑭᐅᒧᑦ ᓈᒻᒪᓂᐊᕐᒪᖔᑕ ᓯᕗᓪᓕᖅᐹᒥ Hospital, ᐱᑦᔪᑎᒋᓪᓗᒍ, Kivalliq 
Health Centre. Minister, ᓯᕗᓪᓕᖅᐹᒥ ᐊᐱᕆᑲᐅᑎᒋᔪᒪᕋᑖᖅᑕᕋ ᖄᖏᖅᓯᒪᓕᖅᑑᒐᓗᐊᖅ ᑕᐃᓐᓇ 
Operational specific-ᖓ. ᑭᓯᐊᓂ ᐊᑯᓂᐅᔾᔮᖏᑦᑐᖅ ᑖᓐᓇ ᐊᐱᖅᑯᑎᒋᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑲᑎᒪᔨᕋᓛᑦ ᐊᐱᕆᔪᒪᔭᒃᑲ, ᐅᑎᕈᒪᒻᒪᖔᑦᓯ ᒪᑉᐱᒐᖅ 5-ᒧᑦ, ᐊᐅᓚᑦᑎᕕᒃ 
ᐱᓕᕆᕕᒻᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑰᓕ. 

ᑰᓕ: ᑕᐃᓐᓇ ᐋᓐᓂᐊᖅᕕᒃ ᐅᑭᐅᒃ ᒪᕐᕈᑲᓴᐅᓕᖅᑑᒃ ᐊᖏᓚᐅᖅᓯᒪᓪᓗᑎᒍ, ᐅᒃᑯᐃᓚᐅᖅᓯᒪᓪᓗᑎᒍ, ᐃᓪᓕᖃᑦᖢᓂ, 
ᑲᒪᒋᔭᐅᕝᕕᖃᑦᑐᓂᓗ ᐃᓐᓇᐅᓗᐊᖅᑐᓄᑦ. ᑕᐃᒪᐃᓕᖓᓪᓗᓂ, ᑮᓇᐅᔭᖏᑦ ᑖᒃᑯᐊ ᐊᑐᖅᑐᒃᓴᐃᑦ ᐅᑭᐅᖑᓂᐊᖅᑐᑦ 
ᓈᒻᒪᓂᐊᖅᐹᑦ, ᐃᓚᑰᕙᓪᓗᕝᕙ.  
 
ᑖᓐᓇ ᓯᕗᓪᓕᖅᐹᒥ ᖃᐅᔨᒋᐊᕈᑎᒋᔭᐅᔪᒪᖅᑲᐅᒻᒪᑦ. ᐅᑭᐅᒃ ᒪᕐᕉᑲᓴᐅᓕᕐᒪᑎᒃ ᐅᑯᐃᖅᑕᐅᑎᓪᓗᒍ. ᐊᒻᒪ ᑕᐃᒃᑯᐊ 
ᒫᓐᓇ ᐃᓱᐊᖅᓴᐃᔪᑦ ᓘᑦᑖᖑᔪᑦ ᐊᒃᓱᕈᓪᓚᕆᑦᑐᑎᒃ ᐱᓕᕆᖃᑦᑕᖅᑐᑦ, ᐃᓚᖏᓪᓗ ᐊᐅᓪᓚᖅᓯᒪᓕᖅᑑᒐᓗᐊᑦ 
ᑭᓯᐊᓂ ᐊᒥᒐᖅᑑᒐᓗᐊᑦ ᑕᐃᒃᑯᐊ ᐱᓕᕆᓂᖏᑦ ᐊᒥᒐᕐᓂᖏᓐᓄᑦ ᑐᑭᓯᐊᒻᒫᓕᕐᒪᑕ ᑭᕙᓪᓕᕐᒥᐅᑦ. ᒥᓂᔅᑕ 
ᐊᐱᕆᔪᒪᔭᕋ ᑖᓐᓇ budget ᐋᓐᓂᐊᕐᕕᒃ ᐅᒃᑯᐃᓐᖔᕐᓂᐊᓕᖅᐹ ᑭᕙᓪᓕᕐᒥᐅᓄᑦ ᐅᕝᕙᓘᕝᕙ ᐋᓐᓂᐊᕐᕕᒃ ᓱᓕ 
ᐊᑐᔾᔮᓐᖏᓚᖅ, ᑕᐃᒃᑯᐊ ᐃᓪᓗᐃᑦ ᓱᓕ ᐊᑐᖅᑕᐅᔾᔮᓐᖏᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑐᓐᖓᓱᒋᑦ ᐅᑎᖅᑐᐊᓐᓅᒐᕕᑦ. ᐄ, 
ᐃᑉᐸᒃᓴᖅ ᐅᖃᐅᓯᕆᓚᐅᖅᑕᕗᑦ ᑕᐃᒃᑯᐊ ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᑦ ᒪᑐᐃᖅᓯᓂᐊᖅᑎᓪᓗᑕ ᐋᓐᓂᐊᕕᒻᒥᑦ 
ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᑲᖏᖅᖠᓂᕐᒥ ᑕᐃᓐᓇ ᐋᓐᓂᐊᕕᒃ ᒪᑉᐱᒐᖅ H-13-ᒦᑦᑐᖅ ᑕᐃᑯᖓ ᓱᓕ 
ᑎᑭᓚᐅᓐᖏᑦᑐᒍᑦ.  
 
ᑭᓯᐊᓂᓕ ᑕᐃᒪᐃᓕᖅᑲᐅᑎᓪᓗᖓ, ᐃᒃᓯᕙᐅᑖᖅ ᑕᐃᒃᑯᐊ ᐊᑲᐅᓐᖏᓕᐅᕈᑎᒋᔭᕗᑦ 
ᓯᕗᒧᐊᑉᐸᓪᓕᐊᔾᔪᑎᒋᔪᓐᓇᐃᓕᐅᖅᑲᔭᕗᑦ. ᐃᖅᑲᓇᐃᔮᓪᓗ ᐃᓐᓄᒍᓐᓇᐃᓕᐅᖅᑲᓯᒪᔭᕗᑦ ᐃᓪᓗᑭᔅᓴᕐᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᑐᔪᕐᒥᕕᓕᐅᕆᐊᖃᕐᓂᕗᑦ ᑕᐅᕙᓂ 36-ᖑᒻᒪᑕᐃᒃᑯᐊ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᑲᐅᓐᖏᓕᐅᕈᑎᖃᖅᑐᒍᑦ ᑲᓇᑕᓕᒫᒥ ᐋᓐᓂᐊᓯᐅᖅᑎᑭᔅᓴᓗᐊᕐᓂᖅ ᐱᔾᔪᑎᒋᓪᓗᒍ. 
ᐃᖅᑲᓇᐃᔭᖅᑐᓕᕆᓂᖅ ᑕᒪᔾᔭᐅᒐᓗᐊᖅᑎᓪᓗᒍ ᐱᔨᑦᑎᕈᑏᑦ ᓴᖅᑭᔮᖅᑕᐅᓂᐊᕐᓂᖏᑦ ᑖᓐᓇ 
ᐊᑲᐅᓐᖏᓕᐅᕈᑎᖃᖅᑐᖅ ᐃᓐᓄᐃᓕᐅᖃᕋᑦᑕ ᐃᖅᑲᓇᐃᔮᒥᑦ ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ.  
 
ᑖᓐᓇ ᑲᒪᒋᓇᓱᐊᖅᑕᕗᑦ ᐅᖃᓚᐅᕋᒪᓗ ᑕᐃᒪᐃᓕᖅᑲᐅᒐᓗᐊᖅᑎᓪᓗᖓᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᒪᒃᑯᓄᖓ 
ᐊᕕᑦᑐᖅᓯᒪᔪᑦ ᐋᓐᓂᐊᕕᖏᓐᓂᑦ ᐅᖁᒪᐃᓐᓇᖅᑑᒐᓗᐊᖅ ᑭᓯᐊᓂ ᓯᕗᒧᐊᒃᑲᓐᓂᕐᔪᑎᒌᓐᓇᕐᓂᐊᖅᑕᕗᑦ. 
ᐃᓪᓗᑖᕈᓐᓇᖅᓯᓯᒪᔪᒍᑦ ᑲᖏᖅᖠᓂᕐᒥ ᐃᓚᖏᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ. ᐊᒻᒪᓗ ᑕᐃᒃᑯᐊ 
ᐃᓪᓗᖃᕈᓐᓇᖅᑐᑦ ᐃᖅᑲᓇᐃᔮᑦ ᐃᓐᓄᑦᑕᐅᕙᓪᓕᐊᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐱᒋᐊᒃᑲᓐᓂᓚᐅᓐᖏᓐᓂᕐᓂᑦ ᒥᔅᑕ ᑰᓖ ᐅᐊᑦᑎᐊᒃᑲᓐᓂᖅ 
ᑲᑎᒪᑐᐃᓐᓇᕐᓂᖅ ᐱᒋᐊᓕᓵᖅᑲᐅᑎᓪᓗᒍ ᐅᖃᖅᑲᐅᔪᖓ ᑖᒃᑯᓄᖓ ᒪᓕᒐᓕᐅᖅᑎᓄᑦ ᑭᖑᕙᖅᓯᒪᑦᑎᐊᕋᑦᑕ 
ᐊᒻᒪᓗ ᐅᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᓕᕆᑎᓪᓗᑕ. ᐅᖃᒃᑲᓐᓂᕈᒪᔪᖓ ᒪᓕᒐᓕᐅᖅᑎ 
ᓂᓪᓕᖅᐸᑦ ᐃᓱᒪᖅᓲᑎᒋᔪᓐᓇᖅᑕᕋ ᐃᒃᓯᕙᐅᑕᐅᓪᓗᖓ 77(2) ᒪᓕᑦᑐᒍ, ᑲᔪᓯᑎᑕᐅᔪᓐᓇᖅᑐᑎᑦ ᐊᒻᒪᓗ ᑖᓐᓇ 
ᐃᓱᒪᖅᓱᕈᓐᓇᕐᓂᕋ ᐊᑐᕐᓂᐊᖅᑕᕋ ᐱᕙᓪᓕᐊᓂᖃᑦᑎᐊᕈᓐᓇᕐᓂᐊᕋᑦᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᑲᒪᒋᔭᐅᑎᓪᓗᒋᑦ.  
 
ᒪᓕᒐᓕᐅᖅᑏ ᐅᖃᐅᑎᒃᑲᓐᓂᖅᐸᒋᑦ ᒪᓕᒐᖅ 77(2) ᐊᑐᕐᓗᒍ, ᐃᓱᒪᖅᓱᕈᓐᓇᕐᓂᕐᒥᒃ ᑎᒍᒥᐊᖅᑐᖓ.  
ᒪᓕᒐᓕᐅᖅᑎ ᓂᓪᓕᐊᕌᓂᑉᐸᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᐃᓘᓐᓇᖏᑦ ᓂᓪᓕᐊᓂᑉᐸᑕ ᑭᓯᐊᓂ 
ᓂᓪᓕᑲᓐᓂᕐᕕᔅᓴᖃᕈᓐᓇᕐᓂᐊᖅᑐᖅ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕿᓐᖑᔭᕋ ᐃᖏᕐᕋᓯᒋᐊᓚᐅᓐᖏᓐᖓᓂ ᐊᐱᕆᑲᐃᓐᓇᕐᓚᖔ? 
ᑕᐃᒪ ᒪᓕᒐᓕᐅᕐᕕᒻᒥ ᒪᓕᒐᖅ ᐊᑐᕈᓐᓇᖅᐱᑎᒎ ᐃᓘᓐᓇᑕ ᐊᖏᕈᑎᒋᓚᐅᕐᓗᑎᒍᓘᓐᓃᑦ ᐅᕝᕙᓘᓐᓃᑦ 
ᑕᐃᒪᐃᑦᑕᕆᐊᖃᖅᑭᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑎᓪᓗᒋᑦ ᐅᓪᓛᖅ 
ᐅᖃᐅᓯᕆᔭᐅᖅᑲᐅᔪᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓯᕿᓐᖑᔭᕋ ᐃᖏᕐᕋᓯᓚᐅᓐᖏᓐᓂᖓ. ᒪᓕᒐᖅ ᐅᖃᖅᓯᒪᑦᑎᐊᖅᑐᖅ ᐃᓘᓐᓇᖏᓐᓄᑦ 
ᐊᖏᖅᑕᐅᔭᕆᐊᖃᕐᓂᖓᓂ ᐊᒪᓘᓐᓃᑦ ᐱᖁᔨᕗᖔᖅᑎᒍᑦ ᑭᓯᐊᓂ ᐊᖏᖅᑕᐅᓗᓂᐅᔭᕆᐊᖃᖅᑎᑕᐅᒻᒪᑦ. 
ᑕᐃᒪᐃᑦᑑᒻᒪᑦ ᐃᒃᓯᕙᐅᑕᐅᒐᕕᑦ. ᑖᓐᓇ ᕿᒥᕐᕈᓇᑲᐃᓐᓇᕈᒃ ᓈᒻᒪᔅᓯᑉᐸᓪᓗ ᖃᓄᐃᓕᖓᓂᐊᕐᒪᖔᑦ 
ᑐᑭᓯᑎᑕᐅᔪᒪᓪᓗᖓ. ᐱᔪᓐᓇᐅᑎᖃᖅᑐᐃᓐᓇᐅᒐᑦᑕ ᒪᓕᒐᓕᐅᖅᑎᐅᓪᓗᑕ ᑐᑭᓯᔭᐅᑦᑎᐊᕈᒪᔪᖓ 
ᒪᓕᒐᓕᐅᖅᑎᐅᓪᓗᖓ ᓂᓪᓕᖏᑦᑑᑎᑕᐅᔭᕆᐊᖃᓐᖏᓚᖓ ᐅᕝᕙᓘᓐᓃᑦ ᒪᓕᒐᐃᑦ ᐊᑐᖅᑕᐅᓗᑎᒃ 
ᓂᓪᓕᕈᓐᓇᖅᑎᑕᐅᑦᑕᐃᓕᒪᔭᕆᐊᖃᓐᖏᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓱᒪᖅᓲᑎᖃᕐᖓᑦ. ᐃᒃᓯᕙᐅᑕᕆᔭᐅᓪᓗᖓ ᒪᓕᒐᖅ 77(2) ᐊᑐᖅᖢᒍ, 
ᑲᔪᓯᔪᓐᓇᕐᕕᖃᖅᑐᑎᑦ 10-ᒥᓂᑦᔅᖃᖅᖢᑎᓪᓗ ᐊᐱᖅᑯᑎᒃᓴᑎᑦ ᓈᓇᓱᓪᓗᒋᑦ ᒥᓂᔅᑕᒧᑦ. ᖁᔭᓐᓇᒦᒃ. ᐊᑏ. 
 
ᑰᓕ: ᐃᒃᓯᕙᐅᑖᖅ, ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑐ ᖁᔭᓐᓇᒦᖅᖢᒍ ᑕᐃᒃᑯᐊ ᐅᖃᐅᓯᕆᖃᐅᔭᑎᑦ 
ᐅᖃᓕᒫᕆᐊᖃᕋᔭᖅᑰᒐᒃᑭᑦ.  
 
ᑕᐃᓐᓇ ᐋᓐᓂᐊᕐᕕᒃ ᑭᕙᓪᓕᕐᒥ ᑐᕋᖅᖢᓂ ᐅᒃᑯᐊᖅᑕᐅᓚᐅᕐᒪᑦ 2 years ago. ᐊᒻᒪ ᐅᖃᖅᖢᑎᒃ 
ᑐᑭᓯᑦᑎᐊᕐᓗᑎᑦ ᑕᐃᒃᑯᐊᒎᖅ ᐃᓚᑰᖕᒪᑕ ᑲᒪᔨᐅᔪᑦ ᐊᒻᒪ ᐃᒡᓗᓴᑦ. ᑭᓯᐊᓂ ᐃᒡᓗᒃᓴᐃᑦ ᑭᕙᓪᓕᕐᒥ ᖃᖏᖅᖠᓂᕐᒥ 
ᐊᒥᒐᖅᑰᖏᑦᑐᑦ nurses-ᓄᑦ ᑕᐃᑲᓂ ᑕᐃᓐᓇ ᑐᕌᒐᔭᖅᑐᖅ government houses. 
 
ᐃᓚᖏᑦ ᐊᓂᕙᓪᓕᐊᓪᓗᑎᒡᓗ ᑖᓐᓇ ᖃᐅᔨᓪᓚᑦᑖᓐᖏᑕᕋ ᒫᓐᓇᐅᖏᑦᑑᒐᓗᐊᖅ ᖃᐅᔨᒋᐊᖅᑕᐅᖁᓂᐊᖅᑐᒍ 
ᐊᒥᒐᓪᓚᑦᑖᕐᒪᖔᑕ ᐅᑭᐅᒃ ᒪᕐᕉᒃ ᐸᕐᓇᒃᓯᒪᓕᕐᒪᑦ ᑭᕙᓪᓕᕐᒥ ᐋᓐᓂᐊᕐᕕᒃ ᐅᒃᑯᐃᓂᐊᖅᐳᖅ. ᑕᐃᑲᓂᓗ 
ᐅᒃᑯᐃᓚᐅᖅᖢᑎᒍ 2 years ago. ᐃᒡᓖᑦ ᓱᓕ ᑕᐃᒃᑯᐊ ᐋᓐᓂᐊᖅᑐᒻᒪᕆᐊᓗᒃᑕᖃᖅᑎᓪᓗᒍ medivac-
ᑕᐅᒋᐊᓖᑦ ᑕᑉᐸᐅᖓ ᐃᒡᓕᕐᒧᓪᓗ ᐊᑐᖅᑎᑕᐅᒍᓐᓇᖏᑦᑐᑦ ᐅᒻᒪᓯᕆᔪᓪᓗ, IV-ᓕᖅᓯᒪᔪᐊᓗᐃᓪᓗ 
ᐃᓐᓇᒻᒪᕆᐊᓗᖕᒥᓪᓗ ᒪᓐᓇᓵᖅ ᐃᓅᔪᓐᓃᖅᑐᖃᒃᖃᐅᓪᓗᓂ ᑲᒪᒋᔭᐅᔫᓪᓗᐊᖃᑦᑕᓚᐅᖅᑐᑦ ᐋᓐᓂᐊᕐᕕᐅᑉ ᑕᐃᑲᓂ 
ᐃᓗᐊᓃᓪᓗᓂ.  
 
ᓲᑭᐊᖅ ᒥᓂᔅᑐ ᑖᓐᓇ ᐊᑭᑐᔪᐊᓘᑎᓪᓗᒍ ᑭᕙᓪᓕᕐᒥ, Kivalliq Centre, ᐊᑐᖅᑕᐅᔪᓐᓇᖏᓚᖅ ᒫᓐᓇᒧᑦ ᑎᑭᒃᖢᒍ 
ᑕᑉᐸᒃᑯᐊ ᐃᒡᓖᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᖁᒪᐃᒃᓴᐅᑎᒋᔭᕗᑦ 
ᐅᖃᖅᑲᐅᒐᒪᐃᓛᒃ ᒐᕙᒪᐅᓪᓗᑕ ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᑦ ᓇᓗᓇᐃᕐᓯᑦᑎᐊᓚᐅᕐᖢᓂ ᑕᐃᒃᑯᐊ ᐃᓗᓐᓇᖏᑦ 
ᑭᓐᖑᒪᔭᐅᔪᑦ ᓄᓇᕘᓕᒫᒥ ᑲᒪᒋᓇᓱᒃᑕᐃᓐᓇᕆᔭᕗᑦ.  
 
ᑭᓯᐊᓂ ᓯᕗᒧᐊᒃᐸᓪᓕᐊᓇᓱᒃᑐᒍᑦ ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᔮᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᓇᓂ ᒪᕐᕉᓐᓂ 
ᐋᓐᓂᐊᕕᓕᐊᕆᔭᐅᓚᐅᖅᑑᓐᓂ.  
 
ᑕᒪᓐᓇ ᐅᖁᒪᐃᒃᓴᐅᑎᒋᔭᕗᑦ ᐊᒻᒪᓗ ᐊᐃᒃᐸᖓ ᐊᖏᓂᖅᐹᖑᖃᑕᐅᖕᒥᔪᖅ ᐃᖅᑲᓇᐃᔮᓂᒃ 
ᐃᓐᓄᐃᔪᓐᓇᐃᓕᐅᖅᑲᔪᒍᑦ ᐱᓗᐊᖅᖢᒋᑦ ᑕᒪᒃᑯᐊ ᐋᓐᓂᐊᓯᐅᖅᑎᑦ ᐊᒻᒪᓗ ᓘᑦᑖᑦ ᑲᓇᑕᓕᒫᒥ 
ᐊᒥᒐᖅᓯᔪᐊᓘᖕᒪᑕ. ᑖᒃᑯᐊ ᑕᒪᒃᑮᒃ ᐊᒥᒐᖅᑐᐊᓗᖕᒪᑕ. 

ᑭᓯᐊᓂ ᓯᕗᒧᐊᒃᐸᓪᓕᐊᓂᐊᕈᑦᑕ ᐱᔨᑦᑎᕈᑎᓪᓗ ᓴᖅᑭᔮᕐᑎᓐᓂᐊᕈᑎᒃᑯᓐ ᐃᓐᓄᒃᑕᐅᓯᒪᓗᑎᒃ ᑭᓯᐊᓂ ᑕᐃᒃᑯᐊ 
ᐃᖅᑲᓇᐃᔭᑦ. ᐊᒻᒪᓗ ᐱᔫᒥᓵᕈᑎᓂᒃ ᓴᖅᑭᒃᑎᕙᓪᓕᐊᒐᓗᐊᖅᑐᒍᑦ ᐊᒻᒪᓗ ᑲᒪᒋᓇᓱᒃᖢᑎᒃᑯ. 
 
ᓯᕗᒧᐊᒃᐸᓪᓕᐊᒐᓱᒃᑲᓗᐊᖅᑐᒍᑦ ᐱᔨᑦᑎᕈᑎᓪᓗ ᑕᒪᒃᑯᐊ ᐅᓄᕐᓯᒋᐊᒃᑲᓐᓂᕋᓱᒃᖢᑎᒃᑯᑦ ᑭᓯᐊᓂ ᐃᒡᓗᓕᕆᓂᖅ 
ᐱᔾᔪᑎᒋᓪᓗᒍ ᖃᖏᖅᖠᓂᕐᒥ ᐃᒡᓗᑭᒃᓴᓚᐅᕋᑦᑕ ᐃᓅᓕᓴᐃᔨᓄᑦ ᐊᑐᖅᑕᐅᔪᒃᓴᐅᑕᐅᔪᓂᒃ 
ᖃᖏᖅᖠᓂᕐᒥᑐᐃᓐᓇᐅᖏᑦᑐᖅ ᐃᖃᓗᒃᑑᑦᑎᐊᒥᓗ. ᑭᓯᐊᓂ ᓯᕗᒧᐊᒃᐸᓪᓕᐊᓂᐊᕐᑎᓪᓗᑕ 
ᐅᖃᐅᓯᕆᔭᕆᐊᖃᕐᒥᔭᕗᑦ ᑕᒪᒃᑯᐊ ᐱᔨᑦᑎᕈᑏᑦ ᐱᐅᓯᕚᓪᓕᕆᐊᖃᓐᓂᖏᑦ ᓲᕐᓗ ᑐᔪᕐᒥᕖᑦ. 
 
ᑕᒪᒃᑯᐊ ᐃᖅᑲᓇᐃᔮᕆᔭᕆᐊᖃᖅᑕᕗᑦ ᓯᕗᒧᐊᒃᐸᓪᓕᐊᓂᕗᑦ ᒪᓕᓪᓗᒋᑦ. ᐊᒻᒪᓗ ᐱᔨᑦᑎᕈᑏᑦ 
ᐅᓄᕐᓯᒋᐊᒃᑲᓐᓂᕋᓱᓪᓗᑎᒃᑯᑦ ᖃᖏᖅᖠᓂᑐᐃᓐᓇᐅᖏᑦᑐᒥ ᐃᖃᓗᒃᑑᑦᑎᐊᕐᒥᓗ ᐊᒻᒪᓗ ᑕᒫᓂ ᐃᖃᓗᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑐᑭᓯᑦᑎᐊᕋᓗᐊᕐᑕᒋᑦ ᓄᓇᕗᑦ ᐊᒻᒪᓗ ᒥᓂᔅᑕᐃᑦ ᐃᓛᒃ ᑲᓇᑕᐅᑉ ᒐᕙᒪᒃᑯᖏᑦ 
ᖃᓄᐃᓕᐅᕐᓂᖏᑦ ᐋᓐᓂᐊᕕᓕᐅᕈᒪᓚᐅᕐᑐᒍᑦ ᐊᕕᒃᑐᕐᓯᒪᔪᒥ ᕿᑭᖅᑖᓗᖕᒥ, ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ. 
ᐊᒻᒪᓗ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᒪᓕᒃᖢᒋᑦ ᓲᕐᓗ ᑐᔪᕐᒥᕕᓕᐅᕐᓂᖅ ᑕᐃᒪᐃᓕᐅᓯᒪᒻᒪᑕ ᖃᓪᓗᓈᑦ ᓄᓇᖓᓂ.  
 
ᑭᕙᓪᓕᕐᒥᓕ ᒪᑐᐃᕐᓯᖃᑕᐅᓚᐅᕋᕕᑦ ᐋᓐᓂᐊᕕᖕᒥᑦ. ᑭᕙᓪᓕᕐᒥ ᐋᓐᓂᐊᕕᒃ ᐊᑐᐃᓐᓇᐅᔪᓐᓇᓂᐊᕐᒪᑦ ᑕᖅᑲᒃᑯᓄᖓ 
ᐋᓐᓂᐊᕕᓕᐊᕆᐊᓕᓐᓄᑦ ᐋᓐᓂᐊᕕᒻᒦᑦᑕᕆᐊᖃᕐᑐᓄᓪᓗ.  
 
ᖃᖓᑕᐃᒪ ᐃᓐᓄᒃᑕᐅᖃᑦᑕᕈᓐᓇᖅᓯᓂᐊᖅᐸ ᐅᓂᔅᓯᒪᕝᕕᐅᔪᓐᓇᖅᓯᓂᐊᖅᐸᑦ ᑕᒪᒃᑯᓄᖓ ᐃᓐᓇᕐᓄᑦ, ᐋᓐᓂᐊᔪᓄᑦ 
ᑲᒪᒋᔭᐅᔪᓐᓇᖏᒻᒪᑕ ᐅᓐᓄᐊᓕᒫᖅ ᐅᓪᓗᓕᒫᕐᓗ ᐊᖏᕐᕋᒥᓂᒃ. ᐅᓂᒃᓯᒪᔪᓐᓇᕆᐊᖃᕐᑐᑦ ᐋᓐᓂᐊᕕᓕᐊᖅᐸᑕᓗ 
ᐃᓯᖅᑎᑕᐅᔪᓐᓇᕆᐊᓖᑦ ᐆᒻᒪᓯᕆᑉᐸᑕ. ᑕᐃᒪᐃᑦᑐᖅᑕᖃᓚᐅᕐᒪᑦ ᑕᐃᓐᓇ ᐊᕐᓇᖅ ᐆᒻᒪᓯᕆᓪᓗᓂ 
ᑕᐃᒃᑯᓐᖓᕋᓱᑦᑐᖅ ᐃᓯᖁᔭᐅᓚᐅᖅᓯᒪᓐᖏᒻᒪᑦ ᐱᓱᒃᑐᓂ ᐊᖏᕐᕋᐅᓇᓱᓯᓚᐅᖅᓯᒪᔪᖅ ᐅᑭᐅᕌᓗᒃᑯᑦ ᑕᒪᑐᒪᓂ 
ᐅᑭᐅᖑᓚᐅᖅᑐᓂ ᐅᑎᕆᐊᖃᓕᕋᒥ ᖃᐅᔨᒪᔭᐅᑦᑎᐊᖅᑐᓂᓗ ᑖᓐᓇ ᐅᖃᐅᓯᕆᔭᕋ.  
 
ᐅᑎᕈᓐᓇᕈᓘᔭᕋᒥ ᐅᓂᒃᑎᑕᐅᔪᓐᓇᓚᐅᓐᖏᑦᑐᖅ ᐅᓐᓄᐊᖏᓐᓇᐅᓐᓃᑦ ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᓚᐅᖅᓯᒪᔪᖅ 
ᓄᓇᓯᐅᒻᒥ ᑐᐊᕕᕐᓇᖅᑐᒧᑦ ᑭᓯᐊᓂ ᐅᖃᓗᒃᑲᒥ ᑲᒪᒋᔭᐅᒍᓐᓇᖏᓐᓇᒥ. ᑕᐃᒪᐃᑦᑐᖅᑕᖃᕆᐊᖃᓐᖏᑦᑐᖅ 
ᑕᐃᒃᑯᓄᖓ ᐃᓚᖏᓐᓄᑦ ᑕᐃᒃᑯᓄᖓᓗ ᐋᓐᓂᐊᖅᑐᓄᑦ ᑕᐃᒪᐃᑦᑐᓂᑦᑕᐅᖅ ᑕᑯᖃᑦᑕᕈᒪᔪᔅᓴᐅᖏᓐᓇᕕᑦ.  
 
ᖃᖓᑕᐃᒪ ᑕᐃᓐᓇ ᐋᓐᓂᐊᕕᒃ ᐅᓂᒃᓯᒪᕝᕕᐅᔪᓐᓇᖅᓯᓂᐊᖅᐸ ᑕᐃᒃᑯᓄᖓ ᐅᓂᒃᓯᒪᔭᕆᐊᖃᕐᑐᓄᑦ ᑲᖏᖠᓂᕐᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒪᑐᐃᖅᑕᐅᓚᐅᖅᑎᓪᓗᒍ ᑭᕙᓕᕐᒥ 
ᐋᓐᓂᐊᕕᐅᔪᖅ ᑖᒃᑯᐊ ᑲᒪᒋᔭᐅᖃᑦᑕᖅᑐᑦ ᑕᑲᓇᓐᖓᑦ ᐋᓐᓂᐊᕕᒻᒥ ᐊᓯᔾᔨᖅᓯᒪᓕᖅᑐᑦ ᑕᕐᕋᖅᑐᐃᓂᕐᒧᑦ 
ᐊᔾᔨᓕᐅᕆᓂᕐᒧᓂᓛ  

ᐊᒻᒪᓗ ᑕᐃᒃᑯᐊ ᐃᕐᓂᓱᒃᓰᕕᐅᔪᑦ ᐊᐅᓚᔪᑦ. ᐅᓐᓄᐊᓕᒫᖅ ᐃᖅᑲᓇᐃᔭᖅᑎᖃᓐᖏᑦᑑᒐᓗᐊᑦ ᐋᖅᑭᔅᓯᒪᓂᖓ 
ᒫᓐᓇᐅᔪᖅ. 
 
ᑭᓯᐊᓂ ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ. ᑖᓐᓇ ᖃᖓᓪᓚᕆᐅᓛᕐᒪᖔᖅ ᖃᐅᔨᒪᓐᖏᑕᕋᓗᐊᕋ ᑭᓯᐊᓂᓕ 
ᐅᖃᕋᓱᒃᐸᑦᑐᖓ ᑖᒃᑯᐊ ᐊᔅᓱᕈᕈᑎᒋᕙᑦᑕᕗᑦ ᑕᒪᒃᑯᐊ ᐊᒥᒐᖅᓯᓂᕆᔭᑦᑎᓐᓂ ᐋᓐᓂᐊᓯᐅᖅᑎᓂᑦ ᐊᒻᒪᓗ ᓘᒃᑖᓂᑦ 
ᐱᕙᓪᓕᐊᑦᑎᐊᕋᓱᑦᑕᕋᓗᐊᕗᑦ ᑕᒪᒃᑯᐊ ᑲᖏᖠᓂᕐᒥᑐᐃᓐᓇᐅᖏᑦᑐᖅ, ᐃᖃᓗᒃᑑᑦᑎᐊᕐᒥ ᐃᖃᓗᓐᓂᓗ. ᖁᔭᓐᓇᒦᒃ, 
ᐃᒃᓯᕙᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᕋᑖᔪᒻᒥᒐᒪᐃᓛᒃ ᑎᑎᕋᖅᓯᒪᔪᒥᑦ ᒥᓂᔅᑕᐅᔪᖅ ᐅᖃᖅᑎᓪᓗᒍ 
ᒐᕙᒪᑐᖃᒃᑯᑦ ᑮᓇᐅᔭᓂᑦ ᐊᒥᒐᖅᓯᓂᑦᑎᓐᓂ ᐅᖃᖅᓯᒪᓕᕐᒪᑦ ᒐᕙᒪᑐᖃᒃᑯᒡᒎᖅ ᑎᓕᐅᕆᔾᔪᑎᖃᕐᓯᒪᒻᒪᑕ ᑖᓐᓇ 
ᐋᓐᓂᐊᕕᐅᔪᖅ ᑲᒪᖃᑦᑕᔾᔮᖏᒻᒪᑕ ᓱᕐᓗ ᑐᖁᓂᐅᓴᓕᖅᑐᓂᑦ ᑕᕝᕙᓂ ᓄᓇᓕᓐᓂ ᑲᒪᓂᐊᓕᖅᑐᑦ ᑭᓯᐊᓂ 
ᑐᐊᕕᕐᓇᖅᑐᓂᑦ ᑲᒪᒋᔭᐅᓗᑎᑦ ᑕᒪᒃᑯᐊ ᑐᐊᕕᕐᓇᖅᑐᑦ ᓱᒻᒪᑦ ᑕᐃᒪᐃᑉᐸ ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑖᓐᓇ ᑎᑎᕋᖅᓯᒪᔪᒥᓂᖅ ᖃᐅᔨᒪᓐᖏᑕᕋᓗᐊᕋ ᑖᓐᓇ 
ᓇᓗᓇᐃᖅᓯᒍᓐᓇᖅᑭᑦ ᓇᓕᐊᓐᓂ ᓄᓇᓕᓐᓂᒃ ᑕᐃᒃᑯᐊ ᑲᒪᒋᔭᐅᖃᑦᑕᕐᖓᑕ ᐋᓐᓂᐊᕐᕕᒻᒥ ᐃᒫ ᑐᖁᒋᐊᑭᓪᓕᔪᓄᑦ 
ᑕᐃᒫᒃ ᐱᔨᑦᑎᐸᑦᑐᒍᑦ. ᑖᓐᓇ ᒪᓕᒐᓕᐅᖅᑎᐅᔪᖅ ᓇᓗᓇᐃᖅᓯᒋᐊᓪᓚᑲᓐᓂᕈᓐᓇᖅᑲ ᓇᓕᐊᖑᒻᒪᖔᖅ ᓄᓇᓕᓐᓂ 
ᐅᖃᐅᓯᕐᒪᖔᖅ ᓇᒥᓗ ᐅᖃᖅᑐᖃᕐᓂᕐᒪᖔᖅ ᑕᐃᒪᐃᑦᑐᒥ ᓇᒥᓗ. 
 
ᐅᖃᖃᑎᒋᖃᑦᑕᖅᑕᕋ ᑕᐃᓐᓇ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᖅ ᐊᔅᓱᕈᕐᓂᕆᔭᑦᑎᓂ ᑲᒪᓇᓱᑦᑐᑕ 
ᐋᓐᓂᐊᖅᑐᓕᕆᓂᕐᒥᑦ. ᖃᐅᔨᒪᑦᑎᐊᖅᑐᓂᑦ ᑕᒪᐅᖓ ᐃᖅᑲᓇᐃᔭᖅᑎᑖᕐᓂᕐᒧᑦ ᐋᓐᓂᐊᓯᐅᖅᑎᓂᑦ 
ᑲᒪᓂᕆᕙᑦᑕᑎᓐᓂᓪᓗ ᑕᒪᒃᑯᓇᓂ ᓄᓇᓕᓐᓂ.  
 
ᐃᓚᖏᑦ ᐱᕙᓪᓕᐊᓂᖃᖅᓯᒪᔫᒐᓗᐊᑦ ᑕᒪᒃᑯᐊ ᑲᒪᒋᓇᓱᑦᑐᒋᑦ ᒫᓐᓇᒫᒃᑯᑦ ᐅᖃᕈᓐᓇᖅᓯᓛᖅᑐᔅᓴᐅᒐᓗᐊᖅᑯᖓᓕ 
ᑭᓯᐊᓂᓕ ᒐᕙᒪᒃᑯᑦ ᖃᐅᔨᒪᔪᑦ ᑕᒪᒃᑯᓂᖓ ᐊᔅᓱᕈᕐᓇᖅᑐᓂᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐅᑭᐅᖅᑕᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖃᐅᔨᒪᖏᑕᕋ ᒐᕙᒪᑐᖃᒃᑯᓃᖔᓂᕐᒪᖔᖅ ᑭᓯᐊᓂ ᑎᑎᕋᖅᑕᒥᓂᐅᔪᖅ ᑕᐃᒪᐃᑦᑑᒻᒪᑦ 
ᐃᒪᐃᓕᖓᔫᔮᕐᒪᓐ. 
 
ᑕᐃᒫᑦᓴᐃᓐᓇᐅᒻᒪᑦ ᑖᒃᑯᐊ ᒐᕙᒪᒃᑯᓐᓂᑦ ᑮᓇᐅᔭᓂᒃ ᐊᒥᒐᖅᑐᓂᒃ ᐱᑎᑕᐅᖃᑦᑕᕋᑦᑕ ᖃᓄᐃᓕᒍᓐᓇᖏᑦᑐᒍ, 
ᐃᒪᐃᓕᖓᔪᖅ ᓱᓕ ᒫᓐᓇᐅᖏᑦᑐᖅ.  

ᖃᖓᓕ ᐊᑐᐃᓐᓇᐅᓕᕋᔭᖅᑲ?  
 
ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑑᒃ ᐋᓐᓂᑎᖅᑕᐅᓂᑯ ᑲᑐᔾᔭᐅᓪᓗᓂ ᑲᖏᖅᖠᓂᕐᒥ ᐸᓖᓯᒃᑯᓐᓄᑦ ᐅᖄᓚᓪᓗᑎᒃ ᐅᕗᖓ 
ᑕᐃᒃᑯᐊ ᑭᐅᒍᓐᓇᓚᐅᖏᒪᑕ ᑕᐃᒪᓕ ᐊᖏᕐᕋᓚᐅᕐᓗᓂ. 
 
18-ᓂᑦ ᐅᑭᐅᓕᒃ ᐅᖄᓚᒡᒐᐃᓐᓇᖅᑐᒥᓂᖅ, ᐊᓇᐅᑕᕐᒧᑦ ᐊᓇᐅᓕᖅᑕᐅᓂᑰᓪᓗᓂ ᐊᓂᑎᖅᑕᐅᓂᑰᒻᒪᕆᐊᓘᓪᓗᓂ. 
ᑕᐃᒪᑦᑐᕐᓕ ᐋᓐᓂᐊᕕᒻᒨᖅᑕᐅᒐᔭᓐᖑᐊᕋᓗᐊᓐᖓᕐᓗ ᑭᓯᐊᓂ 6-ᒨᕋᓗᐊᖅᑎᓪᓗᒍ ᐅᓪᓛᒃᑯᑦ, ᑕᐃᒃᑯᐊ 
ᐋᓐᓂᐊᕕᐅᔪᑦ ᑭᐅᑦᑕᓯᓐᓇᓕᕐᖓᑕ.  
 
ᑕᐃᒫᒃ ᑲᒪᒋᔭᐅᒋᐊᖃᓚᐅᖅᑐᑦ ᐃᒫᒃ ᓂᕆᔪᓐᓇᓚᐅᖏᑦᑐᖅ ᑕᑯᔭᖅᑐᓚᐅᕐᕋᒃᑯ ᓇᒻᒥᓂᖅ. ᑲᓐᖑᓇᒻᒪᕆᓚᐅᖅᑐᖅ. 
ᐃᒫᒃ ᐃᓯᒍᓐᓇᓚᐅᖏᒻᒪᑦ ᐃᒥᕐᒥᐅᒐᓗᐊᖅ, ᓂᕿᒥᓪᓗ. ᐊᖏᖅᕋᖅᑎᑕᐅᑐᐃᓐᓇᓚᐅᖅᑐᖅ. ᖃᓄᐃᑉᐸ ᓲᒻᒪᑦ, ᒪᑖᒻ 
ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᔪᓐᓇᖏᓐᓇᑦᑎᒍᑦ ᑕᒫᓂ 
ᖃᓄᐃᓐᓂᖏᑦ ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᔪᑦ. ᑎᒥᖏᑦ ᖃᓄᐃᑕᐅᓂᖏᑦ ᑕᒪᒃᑯᐊᓕ 
ᑐᓴᖅᑕᐅᒋᐊᖃᖏᒃᑲᓗᐊᕐᖓᑕ, ᐅᖃᐅᓯᐅᔭᕆᐊᖃᑦᑑᔮᖏᒻᒪᕆᑦᑐᑦ ᐃᒫᒃ ᐃᓄᒋᐊᖅᕕᐅᔪᒥ.  
 
ᑖᓐᓇᓕ ᒪᓕᒐᓕᐅᖅᑎᐅᔪᑦ ᐃᓄᑑᖃᑎᒋᓗᒍ ᐊᑎᖓᓂᒃ ᖃᐃᑦᑎᓗᓂ, ᖃᖓᐅᓚᐅᕐᒪᖔᖅ ᐊᒻᒪᓗ 
ᖃᐅᔨᒋᐊᑦᑎᐊᕈᓐᓇᖅᑕᕋ ᑕᐃᒪᐃᓐᓂᖅᑲᑦ. ᖃᐅᔨᒋᐊᑦᑎᐊᕈᓐᓇᖅᑕᕋ, ᖃᐅᔨᓯᒪᖏᑦᑐᖓ ᖃᓄᐃᓕᓐᓂᕐᒪᖔᑕ 
ᐅᕙᓂ. ᑭᐅᔪᓐᓇᖏᑕᕋ ᑐᓴᓚᐅᖅᓯᒪᖏᓇᒃᑯᑦ ᓘᑦᑖᖑᖏᓐᓇᒪ, ᐋᓐᓂᐊᓯᐅᖅᑎᐅᖏᓐᓇᕐᒪ. ᐊᐱᖅᑯᓯᕆᖏᓐᓂᒃ 
ᓱᒻᒪᑦ ᑕᐃᒪᐃᓚᐅᕐᒪᖔᖅ.  
 
ᑖᒃᑯᐊᓕ ᐊᑐᓂᒃ ᖃᓂᐃᓐᓂᕆᔭᖏᑦ ᒪᓕᒻᒪᑕ ᑲᒪᒋᔭᐅᔪᓂ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒋᐊᖁᔭᒃᑲ 
ᐃᓅᖃᑎᑦᑕ ᑎᒥᖓᒍᑦ ᖃᓄᐃᓐᓂᖏᓐᓂᒃ ᐃᒫᒃ ᐃᓄᒋᐊᖅᕕᒻᒥ ᐅᖃᐅᓯᕆᔭᐅᖏᓪᓗᑎᒃ. ᐃᓄᑑᖃᑎᒋᓗᒍ, 
ᐃᓄᑑᖃᑎᒋᓗᒋᑦ ᐅᖃᖃᑎᒋᔪᓐᓇᑎᐊᕋᓗᐊᖅᑐᒋᑦ.  
 
ᐊᒃᓱᐊᓗᒃ ᐃᓱᒫᓘᒍᑎᒋᒐᒃᑯᑦ ᑖᒃᑯᐊ ᐅᖃᐅᓯᕆᔭᑎᓐ. ᑲᒪᒋᔭᐅᔭᕆᐊᖃᓚᐅᖅᑲᓪᓕ, ᐄ, ᑲᒪᒋᔭᐅᔭᒋᐊᖃᓚᐅᖅᑐᖅ 
ᐃᒫᒃ ᐅᖃᕈᓐᓇᖏᑦᑐᖓ, ᐄ, ᐅᕝᕙᓘᓐᓂᑦ ᐋᒡᒑ, ᑐᓴᓚᐅᖅᓯᒪᖏᓇᒃᑯᑦ ᑕᒪᓐᓇ. ᑕᐃᓐᓇ 
ᖃᓄᐃᓐᓂᕆᓚᐅᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ, ᑲᒪᔪᒍᑦ ᒥᔅᓴᐅᓴᔅᓯᒪᔪᓂᒃ 2007-08. ᐊᐱᖅᓱᓚᐅᕆᑦ 
ᑖᒃᑯᓄᖓ ᐊᐅᓚᑦᑎᕕᒻᒧᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᒪᒻᒪᑕ ᑮᓇᐅᔭᓂᒃ ᐊᒥᒐᖅᓯᓂᕐᒧᑦ ᓄᓇᓕᓐᓂ 
ᐃᓱᒪᒋᔭᐅᖏᒻᒪᑦ. ᑖᓐᓇ ᐅᖃᐅᓯᕆᖅᑲᐅᔭᕋ, ᑖᒃᑯᐊ ᓘᑦᑖᖑᔪᑦ ᐅᖃᐅᔾᔭᐅᖃᑦᑕᖅᐳᑎᑦ ᑲᒪᖁᔭᐅᓇᑎᒃ ᑕᕝᕙᓂ 
ᐋᓐᓂᐊᕕᒻᒥ ᑭᓯᐊᓂ ᑐᐊᕕᓐᓇᑐᒻᒪᕆᐊᓘᑉᐸᑦ.  

ᑕᐃᒪ ᐅᖃᐅᑎᓂᐊᖅᑲᒋᑦ ᑎᑎᕋᑎᓯᒪᔫᐃ ᐊᑦᔨᑐᐃᓐᓇᖓ. ᑖᓐᓇ ᐅᑭᐅᖅ 73, Dr. Livingston, 
ᑲᖏᖅᖠᓂᕐᒦᓚᐅᖅᓯᒪᔪᖅ, ᐃᓪᓗᓕᒑᕐᔪᒻᒥ, ᓱᒻᒪᑦ ᑕᐃᒪᐃᑉᐸ ᓱᓕ. ᑲᒪᒋᔭᐅᖏᑦᑐᑦ. ᖃᖓᐃᓐᓇ 
ᐊᑐᖃᑦᑕᓛᖅᑕᕋᓗᐊᕗᑦ ᐋᓐᓂᐊᕕᐅᔪᖅ ᕿᑲᑐᐃᓐᓇᓂᐊᖏᒻᒪᑦ. ᑲᒪᒋᔭᐅᔭᕆᐊᖃᑦᑎᓪᓗᒋᑦ ᑕᐃᓐᓇ 
ᐱᒋᔭᕇᕋᑦᑎᒍᑦ ᐃᓪᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᖏᑦᑐᖓ ᑎᑎᕋᖅᑕᒥᓂᐅᔪᒥᑦ 73 
ᐊᕐᕌᒍᐃᑦ ᐊᓂᒍᖅᑎᓪᓗᒋᑦ. ᐱᔨᑦᑎᕈᑕᐅᔪᓂᒃ ᑭᐅᔪᓐᓇᕋᓗᐊᖅᑐᖓ ᐋᓐᓂᐊᕕᒻᒥ. ᑕᐃᒃᑯᐊ ᐱᓕᕆᖃᑦᑕᖅᑐᑦ 
ᓄᓇᓕᓕᒫᓂᒃ $40,000,000-ᓂᒃ ᐊᑐᖅᐸᑦᑐᒍᑦ ᐊᐅᓪᓚᖅᑎᑕᐅᖃᑦᑕᕆᐊᖃᕐᖓᑕ ᓄᓇᑦᑎᓐᓂᑦ 
ᑲᒪᒋᔪᓐᓇᖏᓐᓇᑦᑎᒍ.  
 
ᐃᓚᖏᓐᓂᑦ ᑭᖑᕙᖅᓯᒪᒐᑦᑕ ᐱᓇᓱᑉᐸᓪᓕᐊᔭᕋᓗᐊᕗᑦ ᐅᖃᐅᓯᕆᖅᑲᐅᔭᒃᑲ ᐃᓪᓗᓕᕆᓂᕐᒧᑦ ᑐᔪᕐᒥᕕᓐᓄᑦ, 
ᓘᑦᑖᓂᓪᓘᓐᓃᑦ ᓇᓂᓯᓇᓱᓐᓂᖅ, ᐋᓐᓂᐊᓯᐅᖅᑎᓂᒃ ᓄᓇᕗᒻᒥ ᐃᖅᑲᓇᐃᔭᕈᓐᓇᖅᑐᓂᒃ ᑕᒪᒃᑯᐊ 
ᑲᒪᒋᔪᓐᓇᖅᓯᕙᓪᓕᐊᓂᐊᕋᑦᑎᒍ.  
 
ᑲᓇᑕᒥ ᐊᑭᑦᑐᕋᐅᑎᖃᑕᐅᒐᑦᑕ, ᐊᒥᒐᖅᓯᒻᒪᑕ. ᖃᖓᒃᑰᒐᔭᕐᒪᖔᖅ ᐊᔪᕐᓇᖅᑐᖅ ᐃᖅᑲᓇᐃᔭᖅᑎᔅᓴᓂᒃ 
ᐱᑕᖃᖅᑎᓐᓇᒍᑦ ᓄᓇᕗᒻᒥᑐᐃᓐᓇᐅᓐᖏᑦᑐᖅ ᑲᓇᑕᓕᒫᒥ.  
 
ᐃᒪᐃᓕᖓᒻᒪᓪᓕ ᐱᔨᑦᑎᐸᑦᑐᒍᑦ ᐊᑐᐃᓐᓇᖅᑕᖃᖅᑎᓪᓗᒍ ᓄᓇᑦᑎᓐᓄᑦ ᐊᑐᐃᓐᓇᐅᓐᖏᑉᐸᑦ ᓄᓇᓕᓐᓂᑦ 
ᐊᐅᓪᓚᖅᑎᖃᑦᑕᖅᑕᕗᑦ ᖃᓂᓐᓂᖅᓴᐅᔪᒧᑦ ᑲᒪᔪᓐᓇᖅᑐᓂᒃ ᐋᑐᕚᖑᒐᓗᐊᖅᑲ, ᐃᖃᓗᓐᓄᑦ, ᐅᐃᓂᐸᒡ, 
ᑰᔾᔪᐊᕌᓗᒃ, ᐅᕝᕙᓘᓐᓃᑦ ᐃᐊᑦᒪᓐᑕᓐ.  
 
ᑕᒪᒃᑯᐊ ᐱᓕᕆᔾᔪᓯᕆᕙᑦᑕᕗᑦ ᐱᐅᓯᑎᒐᓱᑦᑕᕋᓗᐊᕗᑦ ᐃᕐᖐᓐᓇᖅ ᐋᖅᑭᔾᔮᓐᖏᒻᒪᑕ ᑭᓯᐊᓂ ᐊᒻᒪᓗ ᑕᒪᒃᑯᐊ 
ᐱᔨᑦᑎᕈᐅᔪᑦ ᑲᖏᖅᖠᓂᕐᒥ ᐱᐅᓯᕚᓪᓕᖅᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐅᖃᐅᓯᖃᖅᑐᒍᑦ ᐊᐅᓚᑦᑎᕖᑦ ᐱᓕᕆᕕᒻᒧᑦ 2007-08. 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒃᑲᕕᓐᖓ ᐅᖃᖅᓯᒪᒻᒪᑕ ᓯᕗᓕᖅᑎᐅᖃᑦᑕᖅᑐᑎᒃ ᑕᒪᒃᑯᓄᖓᓗ. 
 
ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ ᖃᖓ ᐊᑐᓕᖅᑎᑦᑎᒋᐊᕈᒪᒻᒪᖔᖅ $25,000,000-ᓂᒃ ᐊᑭᖃᖅᓯᒪᔪᖅ ᑕᐃᓐᓇ 
ᐃᑲᕐᕋᓄᑦ 24-ᓄᑦ ᒪᑐᐃᖓᖃᑦᑕᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᑕᒪᒃᑯᐊ 
ᒪᑐᐃᕈᒪᔭᕋᓗᐊᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐊᒥᒐᖅᓯᓂᑦᑎᓐᓄᑦ. ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓂᒃ 
ᐊᒥᒐᖅᓯᕆᓂᕆᔭᑦᑎᓐᓂ ᐋᓐᓂᐊᖅᑐᓕᕆᔨᒃᑯᑦᑕᐅᖅ ᐃᓚᒋᔭᐅᒻᒥᒻᒪᑕ ᐊᑐᐃᓐᓇᐅᓕᖅᐸᑕ ᑮᓇᐅᔭᑦ ᑕᒪᒃᑯᐊ 
ᒪᑐᐃᖅᑕᐃᓐᓇᕆᔪᓐᓇᕋᔭᖅᑕᕗᑦ. 
 
ᑭᓯᐊᓂᓕ ᐃᓪᓗᖓ ᖃᐅᔨᒪᓐᖏᑕᒃᑲ ᖃᖓᓪᓚᕆᐅᒐᔭᕐᒪᖔᖅ. ᐅᕙᓂ ᐅᖃᕈᒪᔪᖓ ᑕᒪᓐᓇ ᖃᐅᔨᒪᑦᑎᐊᖅᑕᕗᑦ 
ᓯᕗᒧᐊᑉᐸᓪᓕᐊᒐᓱᐊᖅᑐᒍᓪᓗ ᐊᒥᒐᖅᓰᓐᓇᕋᓗᐊᖅᑐᑕ ᕿᓗᖅᑭᑖᓚᑦᑏᓐᓇᖅᑐᑕ ᑕᕝᕙᓂ ᐋᓐᓂᐊᖅᑐᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᓂᔅᑕᐅᔪᖅ ᖁᔭᒋᔪᒪᔭᕋ ᐅᖃᐅᓯᕆᔭᖏᓐᓄᑦ ᑕᕝᕙᓂ. ᑲᖏᖅᖠᓂᑑᓐᖏᑦᑐᖅ but still in 
Keewatin ᑕᐃᒃᑯᐊ ᐃᓕᓐᓂᑦ ᓯᕗᓕᖅᑎᖃᕈᒪᓚᐅᕐᒪᑕ ᑭᓯᐊᓂᑦᑕᐅᖅ ᐃᕝᕕᑦ ᐊᑐᓕᖅᑎᑦᑎᒋᐊᖃᕋᓗᐊᕐᒥᒐᕕᑦ 
ᑕᒪᒃᑯᓂᖓ ᑭᓐᖒᒪᔭᐅᔪᓂᒃ.  
 
ᑕᐃᒪ ᓴᖅᑮᔪᓐᓇᓛᖅᑮᑦ ᐸᕐᓇᒍᑕᐅᔪᒥᑦ ᖃᖓ ᑕᐃᓐᓇ ᐊᑐᖅᑕᐅᓕᕈᓐᓇᕋᔭᕐᒪᖔᖅ? ᑭᕙᓪᓕᕐᒥᐅᑕᐅᔪᓄᑦ 
ᐊᑐᖅᑕᐅᒍᓐᓇᖃᑦᑕᕋᔭᕐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒪᒃᑯᓂᖓ ᐅᖃᐅᓯᖃᓚᐅᖅᑐᒍᑦ 
ᐊᔾᔨᒌᓐᖏᑦᑐᓂᒃ. ᑖᒃᑯᓄᖓ ᓘᑦᑖᖑᔪᓄᑦ ᑖᒃᑯᐊ ᑮᓇᐅᔾᔭᔅᓵᕆᔭᐅᔪᔅᓴᐅᔪᓪᓗ ᐃᒫᒃ ᐊᔾᔨᒋᓚᐅᓐᖏᒻᒪᒋᑦ. 
 
ᑕᐃᒫᒃ ᑲᖏᖅᖠᓂᑐᓐᓇᐅᓐᖏᑦᑐᖅ ᑭᓯᐊᓂᓕ ᒐᕙᒪᒃᑯᓪᓗ ᑲᒪᓇᓱᐊᕋᑦ ᓲᕐᓗ ᐆᑦᑑᑎᒋᓗᒋᑦ ᓘᑦᑖᖑᔪᑦ. 
 
ᐊᒻᒪᓗᑦᑕᐅᖅ ᐊᔅᓱᕈᕐᒥᔭᕗᑦ ᐅᕙᑦᑎᓐᓂ ᐃᓕᓐᓂᐊᖅᑎᑦᑎᒐᓱᑦᑐᑕ ᐋᓐᓂᐊᓯᐅᖅᑎᓂᒃ. ᑐᓴᖅᑎᒍᓐᓇᖅᑕᕋ 
ᒪᓕᒐᓕᐅᖅᑎᐅᔪᖅ. ᑲᖏᕐᖠᓂᐅᑉ ᒥᒃᓵᓂᑦ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᒍᑕᐅᔪᒥᑦ ᐱᐅᓯᕚᓪᓕᖁᓪᓗᒋᑦ 
ᐱᔨᒃᑎᕈᑕᐅᔪᑦ ᑲᖏᕐᖠᓂᕐᒥᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓕ ᓈᒻᒪᓯᔾᔭᐅᒐᕕᑦ. ᑕᐃᒪ ᓄᖅᑲᑲᐃᓐᓇᕐᓂᐊᕋᑦᑕ 29-
ᒥᓂᑦᔅ, ᐅᑎᕐᓂᐊᕆᕗᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:40ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:06ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓂᕐᒧᑦ ᐅᑎᓚᐅᕐᒥᑕ. ᐃᓱᒪᔅᓵᑎᖃᕋᒪ ᑭᓇᑐᐃᓐᓇᖅ ᐊᐱᖅᓱᑲᓐᓂᕈᒪᑉᐸᑦ 
ᒪᓕᒐᓕᐅᖅᑎᐅᔪᖅ ᑖᒃᓱᒪ ᒥᒃᓵᓄᑦ ᑲᑎᒪᔨᐅᔪᓪᓗ  

ᐊᐱᖅᓱᑲᑕᒍᒪᔪᑦ ᑖᒃᓱᒧᖓ ᐱᑦᔪᑕᐅᔪᒧᑦ ᒪᓕᒃᖢᒋᑦ ᒪᓕᒐᖅ 18(1) ᒪᓕᒐᓕᐅᖅᑎᐅᖃᑕᐅᔪᖅ ᑐᒃᓯᕋᕆᐊᓕᒃ 
ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᓂ. ᐋᒡᒑᖅᑐᖃᑉᐹ? ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓘᓇᖏᓐᓄᑦ ᐊᖏᖅᑕᐅᔪᒪᓗᖓ ᑐᒃᓯᕋᓚᐅᖏᑦᑐᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. Page 8. ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ. ᐋᓐᓂᐊᑖᖅᑕᐃᓕᒪᑎᑦᓯᓂᖅ 
ᓱᕈᓯᓛᓂᒃ, ᐃᓚᒌᓂᒃ, ᓄᓇᓕᓐᓂᓪᓗ. ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑏᑦ. $42,569,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ, ᐅᓄᖅᓯᒋᐊᒻᒪᑕ $1 ᒥᓕᐊᓐᓂᑦ ᑳᑦᑐᓛᒃᑕᐅᓯᒪᔪᑦ 
ᐱᔨᑦᓯᕈᑎᖏᓐ. ᑭᓱᓯᐅᑎᐅᒪᓄᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖃᓯᐅᔾᔨᓯᒪᔪᑦ ᑭᐅᖁᓪᓗᒋᑦ 
ᑕᐃᒃᑯᐊ ᐸᖅᑭᔭᐅᕕᒻᒦᑦᑐᑦ ᓄᓇᕗᒥᐅᑕᐅᔪᑦ ᐃᓗᓯᖅᓗᒃᑐᓐ ᐊᒻᒪ ᓄᓇᕗᑦ ᓯᓚᑖᓃᑦᑐᓄᑦ, ᐸᖅᑭᔭᐅᔪᑦ 
ᐃᓗᓯᕐᓗᒃᑐᑦ. ᑕᐃᒃᑯᓄᖓ ᐊᑐᕈᑏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᕋᔭᓐᖏᓚᖔ ᑕᐃᒪ $16,152,000-ᓴᓂᒃ ᐊᑭᓕᖅᓱᐃᖃᑦᑕᖅᐱᑖ, 
ᑕᐃᒃᑯᓄᖓ ᐃᓗᓯᕐᓗᒃᑐᓄᑦ ᐸᖅᑭᔭᐅᔪᓄᑦ ᓄᓇᕗᑦ ᓯᓚᑖᓃᑦᑐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᒃᑐᖓ ᑕᒪᒃᑮᓐᓄᑦ, ᓄᓇᕗᑦ ᓯᓚᑖᓂ, 
ᐃᓗᐊᓂᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᓯᐅᔾᔨᓯᒪᕚ ᐃᓐᓇᕐᓅᑦ? ᓄᑕᕋᓄᓪᓗ ᑕᐃᒃᑯᐊ ᐃᓗᓯᕐᓗᒃᑐᓄᑦ 
ᐸᖅᑭᕕᓐᓃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒻᒪᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑖᓚ ᐊᑐᖅᑕᐅᕙ ᓄᓇᕗᑦ ᐃᓗᐊᓂ ᐊᒻᒪᓗ ᓯᓚᑖᓂ? ᖁᔭᓐᓇᒦᒃ. 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔪᓐᓇᖏᑕᕋ ᒫᓐᓇ ᒪᓕᒐᓕᐅᖅᑎᒧᑦ 
ᑖᓐᓇ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒻᒪᖄ ᑲᑎᒪᕐᔪᐊᕐᓂᒃ ᐃᓱᓕᓚᐅᖏᓐᓂᖓᓂ ᑐᓂᓇᓱᓐᓂᐊᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. ᐋᓐᓂᐊᑐᖅᑕᐃᓕᒪᑎᑦᑎᓂᖅ ᓱᕈᓯᓛᓂᑦ, ᐃᓚᒌᓂᒃ, 
ᓄᓇᓕᓐᓂᓗ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6:00-ᒧᐊᓕᑕᐃᓐᓇᖅᑐᖅ 9:00-ᒧᐊᖅᔫᔮᕋᓗᐊᖅᑐᓂ. 
 
H-4, ᑕᐃᒃᑯᓇᓂ ᐸᕐᓇᐅᑎᖏᓐᓂ ᐱᓕᕆᐊᔅᓴᖓᓂᑦ, ᖃᔅᓯᑦ ᑭᒍᓐᓂᐊᖅᑏᑦ ᑳᓐᑐᕌᖅᑕᐅᓯᒪᕙᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒍᓐᓂᐊᖅᑏᑦ ᑳᓐᑐᕌᖅᑕᐅᓯᒪᔪᑦ ᒫᓐᓇ 
ᑐᓴᒐᔅᓴᖏᑦ ᐱᓯᒪᓐᖏᓇᒃᑭᑦ ᑐᓂᔪᕐᓇᓂᐊᖅᑕᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓴᒐᔅᓴᐃᑦ ᐅᑕᖅᑭᑎᐊᕐᓂᐊᑕᒃᑲ ᕿᓚᓈᖢᒋᓪᓗ 
ᐋᓐᓂᐊᓯᐅᖅᑏᑦ ᑐᓴᒐᔅᓴᖏᓐᓂ ᐱᔪᒪᓪᓗᖓ. 
 
ᐃᖃᓗᒃᑑᑦᑎᐊᕐᒥ ᑭᒍᓐᓂᐊᖅᑎ ᑳᓐᑐᕌᖅᑕᐅᓯᒪᒻᒪᑦ ᐊᑲᐅᓐᖏᓕᐅᕈᑎᖃᓚᐅᖅᑐᓂᓪᓗ ᑎᓯᐱᕆᐅᑎᓪᓗᒍ. 
ᓄᖅᑲᖅᑎᑕᐅᔭᕆᐊᖃᓕᓚᐅᕐᒪᑦ ᐃᓚᖓ ᑭᒍᓯᕆᔨ ᐊᑲᐅᓐᖏᓕᐅᕈᑎᖃᖃᑦᑕᓕᓚᐅᕐᒪᑦ ᓂᕈᐊᖅᑕᐅᕕᒋᓯᒪᔭᓐᓄᑦ 
ᐃᓚᖓᓐᓄᑦ.  
 
ᖃᓄᕐᓕ ᑳᓐᑐᕌᒋᔭᐅᔪᑦ ᑭᒍᓐᓂᐊᖅᑎᓄᑦ ᓇᐅᑦᓯᖅᑐᖅᑕᐅᖃᑦᑕᕐᐸᑦ ᐱᔨᔅᓯᖅᑎᐊᕋᓗᐊᕐᒪᖔᑕ ᑭᒍᓯᕆᔨᐅᓗᑎᑦ 
ᑳᓐᑐᕌᖓ ᒪᓕᓪᓗᒍ? ᑕᐃᒪᓐᓇ ᓇᓪᓕᒍᓱᓪᓗᑎᑦ ᐱᔭᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᐊᐅᓪᓚᔾᔪᑎᓕᕆᔨᐅᔪᖅ 
ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᓱᑦᓴᓐ. 
 
ᕇᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᑭᒍᓐᓂᐊᖅᑎᖃᐅᒻᒪᑦ ᐱᑐᐃᓐᓇᐅᖏᑦᑐᓂᑦ ᑕᐃᒃᑯᐊ 
ᐃᓂᔅᓴᓕᐅᖃᑦᑕᖅᑐᑦ ᓇᐅᑦᑎᖅᓱᐃᖃᑦᑕᖅᑐᑎᓪᓗ ᑭᒍᓯᕆᔨᒃᑯᑦ ᐱᔨᔅᓯᕈᑎᒋᔭᖏᓐᓂ ᐊᒻᒪ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᑦ ᑭᒍᓯᕆᔨᓂᑦ ᓇᐅᑦᑎᖅᓱᐃᔨᐅᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᐊᓇᖅᐳᑎᑦ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑐᖏᓕᖓ.  
 
ᒥᓂᔅᑕ, ᐊᑲᐅᓐᖏᓕᐅᕈᑎᑕᖃᓕᕌᖓ ᑭᒍᓯᕆᔨᒃᑯᓐᓄᑦ ᖃᓄᐃᑦᑐᓄᑦ ᒪᓕᒐᖃᖅᐱᓯ? ᑕᐃᓐᓇ ᑭᒍᓯᕆᔨ 
ᓄᖅᑲᖅᑎᑕᐅᕐᓂᖅᐸᑦ ᐅᕝᕙᓘᓐᓃᑦ ᑕᒻᒪᖅᓯᒪᔭᖓ ᐋᖅᑭᑎᐊᖅᑕᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓚᐅᕋᑦᑕ ᑭᒍᓯᕆᔭᐅᖃᑦᑕᖅᑐᑦ ᐊᑲᖅᓴᖏᑦᑐᓂᑦ ᓄᓇᓕᓐᓂ. 
 
ᑖᒃᑯᐊ ᑭᒍᓯᕆᔨᐅᓂᕐᒧᑦ ᐱᔨᔅᓯᕈᑎᖃᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔭᐅᖃᑦᑕᖅᑐᑦ ᑳᓐᑐᕌᒃᑎᑦᑎᖃᑦᑕᖅᑐᒥᑦ 
ᖄᒃᑲᓐᓂᐊᒍᑦ ᑳᓐᑐᕌᕈᓯᖃᖃᑦᑕᖅᑐᓂᑦ. ᑐᓴᕋᓱᐊᖅᑳᓚᐅᖅᑐᑎᑦ ᑕᐃᒃᑯᓄᖓ ᑭᒍᓯᕆᔨᐅᔪᓄᑦ ᑕᐃᒪᓐᓇ 
ᐋᖅᑭᔅᓯᖃᑦᑕᖅᑐᒍᑦ ᖃᓄᖅ ᑭᐅᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᔅᑕ ᕆᑦᓱᑦᓴᓐ ᑭᐅᒐᕕᑦ. 
 
ᑕᕝᕙᓂ ᑭᒍᓯᕆᔨ ᑕᐃᓐᓇ ᓄᖅᑲᖅᑎᑕᐅᓚᐅᖅᑐᖅ, ᑭᒍᓯᕆᔨ ᓄᖅᑲᖅᑎᑕᐅᒐᒥ ᑭᖑᓪᓕᕐᒥ ᑭᒍᓯᕆᔨᐅᒐᔭᓚᐅᖅᑐᖅ 
ᐃᖃᓗᒃᑑᒃᑎᐊᕐᒥ ᑭᖑᕙᕆᐊᖅᑕᐅᓚᐅᕐᒪᑦ ᑕᑯᔭᐅᔪᔅᓴᐃᑦ ᑭᒍᓯᕆᔨᒧᑦ ᑭᖑᕙᕆᐊᖅᑕᐅᓪᓗᑎᑦ.  
 
ᖃᓄᕐᓕ ᑖᓐᓇ ᑲᒪᒋᔭᐅᔪᓐᓇᖅᐹ ᑭᒍᓯᕆᔨ ᓄᖅᑲᖅᑎᑕᐅᒐᒥ ᑭᖑᕙᖅᖢᑎᑦ ᑕᐃᒃᑯᐊ ᑭᒍᓯᕆᔭᐅᔭᕆᐊᓖᑦ 
ᓄᓇᓕᓃᑦᑐᑦ ᐊᒡᒍᖅᑐᖅᓯᒪᓂᑦᑎᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᒥᔅᑕ ᐲᑕᓴᓐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᑦᑐᓂᑦ ᓇᓖᕌᕈᑎᖃᕋᑦᑕ ᐃᓄᓕᓴᖅᑕᐅᔪᓂᑦ 
ᐸᖅᑭᓚᖃᑦᑕᖁᓪᓗᑕ ᑭᒍᓯᕆᔨᒃᑯᑦ. 

ᑕᐃᒃᑯᐊ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᓯᓚᒧᑦ ᐊᓯᖏᓐᓄᓪᓗ. ᑭᒍᓯᕆᔩᑦ ᐊᑐᐃᓐᓇᐅᖏᓐᓇᕈᓐᓇᖃᑦᑕᖏᒻᒪᑕ 
ᑭᒍᓯᕆᔨᒃᑯᑦ ᐱᔨᑦᓯᕈᑎᖏᑦ ᐃᕐᖏᓐᓇᖅ ᑭᒍᓯᕆᔨᖃᕆᐊᖃᕐᐸᑦ ᑲᒪᒋᔭᐅᑦᓴᐅᑎᒋᔪᓐᓇᖅᑐᑦ ᓄᓇᓕᖕᓂ. 
ᐋᓐᓂᐊᓯᐅᑏᑦ ᐱᓕᕆᓇᓱᒃᑎᐊᖃᑦᑕᕐᑐᑦ ᐱᓕᕆᐊᖃᖁᓪᓗᒋᑦ ᑕᒪᒃᑯᓂᖓ ᖃᓄᐃᓐᓂᐅᔪᓂᒃ. ᑭᒍᓯᕆᔨᓂᓪᓗ 
ᐃᓂᒃᓴᓕᐅᖅᑕᐅᖃᑦᑕᖅᑐᑦ ᑕᐃᒃᑯᐊ ᐃᓐᓄᒃᑕᐅᖁᓪᓗᒋᑦ ᑕᐃᒃᑯᐊ ᐃᓄᖃᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒻᒪ ᕆᑦᓱᑦᓴᓐᓂ.  
 
ᒪᑉᐱᒐᖅ 15 ᐱᓕᕆᐊᒃᓴᐃᑦ ᒪᒃᐱᒐᖏᓐᓂ ᐃᓄᓕᕆᔨᒃᑯᓐᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ ᑎᒍᐊᖃᑦᑕᖅᑐᓄᑦ 
ᐱᔨᑦᓯᕈᑏᑦ ᐃᖃᓗᑦᑑᖅᑎᐊᕐᒥ. ᐅᓄᑲᓪᓚᒃᑐᑦ ᓂᕈᐊᖅᖠᕐᓯᒪᔪᑦ ᐅᕙᓐᓄᑦ ᐊᑲᐅᓐᖏᓕᐅᕈᑎᖃᖃᑦᑕᕐᓂᕋᕐᒪᑕ 
ᐃᓱᒫᓘᑎᖃᖅᑐᑦ ᐊᑯᓂᓗᐊᕌᓗᒎᖅ ᑎᒍᐊᖅᓯᓇᓱᖃᑦᑕᕐᒪᑕ ᐃᓄᐃᑦ ᐃᓕᖅᑯᓯᖏᑎᒍᑦ. ᐊᑯᓂᐊᓗᒎᖅ ᐊᕐᕌᒍ 
ᐅᖓᑖᓄᑦ ᒪᕐᕉᒃ ᑎᒍᐊᕋᓱᖃᑦᑕᕐᒪᑕ. ᑎᒍᐊᖅᑐᑦ ᐸᐃᒃᐹᖏᓐᓂᒃ ᐋᖅᑭᒃᓯᓇᓱᒃᖢᑎᒃ ᐊᑯᓂᐊᓘᖃᑦᑕᕐᒪᑕ.  
 
ᒥᓂᔅᑐ ᐊᐱᕆᔪᒪᔭᕋ ᑐᖏᓕᖓᓘᓐᓃᑦ ᑖᓐᓇ ᐊᑲᐅᓐᖏᓕᐅᕈᑎᐅᔪᖅ ᓇᓗᓇᐃᖅᑕᐅᓯᒪᒻᒪᖓᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. ᖃᓄᖅ ᑖᓐᓇ ᐋᖅᑭᒋᐊᖅᑕᐅᔪᓐᓇᕐᒪᖓᖔᑦ ᓱᒃᑲᓕᖅᑎᕐᖠᑕᐅᕚᓪᓕᕆᐊᓪᓗᓂ 
ᑕᐃᒃᑯᐊ ᑎᒍᐊᖃᑦᑕᖅᑐᑦ ᐸᐃᒃᐹᓕᕆᔭᐅᓂᖏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑐ ᕆᑦᓱᑦᓴᓐ.  
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᓂᖓ ᑎᑎᕋᑕᐅᓂᖏᓐᓄᑦ ᓄᓇᕗᖕᒥ ᑎᒍᐊᖅᐸᒃᑐᑦ 
ᑕᐃᒃᑯᑎᒍᓈᖅᑲᑦᑕᕐᑐᑦ ᑭᓪᓕᓯᓂᐊᖅᑎᒃᑯᑦ ᐱᓕᕆᕕᖏᑦᑎᒍᑦ ᖃᖏᖅᖠᓂᕐᒥ ᖃᐅᔨᒪᔪᒍᑦ ᓄᓇᕗᒥ ᑕᐃᒃᑯᑎᒎᓇᖅ 
ᐱᓕᕆᕕᐊᕈᓯᒃᑰᖃᑦᑕᕐᑐᑦ. 
 
ᐊᑲᐅᓐᖏᓕᐅᕈᑎᖃᖃᑦᑕᕐᒥᒐᑦᑕ ᐹᐃᒃᐹᒃ ᐊᑎᓕᐅᖅᑕᐅᕐᕕᒋᔭᐅᔪᑦ ᓄᓇᕗ ᓯᓚᑖᓂᖕᒪᑦ ᐊᒻᒪ ᐃᓚᓐᓂᒃᑯᑦ. 
ᐊᓚᒡᕖᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᐊᐅᓚᑕᐅᓂᖏᑦ ᐊᑲᐅᓐᖏᓕᐅᕈᑎᖃᕐᖢᑎᒃ ᐱᔭᕇᖅᑕᐅᓇᓱᒃᑎᓪᓗᒋᑦ 
ᐸᐃᒃᐹᑦ ᑎᑎᕋᖅᑕᐅᑎᓪᓗᒋᑦ ᐊᑭᓖᓐᓂᖏᑦᑕᕌᖓᒥᒃ ᓄᓇᕗ ᓯᓚᑖᓂᒃᑐᒥᒃ. ᐊᔪᓐᓇᖏᑦᑕᕌᖓᑦ 
ᐃᑲᔪᕋᓱᖃᑦᑕᕐᑐᒍᑦ ᓱᒃᑲᓂᕐᓴᐅᖁᓪᓗᒍ ᑎᑎᕋᖅᑕᐅᓂᖓ ᑎᒍᐊᖅᐸᒃᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑐ ᕆᑦᓱᑦᓴᓐ ᑭᐅᔪᐊᐱᐅᒐᕕᓈᓯᑦ.  
 
ᐃᒃᓯᕙᐅᑖᖅ, ᑖᓐᓇ ᑕᒻᒪᖅᓯᒪᖂᔨᖕᒪᑦ ᑕᖅᑲᒃᑯᐊ ᓂᕈᐊᕐᖠᕐᓯᒪᔪᑦ ᐅᕙᑦᑎᓐᓂ ᒪᓕᒐᓕᐅᖅᑎᒥᓐᓂ ᓲᕐᓗ 
ᐃᑲᔪᖅᑎᖃᕋᓱᓕᖃᑦᑕᕐᒪᑕ ᑎᒍᐊᕈᑎᖏᑦ ᐸᐃᒃᐹᑦ ᐊᑯᓂᐊᓗᐊᓕᕌᖓᑕ. ᐊᓈᓇᒋᔭᐅᔪᑦ ᑕᐃᒃᑯᐊ ᑎᒍᐊᖅᑐᑦ 
ᓇᓗᓇᐃᕐᓯᕕᐅᖃᑦᑕᕆᐊᖃᑦᑑᒐᓗᐊᑦ ᖃᓄᐃᑦᑐᒥᒃ ᐱᓕᕆᐊᖃᖃᑦᑕᕆᐊᖃᒻᒪᖓᑕ ᐊᒻᒪᓗᑦᑕᐅᖅ 
ᖃᐅᔨᔭᐅᒋᐊᖃᑦᑕᕐᓗᑎᒃ.  

ᐃᓱᒫᓗᖃᑦᑕᕐᓂᐊᖏᒻᒪᑕ ᐸᐃᒃᐹᑦ ᑎᑎᕋᖅᑕᐅᔪᑦ ᐊᓯᐅᔨᔭᐅᖃᑦᑕᕐᓂᖏᓐᓂᒃ ᒪᓕᒐᓕᐅᖅᑎᒥᓐᓄᑦ 
ᐅᓐᓂᕐᓗᒃᓴᕆᐊᖃᓕᖃᑦᑕᕐᒪᑕ ᐊᕐᕌᒍᑦ ᒪᕐᕉᓪᓘᓐᓃᑦ ᐊᓂᒍᕌᖓᑕ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅᑐ ᕆᑦᓱᑦᓴᓐ. ᒪᒥᐊᓇᖅ, ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᐊᑐᕋᑦᑎᒍ ᑕᐃᒃᑯᐊ 
ᑎᒍᐊᖃᑦᑕᖅᑐᑦ ᓄᓇᓕᓕᒫ ᑕᐃᒃᑯᐊ ᐃᓄᒃᑎᑐᑦ ᑎᒍᐊᓐᓂᕐᒥᒃ ᑲᒥᓴᓇᖃᕐᒪᑕ ᑎᒃᑯᐊᕐᓯᖃᑦᑕᕐᑐᑦ ᓄᓇᓕᖕᓂ 
ᐃᑲᔪᖃᑦᑕᕐᓂᐊᕐᒪᑕ ᓄᓇᓕᖕᓂ ᐃᓄᒃᑎᑐᑦ ᐃᓄᐃᑦ ᑎᒍᐊᕈᓯᖏᓐᓂᒃ ᑎᒍᐊᕌᖓᑕ. ᑕᐃᒃᑯᐊ ᐃᑲᔪᖃᑦᑕᕆᐊᓖᑦ 
ᑎᒍᐊᖅᑐᓂᒃ ᓄᓇᓕᖕᓂ ᑕᕝᕙ ᐱᓕᕆᕕᓐᓂ ᑎᒃᑯᐊᕐᓯᖃᑦᑕᕐᑐᑦ ᑎᒍᐊᖅᑕᐅᔪᓄᑦ ᑲᒥᓴᓇᐅᓂᐊᖅᑐᓄᑦ.  
 
ᑕᐃᒃᑯᐊ ᑐᓴᒐᒃᓴᑲᓐᓂᕐᒥᒃ ᑐᓂᓯᔭᕆᐊᓖᑦ. 1999-ᒥ ᓄᓇᕗᒥᐅᑦ 1,700-ᖏᓐᓃᒃᑐᓂᒃ ᑎᒍᐊᕈᑎᓂᒃ 
ᑐᒃᓯᕋᐅᑎᓕᐅᖅᓯᒪᔪᓂᒃ ᑲᒪᓯᒪᒻᒪᑕ ᐃᓄᐃᑦ ᓲᕐᓗ ᑎᒍᐊᕈᓯᖏᑎᒍᑦ ᐊᒻᒪᓗᑦᑕᐅᖅ ᓄᓇᕗᑦ ᓯᓚᑖᒍᑦ ᐊᒻᒪ 
ᓄᓇᕐᔪᐊᑉ ᐃᓗᐊᒍᑦ. 
 
ᐅᓄᖅᑐᐊᓘᒻᒪᑕ ᑎᒍᐊᖃᑦᑕᖅᑐᑦ ᑕᒪᒃᑯᐊ ᐱᔭᒃᓴᐃᑦ ᐊᑐᐃᓐᓇᐅᑎᓐᓇᓱᖃᑦᑕᖅᑕᕗᑦ ᓄᓇᓕᕐᒥᐅᓄᑦ. 
ᐊᖅᑯᑎᒋᓪᓗᒋᓪᓗᑎᒍᑦ ᑕᐃᒃᑯᐊ ᐃᓄᐃᑦ ᐃᓕᖅᑯᓯᖏᑎᒍᑦ ᑎᒍᐊᖃᑦᑕᖅᑐᓄᑦ ᕿᒥᕐᕈᔨᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᓂᔅᑕ. ᑕᐃᒃᑯᐊ ᐃᓄᐃᑦ ᓲᕐᓗ 
ᐃᓕᖅᑯᓯᖏᑎᒍᑦ ᑎᒍᐊᖅᑎᑕᐅᖃᑦᑕᖅᑐᑦ ᐃᓚᖏᓐᓂᑦ. 
 
ᐃᓛᓐᓂᒃᑯᑦ ᑖᒃᑯᐊ ᑲᒥᓴᓇᒋᔭᐅᔪᑦ ᐃᓄᐃᑦ ᐃᓕᖅᑯᓯᖏᑎᒍᑦ ᑎᒍᐊᖅᑎᑦᑎᔪᑦ ᐱᔾᔪᑎᒋᓪᓗᒋᑦ ᑎᑎᖅᑲᓂᒃ 
ᐱᔾᔪᑎᖃᖅᑐᑎᒃ ᑭᖑᕙᖃᑦᑕᕐᒪᑕ. ᑖᒃᑯᐊ ᓇᔅᓯᐅᔾᔭᐅᒋᐊᖃᓕᕌᖓᑕ ᑲᖏᖅᖠᓂᕐᒧᑦ ᑖᒃᑯᐊ ᑎᒍᐊᕈᑏᑦ ᐸᐃᑉᐹᑦ 
ᓲᕐᓗ ᓄᓇᑦᓯᐊᕐᒥ ᐃᓅᔪᒥᓂᐅᑉᐸᑦ ᑖᓐᓇ ᐃᓅᓕᕐᕕᔅᓯᐅᑎᖓᓄᑦ ᑕᐃᒃᑯᐊ ᑎᑎᖅᑲᐃᑦ ᐱᔭᐅᒋᐊᖃᖃᑦᑕᕐᒪᑕ.  
 
ᑕᐃᒃᑯᐊ ᑲᒥᓴᓇᒋᔭᐅᔪᑦ ᓲᕐᓗ ᑲᒪᒋᔭᖃᑲᐅᑎᒋᖃᑦᑕᕆᐊᖃᕋᓗᐊᕐᒪᑕ ᐸᐃᑉᐹᓂᒃ ᓯᕗᓂᐊᒍᑦ 
ᑎᑎᖅᑲᓕᕆᖃᑦᑕᕐᓗᑎᒃ, ᑕᑕᑎᕆᖃᑦᑕᕐᓗᑎᒃ ᑕᖅᑮᒃ ᒪᕐᕉᒃ ᐊᓂᒍᕌᖓᑕ. ᐅᑯᐊ ᒪᓕᒋᐊᖃᖃᑦᑕᖅᑐᑦ 
ᐱᓕᕆᐊᕆᔭᐅᑲᐅᑎᒋᖃᑦᑕᖅᐸᑕ ᐋᖅᑭᑲᐅᑎᒋᔪᓐᓇᖃᑦᑕᕐᓂᐊᖅᑰᕋᓗᐊᕐᒪᑕ. ᐊᕐᕌᒎᒃ ᒪᕐᕉᒃ ᑭᖑᕙᖅᓯᒪᖃᑦᑕᕐᒪᑕ 
ᑕᐃᒪᓐᓇ ᐊᑯᓂᐅᓗᐊᖃᑦᑕᕐᒪᑕ ᐃᓱᐃᓪᓕᐅᕈᑎᒋᔭᐅᖃᑦᑕᖅᑐᑎᓪᓗ ᑕᒪᒃᑯᓄᖓ ᑎᒍᐊᖅᑐᓄᑦ.  
 
ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒪᓐᓇ ᕿᒥᕐᕈᔭᐅᖁᒐᓗᐊᕋᒃᑯ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᓪᓗ ᑖᒃᑯᐊ 
ᑎᒍᐊᕐᓂᕐᒧᑦ ᑲᒥᓴᓇᒋᔭᐅᔪᑦ ᖃᓄᖅ ᐱᓕᕆᐊᕆᔭᐅᑲᐅᑎᒋᔪᓐᓇᕋᔭᕐᒪᖔᑕ ᐸᐃᑉᐹᓕᕆᔭᐅᒋᐊᓖᑦ. ᑕᐃᒃᑯᐊ 
ᑲᖏᖅᖠᓂᕐᒥᐅᑕᐃᑦ, ᐃᖃᓗᐃᓪᓗ, ᐃᓅᕕᓪᓗ ᓇᒥᑐᐃᓐᓇᕐᓗ  

ᑲᒪᒋᔭᖃᖅᑐᑦ ᑕᒪᓐᓇ ᐋᖅᑭᑦᑕᐅᓯᒪᑦᑎᐊᕈᓐᓇᖁᓪᓗᒍ.  
 
ᒥᓂᔅᑕ ᑕᐃᒪᓐᓇ ᐅᖃᐅᓯᖃᖅᑰᕐᒪᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᓄᓇᓖᑦ 
ᐊᕕᑦᑐᖅᓯᒪᓂᖏᓐᓂᑦ ᐊᖓᔪᖅᑳᖃᕐᕕᓐᓂᑦ ᑕᒪᓐᓇ ᐱᓕᕆᐊᕆᔭᐅᓵᑲᐅᑎᒋᔪᓐᓇᖅᑑᒐᓗᐊᖅ ᑐᑭᓯᐅᒪᒍᑎᒃᓴᓂᓪᓗ 
ᑐᓂᓯᑦᑕᐅᑎᒋᖃᑦᑕᕐᓗᑎᒃ ᑕᒪᒃᑯᐊ ᐊᖅᑯᑎᒃᓴᐅᓂᐊᖅᑐᓪᓗ ᐊᖅᑯᑎᒋᔭᐅᑦᑎᐊᕐᓗᑎᒃ. ᑕᐃᒪᓐᓇᐃᓐᓇᓱᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᒃᑕᐅᖅ ᒥᓂᔅᑕ ᑭᐅᒻᒪᑦ. ᓲᕐᓗ ᐱᓂᐊᕐᓂᕋᖅᑕᖓᓂ 
ᑕᕝᕙᓂ ᒪᑉᐱᒐᔅᓴᐃᓐᓇᕐᒥᑦ ᑕᒪᒃᑯᐊ ᐊᖏᕐᕋᖃᖅᑐᑎᒃ ᑲᒪᒋᔭᐅᖃᑦᑕᖅᑐᑦ ᑕᒪᒃᑯᐊ ᐃᓐᓇᐃᑦ ᐸᐸᑕᐅᒋᐊᖃᓲᑦ 
ᐸᖅᑭᔭᐅᒋᐊᖃᓲᑦ ᑎᒥᒥᒍᑦ ᐊᔪᕈᑎᖃᖅᑐᑦ ᖃᑦᑎᐅᕙᑦ ᑕᒪᒃᑯᐊ ᐸᐃᕆᕝᕕᐅᖃᑦᑕᖅᑐᑦ ᓇᔪᕐᕕᐅᖃᑦᑕᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᑐᔫᑎᓂᒃ ᐊᑐᖅᑐᔅᓴᓃᑦᑑᒐᓗᐊᑦ 
ᐊᕙᓂ ᐃᓂᒋᔭᕋᓂ ᐃᒻᒪᖃᐅᖅᑰᖅᑐᖅ ᐃᒪᓐᓇᐃ: 12 ᓇᔪᖅᑕᐅᕖᑦ ᐱᑕᖃᖅᑰᖅᑐᑦ ᑕᒫᓂ ᓄᓇᕗᒻᒥ ᐃᓐᓇᕐᓄᓪᓗ 
ᓱᕈᓯᓄᓪᓗ ᐸᖅᑭᔭᐅᒋᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐹ 
ᖃᑦᑎᐅᒻᒪᖔᑕ ᑲᑎᓪᓗᒋᑦ ᑖᒃᑯᐊ ᐃᓐᓇᕐᓄᑦ ᐃᓅᓯᕐᓗᒍᑎᖃᖅᑐᓄᑦ ᓄᓇᕗᒻᒥᑦ ᓄᓇᕗᑦ ᓯᓚᑖᓂᓗ ᖃᑦᑎᐅᕙᓪᓗ 
ᑖᒃᑯᐊ ᐃᓐᓇᐃᑦ ᓄᓇᕗᒻᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓂ ᐸᐃᕆᔭᐅᒋᐊᖃᓲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒡᒍᖅᓯᒪᔪᑦ ᓄᓇᕗᒻᒥ 
ᑐᑭᓯᒋᐊᕈᑎᒃᓴᐃᑦ ᓄᓇᕗᑦ ᓯᓚᑖᓃᑦᑐᑦ ᐱᒋᐊᖃᕐᓂᐊᖅᑕᒃᑲ ᐃᒻᒪᖄᖑᒐᓗᐊᖅ 200 ᖃᓪᓗᓈᑦ ᓄᓇᖓᓐᓃᑦᑐᑦ 
ᐸᖅᑭᔭᐅᒋᐊᖃᓲᑦ ᓇᔪᖅᑕᐅᕕᒻᒦᑦᑐᑦ, ᓄᓇᕗᒻᒥ ᐃᒻᒪᖃ 100-ᑲᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ.  

ᒥᓂᔅᑕ, ᑕᕝᕙᓂ ᑖᒃᑯᐊ ᓇᔪᖅᑕᕕᒻᒦᖃᑦᑕᖅᑐᑦ ᐸᖅᑭᔭᐅᖃᑦᑕᖅᑐᑦ ᑎᒥᐅᒍᑦ ᐃᓗᓯᕐᓗᕈᑎᖃᑉᐳᑦ, $2.1 
ᒥᓕᐊᓐᖑᒻᒪᑕ, ᓱᒻᒪᑦ ᐅᓄᖅᓯᒋᐊᖅᑕᐅᓯᒪᕙᒃᑭᐊᖅ ᑮᓇᐅᔭᑦ ᑕᒪᑐᒧᖓ ᐊᑐᖅᑕᐅᖃᑦᑕᓚᐅᖅᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᖅᑕᐅᓯᒪᔪᑦ ᑖᒃᑯᐊ ᑮᓇᐅᔭᑦ 
ᐊᑐᖅᑐᔅᓴᑦ ᐸᖅᑭᔭᐅᔪᓄᑦ ᓱᕈᓯᓄᑦ ᓇᔪᖅᑕᐅᕕᒻᒥ. ᐊᑭᑦᑐᕆᐊᖅᓯᒪᒻᒪᑕ ᓇᓂᓕᒫᖅ ᑲᓇᑕᒥ, ᐱᔨᑦᓯᕋᖅᑕᐅᓪᓗᑎᒃ. 
ᐃᒻᒪᖄ 200 ᐅᖓᑖᓄᑦ ᖃᓪᓗᓈᑦ ᓄᓇᖓᓐᓃᑎᑕᐅᒋᐊᖃᖃᑦᑕᕐᒪᑕ. 
 
ᑖᓐᓇ ᐱᑦᔪᑎᖃᑦᑐᖅ ᐅᓄᖅᓯᒋᐊᖅᑕᐅᒍᑎᖓ ᐊᒻᒪᓗᒃᑕᐅᖅ ᑖᒃᑯᐊ ᓂᐊᖁᓕᕆᓂᕐᒧᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᓐᓄᑦ ᐅᑎᖅᑎᑕᐅᓚᐅᕐᒪᑕ. ᑕᒪᓐᓇ ᐅᓄᖅᓯᒋᐊᕈᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑐᑦᑕᐅᖅ.  
 
ᐄ, ᑖᒃᑯᐊ ᑲᒪᒋᒋᐊᖃᕋᑦᑎᒍᐃᓛᒃ ᑖᒃᑯᐊ ᑎᒥᒥᒍᑦ ᐊᔪᕈᑎᖃᑦᑐᑦ ᓇᔪᖅᑕᕕᒻᒦᒋᐊᖃᑦᑐᑦ ᖃᓪᓗᓈᑦ 
ᓄᓇᖓᓐᓃᑦᑐᑦ. ᑖᒃᑯᐊ ᐊᑭᑦᑐᕆᐊᖅᐸᓪᓕᐊᑐᐃᓐᓇᓲᖑᒻᒪᑕ ᐊᑭᑭᓪᓕᒋᐊᖅᐸᓐᓇᑎᓪᓗ ᑭᓱᑐᐃᓐᓇᖅ 
ᐊᑭᑦᑐᕆᐊᓐᓂᖏᑦ ᐱᑦᔪᑎᒋᓪᓗᒋᑦ.  
 
ᑖᒃᑯᐊ ᐊᕐᓇᐃᑦ ᐱᑦᔪᑎᒋᓪᓗᒋᑦ ᐊᕐᓇᓄᑦ ᐱᓕᕆᒍᑕᐅᖃᑦᑕᖅᑐᑦ ᖃᑦᓯᑦ ᐊᕐᓇᐃᑦ ᓲᕐᓗ ᕿᒫᕕᒥᒻᒦᖃᑦᑕᖅᐸᓐ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓚᐅᖏᓐᓂᕋᓂ, ᑖᓐᓇ ᑲᑎᒪᔨᐅᔪᖅ 
ᐊᐱᕆᖅᑲᐅᒻᒪᓐ ᓄᓇᕗᒻᒥ ᖃᑦᓯᐅᒻᒪᖔᑕ ᓇᔪᖅᑕᐅᕖᑦ, 8-ᖑᔪᑦ. ᑕᕝᕙᓂᓗ ᑲᒪᒋᔭᐅᖃᑦᑕᖅᑐᑦ, 
ᐸᖅᑭᔭᐅᖃᑦᑕᖅᑐᑦ ᓱᕈᓰᑦ, ᐃᓐᓇᐃᓪᓗ. 70-ᐅᓪᓗᑎᒃ ᓄᓇᕗᒻᒥ.  
 
ᐊᒻᒪᓗ ᓯᑕᒪᐅᓪᓗᑎᒃ ᕿᒫᕖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᑖᒃᑯᐊ ᐊᕐᓇᐃᑦ ᕿᒫᕝᕕᖏᑦ. . .  
 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᐊᕐᕌᒍᓯᒪᓕᖅᑐᓂ ᑖᒃᑯᐊ ᐊᕐᓇᐃᑦ ᐋᓐᓂᑎᖅᑕᐅᕙᓐᓂᖏᑦ 25-ᖑᒻᒪᑕ 
ᓄᓇᓖᑦ ᓄᓇᕗᒻᒥ. ᑎᓴᒪᐅᑐᐃᓐᓇᖅᖢᑎᒃ ᑕᒪᒃᑯᐊ ᕿᒫᕝᕕᖏᑦ. 
 
ᐊᕐᓇᐃᑦ ᓱᕈᓯᓕᔭᖅᐸᑦᑐᑎᓪᓗ. ᑎᓴᒪᐅᑐᐃᓐᓇᖅᑐᑎᒃ ᑖᒃᑯᐊ ᕿᒫᒃᕕᐊᖃᑦᑕᖅᑐᑦ ᓄᓇᕗᓕᒫᒥ. ᑕᐃᒪᓕ 
ᕿᒫᕝᕕᒃᑕᖃᖏᑉᐸᑦ ᓄᓇᓕᓐᓂ ᐅᐸᕝᕕᒃᓴᖃᖃᑦᑕᖅᐸᑦ ᐊᕐᓇᐃᑦ, ᓱᕈᓰᓪᓗ ᓄᓇᓕᓐᓃᑦᑐᑦ? ᖁᔭᓐᓇᒦᒃ. 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕈᒪᓪᓗᖓ ᑖᒃᑯᐊ 
ᐅᖃᐅᓯᕆᖅᑲᐅᔭᒃᑲ 70-ᖃᐅᓂᕋᖅᑲᐅᔭᒃᑲ ᐊᕐᓇᐃᑦ ᕿᒫᖅᕕᖏᓐᓂ ᐱᓕᕆᔨᐅᖃᑕᐅᔪᑦ. 
 
ᑕᕝᕙ ᑎᑎᕋᓐᓂᐊᕐᐸᒃᑲ ᑖᒃᑯᐊ ᕿᒫᕝᕕᓗᒃᑖᑦ ᐊᒻᒪᓗ ᖃᓄᑎᒋ ᐱᓕᕆᐊᖃᒻᒪᖔᑕ ᓱᓕᑦᓯᐊᕈᓐᓇᖁᓪᓗᒋᑦ. 
ᓱᓕᑦᓯᐊᖅᓯᒪᓂᐊᕐᒪᑕ. ᑕᒪᒃᑯᐊᑦᑕᐅᖅ ᐋᓐᓂᑎᖅᑕᐅᓪᓗᑎᒃ ᕿᒫᒋᐊᖃᓲᑦ, ᖃᓂᓛᒧᑦ ᓄᓇᓕᐅᔪᒧᑦ 
ᕿᒫᑎᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗᒃ ᒥᓂᔅᑕ.  
 
ᐃᒃᓯᕙᐅᑖᖅ, ᒥᓂᔅᑕ ᐊᐱᕆᒍᒪᔭᕋ ᓱᕈᓰᑦ ᐊᐅᓚᖅᑎᑕᐅᑉᐸᑕ ᕿᒫᕝᕕᓐᒧᑦ ᐊᐅᓚᖅᑎᑕᐅᖃᑦᑕᕐᒪᑦ 
ᐊᓯᖏᓐᓄᑦᑕᐅᖅ, ᖃᓪᓗᓈᑦ ᓄᓇᖓᓐᓅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐄ, ᑖᓐᓇ ᓱᓕᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒥᖅᐸᕋᓗ ᒥᓂᔅᑕ. ᐃᖃᓗᒃᑑᑦᓯᐊᕐᒥ ᐊᕐᓇᐃᑦ ᕿᒫᕝᕕᖃᒻᒪᑕ 
ᐃᓪᓗᕈᓯᖃᑦᑐᑎᒃ ᐱᖓᓱᓂᒃ ᑕᐃᓐᓇ ᐃᓪᓗ ᕿᒫᖅᕕᒃ. 6-ᑐᐃᓐᓇᕐᓂᒃ, 7-ᑐᐃᓐᓇᓂᓪᓘᓐᓃᑦ ᐃᓛᒃ 
ᐃᓂᒋᔭᐅᔪᓐᓇᕐᒪᓐ.  
 
ᑕᑖᕐᓂᖅᐸᓪᓗ ᐃᓱᐃᓕᐅᕈᑎᖃᖃᑦᑕᕐᒪᑕ. ᐃᓛᒃ ᐃᓂᒃᓴᖃᕈᓐᓃᖃᑦᑕᕐᒪᑕ. ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᐊᕐᓇᐃᑦ 
ᓱᕈᓰᓪᓗ ᐃᑲᔪᖅᑕᐅᔪᒪᓯᒪᒻᒪᖔᑕ ᐊᕐᕌᒎᓚᐅᖅᑐᒥᑦ ᐃᑲᔪᖅᑕᐅᔪᒪᓯᒪᒻᒪᖔᑕ ᕿᒫᕕᒻᒧᐊᕈᒪᓪᓗᑎᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕋᒍᓚᐅᖅᑐᒥ ᑖᒃᑯᐊ ᑎᑎᖅᓯᒪᔪᓂᑦ 
ᓈᓴᐃᒋᐊᖃᕋᔭᖅᑐᖓ ᐊᕐᕌᒍ ᓄᓐᖑᐊᓄᑦ ᑎᑭᓪᓗᒍ ᖃᐅᔨᒪᔪᖓ ᐅᖃᓚᐅᕋᒪ ᐊᕐᕌᒍᓯᒪᔪᓂᑦ 1,200 ᐊᕐᓇᐃᑦ 
ᐅᕙᓂ ᐃᖃᓗᓐᓃᑦᑐᒥᑦ ᐊᑐᖅᓯᒪᓕᖅᑐᑦ ᐊᕐᕌᒍᒥ ᐊᑕᐅᓯᕐᒥ. 
 
ᑖᒃᑯᐊ ᐊᒥᓱᓐᖑᖅᐸᓪᓕᐊᓯᒪᒻᒪᖔᑕ ᒥᑭᓪᓕᒋᐊᖅᓯᒪᒻᒪᖔᑕᓗ ᐅᓄᕐᓂᖏᑦ ᑕᒪᒃᑯᐊ ᐅᓂᒃᑳᕈᓐᓇᓂᐊᖅᑕᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᐄ, ᑖᒃᑯᐊ ᑐᑭᓯᒋᐊᕈᑎᒋᔪᒪᒐᔭᖅᑕᒃᑲ 
ᖃᐅᔨᒪᔭᐅᓂᐊᕐᒪᑦ ᓄᓇᕗᒻᒥᐅᓂᑦ. ᑕᕝᕙᓂᔅᓴᐃᓐᓇᖅ, ᑖᒃᑯᐊ ᐃᓗᓯᕐᓗᒍᑎᖃᕐᑐᑦ ᑲᑎᒪᖃᑎᒋᓚᐅᕋᑦᑎᒍ ᑎᓯᐱᕆ 
ᓅᕕᕝᕙᓗᑭᐊᖅ ᐃᑲᔪᕈᓐᓇᕋᔭᕐᒪᖔᑎᒃᑯ ᖃᓄᒃᑲᕐᓂᖅ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᓱᒻᒪᑦ $90,000 ᑖᒃᑯᐊ ᓱᓕ ᐊᑐᖅᑐᔅᓴᑐᐃᓐᓇᐅᒻᒪᑕ ᓱᒻᒪᑦ ᐅᓄᖅᓯᒋᐊᖅᓯᒪᓇᑎᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $90,000 ᐃᑲᔪᕈᑎᔅᓴᐃᑦ ᓄᓇᕗᑦ 
ᑐᓐᖓᕕᒃᑯᓐᓃᓐᖔᖅᑐᑦ ᐃᑲᔪᕈᑎᔅᓴᐃᑦ ᑖᒃᑯᓄᖓ ᐃᑲᔪᖅᑎᐅᕙᑦᑐᓄᑦ ᑎᓕᐅᖅᑎᐅᕙᑦᑐᓄᑦ ᐱᔨᑦᓯᐊᕆᐊᖃᕐᓂᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᐊᒻᒪᓗ, ᐊᑖᓂ 
ᓯᕗᓪᓕᖅᐸᐅᑎᑕᐅᔭᕆᐊᖃᕐᑐᑦ ᐅᖃᐅᓯᕆᔭᐅᓯᒪᒻᒪᑕ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᕐᕕᖓ ᐱᖃᑎᒋᓪᓗᒍ ᑕᒪᓐᓇ 
ᒪᓕᒐᓕᕆᔨᒃᑯᓐᓄᑦ ᑭᖑᕙᕆᐊᖅᑕᐅᓚᐅᕐᒪᒡᒎᖅ. 
 
ᐃᓄᓕᕆᔩᑦ ᐱᓕᕆᐊᖃᖃᑦᑕᓚᐅᕐᒪᑕ ᓱᕐᓗ ᑕᒪᒃᑯᓂᖓ ᐃᑲᔪᖅᑕᐅᒋᐊᖃᕐᑐᓂᑦ. ᓱᒻᒪᑦ ᒪᓕᒐᓕᕆᔨᒃᑯᑦ 
ᑕᒪᑐᒪᓐᖓᑦ ᑭᖑᕙᕆᐊᖅᓯᓚᐅᖅᐸᒃᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᕋᓗᐊᖅᑐᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖔᖅᑐᓂᑦ ᑖᓐᓇ ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖃᐃ ᑭᐅᔪᓐᓇᖅᑐᖅ ᑖᒃᑯᓂᖓ. 
ᐅᖃᐅᓯᕆᔪᒪᓪᓗᒍ, ᑕᐃᒪᓕ ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᑲᒪᒐᓱᐊᖅᑐᒍᑦ ᐱᓕᕆᓗᐊᖃᑦᑕᕐᓂᖏᓐᓂ 
ᑕᒪᒃᑯᐊ ᐃᓄᓕᕆᔨᒃᑯᑦ ᐊᓄᓪᓚᔅᓰᕕᒻᒦᖔᖅᐸᓪᓕᐊᖃᑦᑕᖅᑐᓂᑦ ᖃᐅᔨᓴᖃᑦᑕᖅᖢᑎᑦ ᐱᒻᒪᑕ. 
ᐊᖏᖃᑎᒌᒍᑎᖃᓚᐅᕋᑦᑕ 1999-ᒥᑦ ᑎᒍᒥᐊᓕᓚᐅᕋᑦᑕ ᑕᒪᒃᑯᓂᖓ ᐊᓄᓪᓚᔅᓰᕕᒻᒥ ᐊᓂᑎᑕᐅᔪᓂᑦ ᓱᕐᓗ 
ᖃᐅᔨᓴᖅᑎᑕᐅᖃᑦᑕᖅᑐᑕ. ᒪᓕᒐᓕᕆᔨᒃᑯᓐᓂ ᐱᑕᖃᓚᐅᓐᖏᒻᒪᑦ ᐃᖅᑲᓇᐃᔭᖅᑎᔅᓴᓂᑦ, ᑖᒃᑯᐊ ᓯᕗᓕᖅᑎᑦᑕ 
ᑲᒪᒋᒻᒪᒋᓪᓕ. 
 
ᑕᒪᒃᑯᐊ ᐋᖅᑭᔅᓱᕋᓱᑦᑕᕋᓗᐊᖅᐳᑦ ᐃᖅᑲᓇᐃᔭᖅᑎᒃᑲᑦ ᐱᓕᕆᖃᑎᖃᖅᐳᑦ ᒪᓕᒐᓕᕆᔨᒃᑯᓐᓂ ᑕᒪᓐᓇ  
ᐱᓕᕆᐊᕆᔭᐅᒋᐊᖃᕐᓂᖓᓄᑦ ᒫᓐᓇᐅᔪᓐᓂᖓᓂ ᑭᖑᕙᕆᐊᖃᓚᐅᕋᑦᑎᒍ ᑮᓇᐅᔭᖅᑕᖃᓐᖏᓐᓂᖓᓄᑦ 
ᐃᖅᑲᓇᐃᔭᖅᑎᖃᖏᓂᑦᑎᓄᓪᓗ ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᒐᔭᖅᑐᓂᑦ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑎᖃᕈᓐᓃᕋᒪ. ᐋᓐᓂᐊᖅᑕᐃᓕᒪᑎᑦᑎᓂᖅ ᓱᕈᓯᓂᓪᓗ ᐃᓚᒌᓂᓪᓗ 
ᓄᓇᓕᓐᓂ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒐᔮᒥᒃ ᐊᐱᕆᔪᒪᒐᒪ ᑖᔅᓱᒪ ᐃᓚᒐᓛᖓᓂᑦ. ᑖᒃᑯᐊ Social Services 
ᖃᐅᔨᒪᔭᐅᓕᕋᓗᐊᕐᒪᑕ ᐃᓛᓐᓂ Social Worker-ᖃᖃᑦᑕᕋᑦᑕ ᓄᓇᕗᒻᒦᓚᐅᖅᓯᒪᓐᖏᑎᐊᒻᒪᕆᑦᑐᒥᑦ ᐊᒻᒪᓗ 
ᓄᓇᓕᒻᒥᐅᑕᐅᓐᖏᑦᑐᓂᑦ. ᖃᓄᑭᐊᖅ ᖃᓄᐃᓐᓇᔭᖅᐳᕐᓕᑭᐊᖅ ᐃᒪᓐᓇ ᐅᖃᐅᓯᕐᒥᓂᑦ 
ᑐᑭᓯᐊᓐᖏᑦᑐᑐᐃᓐᓇᐅᖏᑦᑐᖅ ᐃᓕᖅᑯᓯᖏᓐᓂ ᑐᑭᓯᓐᖏᑎᐊᒻᒪᕆᑦᑐᖅ ᑖᒃᑯᓂᖓᓗ ᐅᖃᐅᔾᔨᖅᑐᐃᔨᐅᓪᓗᓂ 
ᐃᒪᓐᓇ ᐃᓅᒍᕕᑦ ᐱᐅᓇᔭᖅᐳᖅ. ᐅᓇ ᐱᔾᔪᑎᒋᔭᕋ ᑖᒃᑯᐊ ᑯᑦᑕᖓᓂᖏᓐᓄᑦ Social workers 
ᓄᓇᓕᕐᒥᐅᑕᐅᓐᖏᑦᑐᐃᑦ. 
 
ᐊᒻᒪᓗ ᐃᒃᑯᐊ corrections officers parole officers-ᖑᖂᖅᑐᓂᒃᑯᐊ ᑎᒍᔭᐅᓯᒪᔪᕕᓂᕐᓂᒃ 
ᐅᖃᓪᓚᖃᑦᑕᐸᒃᑐᑦ ᖃᓄᖅ ᐱᒐᔭᒃᑕᐃᓕᒪᓂᕐᒥᓪᓗ ᐃᓅᑦᑎᐊᕋᓱᒋᐊᖃᓐᓂᕐᒥᓪᓗ. ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑎᒃ 
ᑮᓇᐅᔾᔭᒃᓴᑦᑎᐊᓘ ᑕᐃᒃᑯᐊ ᑐᑭᓯᔪᓐᓇᕐᓂᖏᓐᓄᓪᓗ ᐃᕿᐊᓐᖑᖅᑕᐅᓯᒪᓕᕌᖓᒥᒃ ᐅᒃᐱᖅᑐᓕᕆᔩᑦ ᐊᔪᕆᓱᐃᔩᓪᓗ 
ᐃᒃᓯᕋᕐᔪᐊᓪᓗ ᐊᓯᖏᓪᓗ ᐅᒃᐱᕐᑐᓕᕆᔩᑦ ᐱᓕᕆᖔᖃᑦᑕᓕᕐᒪᑕ ᑕᒪᒃᑯᓂᖓ ᐃᓄᓕᕆᓪᓗᑎᒃ ᐃᓛᒃᑰᖅᑕᕐᖢᒍ 
ᐃᓗᕕᖅᓯᑲᑕᒋᐊᖃᕐᖢᑎᒃᓗ ᑮᓇᐅᔾᔭᓴᓇᑎᒡᓗ ᐅᓇᖃᐃ ᐋᖅᑭᒋᐊᕈᓐᓇᖏᑦᑐᖅ.  
 
ᑖᒃᑯᐊ Social workers ᐃᓅᓗᑎᒃ ᓄᓇᓕᖕᒥᐅᑕᐅᓗᑎᒃ ᐃᓐᓇᐅᓗᑎᒃ ᐃᓄᒃᑎᑐᓪᓗ ᐅᖃᕈᓐᓇᑎᐊᕐᓗᑎᒃ 
ᐃᓄᐃᓐᓇᐸᓗᖕᓂᒃ ᐃᓄᓕᕆᖃᑦᑕᕐᒪᑕ ᖃᓪᓗᓇᐅᔭᕈᓐᓇᖏᒃᑲᓗᐊᕐᐸᑕ ᖃᓄᐃᖏᑦᑐᖅ.  
 
ᑖᒃᑯᐊ policy-ᖏᑦ ᑐᕌᒐᖏᑦ ᑕᑯᔭᐅᑦᑎᐊᑲᓐᓂᕈᓐᓇᕋᔭᕐᒪᖓᑖ ᐅᓇ ᐸᐃᒃᐹ ᓇᑦᓴᖅᑕᖓ ᖃᓪᓗᓈ ᓄᓇᖓᓐᓂᒃ 
university-ᒥ ᐊᑑᑎᖃᓐᖏᑦᑎᐊᒻᒪᕆᖃᑦᑕᕐᒪᑦ ᓄᓇᓕᖕᓃᓕᕌᖓᑕ qualification-ᖏᑦ 
ᐃᒪᓐᓇᐃᑑᖔᖅᑎᑦᑐᓐᓇᖏᓚᑦᓯᐅᖃᐃ ᐃᓄᓕᕆᑦᑎᐊᕈᓐᓇᓐᓂᐊᕐᒪᑕ ᓄᓇᓕᖕᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᕐᕚᓪᓗᒃ. ᑲᑎᒪᔨᐅᔪᑦ ᐊᑏ ᐃᓵᖃᑦᑕᕐᓗᓯ ᐃᒃᓯᕙᐅᑕᖅ ᑖᒃᑯᓄᖓ 
ᒪᒃᐱᒐᓐᓅᕌᖓᑕ ᓅᒃᑳᖓᑦᑕ ᑕᐃᒪᓐᓇ ᐅᑎᕐᑕᕈᓘᔭᖃᑦᑕᓐᓂᐊᖏᓇᑦᑕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᕿᓂᕋᓱᖃᑦᑕᖅᑐᑦ ᐃᓄᖕᓂᒃ ᐃᖅᑲᓇᐃᔭᕐᑎᒃᓴᒥᓐᓂᒃ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᔪᓯᖏᑦ ᒪᓕᒐᑦ 
ᒪᓕᒃᖢᒋᑦ. 
 
ᖃᓄᖅᑑᕈᑎᒋᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅ ᐃᓕᐅᖅᑲᓐᓂᖅᓴᐅᔪᓐᓇᕐᓂᐊᒻᒪᖔᑦᑎᒃᑯᑦ. 
ᑲᒪᒋᔭᖃᖅᑎᓪᓗᑕ ᐃᓄᖕᓂᒃ ᑎᒍᐊᓐᓂᕐᒥᒃ ᐊᒻᒪᓗ ᐊᓯᖏᓐᓂ.  
 
ᒫᓐᓇ ᑖᒃᑯᐊ ᓄᑖᓐᖑᖅᑎᑕᐅᕙᓪᓕᐊᔪᑦ ᖃᓄᖅᑑᕈᑎᒃᓴᓕᐊᕆᔭᐅᓯᒪᔪᓪᓗ ᑕᒪᒃᑯᐊ 
ᐃᓱᑲᒃᓴᕐᓯᐅᕈᑎᒋᔭᐅᖃᓯᐅᔾᔭᐅᓪᓗᑎᒃ ᑕᐃᒃᑯᐊ ᐃᓄᓕᕆᔩᑦ ᐱᔾᔪᑎᒋᓪᓗᒋᑦ ᐱᖁᔭᕐᔪᐊᖅ ᒪᓕᒃᖢᒍ 
ᐊᖏᖅᑕᐅᓯᒪᓪᓗᓂᓗ ᑕᐃᓐᓇ ᐱᖁᔭᕐᔪᐊᖅ ᐃᓕᒃᓯᓐᓄᑦ ᐊᑐᖃᖅᑕᑦᑕᕗᑦ ᕼ 15-ᒥᓗ ᑖᒃᑯᐊ 
ᐅᓂᒃᑳᕐᓯᒪᑦᓯᐊᕐᖢᑎᒃ. 
 
(ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ ᑕᐃᒪᐃᒪᐃᒃᑑᒐᓗᐊᖅᑎᓪᓗᒍ ᐃᓄᓕᕆᔩᑦ ᓄᓇᓕᖕᓂ ᐃᓚᖏᑦ ᐊᐃᖃᖏᑦᑑᒐᓗᐃᑦ 
ᐃᓚᖏᓪᓗ ᐊᐃᖃᓐᖏᖏᑦᒪᑕ ᐃᓚᐃᓪᓗ ᐃᓄᒻᒪᕆᐅᓪᓗᑎ ᓄᓇᑉᑎᓃᖔᖅᖢᑎ ᑕᐃᒪᑦᓇᐃᒻᒪᓐ ᑖᓐᓇ 
ᖃᐅᔨᕼᐃᔭᕆᐊ ᐃᓕᑕᓐᓇᕐᑎᐊᕋᓗᐊᕐᖢᓂ ᑭᒋᐊᓂ ᑕᕝᕙᓃᖏᓇᑦᑕ ᓱᓕ ᑖᒃᑯᐊ ᒪᓕᒐᑦ ᐊᑐᖅᑕᐅᔪ 
ᐃᓄᓕᕆᔨᒃᑯᓐᓄᑦ ᐃᓚᖏᑦ ᐊᓪᓚᑦᖑᒋᐊᖃᕐᒪᑕ ᖃᐅᔨᒪᓐᓇᑎᐊᖅᑐᖅ.  
 
ᑕᐃᓐᓇ ᒥᓂᔅᑕᐅᖃᑎᒐ ᐃᑉᐸᒡᒑᓂ ᐅᖃᐅᓯᖃᕐᒪᑦ ᑖᓐᓇ ᐅᑑᑎᒋᓪᓗᒍ ᑐᕌᖓᔪᖅ ᒪᓕᒐᖅ. ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐊᑐᖅᑐᖅ ᐊᑐᖅᐹᓪᓕᕆᐊᖃᕐᓂᖓ ᖃᐅᔨᒪᓪᖢᑎ ᐃᓕᑕᕆᓪᓗᑎᒍᓗ. ᑕᐃᒃᑯᐊᓕ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᑦ ᑲᑎᒪᖃᑎᒋᓪᓗᑎᒍ ᑕᐃᒃᓱᒪ ᑐᑭᒋᕚᓕᕋᕼᐊᕐᒪᒍ ᑖᒃᒍᒪ ᒥᒃᓵ. ᑭᓯᐊᓂ 
ᑕ'ᕙᓃᖏᓐᓇᑦᑕ ᕼᐊᓇᔨᒃᕼᐊᑦᑎᓐᓂᑦ ᕿᓃᓐᓇᖅᑐᒍᑦ. 
 
ᐃᓄᓐᓂᑦ ᓄᓇᑦᑎ'ᓂ ᕼᐊᓇᒍᓐᓇᑐᑦ ᐃᓄᓕᕆᓂᐅᑉ ᒥᒃᓴᓄᑦ ᐃᓄᐃᓪᓗ ᐃᓛᒃ ᐃᕼᐅᒪ'ᕼᐅᑐᑦ ᐅᒪᖃᑎᒋᔪᒪᔭᒥᓂᒃ 
ᐃᕼᐅᒫᓗᓕᕌᖓᒥᒃ ᐃᕼᐅᒪ'ᕼᐅᖅᖢᑎᒃᑕᐅᖅ ᑕᐃᒪ'ᓇᐃᖕᒪᑕ ᑖᓐᓇ ᐃᓄᐃᑦ ᐃᓅᖃᑎᒥᓂᒃ ᐃᑲᔪᖅᑐᖅᑐᑦ 
ᐃᓕᑕᕆᔭᐅᕚᓪᓕᕆᐊᓕᒃ ᐅᖃᐅᕼᐃᖃᖅᑐᖅ ᖃᓄᖅ ᐃᕼᐅᐊᖅᕼᐊᐃᔪᓐᓇᕐᐱᑕ ᑕᒃᕼᐅᒪ ᒥᒃᓵᓄᑦ 
ᑐᓴᕈᒪᓂᐊᖅᑐᖓ ᑖᒃᕼᐅᒪ ᐅᖃᐅᕼᐃᔮᓄᑦ ᐃᓄᓕᕆᓂᐅᑉ ᒥᒃᓴᓄᑦ.  



ᐱᖓᑦᓯᖅ, ᒫᑦᓯ 21, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓕᑕᑦᓇ'ᓯᐊᑐᑦ ᑖᒃᕼᐅᐊ ᐃᓅᓯᑦᑎ'ᓄᑦ ᐃᑲᔪᖅᑐᖅᐹᓪᓕᕆᐊᖃ'ᒪᑕ ᖃᓄᓪᓗ ᐊᓪᓚᖑᕈᓐᓇᖅᐱᑎᒍ ᖃᓄᕐᓗ 
ᑖᒃᑯᐊᑦ ᐃᓅᖃᑎᒥᓂᒃ ᐃᑲᔪᖅᑐᕋᕼᐊᖃᑦᑕᖅᑐᑦ ᐃᓄᑐᖃᐅᕈᑦ. ᑐᒃᓯᐊᖅᑎᑦ ᑕᐃᒪ'ᓇ ᐊᑐᖅᐹᓪᓕᕈᓐᓇᖅᐱᑎᒍ 
ᐃᓕᑕᕆᒍᓐᓇᖅᐱᑎᒍ. ᑕᐃᒪ'ᓇ ᐅᖃᕋᕼᐊ'ᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ ᑖᒃᑯᐊ ᐃᓪᓗᐊᕼᐊ'ᓕᕈᑦᑎᒍ 
ᐊᐱᕐᕼᐅ'ᓂᐊᖅᑐᑦ ᑕᐃᒪ'ᓇ ᖃᓄᖅ ᐊᐱᖅᑯᑎᕼᐊᓂᒃ ᐅᖃᐅᕼᐃᕆᔭᖏᑦᓂ'ᑕᐅᖅ ᐃᕼᐅᐊ'ᕼᐊᐃᕚᓪᓕᕈ'ᓇ'ᒪᑦ.  
 

ᐊᐃᑉᐹᓂᑦ ᑕᐃᓐᓇ ᐅᖃᐅᓯᕇᓐᓇᖅᑕᕋ ᑕᒫᓂ ᐊᑦᑎᖅᑕᐅᔪᖅ Health Integration Initiative ᐅᖃᐅᕼᐃᖃᕐᒪᑦ 
ᖃᓄᖅ ᓄᓇᓕᕋᓛᑦ ᑖᕼᐊᒃᑯᐊᑦ ᐃᑲᔪᖅᑐᖅᑕᐅᕚᓪᓕᕈᓐᓇᖅᐸᑦ ᐃᓄᓐᓄᑦ ᐋᓐᓂᐊᖅᑕᐃᓕᓂᕐᒥᑦ 
ᐃᓅᕼᐃᖃᑦᑎᐊᕐᓂᐅᑉ ᒥᕼᐋᓄᑦ. ᑖᒃᑯᐊ ᕼᐊᓇᐅᒐᕆᓚᐅᕐᒪᑕ ᑖᕼᐊᓐᓇ ᐅᖃᐅᕼᐃᕆᔮ ᑖᒃᓱᒪ ᐃᓗᐊᓃᑦᑑᔮᕐᒪᑦ 
ᐃᑲᔪᖅᕼᐅᖅᐹᓪᓕᕈᓐᓇᖅᑐᑎᒃ. ᐅᑯᐊᓗ ᑲᑎᒪᓛᕈᓗᐃᑦ ᓄᓇᑦᑎᓐᓂ ᐋᓐᓂᐊᖅᑕᐃᓕᕆᕐᓄᕐ ᐃᓅᕼᐃᖃᑦᑎᐊᕐᓂᕐᒧᑦ 
ᑲᑎᒪᔨᖃᐅᕋᑦᑕᑦᑕᐅᖅ ᑕᐃᒃᑯᐊᑦᑕᐅᖅ ᐊᑐᕐᓗᒋᑦ ᓄᓇᓕᕋᓛᑦ ᖃᓄᖅ ᐃᓪᓗᐊᖅᕼᐊᐃᕚᓪᓕᕈᓐᓇᖅᑭᑕ 
ᐃᑲᔪᖅᑐᕈᓐᓇᑦᑎᐊᕐᒪᑕ. ᑖᓐᓇ ᐃᕼᐅᒪᒋᓪᓗᒍ ᑕᐃᒃᑯᐊ ᑲᑎᒪᔨᐅᔪᑦ ᓄᓇᑦᑎᓐᓃᑦᑐᑦ ᕼᐊᓐᖏᓪᓕᕚᓪᓕᕈᑎᒃᕼᐊᓂᒃ 
ᐊᐅᓚᔾᔪᑎᒃᕼᐊᖏᓐᓂᑦ ᐃᓗᐊᖅᕼᐊᐃᓇᕼᐅᐊᖅᑐᖓ ᑕᐃᒪᓐᓇ. ᐊᑐᕈᑎᖃᑦᑎᐊᖅᑰᕐᒪᑕ ᑖᒃᑯᐊ ᑲᑎᒪᔨᐅᔪᑦ 
ᐃᓄᐃᑦ ᓄᓇᒥᓐᓃᓐᖔᖅᑐᑦ ᖃᐅᔨᒪᒻᒪᑕ ᑖᒃᑯᓂᖓ ᐃᑲᔪᖅᐹᓪᓕᕈᓐᓇᕐᓂᐊᖅᑐᓂᒃ ᐃᓄᓐᓂᒃ ᐃᓅᖃᑎᒥᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᕐᖏᒃᑯᐊ ᐃᓄᑦᑎᑐᑦ ᑕᐃᔭᐅᕙᑦᑐᐃᑦ ᓇᓪᓕᓐᓂᓖᑦ 
compassionate ᑖᒃᑯᐊᑐᐊᖑᖅᑰᔨᖃᑦᑕᕐᒪᑕ ᑐᒃᓯᐊᕐᕕᓐᓄᑦ ᐃᖅᑲᓇᐃᔭᖅᑏᑦ ᐱᓕᕆᔪᑦ ᐅᑉᐱᖅᑐᓕᕆᔩᑦ. 
ᑖᒃᑯᐊᑐᐊᖑᖅᑰᔨᖃᑦᑕᕐᒪᑕ ᐅᑯᐊ ᐃᓄᓕᕆᔩᑦᑕᐅᖅ ᐃᓄᐃᑦ ᐃᓕᖅᑯᓯᖓᑦ ᑕᐅᑐᑦᑐᒍ ᖃᐅᔨᒪᒐᑎᒃ 
ᐱᓕᕆᑦᑎᐊᕈᓐᓇᕐᒪᑕ ᑐᓐᖓᓇᕐᓗᑎᓪᓗ ᑖᒃᑯᓄᖓ ᐱᓕᕆᕝᕕᒋᔭᒥᓐᓄᑦ. 
 

ᐆᒥᖓ ᐊᐱᕆᒃᑲᓐᓂᕈᒪᔪᖓ ᐆᒪ ᑖᒃᓱᒪ ᐃᓗᐊᓃᑦᑐᒥᓪᓕ H-8 ᖃᐅᔨᒪᒐᑦᑕ ᖃᐅᔨᒪᑦᑎᐊᓕᕋᑦᑕᐃᓛᒃ, 
ᖁᖅᓴᓪᓚᓐᓇᓲᖑᒻᒪᓪᓘᓐᓃᑦ ᓱᕈᓯᕐᓂᑦ ᑕᑯᓇᓵᓚᐅᖅᑐᓂ ᑕᑯᓪᓗᓂ ᖁᖓᒻᒪᑕ ᓴᕕᕋᔭᐃᓐᓇᑦᑎᐊᑦ ᑭᒍᑎᖏᑦ 
ᑭᒍᑕᐃᔭᓚᐅᓐᖏᑦᑐᓪᓘᓐᓃᑦ ᑭᒍᑎᖏᑦ ᓴᕕᕋᔭᐅᖃᑦᑕᕐᒪᑕ ᓱᓇᐅᕝᕙ ᐃᒥᒐᓗᐊᒧᑦ ᓱᑲᑐᓗᐊᒧᑦ ᑭᒍᑎᖏᑦ 
ᓄᖑᓕᖃᑦᑕᕐᒪᑕ. ᐊᐱᕆᔭᐅᓲᖑᒐᒪᓘᓐᓃᑦ ᑭᒍᑎᓕᐊᓘᒐᕕᑦ ᓱᓖ, ᓲᖃᐃᒻᒪ ᒪᒃᑯᑦᑐᖓ.  
 

ᑖᒃᑯᐊᓗ ᓂᕿᑦᑎᐊᕙᐅᓐᖏᒻᒪᕆᑦᑐᐃᑦ ᓱᑲᖅ acid-ᓘᓐᓃᑦ ᐃᒥᒐᐅᑉ ᐃᓗᐊᓃᑦᑐᑦ ᖁᐃᑦᑎᔾᔪᑕᐅᖃᑦᑕᖅᑐᑎᓪᓗ 
ᐃᓕᓐᓂᐊᖅᑎᑦᑎᕙᓪᓕᐊᓇᓱᑉᐸᑉᐳᖅᑲᐃ ᑖᒃᑯᐊ ᐃᓗᓂ ᑕᒪᒃᑯᐊ ᓂᕿᑦᑎᐊᕙᐅᓐᖏᑦᑐᑦ ᑮᓇᐅᔾᔭᒃᓴᐅᑎᑐᐃᓐᓇᐃᑦ 
ᖃᓪᓗᓈᑦ ᓄᓇᖓᓐᓂ ᓴᓇᔭᐅᓯᒪᔪᑦ ᒪᑯᐊ chips ᑭᓱᑐᐃᓐᓇᐃᑦ ᖃᐅᔨᒪᖅᑰᓕᕇᖅᑕᕗᑦ ᓇᓪᓕᐊᓐᖑᒻᒪᖔᑕ 
ᑕᑯᔅᓴᐅᑎᑕᐅᓪᓚᑦᑖᖃᑦᑕᖅᑐᑦ ᐃᒪᓐᓇᐃᓕᐅᖃᑦᑕᕐᒪᑕ ᑐᑦᑐᐃᑦ, ᓇᑦᑏᑦ ᐃᖃᓗᐃᑦ ᐅᑯᐊ ᓂᕿᑦᑎᐊᕙᐃᑦ 
ᐃᒪᓐᓇᐃᓕᐅᕋᔭᖅᑐᑦᑎᑦ. ᓯᒡᒐᓕᐊᖅᑖᕈᕕᑦ ᑕᑯᓂᐊᖅᑐᑎᑦ ᐱᐅᓐᖏᑦᑐᒻᒪᕆᐊᓗᒻᒥᑦ ᑖᒃᓱᒥᖓᑐᐊᖅ ᐅᖃᖅᓯᒪᔪᖅ 
ᑕᐃᒪᓐᓇᐃᓕᐅᕈᓐᓇᕆᕕᑦᑕᐅᖃᐃ ᐅᑯᐊ ᓂᖀᑦ ᐱᐅᓐᖏᑦᑐᒻᒪᕆᐊᓗᐃᑦ ᐅᑯᐊ ᐃᒥᒐᐃᑦ ᐱᐅᓐᖏᑦᑐᒻᒪᕆᐊᓗᐃᑦ 
ᑖᓐᓇᑐᐊᑦᑎᐊᕐᓗ ᑕᑯᒃᓴᐅᑎᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᕼᐃᕆᔭᑎᑦ ᑕᐃᒪᐃᓕᐅᕋᕼᐅᐊᖃᑦᑕᕋᑦᑕ 
ᐃᓄᓐᓂᒃ ᓄᓇᕗᑦᒥᐅᑕᓂᒃ ᑐᕼᐊᖅᑎᑦᑎᓇᕼᐅᐊᖅᑐᑕ ᑕᕼᐊᒃᑯᓂᖓ ᑎᒥᒧᑦ ᐊᑐᖅᑐᑦ ᐊᑐᒐᐅᔪᑦ 
ᕼᐅᕋᕈᑎᒋᔭᐅᖃᑦᑕᖅᑐᑦ ᑎᒥᑦᑎᓐᓄᑦ. ᑕᐃᒪᓐᓇ ᐃᓗᐊᖅᕼᐊᖅᕼᐃᒪᔪᓂᑦ ᑖᒃᑯᓂᖓ 
ᑐᕼᐊᖅᑎᑦᑎᓇᕼᐅᐊᖃᑦᑕᕋᑦᑕ ᐃᓄᓐᓂᑦ. ᑭᕼᐅᑎᓕᕆᔨᐅᑕᐅ ᒥᑦᓵᓄᑦᑕᐅᖅ ᑕᐃᒪᓐᓇᐃᑦᑐᓂᑦ ᐃᓕᕼᐊᖅᕕᒃᑯᑦ.  
 

ᐃᓕᕼᐊᐃᕚᓪᓕᕋᕼᐅᐊᕋᑦᑕ ᐃᓅᕼᐅᒃᑐᓂᒃ ᑭᒍᑎᖏᑦ ᐆᑦᑑᑎᒋᓗᒍ ᖃᓄᖅ ᐱᕼᐃᒪᑦᑎᐊᕈᓐᓇᖅᐱᒋᑦ ᑭᒍᑎᑎᑦ. 
ᑯᑯᐃᑦ, ᐃᒥᒐᐃᓪᓗ ᐊᐅᐸᕆᐊᓪᓗ ᑕᐃᒃᑯᐊ ᕼᐅᕋᖅᐸᓪᓕᐊᕈᑎᒋᔭᐅᖃᑦᑕᕐᒪᑕ ᐃᓕᕼᐊᕐᕕᒃᑰᖅᑐᑕ 
ᑕᐃᒪᓐᓇᐃᒃᑲᑦᑕ. ᐅᓇᕼᐊᕐᕖᓪᓗ ᑖᒃᑯᐊ ᑕᒪᕌᓗᖕᒥ THR-ᖃᕐᒪᑕ ᑖᒃᑯᐊ ᕼᐊᓇᐅᒐᒐᓚᐃᑦ ᐃᓅᕼᐃᖃᑦᑎᐊᕐᓂᕐᒧᑦ 
ᑎᒥᒧᑦ ᕼᐊᒍᑏᑦ ᑐᕼᐊᖅᑎᑦᑎᓇᕼᐅᐊᖅᐹᓪᓕᖅᑐᑎᒃ ᕼᐊᓇᔪᕼᐊᕐᒪᑕ ᓄᓇᑦᑎᓐᓂᒃ. ᑭᕼᐃᐊᓂᑦᑕᐅᖅ public 
health strategy-ᒥᑦ ᐃᕼᐅᐊᖅᕼᐊᐃᓇᕼᐅᐊᓕᕋᑦᑕᑦᑕᐅᖅ ᑖᒃᑯᓂᖓ ᓄᓇᓄᑦ ᑐᕌᕐᓂᐊᖅᑐᓂᒃ 
ᐋᓐᓂᐊᖅᑕᐃᓕᓂᐅᑉ ᒥᒃᕼᐋᓄᑦ ᐃᓅᕼᐃᖃᑦᑎᐊᕐᓂᐅᑉ ᒥᒃᓇᕼᐋᓄᑦ ᖃᓄᕐᓗ ᕼᐅᓇᓪᓗ 
ᕼᐊᓇᐅᒐᕆᕚᓪᓕᕈᓐᓇᖅᐱᑎᒍ ᑕᕼᐊᒃᑯᐊ ᐋᓐᓂᐊᖅᑕᐃᓕᕆᕐᒧᑦ ᑐᕌᖓᓂᐊᖅᑐᓄᑦ ᕼᐃᒑᖅᑕᐃᓕᓂᖅ, 
ᐃᒥᒐᖅᐸᓪᓛᒃᑕᐃᓕᓂᖅ, ᓂᕆᖃᑦᑕᑎᐊᕐᓂᖅ. ᑖᒃᑯᐊ ᐆᑦᑑᑎᒋᓗᒋᑦ ᑕᐃᒪᐃᑦᑐᓂᒃ Hᐅᓕ Hᐊᓇᐅᖃᕋᑦᑕ.  
 

ᑭᓯᐊᓂᓪᓕ ᐃᑉᐸHᐊᓂᑦᑕᐅᖅ ᐅᖃᐅHᐃᖃᑦᑐᖓᑦᑕᐅᖅ ᑕᒫᓂ Drop the Pop, ᐃᒥᒐᖃᑦᑕHᐅᐃᕆᑦᑎ, ᑕᐃᒪᓐᓇ 
ᐅᖃᑦᑑᒻᒪᑦ ᐅᖃᐅHᐃᖃᑦᑐᑕ ᑎᒥᒻᒧᓪᓗ, ᑭᒍᑎᓄᓪᓗ, ᐃᑯᐃᒻᒪᑦᑕᐅᖅ ᑖᓐᓇ. ᑕᐃᒪᓐᓇ ᑐHᐊᖅᑎᑦᑎᓇHᐅᐊᖅᑐᑕ 
ᐱᖃᑦᑕᕋᑦᑕ. ᑕᐃᒪᓐᓇᐃᖏᓐᓇᓂᐊᖅᑐᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗ: ᑭᖑᓪᓕᖅᐹᒥᓇᐃ ᐊᐱᕆᓗᖓᐃ. ᓇᐅᒃᑯᑦ ᑖᒃᑯᐊ ᑕᑯᒃᓴᐅᑎᑕᐅᓲᖑᕙᑦ ᐅᖃᐅᓯᕆᕋᑖᖅᑕᖏᑦ. 
ᐋᓐᓂᐊᕕᒻᒥ, ᐃᓕᓐᓂᐊᕐᕕᒻᒥ, ᓇᐅᒃᑯᑦ ᑕᑯᒃᓴᐅᑎᖃᑦᑕᖅᐸᓐ. ᐅᑯᐊ ᓱᕈᓰᑦ ᐱᓗᐊᖅᑐᒥᒃ ᒥᑭᓐᓂᖅᓴᐃᑦ 
ᐃᓕᓐᓂᐊᕐᕕᒻᒦᑦᑐᑦ, Elementary-ᒦᑦᑐᑦ, ᐅᖃᐅᑎᓪᓗᒋᑦ ᓱᓕᓪᓚᑦᑖᖅᑐᓂ ᐅᖃᐅᔾᔭᐅᔭᕌᖓᒥᒃ ᐅᑉᐱᕈᓱᓲᖑᒻᒪᑕ. 
ᐃᓛᒃ ᖃᐅᔨᒪᒐᓗᐊᖅᑐᖓ High School-ᒥ ᐅᖃᐅᔾᔨᓇᓱᖃᑦᑕᕋᓗᐊᕐᒥᔪᒐᓗᐊᑦ ᑭᓯᐊᓂ ᑖᓐᓇ 
ᐊᒃᑐᓯᓐᖏᓂᖅᓴᐅᓕᒑᒻᒪ ᓱᕈᓯᑯᓗᒃ ᐅᖃᐅᔾᔭᐅᖃᑦᑕᕈᓂ ᐃᓕᓐᓂᐊᖅᕕᐅᑉ ᐃᓗᐊᓂ ᐃᓕᓴᐃᔨᒥᓄᑦ, 
ᐊᖓᔪᖅᑳᖏᓪᓗ ᐅᖃᐅᔾᔭᐅᖃᑦᑕᖅᐸᑕ ᑕᑯᒃᓴᐅᓕᖅᑎᑕᐅᑦᑎᐊᖅᐸᑦ ᑕᒪᓐᓇ ᓄᖅᑲᔾᔫᒥᒍᓐᓇᖅᑰᕋᓗᐊᕐᒪᓐ.  
 
ᑖᓐᓇ ᐃᓕᖅᑯᓯᖅᑖᕆᔭᐅᓕᕐᓂᑰᒻᒪ ᖃᐅᔨᒪᓚᐅ ᖏᒻᒪᑕ ᑭᓱᑦ ᑎᒥᒧᑦ ᐱᐅᖏᒻᒪᖔᑕ ᓂᖀᒃ, ᐃᒥᒐᐃᓪᓗ. ᖃᓄᕐᓕ 
ᑕᒪᓐᓇ ᑕᑯᒃᓴᐅᑎᑕᐅᖃᑦᑕᖅᐸ ᓄᓇᓕᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐋᓐᓂᐊᑖᖅᑕᐃᓕᒪᑎᑦᑎᓂᕐᒧᑦ 
ᑐᕌᖓᔪᑦ ᓴᖅᑭᑕᐅᖃᑦᑕᖅᑐᑦ ᐊᑦᔨᒌᖏᑦᑐᓂᒃ ᐊᑐᖅᖢᑕ. ᑕᓚᕖᓴᒃᑯᑦ, ᓈᓚᐅᑎᒃᑯᑦ, ᐊᑭᖓᕐᒥᐅᑕᑎᒍᑦ, 
ᐊᑭᑦᑐᕋᐅᑎᓂᒃᑯᑦ, ᖃᓄᕈᓘᔮᓗᒃ, ᐆᑦᑑᑎᒋᑐᐃᓐᓇᑕᒃᑲ ᑖᒃᑯᐊ. ᑕᒪᒃᑯᐊ ᒪᒃᑯᑦᑐᑦ ᑐᓴᐅᒪᑎᓐᓇᓱᖃᑦᑕᖅᑕᕗᑦ 
ᑭᓱᓐ ᐱᐅᒻᒪᖔᖅ ᐃᓅᓯᖃᑦᑎᐊᕐᓂᐅᓪᓗ ᒥᒃᓵᓄᑦ, ᑭᒍᑎᖃᑦᑎᐊᕐᓂᐅᓪᓗ ᒥᒃᓵᓄᑦ.  
 
ᑕᒪᒃᑯᐊ ᑐᓂᐅᖅᑲᖃᑦᑕᖅᑕᕗᑦ ᑐᓴᐅᒪᔾᔪᑏᑦ ᐸᐃᕆᕕᓐᓄᑦ ᐊᒻᒪᓗ ᐊᕐᓇᐃᑦ ᐊᖑᑏᓪᓗ ᐋᓐᓂᐊᖏᑦᑐᑦ 
ᐃᓐᓇᐃᓪᓗ ᑕᒪᒃᑯᐊ ᑐᓴᖅᑎᓐᓇᓱᖃᑦᑕᕐᒥᔭᕗᑦ ᑭᓱᓐ ᓂᕿᑦᑎᐊᕙᐃᓐ ᓂᕆᔭᐅᖃᑦᑕᑎᐊᕐᒪᖔᑦ, 
ᓂᕆᔭᐅᖃᑦᑕᕆᐊᖃᒻᒪᖔᓐ ᐊᒻᒪᓗ ᓱᑲᖃᓗᐊᓕᕐᓂᖅ ᑎᒥᒃᑯᑦ, ᓯᒡᒐᓕᐊᖅᑐᕐᓂᖅ, ᑕᒪᒃᑯᐊᕈᓘᔭᐃᑦ 
ᐅᖃᐅᓯᕆᒐᓱᖃᑦᑕᖅᑕᕗᓐ. 
 
ᐊᒻᒪᓗ ᓴᖅᑭᔮᖅᑎᑕᐅᓂᖅᓴᐅᓇᓱᖃᑦᑕᖅᑐᑎᒃ ᓈᓚᐅᑎᒃᑯ ᐊᒻᒪᓗ ᑲᑎᒪᖃᑎᖃᕐᓂᒃᑯᑦ ᐃᓕᓴᖅᑎᓂᒃ. ᑕᐃᒃᑯᐊ 
ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᑭᒡᒐᖅᑐᐃᔨᑦ ᐊᖅᑯᑎᒋᔭᐅᖃᑦᑕᖅᑐᑦ. 
 
ᑕᒪᒃᑯᐊ ᑐᓴᐅᒪᔾᔪᑏᑦ ᑕᖅᑲᐅᖓᖅᑕᐅᓇᓱᒃᑐᑎᒃ ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ. 
ᐃᓕᒃᓯᑦᑕᐅᖅ ᓴᖅᑭᑎᑦᑎᔪᓐᓇᕐᒥᔪᓯ ᑕᒪᒃᑯᓂᖓ ᐋᓐᓂᐊᖃᖏᓂᖅᓴᐅᓂᐊᕐᒪᑕ ᑕᖅᑲᒃᑯᐊ. ᐋᓐᓂᐊᕕᒻᒥ 
ᑲᒪᒋᓲᕆᔭᕗᑦ ᑕᒪᒃᑯᐊ ᐋᓐᓂᐊᖅᑐᑦ ᑭᓯᐊᓂ ᐊᒃᓱᕉᑎᒋᒃᑲᓐᓂᕆᐊᖃᑦᑕᕗᑦ ᐋᓐᓂᐊᑖᕐᓂᐊᖏᒻᒪᑕ ᑕᖅᑲᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᒥᒃᓵᓄᑦ ᓂᓪᓕᐊᖅᔪᒍᒪᖅᑲᐅᓪᓗᖓ ᐱᓗᐊᖅᑐᒥᒃ ᑖᒃᑯᐊ ᑖᒃᓱᒪ 
ᒪᓕᒐᓕᐅᖅᑎᐅᖃᑎᒪ ᐃᓚᖏᑦ ᐅᖃᐅᓯᕆᔭᖏᑕ ᒥᒃᓵᓄᑦ, ᐃᓄᓕᕆᓂᐅᓪᓗ. 
 
ᐊᒻᒪᓗ ᓯᕗᓪᓕᐅᑎᔪᒪᓪᓗᒍ ᑖᓐᓇ Dental Services Program. Ministers Statement-
ᓕᐅᖁᓪᓚᑖᕋᓗᐊᖅᑕᒋᓪᓕ ᖃᓄᐃᓕᖓᓪᓚᑦᑖᓕᕋᓗᐊᕐᒪᖔᑕ ᑕᒪᒃᑯᐊ. ᐃᓚᖏᓐᓄᑦ ᐊᔪᓐᓇᑎᐊᕐᓚᕆᒻᒪᓐ Dental 
Program ᑳᓐᑐᕌᖃᕋᓗᐊᕐᓂᕈᑦᓯᓗᑦ. ᑕᐃᒃᑯᐊᓗ ᑕᐃᑲᓃᑦᑐᑦ ᓯᕙᓂᕋᓗᐊᖅᑐᒋᓪᓗ, ᓲᕐᓗ, ᑲᖏᖅᖠᓂᕐᒥᑦ, 
ᐅᕙᓂᒎᖅ ᑭᓯᐊᓂ ᑕᖅᑭᒥ ᑎᑭᒍᒫᖅᑐᑦ.  

ᖃᓄᐃᓕᖓᒻᒪᖔᑕ ᑐᑭᓯᐅᒪᖏᑎᐊᕐᒪᕆᖃᑦᑕᓕᕐᒪᑕ ᑕᒪᒃᑯᐊ ᐃᓄᑐᐃᓐᓇᐃᑦ ᐃᓚᖏᓪᓗ ᓴᐱᓕᕐᓂᑯᒧᑦ, ᓲᕐᓗ 
hopeless-ᖑᔪᔮᒻᒪᕆᑉᐸᓕᕐᖓᑦ ᑭᒍᓯᕆᔪᐊᓗᒃᑕᖃᑦᑐᓂᓗ ᐃᓚᓐᓂᒃ ᓄᑕᕋᕈᓗᓐᓂᒃ, ᐊᖏᓂᖅᓴᓂᓪᓘᓐᓃᑦ. ᓲᕐᓗ 
ᒫᓐᓇᐅᓕᖅᑎᓪᓗᒍ ᑭᒍᑎᑦ ᐲᖅᐸᑦ ᑭᓯᐊᓂ ᐲᕋᑕᓛᕐᒪᓐ ᑕᐃᒪᐃᒍᓐᓃᑎᓪᓗᒋᑦ. ᐃᕐᖑᑕᑯᓗᖃᓚᐅᕐᒥᒐᑦᑕ 
ᐅᑭᐅᓕᒫᖅ ᑭᒍᑎᖏᑦ ᐲᕋᓱᒃᑖ, ᐊᐅᓚᔪᖅ, ᓄᓱᒃᑕᐅᖁᒐᓂᐅᓪᓗ. ᐃᒻᒥᓂᒃ ᖃᓄᐃᓕᐅᖅᑐᓂᑭᐊᖅ 
ᐲᕋᑕᕐᔫᒥᔫᐊᓘᓚᐅᖅᑐᖅ. ᑭᓯᐊᓂ ᐋᓐᓂᐊᖅᑐᐊᓘᖃᑦᑕᖅᑲᐅᔪᖅ.  
 
ᑖᒃᑯᐊ ᐅᖃᐅᓯᕆᔪᒪᔭᒃᑲ statement-ᓕᐅᕋᔭᕈᕕᑦ regions-ᓕᒫᓂᑦ ᖃᓄᐃᓕᖓᓕᖅᐸᑦ Dental Services. 
 
ᐊᒻᒪ ᐊᐱᕆᔪᒪᒐᓗᐊᖅᑕᒋᑦ ᒥᓂᔅᑕ, ᓲᖅ ᓄᑕᐅᓐᖏᑦᑐᐋᓗᓐᓂ Products-ᓂᑦ ᐊᑐᖃᑦᑕᖅᐸᑦ 
ᐊᑭᓗᓐᓃᖅᐹᖑᓇᓱᒧᓪᓘᕝᕙ ᐅᕝᕙᓘᕝᕙ ᐃᖢᐊᕐᒪᑕ ᐱᐅᔪᒻᒪᑕᓘᕝᕙ ᐊᑐᖅᑕᐅᑕᖅᐸᑦ. ᑕᐃᒃᑯᐊ ᐃᓚᖏᑦ 
ᐃᓐᓇᐃᑦ ᖃᐅᔨᒪᖃᑦᑕᒻᒪᕆᑦᑐᐋᓗᐃᑦ ᑭᒍᑎᓐᖑᐊᓕᖅᓯᒪᔪᑦ ᑕᐃᒪᒎᖅ ᓯᖁᒥᑲᐅᑎᒋᓂᐊᕐᒥᔪᑦ 
ᓇᕐᕈᓂᑯᐃᓐᓇᐅᔮᖅᑐᓂᖏᒃᑯᐊ ᐱᖃᖃᑦᑕᖅᑐᑦ. ᑕᐃᒪᓐᓇᐃᑐᐃᓐᓇᓂᓘᕝᕙ ᒐᕙᒪᒃᑯᑦ ᓂᐅᕕᕆᐊᖃᕐᒪᑕ 
ᐅᕝᕙᓘᕝᕙ Strategically ᐊᑭᓗᓛᖑᓇᓱᒧᓪᓘᕝᕙ ᑕᐃᒪᐃᖃᑦᑕᖅᐸᑦ? ᑖᒃᑯᐊ ᒪᕐᕉᓗᐊᒃ ᑭᐅᕌᓪᓚᒃᑭᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑭᒍᑎᓕᕆᓂᐅᔪᑦ ᑕᒫᓂ 
ᓄᓇᕗᒻᒥ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓂ ᐋᖅᑭᑦᑕᐅᓯᒪᓪᓗᑎᑦ ᓄᓇᓕᓐᓅᖃᑦᑕᕐᓂᖏᑦ ᐊᒻᒪᓗ ᐊᒡᒍᖅᓯᒪᓪᓗᑎᑦ 
ᐅᓪᓗᐃᑦ ᖃᑦᑎᑦ ᐱᓂᐊᕐᒪᖔᑕ ᓄᓇᓕᓐᓄᑦ.  
 
ᑕᐃᒃᑯᐊᓕ ᐊᑐᖅᑕᐅᖃᑦᑕᖅᑐᑦ ᑭᒍᑎᓐᖑᐊᓄᑦ ᓴᓇᔾᔪᑎᐅᕙᑦᑐᑦ ᖃᐅᔨᒪᓐᖏᑕᒃᑲ ᑭᓯᐊᓂᓕ 
ᑐᓴᖅᑎᒋᐊᒃᑲᓐᓂᕈᓐᓇᓪᓚᕆᑦᑕᕋ ᐊᒻᒪᓗ ᑭᒍᓯᓕᕆᓂᐅᖃᑦᑕᖅᑐᓂᑦ ᑭᒍᑎᓐᖑᐊᖑᔪᓂᓪᓗ ᑕᒫᓂ ᓄᓇᓕᓐᓂ. 
 
ᑕᐃᒪᓕ ᐃᒪᐃᓕᓇᓱᑦᑐᒍᑦ ᑭᒍᑎᕐᓗᓐᖏᓂᖅᓴᐅᒍᓐᓇᖁᓪᓗᒋᑦ ᑕᐃᒫᒃ ᓱᕋᑦᑕᐃᓕᒪᑎᑦᑎᓂᕐᒧᑦ ᐱᓇᓱᐊᖅᐳᒍᑦ 
ᐱᔨᑦᑎᕋᓱᑦᑐᑕ ᓄᓇᓕᓐᓂ. ᐱᔪᓐᓇᕋᐃᒐᑦᑕ ᒫᓐᓇᐅᔪᖅ ᑳᓐᑐᕌᖃᕐᑐᒍᑦ ᐋᓐᓂᐊᖅᑐᓕᕆᔨᒃᑯᓐᓂ ᑲᓇᑕᒥ 
ᑕᒪᔅᓱᒧᖓ ᑲᒪᓂᐊᕐᓗᑎᑦ, ᐊᒻᒪᓗ ᑕᒪᓐᓇ ᐅᖃᖃᑎᒌᒍᑎᒋᒃᑲᓐᓂᕈᒪᓚᐅᖅᑕᕗᑦ. 
 
ᑭᓯᐊᓂᓕ ᖃᓄᐃᑦᑐᓚᑦᑖᓂᑦ ᐊᑐᖃᑦᑕᕐᒪᖔᑕ ᖃᐅᔨᒪᓐᖏᑦᑐᖓ ᑕᒫᓐᖓᑦ ᓄᓇᕗᒻᒦᖔᖅᓯᒪᕙᓐᖏᑦᑑᒐᓗᐊᑦ 
ᑕᐃᒃᑯᐊ ᓴᓇᔭᐅᔪᑦ ᑭᓯᐊᓂ ᖃᓄᐃᑦᑐᓚᑦᑖᖑᒻᒪᖔᑕ ᖃᐅᔨᒪᓐᖏᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᑐᑭᓯᓗᐊᓐᖏᑦᑐᒍ Health Canada-ᑯᑦ Guidelines-ᖏᓐᓂᓘᕝᕙ ᒪᓕᑉᐱᓯ Health 
Canada-ᑯᓘᕝᕙ ᑳᓐᑐᕌᓯᒪᕙᑦ ᐅᑉᐱᕆᔭᒃᑯᑦ Territorial Government Delivery Agent-ᖑᒻᒪᑕ ᑕᒪᒃᑯᓄᖓ 
ᑳᓐᑐᕌᓯᖏᓐᓄᑦ ᐃᓕᔅᓯᓐᓄᑦ ᑐᓂᔭᐅᓯᒪᑕᖅᑰᕐᒪᑕ. ᐃᑲᔪᕋᔭᖅᑑᒐᓗᐊᖅ ᒥᓂᔅᑕ ᑐᑭᓯᑦᑎᐊᕐᓗᓂ Statement-
ᖃᕋᔭᖅᐸᑦ ᑖᒃᑯᐊ ᒥᔅᓵᓄᑦ.  
 
ᐅᓇ ᐱᔾᔪᑎᒋᔭᕋ ᖃᓄᐃᑦᑐᓂᑦ ᐊᑐᖃᑦᑕᕐᒪᖔᑕ ᖃᐅᔨᒪᓐᖏᓪᓗᑎᑦ ᒥᓂᔅᑕᐅᒍᕕᑦ ᓈᒻᒪᖅᑰᓐᖏᒻᒪᑦ 
ᖃᐅᔨᒪᑦᑎᐊᕆᐊᖃᖅᑰᕋᕕᑦ. ᑭᒍᑎᓕᕆᔨ Trades-ᖑᒻᒥᒻᒪᑦ like any others, trade shows-ᖃᖃᑦᑕᖅᑐᑎᓪᓗ. 
ᐅᑭᐅᖅ ᐊᕐᕌᓂᐅᓚᐅᖅᑐᖅ ᐃᓄᓐᓂ ᐃᑲᔪᕈᒪᔪᒻᒪᕆᐋᓗᒻᒥ ᑕᐅᓇᓂᑦ ᐃᓄᐃᑦ ᓄᓇᖓᓂᖏᑦᑑᒐᓗᐊᖅ ᐅᕙᓂ 
ᐊᐱᖅᓱᓚᐅᖅᓯᒪᒻᒪᑦ ᑕᒪᒃᑯᐊᒍᓂᖓᒎᖅ  

Products-ᓂᑦ Dentists-ᓄᑦ across Canada ᓂᐅᕕᐊᔅᓴᖃᓲᖑᒐᒥ ᑕᒫᓂᓕᒎᖅ ᖃᓄᖅ ᐃᓄᐃᑦ ᓄᓇᖓᓂ 
ᐊᑐᖅᑕᐅᔪᓐᓇᕋᓗᐊᖅᐸᑦ. 
 
ᒥᓂᔅᑕᐅᖏᓐᓇᒪ ᖃᐅᔨᒪᓐᖏᑎᐊᒻᒪᕆᒃᑲᒪ, Tender-ᑕᐅᓲᖑᒻᒪᖔᑕᓗ Dental Services ᖃᐅᔨᒪᓐᖏᖢᖓ. 
More than you, Madame Minister, I didn’t know ᖃᐅᔨᒪᓐᖏᓐᓂᕋᑐᐃᓐᓇᓚᐅᕋᒪ. ᒥᓂᔅᑕᐅᒍᒪ 
ᖃᐅᔨᒪᓇᔭᖅᑰᒐᓗᐊᖅᑐᖓ. ᐅᖃᕈᒪᒐᓗᐊᖅᑐᖓᓕ ᐱᐅᔾᔫᒥᔪᓂᑦᑐᖅ ᐊᑭᖏᓂᕐᓂᑦ ᐊᑭᑐᓂᖅᓴᐅᕌᖅᔪᒃᑲᓗᐊᖅᐸᑦ 
ᐊᑭᑐᓛᖑᓐᖏᑐᐊᖅᐸᑦ ᐃᓄᖁᑎᕗᑦ ᐃᑲᔪᖅᑕᐅᔾᔫᒥᒋᐊᓚᐅᕐᓕᑦ ᑕᒪᒃᑯᐊ ᐱᓪᓗᒋᑦ. ᒫᓐᓇ ᑕᐃᒃᑯᓄᖓ 
ᑮᓇᐅᔭᐃᔭᖅᑐᕐᔪᐊᕌᓗᖃᑦᑕᕋᔅᓯ Dentist ᑎᑭᒃᑯᓂ Services-ᑎᓪᓘᓐᓃᑦ ᐱᒋᐊᓚᐅᖅᑎᓐᓇᒍ 
ᐊᑎᓕᐅᖅᑕᐅᕌᓂᖃᑦᑕᕋᕕᑦ Health-ᑯᓐᓂ ᓇᒧᑭᐊᖅ ᐅᕝᕙᓘᓐᓃᑦ ᒥᓂᔅᑕ bill-ᒍᓐᓇᕈᑎᒋᓂᐊᖅᑕᒥᓂᒃ. 
ᐊᐱᕆᓐᖑᐊᓚᐅᖅᓯᒪᒐᓗᐊᖅᑐᖓ ᐊᕐᕌᓂᐅᖅᑰᖅᑐᑦ, ᐅᓇᓕ ᑭᓯᐊᓂ ᐱᐊᓂᒃᑯᕕᐅᒃ ᐊᑎᓕᐅᕐᓂᐊᖅᑕᕋ 
ᖃᐅᔨᒪᓐᖏᓗᖓ ᓱᓇᒥᑦ ᐊᑎᓕᐅᕐᒪᖔᕐᒪ  
 
The bill ᐊᖏᓗᐊᕐᓂᐊᖅᑐᔅᓴᐅᒻᒪᑦ to the service provided to me ᐃᒪᓐᓇᐃᓕᒻᒪᕆᓚᐅᖅᓯᒪᒐᒃᑯ 
ᑕᐃᒪᐃᓪᓚᑦᑖᖃᑦᑕᖅᐳᖃᐃ, ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᓕᕆᐊᕆᕙᒃᑕᕗᑦ ᑭᒍᑎᓕᕆᓂᐅᔪᖅ 
ᑮᓇᐅᔭᖃᖅᑎᑕᐅᕙᒃᑐᖅ ᑲᓇᑕᒥ ᐋᓐᓂᐊᕐᑐᓕᕆᔨᒃᑯᓐᓂᒃ ᑖᒃᑯᐊ ᓴᓂᕐᕙᐃᓯᒪᓪᓗᑎᒃ ᐅᓪᓗᕐᓂᒃ ᐅᑯᓄᖓ 
ᓄᓇᓕᕐᓅᓂᐊᕐᓂᖏᓐᓄᑦ. 
 
ᖃᑦᑎᓂᓪᓗ ᐅᓪᓗᓂᒃ ᓄᓇᓕᖕᓃᓂᐊᕐᒪᖔᑕ, ᐃᓚᖏᓐᓂ ᓄᓇᓕᖕᓂ ᐱᑕᖃᐃᓐᓇᖅᑑᒐᓗᐊᖅ ᑭᓯᐊᓂ ᐊᒻᒪᓗ 
ᑭᓱᓂᒃ ᐱᓕᕆᖃᑦᑕᓂᐊᕐᒪᖔᑕ ᑲᒪᒋᔭᐅᖕᒥᔪᑦ ᐋᓐᓂᐊᕐᑐᓕᕆᔨᒃᑯᓐᓂᒃ ᑲᓇᑕᒥ. 
 
ᑕᐃᒃᑯᐊ ᓇᓪᓕᐅᒃᑯᒫᖃᓐᖏᑦᑐᓄᑦ ᐃᒡᒐᓐᓄᑦ ᑕᒪᒃᑯᓄᖓᓕ ᐋᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᐊᓕ ᐅᓪᓗᖏᑦ ᑭᓯᐊᓂ 
ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ ᐅᕙᑦᑎᓐᓄᑦ ᐱᔨᑦᑎᖃᑦᑕᕐᑐ. 
 
ᖃᐅᔨᒪᒐᓗᐊᖅᑐᒍᑦ ᐱᒃᑲᓐᓂᕆᐊᖃᖅᑐᒍᑦ ᓄᓇᓕᖕᓂᓗ ᐊᑯᓂᐅᓂᒃᓴᐅᖃᑦᑕᕐᓗᑕ 
ᑭᒍᑎᓕᕆᓂᕐᒧᑐᐃᓐᓇᐅᖏᑦᑐᖅ ᐃᒡᒐᓕᕆᓂᕐᒧᑦ, ᐊᐅᓚᖃᑦᑕᓂᕐᒧᑦ, ᑐᔪᕐᒥᖃᑦᑕᓂᕐᒧᑦ ᑕᒪᒃᑯᐊ ᑲᒪᒋᔭᐅᕙᒃᑐᑦ 
ᓄᓇᕗᖕᒥ ᓇᓪᓕᐅᒃᑯᒫᖃᓐᖏᑦᑐᓄᑦ. ᑕᒪᓐᓇ ᖃᐅᔨᒪᑦᑎᐊᖅᑕᕗᑦ. 
 
ᑕᒪᒃᑯᓇᓂ ᐅᖃᐅᓯᕆᔭᖓᓂ ᑭᓲᒻᒪᖔᑕ ᖃᐅᔨᒪᓐᖏᑕᒃᑲ. ᐊᒥᓱᐊᓘᖃᑦᑕᕐᖓᑕ ᖃᓄᐃᑦᑐᑦ ᐊᑐᖅᑕᐅᕙᒃᑐᑦ 
ᑭᒍᓯᕆᔾᔪᑎᐅJᑦ ᑭᒍᓐᓂᐊᕐᑎᐅᔪᓄᑦ. ᑭᐅᔪᓐᓇᖏᑦᑕᕋ ᑖᓐᓇ ᖃᐅᔨᒪᓐᖏᓐᓇᒪ ᑭᓱᓪᓚᕆᖕᒥᒃ ᐅᖃᐅᓯᖃᕐᒪᖔᑦ.  
 
ᐅᖃᐅᓯᓕᖃᐅᓇᐃ ᑭᒍᑎᖑᐊᓐᓄᑦ ᑕᒪᒃᑯᐊ ᑐᑭᓯᒋᐊᕈᓐᓇᑕᒃᑲ ᖃᓄᐃᓕᖓᒻᒪᖔᑕ ᐊᓯᖏᓐᓄᑦ ᑖᒃᑯᐊᖑᕙᒃᑐᑦ 
ᐋᓐᓂᐊᕐᑐᓕᕆᔨᒃᑯᓐᓂ ᑲᓇᑕᒥ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᑰᓕ.  

ᑰᓕ: ᖁᔭᓐᓇᒦᒃ. ᑖᒃᑯᐊ ᑖᓐᓇ ᑕᕝᕗᖓ dental promotion-ᒥᒃᖢ ᑖᓐᓇ dental activities includes 
promotion-ᓕᕆᓂᖅ ᑕᒡᕙᓃᒃᑐᖃᕐᖢᓂ ᖃᓄᐃᓕᖓᓪᓚᑦᑖᖅᑐᑭᐊᖑᓇ ᑖᓐᓇ, ᑖᓐᓇ ᐱᓕᕆᐊᒃᓯ ᐃᓚᖓ? I 
wish to, ᑖᒃᑯᐊ ᑮᓇᐅᔭᑲᓪᓚᔾᔪᐊᒻᒪᕆᐊᓘᖕᒪᑕ ᑖᒃᑯᐊ $42,969,00 ᒥᓕᐊᓐ.  
 
ᐃᓚᖏᑦ ᑕᕝᕗᖓ non-insured health benefits program-ᒨᖓᓪᓗᑎᒃ. ᑕᐃᒪᓐᓇᐃᑎᓪᓗᒍ Minister 
authority ᓴᓐᖏᓂᖃᒐᓚᖅᑰᕋᓗᐊᕋᑦᓯ, ᐱᔪᓐᓇᕐᓂᖃᖅᑰᕋᓗᐊᕋᑦᓯ. ᑖᒃᑯᐊ dental program, really up to 
date-ᖑᕐᔫᒥᒋᐊᖃᑦᑑᔮᕆᑦᑎᐊᕋᒃᑭᓪᓕ. The products delivered-ᑕᐅᔪᑦ ᐃᓄᐃᑦ federal government-
ᑯᓐᓂᑦ ᐊᑭᓕᖅᑕᐅᒐᓗᐊᕐᓗᑎᒃ. But by in large, ᑕᐃᒃᑯᐊ health official-ᖏᑦ ᑲᓐᑐᕌᑦ, Dentist ᑕᐃᒃᑯᐊ 
ᑲᓐᑐᕌᓯᒪᑦᑕᖏᑦᑐᐃᑦ ᐃᓕᒃᓯᓐᓄᑦ or that bill-ᑖᖃᑦᑕᖔᓐᖏᑦᑐᑦ federal government-ᑯᑦ ᐃᓕᑦᓯᓐᓂᑦ.  
 
Exactly how does that work? ᑖᒃᑯᓂᖓ ᑐᓴᕈᒪᒐᓗᐊᖅᑐᖓ ᐃᓕᓐᓂᑦ or your officials. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑖᒃᑯᓄᖓᓕ ᑭᒃᑯᑦ ᐊᑭᓖᖃᑦᑕᕐᒪᖔᑕ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 
ᑲᓇᑕᒥ ᐊᑐᐃᓐᓇᐅᑎᑕᐅᔪᒥ.  
 
ᑖᓐᓇ ᒥᔅᑐ ᕆᑦᓱᑦᓴᓐ ᑭᐅᑎᓐᓂᐊᕋᒃᑯ ᖃᓄᖅ ᑲᒪᒋᖃᑦᑕᕐᒪᖔᖅᑎᒍᑦ ᐱᔨᑦᑎᐸᒃᑐᑦ ᓄᓇᓕᖕᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒃᑕᐅᒋᐊᖃᖅᐸᒃᑐᑦ ᑭᒍᑎᓕᕆᓂᕐᒧᑦ ᐊᑖᓃᒃᑐᑦ NIHB, 
ᓇᓪᓕᐅᒃᑯᒫᖃᓐᖏᑦᑐᓄᑦ. 
 
ᑳᑦᑐᓛᓯᒪᕕᒋᖃᑦᑕᕋᑦᑕᑎᒍᑦ ᑭᒍᓐᓂᐊᖅᑎᐅᔪᓄᑦ. ᑖᒃᑯᐊ ᐃᓗᓕᖏᑦ ᐱᔨᑦᑎᕐᓂᕆᕙᑦᑕᖏᓪᓗ ᓇᓗᓇᐃᖅᓯᒪᔪᑦ. 
ᓇᓪᓕᐅᒃᑯᒫᖃᑦᑐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑲᓇᑕᒥ. ᑖᒃᑯᐊᓗ ᒪᓕᒋᐊᖃᑦᑐᑦ ᐋᖅᑭᒃᑕᐅᓯᒪᓪᓗᑎᒃ 
ᑳᑦᑐᓛᖃᑦᑕᖅᑐᒍᑦ ᑕᐃᒃᑯᐊ ᒪᓕᒃᑐᒋᑦ ᒪᓕᒃᑕᐅᒋᐊᖃᑦᑎᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕆᑦᓱᑦᓴᓐ. ᒥᔅᑕ ᑰᓕ. 
 
ᑰᓕ: ᒥᓂᔅᑕᖃᐃ ᐱᔪᓐᓇᕐᓂᖃᕋᔭᖅᐳᑎᑦ Federal Government-ᑯᑦ ᑕᒪᒃᑯᐊ ᒥᒃᓵᓄᑦ guidelines-ᖏᑦ 
ᐱᒐᓗᐊᖅᑎᓪᓗᒋᑦ ᐃᓚᖏᑦ ᐊᑭᓗᒃᑐᒻᒪᕆᐊᓗᓐᓂᓪᓗ ᓴᓇᔾᔪᔾᔭᐅᕙᑦᑐᑎᒃ. ᐃᓕᖅᑯᓯᕆᔭᖓ ᑖᓐᓇ 
ᐃᖢᐊᖅᑑᔮᖏᒻᒪᑦ ᑕᒪᒃᑯᐊᓗ regions-ᓂ Dental ᑳᑦᑐᓛᒃᓯᒪᔫᒐᓗᐊᑦ ᖃᓄᖅ ᐊᑯᓂᐅᑎᒋᔪᖅ ᐱᓕᕆᓂᐊᕐᒪᖔᑕ 
ᓇᓗᓇᕐᓚᒃᖢᑎᒃ ᐊᒻᒪᓗ ᐃᓚᖓᓂ ᖃᐅᔨᒪᖏᑦᖢᑎᒃ ᖃᓄᐃᓕᐅᕐᒪᖔᑕ. ᖃᐅᔨᑦᓯᐊᕐᓂᐊᕋᑦᑕᑐᑦ ᒥᓂᔅᑕ ᑕᒪᓐᓇ 
Dental Program ᖃᓄᖅ ᐊᐅᓚᓪᓚᑦᑖᕐᒪᖔᑦ Health Canada-ᑯᑦ standardsᒐᓗᐊᖅᑎᓪᓗᒋᑦ. 
 
Review-ᒍᓇᖅᓯᓲᖅᑲᐃ, review-ᓗᒋᑦ and present that findings to the Committee. Department 
review-ᖑᒐᓗᐊᖅᐸᑦ. Federal Government-ᑯᑦ ᐅᖃᔾᔮᖏᒻᒪᑕ ᐃᓕᒃᓯᓐᓄᑦ ᓄᓇᕗᑦᒥᐅᓄᑦ ᐅᓇ 
ᐃᓱᐊᖅᓯᒋᐊᕐᓂᐊᕋᑦᑎᒍ ᐃᖏᕐᕋᑦᑎᐊᖏᓗᐊᖃᑦᑕᕐᒪᓐ ᐃᒪᓐᓇᐃᓕᔾᔮᖅᑰᖏᒻᒪᑕ but I think ᒐᕙᒪᖑᒐᑦᑕ 
ᐃᓱᐊᖅᓯᕚᓪᓕᓂᐊᕐᒪᓐ ᐅᓇ ᖃᐅᔨᓴᕋᔭᕋᑦᓯᐅᒃ review-ᓗᒍ recommendations-ᖃᕝᕕᒋᓪᓗᒋᓪᓗ.  
 
ᒪᑯᐊ ᑐᓴᖃᑦᑕᖅᑕᕗᑦ ᐃᓄᖁᑎᑦᑎᓐᓂᒃ, ᐃᒪᓐᓇᐃᓕᒍᓐᓇᕈᒫᕋᑦᓯ. ᑕᒪᓐᓇᑐᖅ review-
ᑎᐊᕌᓗᑦᑎᐊᒻᒪᕆᓚᐅᖅᓯᐅᒃ ᐊᑲᖁᑎᒋᔭᐅᑐᐃᓐᓇᖅᑑᔮᕋᑦᓯ ᐃᓚᖓᓂ. ᐃᓚᖓᓂᓗ ᓲᕐᓗ ᐊᐱᕆᓇᔭᕋᒃᑭᑦ, 
(ᑐᓵᔨᒃᑯᑦ) ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᖃᑦᑕᖅᑲᓐ ᑭᒍᑎᓕᕆᓂᕐᒧᑦ ᐱᔨᑦᑎᓂᕐᒧᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᖃᓄᖅ ᑭᒡᒐᑐᖅᑲᑦ ᑕᒪᑦᓱᒧᖓ ᐱᔨᑦᑎᓂᕐᒧᑦ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᕐᒥ ᐃᓚᒋᐊᕈᑦ ᐅᐊᑦᓯᐊᕈ ᐊᐱᕆᒃᑲᓂᐊᔾᔪᓂᐊᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᕙᓪᓕᐊᓇᓱᐊᖅᑐᒍᑦ 
ᐱᐅᓯᕚᓪᓕᖅᑎᒐᓱᐊᖅᑐᒋᓪᓗ ᑕᐃᒃᑯᐊ ᐅᓪᓗᖏᑦ ᐊᒥᓲᓂᕆᕙᑦᑕᖏᑦ ᐊᓯᖏᓐᓂᓪᓗ ᑖᒃᑯᐊ ᓄᓇᑦᑎᐊᑉ ᐊᒻᒪᓗ 
Yukon ᑕᐃᒫᑦᓴᐃᓐᓇᖅᑕᐅᖅ ᐊᑲᐅᖏᓕᐅᕈᑎᖃᒻᒥᒻᒪᑕ ᑕᐃᓐᓇᓗ ᑳᑐᓛᒋᔭᕗᑦ. 
 
ᑕᐃᒪᓕ ᑖᒃᑯᓇᓂ ᐱᔨᑦᑎᕈᑎᒋᕙᑦᑕᕗᑦ ᓄᓇᓕᓐᓂ ᐊᑐᓂᒃ ᑭᒍᓐᓂᐊᖅᑎᐅᔪᓂᒃ.  
 
ᑕᐃᒃᑯᐊᓗ ᐱᓚᒃᑐᐃᔨᐅᔪᓪᓘᓐᓃᑦ ᑕᒪᒃᑯᐊ ᓄᓇᓕᓐᓅᐸᒻᒥᔪᑦ ᐊᕕᑦᑐᖅᓯᒪᔪᓄᑦ ᐱᓇᓱᐊᕈᓰᑦ 6-ᓯᑦ ᐊᓂᒍᕋᐃᒻᒪᑕ 
ᐱᓚᒃᑐᐃᔩᑦ. ᑕᖅᑮᑦ ᑎᓴᒪᓐ ᑭᒍᑎᓐᖑᐊᓕᕆᔨᐅᔪᖅ ᒪᓕᒃᑐᒋᑦ ᐊᒥᓲᓂᕆᔭᖏᑦ ᑕᑯᔪᒪᓯᒪᔪᑦ ᐊᒥᓲᓂᖅᓴᐅᔪᓂ 
ᓄᓇᓕᓐᓂ ᐊᕐᕌᒍᒥ ᒪᕐᕈᐊᖅᑎᒐᔪᒃᑐᑦ. ᐊᒻᒪᓗ ᐱᓚᐅᒃᑕᐅᒋᐊᖃᑦᑐᓂᒃ ᐋᓐᓂᐊᕕᒻᒥ ᑲᒪᒋᔭᐅᒍᓐᓇᖏᑉᐸᑕ 
ᔨᐊᓗᓇᐃᕝᒥ, ᑰᔾᔪᐊᕌᓗᒻᒥ.  
 
ᑕᒪᑦᓱᒧᖓᓕ ᓱᕋᑦᑕᐃᓕᒪᑎᑦᑎᓂᕐᒧᑦ ᑕᒪᒃᑯᐊ ᓱᕈᓯᐅᔪᑦ ᑐᓴᐅᒪᑎᑕᐅᕙᑦᑐᑎᒃ ᖃᓄᖅ ᑲᒪᑦᑎᐊᕈᓐᓇᕐᒥᒃ 
ᑭᒍᑎᒥᓐᓂᒃ ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᓅᓱᓗᐊᖅᑐᑦ ᐃᓕᓐᓂᐊᖅᑎᒋᐊᖅᐸᑦᑐᒋᑦ ᑲᒪᑦᑎᐊᕈᓐᓇᓂᕐᒧᑦ 
ᑭᒍᑎᑖᓕᖅᑎᓪᓗᒋᑦ ᐊᒻᒪᓗ ᐸᐃᕆᕕᐅᔪᓄᑦ ᑕᐃᒃᑯᓄᖓ ᐃᒥᕐᕕᕈᓗᓐᓂᒃ ᐱᑎᑕᐅᕙᒃᑭᓪᓗᑎᒃ 
ᓴᖅᑭᔮᖅᑎᑦᑎᒋᐊᖅᐸᑦᑐᑕᓗ ᐸᐃᕆᕖᒻᒦᑦᑐᓂᒃ. ᖃᓄᖅ ᑲᒪᑦᑎᐊᕈᓐᓇᕐᒪᖔᑕ ᐃᓕᓐᓂᐊᕐᑎᑦᑎᒐᓱᒃᑐᑕ, 
ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᑐᓴᕋᔅᓴᑎᒍᑦ ᓄᓇᕗᓕᒫᒥ.  
 
ᑕᒪᓐᓇᓕ ᐱᑦᑕᐃᓕᒪᑎᑦᑎᓂᐅᔪᖅ ᑲᒪᒋᖃᑦᑕᖅᑐᑎᒍ ᐊᒻᒪᓗ ᑲᒪᒋᔭᐅᔭᕆᐊᖃᓕᕐᓂᖅᑲᑕ ᑲᒪᖃᑦᑕᖅᑐᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᓇᐃᑦᑐᒥᐅᒐᓗᐊᖅ. ᐄ, ᑕᐃᓐᓇ review-ᒍᒫᓐᓂᓯ ᐊᐱᖅᑯᑎᒋᑦᑕᕐᓂᐊᕋᑦᑎᒍ ᖃᖓ ᐱᐊᓂᒍᒫᓕᕐᒪᖔᖅ. 
ᖃᖓ ᖃᐅᔨᑎᑕᐅᑦᑎᐊᓛᖅᐳᒍᑦ ᐊᐱᕆᔭᐅᔪᒫᖅᑐᓴᐅᒻᒥᒐᕕᑦ ᑕᒫᖓᑦ table-ᒍᓐᓇᓛᕐᒪᖔᖅᐱᐅᒃ ᑕᐃᓐᓇ 
report. ᑭᓯᐊᓂᓕ ᐆᒥᖓ ᐃᓄᓕᕆᔾᔪᑎᒥᒃ ᐊᐱᖅᑯᑎᒋᔭᐅᖅᑲᐅᒻᒪᑦ ᐅᖃᐅᑎᔭᐅᑦᑎᐊᖃᐅᓪᓗᑕ.  
 
ᓲᖅ, ᒫᓐᓇ Social problem-ᖃᑦᑐᑦ ᐊᒥᓱᓪᓚᕆᐊᓘᓕᕐᒪᑕ ᓲᕐᓗ ᑖᒃᑯᐊ College-ᕗᑦ ᐅᖃᖅᑲᐅᑎᓪᓗᒋᑦ 
ᐃᑲᔪᖅᑐᕆᐊᕈᒪᓪᓗᒋᑦ ᐃᒪᓐᓇᐃ, ᐃᓅᑉ ᐃᓕᖅᑯᓯᑐᐃᓐᓇᖓᓂᒃ ᐱᑦᔪᑎᖃᑦᖢᑎᒃ ᓯᖁᒥᓯᒪᖃᑦᑕᓚᐅᖅᓯᒪᑎᓪᓗᒋᑦ 
ᐃᓄᓕᕆᔨᖃᖏᑎᓪᓗᒍ. ᐃᓄᓕᕆᔨᔾᔪᑎᖏᑦ ᐃᓄᐃᑦ ᐱᐅᔫᓚᐅᖅᑰᖅᑐᑦ ᐃᓐᓇᕐᓄᑦ 
ᐃᑲᔪᕆᐊᖅᑕᐅᑲᐅᑎᒋᖃᑦᑕᓚᐅᕐᒪᑕ ᓴᑭᒃᑯᖏᓐᓄᓪᓘᓐᓃᑦ, ᑭᓇᒃᑯᖏᓐᓄᒃᑭᐊᖅ ᐃᓐᓇᕐᓄᑦ. 
ᐅᖃᖃᑎᒋᔭᐅᖃᑦᑕᖅᖢᑎᒃ ᒪᒃᑯᑦᑐᑦ ᓯᖁᒥᓯᒪᔪᑦ ᖃᓄᐃᓕᔪᓪᓘᓐᓃᑦ ᐃᓐᓈᓘᒐᓗᐊᖅᐸᑕᓘᓐᓃᑦ ᓯᖁᒥᔾᔪᑎᔪᒥᓃᑦ.  

ᒫᓐᓇ ᐱᑦᔪᑎᒋᓪᓗᒍ ᑕᐃᒪᓐᓇᐃᓕᐅᕈᓐᓃᕋᑦᑕ ᒐᕙᒪᒃᑯᑦ ᓲᕐᓗ ᐊᐅᓚᑦᑎᓪᓚᕆᓕᕐᒪᑕ ᐃᓄᓕᕆᓂᖅ ᐱᓪᓗᒍ. 
ᓯᖁᒥᑦᑎᓯᒪᑉᐸᑦ ᓲᕐᓗ ᐃᖅᑲᑦᑐᕋᔅᓴᓐᖑᑦᖤᓛᕋᕕᑦ ᖃᓄᐃᓕᑦᑎᔪᒪᖏᑎᐊᖅᑕᒻᒪᑕ ᑭᓯᐊᓂ ᐆᒥᖓ ᐅᖃᕈᒪᔪᖓ, 
ᐃᓄᐃᒡᒎᖅ ᖃᐅᔨᒪᔭᑐᖃᖏᓐᓂᒃ ᐊᑐᖅᑐᓯ ᐱᓕᕆᕙᓪᓕᐊᒐᑦᓯ. ᐃᓕᑕᕆᕙᓪᓕᐊᓪᓗᒋᓪᓗ. ᓲᖅ 
ᐊᔪᓐᓇᓗᐊᖅᑐᐊᓘᕙ ᓄᓇᓕᓐᓂ ᐊᑕᐅᓯᕐᒥᖑᓐᓃᑦ ᐃᓄᓕᕆᔨᒥᒃ, ᐃᓄᓪᓚᑦᑖᒥᒃ 
ᐃᓕᓐᓂᐊᖅᓯᒪᖏᑦᑐᒥᓂᐅᒐᓗᐊᖅ ᐃᓅᑉ ᐃᓕᖅᑯᓯᖓᓂᒃ ᖃᐅᔨᒪᑦᑎᐊᖅᐸᑦ ᐃᓐᓇᕐᒥᒃ, consultant-
ᖃᕈᓐᓇᖏᓚᓯ. ᓲᖅ, ᓱᓇᐃᓐᓇ ᐊᔪᕈᑎᒋᔭᓯ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᒥ ᐃᓐᓇᑐᖃᓐᓂᒃ 
ᐱᔨᑦᓯᕈᑎᖃᑦᑎᓪᓗᒋᑦ ᑮᓇᐅᔭᖅᑕᖃᕆᐊᖃᒻᒪ. ᐃᓄᓐᓂᒃ ᐃᖅᑲᓇᐃᔭᖅᑎᖃᕋᑦᑕ ᓄᓇᓕᓐᓂ ᐃᓄᒃᑎᑐᑦ 
ᖃᐅᔨᒪᔪᓂᒃ, ᐃᓄᐃᑦ ᐃᓕᖅᑯᓯᖏᓐᓂᒃ. 
 
ᑖᓐᓇ ᐱᑦᔪᑎᒋᓪᓗᒍ, ᑕᐃᒃᑯᐊ ᐱᔨᑦᑎᕆᐊᓕᕗᑦ ᒪᓕᒃᖢᒋᑦ ᐃᓄᓕᕆᔨᑎᒍᑦ ᐱᖁᔭᕐᔪᐊᑎᒍᑦ ᒪᓕᒋᐊᖃᖃᑦᑕᕋᑦᑕ. 
ᑭᐅᔾᔪᑎᒍᑦ ᖃᓄᖅ ᐱᖃᓯᐅᑎᒍᓐᓇᕋᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ ᕿᒥᕐᕈᓇᒍᓐᓇᖅᑐᒍᑦ ᖃᓄᖅ 
ᐸᖅᑭᒃᑕᐅᔪᓐᓇᕐᒪᖔᖅ, ᐅᖃᖅᑲᐅᒐᕕᑦ. 
 
ᒫᓐᓇ ᑮᓇᐅᔭᖃᖏᓇᑦᑕ. ᐃᖅᑲᓇᐃᔭᖅᑎᑖᕈᑎᔅᓴᑎᓐᓂᒃ ᐃᓐᓇᑐᖃᕐᓂᒃ. ᑕᐃᒪᓐᓇᐃᑦᑐᑎᒃ ᐱᔨᑦᓯᓂᐊᖅᑎᓪᓗᒋᑦ. 
ᐊᑕᐅᑦᑎᑯᓪᓗ ᒪᕐᕉᒃ ᐱᖁᔭᕐᔪᐊᑎᒍᑦ ᐋᖅᑭᒃᑕᐅᔭᕆᐊᖃᒻᒪᑦ ᑖᓐᓇ. ᐊᑐᓕᖅᑎᑦᑎᑎᓪᓗᒋᑦ ᓲᕐᓗ ᓱᕈᓯᓕᕆᔾᔪᑏᑦ 
ᐆᑦᑑᑎᒋᓗᒋ, ᐊᒻᒪᓗᒃᑕᐅᖅ ᐱᕋᔭᑦᑕᐃᓕᒪᑎᑦᑎᔩᑦ ᐃᖅᑲᑦᑐᐃᕕᒃᑰᖅᓯᖃᑦᑕᕐᒪᑕ ᑕᐃᒃᑯᐊ ᐃᓄᓕᕆᔨᒃᑯᓐᓂᑦ 
ᐱᔨᑦᓯᕈᑕᐅᒻᒪᑕ ᓄᓇᓕᓐᓂ. 
 
ᑕᕝᕙ ᐃᓄᓕᕆᔨᑐᐃᓐᓇᕐᒨᖏᑦᑐᖅ ᐱᓪᓗᒋᑦ ᐱᔨᑦᓯᕈᑏᑦ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑭᓯᐊᓂ ᐅᖃᕈᓐᓇᖅᑐᖓ ᒪᑯᐊᓕ Government Legislation ᐊᔪᕈᑕᐅᖏᑦᑐᕈᓗᐃᑦ. ᐋᖅᑭᒋᐊᕆᐊᖃᑉᐸᑕ 
ᐋᖅᑭᒋᐊᕐᓂᐊᖅᐸᕗᑦ. (ᑐᓵᔨᒃᑯᑦ) ᐱᖃᓯᐅᔨᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓲᕐᓗ ᐃᓘᓐᓇᓕᒫᕋᓗᖓ ᐃᓄᐃᑦ 
ᖃᐅᔨᔭᒪᑐᖃᖓ ᑕᐃᒃᑯᐊ ᐱᔭᕆᐊᓖᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᖃᐅᔨᒪᔪᑦ ᐃᓄᓕᕆᓂᐅᑉ ᒥᒃᓵᓄᑦ, ᐆᒪᔪᓕᕆᓂᐅᑉ ᒥᒃᓵᓄᑦ ᑕᐃᒪᓐᓇᐃᓕᒍᓐᓇᕋᑦᑕ. 
ᐃᑲᔪᖅᑕᐅᔪᓐᓇᖅᑐᓯ ᒫᓐᓇ ᓯᖁᒥᓯᒪᔪᑦ ᐃᖅᑲᑦᑐᐃᕕᒃᑯᑦ charge-ᑕᐅᑉᐸᑕᓗ ᑭᓯᐊᓂ ᐅᑕᖅᑭᒋᐊᖃᕈᓐᓃᖅᑐᒍᑦ. 
We need program, ᑖᓐᓇ ᐱᑦᔪᑎᒋᓪᓗᒍ ᑕᒪᓐᓇᖃᐃ ᐃᓱᒪᒋᒋᐊᕈᓐᓇᖅᐱᐅᒃ ᐊᒻᒪ report back to us, ᓱᖅ 
ᐊᔪᕐᒪᖔᖅᐱᑦ ᐃᓄᓐᓂᒃ ᑎᓕᓯᓂᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᓂᐊᖅᑕᕋ CLEY-ᑯᑦ 
ᒥᓂᔅᑕᖓᓐ ᐃᓕᖅᑯᓯᓕᕆᔨᒃᑯᑦ ᐊᒻᒪ ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᓯᐅᑎᓗᒋᑦ 
ᐃᓄᓕᕆᔨᒃᑯᓐᓄᑦ  

ᐊᒻᒪᓗᒃᑕᐅᖅ ᑐᓴᕋᓱᐊᓐᓂᐊᖅᐳᖓ ᐃᓄᐃᑦ ᖃᐅᔨᒪᔭᑐᖃᖏᓐ ᑲᑎᒪᔨᖏᑦ ᖃᓄᖅ ᓯᕗᒧᐊᒍᓐᓇᕐᒪᖔᑦᑕ 
ᑕᐃᒪᓐᓇᐃᑦᑐᓂᒃ.  
 
ᐊᒻᒪᓗᒃᑕᐅᖅ ᐅᖃᖅᑲᓐᓂᕈᒪᔪᖓ ᑕᕝᕙᓂ, ᐃᓄᓐᓂᒃ ᐃᖅᑲᓇᐃᔭᖅᑎᖃᑦᑐᒍᑦ ᓄᓇᓕᓐᓂ. ᑕᐃᒃᑯᐊᑦᑕᐅᖅ 
ᐃᖅᑲᓇᐃᔭᖃᑦᑕᖅᑐᑦ ᐱᖁᔭᕐᔪᐊᕐᑎᒍᑦ ᐊᑐᖅᑕᐅᔭᕆᐊᓕᓐᓂᒃ ᐃᓄᓐᓂᒃ ᖃᐅᔨᒪᔭᒥᓐᓂᒃ ᑐᓂᓯᓪᓗᑎᒃ 
ᐃᖅᑲᓇᐃᔭᖅᕕᒻᒥᓄᑦ. ᑕᐃᒃᑯᐊ ᑭᑭᑦᑐᒪᖏᓇᒃᑭᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᒫᓐᓇ ᐃᓄᓕᕆᔨᒃᑯᓐᓂ. 
ᐊᑕᐅᑦᑎᒃᑯᓪᓗ ᐃᓕᓴᕆᔭᕆᐊᖃᕋᑦᑎᒍ. ᐃᑲᔪᖃᑦᑕᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᓖᑦ ᐃᓗᐊᓂ.  
 
ᑭᓯᐊᓂ ᐅᖃᖃᑎᒋᔪᓐᓇᓂᐊᖅᑕᒃᑲ ᒥᓂᔅᑕᐅᖃᑎᒃᑲ. ᑐᓴᕋᓱᐊᕈᓐᓇᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑲᑎᒪᔨᖏᓐᓂᒃ ᖃᓄᖅ ᑖᓐᓇ ᑭᐅᔭᐅᒍᓐᓇᕐᒪᖔᖅ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ ᒪᑉᐱᒐᖅ H-8-ᒦᑦᑐᒍᑦ. H-9, 10-ᓗ. 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐱᓕᕆᕕᐊᕈᓯᐊ ᓇᐃᓈᖅᓯᒪᔭᖓ. ᐋᓐᓂᐊᑖᖅᑕᐃᓕᒪᑎᑦᑎᓂᒃ 
ᓱᕈᓯᓛᓂᒃ, ᐃᓚᒌᓂᒃ, ᓄᓇᓕᓐᓂᓪᓗ. ᑲᑎᓪᓗᒋᑦ ᐊᐅᓚᔾᔪᑎᒃᓴᖏᑦ. $42,969,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ H-11-ᒨᕐᓗᓯ. ᐋᓐᓂᐊᖃᓐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ. 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. $49,608,000. 
ᐅᖃᕈᒪᕖᓐ? ᐃᒪᐃᓕᖃᑦᑕᓚᐅᕆᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐄ, ᐅᓇ Travel and Transportation, $8,800,000. ᑖᓐᓇ ᑐᑭᓯᔪᒪᓪᓗᒍ ᓯᕗᓪᓕᖅᐹᒥᒃ. 
 
ᓱᓇᒧᑦ ᐊᑐᕐᒪᖔᖅ ᐊᒻᒪᓗ ᓇᒧᓐᖓᖃᑦᑕᕐᒪᖔᖅ ᑖᓐᓇ ᑮᓇᐅᔭᖅ ᐊᑐᖅᑐᖅ, ᐊᐱᕆᔪᒪᓪᓗᒍ, ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᐅᑏᑦ ᖃᖓᑦᑕᐅᑏᓪᓗ, $8,800,000. 
ᑖᓐᓇ ᐊᒃᑐᐊᓂᖃᑦᑐᖅ ᑐᔪᒻᒥᔾᔪᑎᒋᔭᖏᓐᓄᑦ ᐃᓅᓕᓴᖅᑕᐅᖃᑦᑕᖅᑐᑦ, ᑐᔪᕐᒥᔾᔪᑎᒋᔭᖏᓐᓄᑦ ᐊᒻᒪ ᑐᐊᕕᓐᓇᑐᒃᑯᑦ 
ᐅᓯᑲᑦᑕᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᒥᓂᔅᑖ, ᑐᑭᓯᓇᖅᓯᑲᓐᓂᕆᐊᕈᒃ. ᑖᓐᓇ salaries-ᓄᓪᓗ ᐃᓚᖓ ᐊᑐᕆᕚ? ᑕᐃᒫᒃ ᐊᕕᒃᓯᒪᓗᒍ 
ᑐᑭᓯᔪᒪᖅᑲᐅᔭᕋ, how much, category-ᒥᒃ ᐅᖃᑦᑑᔮᕐᒪᑦ, breakdown-ᒐᓚᖏᓐᓂᒃ ᖃᓄᖅ 
ᑐᑭᓯᒃᑲᓐᓂᕈᒪᒐᓗᐊᖅᑐᖓ. ᑮᓇᐅᔭᐃᕈᖃᑦᑕᖅᑐᐊᓘᒐᑦᑕ, Travel, Transportation ᐱᓗᐊᖅᑐᒥᒃ. ᑖᓐᓇ 
explain-ᑲᓐᓂᕈᓐᓇᖅᐱᐅᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐊᑭᓕᐅᓯᐊᑦ, 
ᐃᑲᔫᓯᐊᓪᓗ ᑖᒃᑯᐊ $8,800,000. ᑖᒃᑯᐊ ᐊᑭᓕᖅᓱᐃᔾᔪᑎᒃᓴᐃᑦ ᑐᔪᕐᒥᔾᔪᑎᓄᒃ ᑕᐃᒃᑯᓄᖓ ᐊᑭᓕᒃᓱᐃᖃᑕᐅᔪᑦ 
ᑐᔪᕐᒥᔾᔪᑎᖏᓐᓄᑦ,  

ᑐᐊᕕᓐᓇᖅᑐᓄᓪᓗ ᐅᓯᑲᑦᑕᐅᑦᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᑖᒃᑯᓄᖓ Boarding Homes-ᖑᔪᑦ, ᑖᒃᑯᐊ all the three regions-ᓄᑦ ᑕᐃᒃᑯᓄᖓ ᑐᕌᖅᑐᑦ 
ᑖᓐᓇ ᑕᕝᕙᓐᖓᐃᓐᓇᖅ ᑕᐃᒃᑯᐊ Boarding Homes-ᖑᔪᑦ ᑮᓇᐅᔭᖃᖃᑦᑕᖅᑑᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᐊᑖᖅ. ᐄ, ᑕᒻᒪᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᒥᓂᔅᑕ, ᐊᕐᕌᓂᐅᖅᑰᑦᑐᖅ ᑕᐃᒃᑯᓄᖓ travel-ᓚᐅᖅᓯᒪᒐᕕᑦ ᑲᑎᒪᔪᓄᑦ ᐃᓚᖏᓐᓄᑦ 
ᓇᔅᓴᖃᑦᑕᖅᑐᓯᐅᖅᑰᓚᐅᖅᑐᑦ ᐅᕝᕙᓗᐅᕝᕙ ᓚᕖᓂᐊ ᒥᓂᔅᑑᓐᓂᕐᖓᑦ ᓇᓕᐊᒃᑭᐊᖅ, ᑭᓯᐊᓂ ᒥᓂᔅᑕ ᐊᕐᕌᒍᑕᒫᑦ 
travel-ᖃᑦᑕᕆᐊᖃᖅᑰᖅᑐᑎᒃ, Boarding Homes ᐅᕝᕙᓘᓐᓃᑦ ᑮᓇᐅᔭᖅ Officials-ᒋᔭᑎᑦ. ᑕᐃᒃᑯᐊ ᒫᓐᓇ 
ᑕᐃᑲᓂ Boarding Homes-ᒋᔭᐅᔪᓂᓗ ᐅᐃᓂᐸᐃᒡᒥ ᐅᐊᑲᓪᓚᖔ ᐊᖑᒻᒪᑎᒍᓐᓃᕋᑦᑕᓕ MLA-ᑎᒍᑦ, 
problems-ᒋᔭᐅᔪᓂᒃ. 
 
ᐊᒻᒪᓗ escorts-ᖃᓐᖏᓐᓂᐊᓗᒃ ᑕᐃᓐᓇ ᐅᐃᓂᐸᐃᒡᒨᖓᐅᔪᑦ ᑕᐃᒃᑯᐊ Boarding Home-ᒦᑦᑐᑦ 
ᐊᐃᔅᓯᖃᑦᑕᖅᑰᒻᒪᑕ. ᑕᕝᕙᓂ escort-ᓕᕆᔪᓃᖏᑦᑑᒐᓗᐊᖅ ᑖᓐᓇ ᑭᓯᐊᓂ ᑕᐃᒃᑯᐊ Boarding Home-ᒥ 
ᐃᖅᑲᓇᐃᔭᖅᑐᓐ airport-ᒨᓐᖓᐅᓪᓗᑎᒃ pick up-ᓲᖑᒻᒪᑕ patients-ᓂᑦ. ᐃᓐᓇᐃᑦ ᐅᐃᓂᐸᐃᒡᒥᓕ 
ᐃᓱᒫᓗᖃᑦᑕᓕᕐᒪᑕ ᒫᓐᓇ ᐊᐃᔭᐅᓂᐊᕐᒪᖔᕐᒥᒃ ᐃᓚᓐᓂ ᑕᐃᓐᓇ driver-ᖑᔪᖅ ᐃᑎᖃᑦᑕᖏᒻᒪᕆᒻᒪᒎᖅ. 
ᐃᓐᓈᓗᖕᒧᑦ 80 years old-ᖑᓕᖅᑐᒧᑦ ᐅᖃᓚᐅᖅᑐᖅ, ᐊᐅᓪᓚᓕᓂᐅᕈᓗᑐᐃᓐᓇᒧᒡᒎᖅ ᐅᔭᒍᓐᓇᐃᓕᖕᒪᑦ 
ᐊᐃᒃᖠᕋᔭᖅᑐᖅ, ᑕᖅᑲᐅᖓ ᓯᓚᒧᑦ ᐊᓂᒐᒥ ᑕᐃᓐᓇᒎ ᓄᓇᒃᑰᕈᑦ ᑕᐅᕙᓂ ᐅᑕᖅᑭᐅᔭᖅᑐᖅ.  
 
ᒥᓂᔅᑐ ᑕᒪᒃᑯᐊ ᓈᖕᒪᖏᑦᑐᑦ ᐊᒥᓲᓗᐊᖅᑐᐊᓗᖕᒪᑕ boarding homes-ᓂ. ᑕᐃᒃᑯᐊ ᐱᐅᓂᕋᐃᖃᑦᑕᕐᑑᒐᓗᐊᑦ 
ᐃᖏᕐᕋᑦᓯᐊᓐᓂᕋᐃᔪᑦ ᑭᕙᓪᓕᕐᒥᓕ ᐋᖅᑭᒋᐊᕆᐊᖃᑦᑑᔮᑦᑐᖅ ᕿᑭᖅᑖᓗᖕᒥᐅᓪᓕ ᑕᐅᓇᓂ ᐊᑑᕚᒥᓕ 
ᓈᓚᐅᑎᒃᑰᖅᑐᓂᓪᓗ ᕿᑭᖅᑖᓗᖕᒥᖔᖅᑐᓂᒃ ᑐᓵᖃᑦᑕᕐᖢᑎᒃ ᑭᐱᓐᖑᐃᔭᐅᑎᖃᖃᑦᑕᕐᒪᑕ. ᐊᒻᒪ boarding home 
ᑕᐃᒃᑯᐊ ᐊᐅᓚᕝᕕᖕᒥ ᑭᕙᓪᓕᕐᒥ gambling-ᕕᓪᓚᕆᐊᓘᖃᑦᑕᖅᑐᑦ ᑕᐃᓐᓇ boarding home.  
 
I mean ᐅᖃᐅᔾᔭᐅᑦᑕᕋᓗᐊᖅᑐᒍᑦ ᐃᓱᒪᕐᓱᕐᒪᑕ ᐃᓐᓇᐃᑦ ᑭᓯᐊᓂ facility ᐱᒋᓐᖏᒻᒪᔾᔪᒃ. ᐃᑯᓯᖃᕋᕕᑦ 
ᓴᖏᔪᕈᓗᐊᓗᖕᒥᐅᖂᖅ ᐃᑯᓯᓐᓄᑦ ᑕᐃᒪᓐᓇᐃᓕᒋᐊᕋᔭᕋᓐᓂ ᑕᒪᒃᑯᓂᖓ ᖃᓐᑐᕌᖅᑐᖑᔪᑦ 
ᐱᓕᕆᑎᑦᑎᒍᓐᓃᓚᐅᕐᓕᑦ. ᐆᓐᓄᐊᓗᒃᑖᑦᑎᐊᕉᖅ ᐸᒃᑕᖃᑦᑕᕐᑐᑦ ᑕᐃᑲᓂ.  
 
ᒥᓂᔅᑐᖃᐃ ᑖᒃᑯᐊ ᖃᐅᔨᓴᓚᐅᕐᓗᒋᑦ ᐅᓂᒃᑳᑦᑎᐊᕈᓐᓇᕋᔭᕐᐳᑎᑦ ᑕᐃᑯᖓᐅᓂᐊᕋᓗᐅᖅᑐᖓ ᑭᓯᐅᓂ ᑲᒪᔨᑦ 
ᖃᐅᔨᒪᖁᒍᓐᓃᕋᒃᑭᑦ ᖃᖓ ᑎᑭᓛᕐᒪᖔᕐᒪ. ᑎᑭᓛᓐᓂᕋᓂᒃ ᖃᐅᔨᒪᒍᑎᒃ ᐱᐅᔪᓪᓚᕆᐊᓘᓚᖓᒻᒥᒻᒪᑦ. ᒥᓂᔅᑐᖃᐃ 
ᑭᐅᔪᓐᓇᖅᐳᖅ ᑖᑦᓱᒥᖓ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. (ᑐᓵᔨᒃᑯᑦ) ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᓛᕆᐊᖃᕐᓯᒪᔭᒃᑲ ᐃᓗᓐᓇᑦᑎᐊᖏᑦ 
ᑐᔪᕐᒥᕕᐅᔪᑦ. ᐊᑐᓂᓗ ᐅᐸᖃᑦᑕᕐᑕᒃᑲ  

ᕕᕝᕗᐊᕆᐅᖑᑎᓪᓗᒍ ᔭᓗᓇᐃᓪᓗ ᐅᐸᓚᐅᖅᑐᖓ, ᐊᒻᒪᓗ ᐃᐊᑦᒪᓐᑕᓐᒦᒃᑐᒧᑦ. ᐊᒻᒪᓗᑦᑕᐅᖅ ᐸᕐᓇᒃᓯᒪᔪᖓ 
ᐊᓯᖏᓐᓄᑦ ᐳᓛᕆᐊᓛᕐᓗᖓ.  
 
ᐱᔨᑦᓯᕈᑎᐅᔪᑦ ᑐᔪᕐᒥᕕᓐᓄᑦ ᒪᓕᒐᖏᓐᓂᒃ ᐊᔾᔨᒌᓕᖅᑎᐅᑕᐅᓯᒪᔪᓂᒃ ᓴᓇᓯᒪᔪᒍᑦ ᐊᐅᓚᔾᔪᓂᐅᓂᐊᖅᑐᓂᒃ. 
ᐊᑐᓂᓗ ᑐᔪᕐᒥᕕᓐᓂᒃ ᐊᐅᓚᑦᑎᔨᐅᔪᑦ ᖃᐅᔨᒪᔪᑦ ᖃᓄᐃᑦᑐᓂᒃ ᐱᔨᑦᓯᕈᑎᖃᕆᐊᖃᕐᒪᖔᕐᒥᒃ 
ᐋᓐᓂᐊᕆᐊᖅᑐᖅᓯᒪᔪᓄᑦ.  
 
ᐃᓚᓐᓂᒃᑯᑦ ᐊᒃᓱᕉᑎᖃᖃᑦᑕᕋᑦᑕ ᓄᓇᓕᖕᓂ ᐃᓚᖏᓐᓂ ᑐᔪᕐᒥᕕᖃᑦᑎᑦᑎᔪᓂ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ 
ᐊᒥᓲᓐᖏᓗᐊᕐᓂᖏᓐᓄᑦ ᐊᑐᕚᒥ. ᑕᐃᓐᓇ ᐊᑲᐅᓐᖏᓕᐅᕈᑎᖃᓐᓂᖅᐹᖑᒻᒪᑦ ᐋᖅᑭᒋᐊᖃᓐᓂᖅᐹᖑᔪᑦ 
ᐃᖅᑲᓇᐃᔭᖅᑏᑦ ᐅᓄᖏᓗᐊᕐᒪᑕ. ᓯᕗᒧᐊᒃᐸᓪᓕᐊᔭᕗᑦ ᑕᐃᒃᑯᐊ ᐊᑲᐅᓐᖏᓕᐅᕈᑏᑦ ᑭᓐᖑᒪᔭᐅᔪᑦ 
ᐋᖅᑭᒃᑕᐅᖁᓪᓗᒋᑦ ᐊᑑᕚᒥ. ᑕᒪᓐᓇ ᐋᖅᑭᑕᐅᑦᑎᐊᖁᓪᓗᒍ ᖃᓄᐃᓐᓂᐅᔪᖅ ᐊᑑᕚᒥ ᐃᓚᖏᓐᓂ 
ᓯᕗᒧᐊᒃᑎᐊᓐᓂᖃᖅᑐᒎᒐᓗᐊᖅ ᐃᓚᖏᓐᓂᒃᑕᐅᖅ ᐱᐅᓯᒋᐊᕈᑎᒃᓴᖃᖅᑑᒐᓗᐊᖅ. 
 
ᐃᓚᖏᑦ ᑕᐃᒃᑯᐊ ᐱᓕᕆᒍᒪᓂᕆᒐᔭᕐᒥᔭᕗᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᓕᐅᖅᑎᓪᓗᒋᑦ ᒪᓕᒐᖃᖅᑎᓪᓗᒋᓂᓛᒃ. 
ᑐᔪᕐᒥᕕᓐᓂᒃ ᐊᐅᓚᑦᑎᔨᐅᔪᑦ ᐃᐊᑦᒪᓐᑕᓐ, ᔨᐊᓗᓇᐃ, ᒍᐊᓇᐸᐃᒡ, ᐊᑑᕚᒥ, ᒫᓂᓗ.  
 
ᑕᐃᒃᑯᐊ ᐃᖅᑲᓇᐃᔭᖅᐸᓪᓕᐊᓕᖅᑐᒍᑦ ᐃᓱᒫᓗᑎᓂᒃ ᐃᓕᓴᕐᓯᔪᖓ ᓴᖅᑭᑕᐅᔪᓂᒃ ᓂᕈᐊᖅᑕᐅᕕᒋᓯᒪᔭᖏᓐᓄᑦ 
ᐊᔾᔨᖏᓐᓂ ᑐᓴᖃᑦᑕᕐᒥᔪᖓ ᐊᓯᖏᓐᓂ ᐊᒡᒍᑐᖅᑕᐅᓯᒪᓂᖅ ᐃᓛᒃ ᒪᓕᒐᓕᐅᖅᑎᐅᖃᑕᐅᔪᓂᒃ. 
ᐃᖅᑲᓇᐃᔭᖅᐸᓪᓕᐊᓕᖅᑐᒍᑦ ᑭᐅᓇᓱᒃᖢᑕ ᑕᒪᒃᑯᓄᖓ. ᑕᒪᒃᑯᓂᖓᓗ ᑭᓇᓱᓐᓂᐊᖅᑐᒍᑦ ᐋᖅᑭᒃᓯᓇᓱᒃᑐᒍᑦ 
ᐊᑐᓂᓗ ᑖᒃᑯᐊ ᐋᖅᑭᒃᓱᑕᐅᓇᓱᖃᑦᑕᕐᑐᑦ ᑭᐅᓇᓱᒃᖢᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᐱᒻᒪᕆᐅᔪᖅ ᒪᓕᒐᓕᐅᖅᑎᐅᔪᑦ ᑐᑭᓯᒪᑦᑎᐊᖑᒻᒪᑕ ᑭᓱᒥᒃ ᒪᓕᒐᖃᕐᒪᖔᑕ 
ᐊᔾᔨᒌᓕᖅᑎᑕᐅᓯᒪᒻᒥᔪᑦ ᐊᔾᔨᒌᓕᖅᑎᑕᐅᓯᒪᔪᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒃᑯᐊ ᒪᓕᒐᐃᑦ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᖅᐹᐃᑦ ᒥᓂᔅᑕ? ᐃᑲᔪᕈᓐᓇᕐᓂᐊᕋᑦᑎᒍ  
 
ᐊᒻᒪᑦᑕᐅᖅ ᑕᐃᒃᑯᐊ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃ ᑕᐃᒃᑯᓂᖓ ᐸᑎᑦᑎᒃᑎᔪᓐᓇᕐᒪᑖ ᐃᒥᕐᑕᕐᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᑎᑦᑎᒋᐊᖃᓐᖏᑦᑐᑦ ᐃᒪᕐᑕᕆᐊᖃᓐᖏᑦᑐᑦ 
ᑐᔪᕐᕕᓐᓂ. ᐃᓱᒫᓗᑎᑕᖃᖅᐸᓐ ᑖᓐᓇ ᓴᖅᑭᑦᑐᓐᓇᖅᑕᖓ ᐊᑲᕆᔭᐅᓐᓂᖏᑉᐸᑦ ᑕᐃᒃᑯᐊ ᑐᔪᕐᒥᕕᐅᔪᑦ ᑕᐃᒪᓐᓇ 
ᐃᒪᕐᑕᖅᑎᑦᑎᔭᕆᐊᖃᓐᖏᑦᑐᖅ. ᑕᐃᒃᑯᐊ ᒪᒥᓴᕐᕕᐅᖕᒪᑦ ᐋᓐᓂᐊᕈᓐᓃᕐᓯᕕᐅᖕᒪᑦ ᐃᓅᓕᓴᖅᑕᐅᑎᓪᓗᒋᑦ.  
 
ᑕᐃᒪᓐᓇ ᑲᔪᖏᕐᓴᐃᔾᔪᑎᖃᖃᑦᑕᖅᑐᒍᑦ ᐃᖢᕐᕆᓗᑎᒃ ᐃᓗᐊᕐᓯᑦᓯᐊᕐᓗᑎᒃ ᑕᐃᒃᑯᐊ ᐋᓐᓂᐊᒥᓐᓂᒃ 
ᒪᒥᓴᕆᐊᖅᑐᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᕐᐸᕋ ᒥᓂᔅᑕ, ᑕᐃᒪᓐᓇ ᑭᐅᔾᔪᑎᒋᑦᓯᐊᖅᑕᖓ. ᑭᓯᐊᓂ ᐅᖃᐅᑎᒍᓐᓇᖅᑕᕋ ᒥᓂᔅᑕ 
ᐊᕐᕌᒍᓯᒪᓕᖅᑐᓂ ᑭᕙᓪᓕᐅ ᐃᓗᐊᓂ ᑕᐃᑲᓂ ᑐᔪᕐᒥᕕ ᐅᐃᓂᐸᐃᒡᒥ ᒪᑭᑦᑕᖃᑦᑕᕐᒪᑕ. ᑕᐃᑲᓂ ᑲᒪᔨᐅᔪᓄᑦ ᑕᐃᒪ 
ᒥᓂᔅᑕ ᐅᖃᕆᐊᖃᕆᐊᖃᕐᓂᐊᖅᑐ ᑕᐃᒃᑯᓄᖓ. ᑕᐃᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᑐᔪᕐᒥᕕᖕᒦᒃᑐᑦ 
ᐅᖃᐅᓯᖃᖃᑦᑕᕐᓯᒪᖕᒪᑕ ᑕᐃᒪᓐᓇ ᒪᑭᑦᑕᕈᓐᓇᖃᑦᑕᕐᓂᕐᒥᖕᓂᒃ. 
 
ᐊᒻᒪᓗᑦᑕᐅᖅ ᐊᑕᐅᓯᒃᑲᓐᓂᖅ. ᑖᒃᑯᐊ ᐊᖁᑎᒋᔭᐅᔪᑦ ᐊᐃᒃᓯᕆᐊᖃᓲᖑᖕᒪᑕ ᐊᔾᔭᖅᑕᐅᓗᑎᒡᓗ ᑐᔪᕐᒥᕕᖕᒧᑦ.  
ᐊᒻᒪᓗ ᑕᐃᒪᓐᓇ ᐱᓕᕆᐊᖃᓪᓚᑦᑖᕆᐊᖃᕐᐹ ᖃᖓᑕᔫᒃᑯᕕᐅᑉ ᐃᓗᐊᓅᕐᓗᓂ ᐅᑕᖅᑭᕕᐅᑉ ᐃᓗᐊᓅᕐᓗᓂ 
ᐊᐃᓗᒋᑦ ᐊᒻᒪᓗ ᐃᑭᑎᒡᓗᓂᒋᑦ ᑕᐃᒪᓐᓇᐃᓕᐅᕆᐊᖃᕐᐹ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆ Contract-ᑎᐅᒋᔭᕐᐳᑦ ᐅᐃᓂᐸᐃᒡᒥ 
ᑲᒪᔨᐅᖃᑦᑕᖅᑐ ᐊᐱᕆᓗᒍᓗ ᑕᒪᒃᑯᐊ ᐃᓱᒫᓗᒍᑎᒋᔭᐅᔪᑦ ᐋᖅᑭᒃᓱᖁᓪᓗᒋᑦ ᒪᑭᑦᑕᖃᑦᑕᖁᙱᓪᓗᒋᑦ 
ᑕᐃᑲᓂᒥᐅᑕᐅᔪᑦ ᑭᐅᓂᐊᕐᐹᖓ ᐊᒻᒪᓗ ᑲᑎᒪᔨᐅᔪᓄᑦ ᐅᖃᕈᓐᓇᕐᓂᐊᖅᑐᖓ.  
 
ᑖᒃᑯᐊ ᐊᑐᓂ ᑐᔪᕐᒥᕕᐅᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ ᐃᒃᓯᓲᖑᒻᒪᑕ ᒥᒃᑕᕐᕕᒻᒧᑦ ᐊᒡᔭᖅᑐᐃᓗᑎᒡᓗ ᑎᑭᑦᑐᓂᒃ 
ᒥᒃᑕᕐᕕᒥᒃ ᑕᐃᑯᖓ ᑐᔪᕐᒥᕕᒻᒧᑦ ᑖᒃᑯᐊ Contract-ᒋᔭᖏᑦ. ᑭᓯᐊᓂ ᐊᑕᐅᒃᓯᒃᑯᑦ ᐊᒡᔭᖅᑐᐃᖃᑦᑕᕐᖢᑎᒡᓗ 
ᓘᑦᑖᓕᐊᓕᕌᖓᑕ ᐊᓐᓂᐊᕐᕕᖕᒧᑦ ᓇᒧᙵᐅᒋᐊᖃᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. (ᑐᓵᔨᒃᑯᑦ ᓄᖅᑲᖅᑐᖅ) ᑕᐃᒃᑯᐊ Boarding Home Drivers-ᖑᔪᑦ ᐱᔪᓐᓇᕐᓂᓕᒻᒪᕆᐊᓘᔮᕐᒪᑕ, 
ᐃᒃᐸᒃᓵᓂ ᐅᖃᐅᑎᔭᐅᓚᐅᕐᒥᔪᖓ ᒫᓐᓇᓵᖅ, Two weeks ago-ᖑᖅᑰᖏᑦᑐᕐᓘᓐᓃᑦ. ᑕᐃᓐᓇ Patient 
ᑕᐃᑯᙵᐊᔪᖅ ᓲᑭᐊ Driver-ᓗᑭᐊᖅ ᐱᐅᒋᙱᓐᓂᕋᒥᐅᒃ ᓱᖕᒪᒃᑭᐊᖅ Hotel ᓴᓂᐊᓄᑦ 
ᓂᐅᑐᐃᓐᓇᖅᑕᕕᓂᕆᓚᐅᖅᑖ ᓇᖕᒪᒋᔪᓐᓃᕐᓱᓂᐅᒃ ᓱᒐᒥᑭᐊ ᑖᓐᓇ ᐃᓄᓐᓄᑦ ᑐᑭᓯᔭᐅᙱᑦᑎᐊᓚᐅᖅᑐ.  
 
ᓲ ᑕᐃᒃᑯᐊ ᑕᐃᒪᓐᓇ ᓴᙱᓐᓂᖃᕐᒪᖔᑕ ᑕᐃᓐᓇᓕᒎᖅ ᖃᓪᓗᓈᑎᑐᑦ ᐅᖃᕈᓐᓇᕋᓂ. ᓲᑭᐊᖅ ᑕᒪᒃᑯᐊ 
ᑕᐃᒪᓐᓇᐃᑎᑕᐅᑦᑕᕐᐸᑦ Driver-ᑐᐃᓐᓇᕐᓄᑦ Patient, ᐃᒥᕐᓯᒪᙱᒃᖢᓂᓗ ᐃᓄ ᑐᐃᓐᓇ. ᑖᓐᓇᖃᐃ ᒥᓂᔅᑕ 
ᑭᓇᐅᖕᒪᖔᖅ ᐊᐱᕆᔭᐅᔪᒪᖃᑦᑕᕋᓗᐊᖅᑐᖓ. 
 
ᑭᓯᐊᓂ ᓴᓇᔨᖃᕋᒃᓯ ᐊᒥᓱᓪᓚᕆᐊᓗᓐᓂ, ᑕᐃᓐᓇ ᑐᑭᓯᐅᒪᔭᐅᑲᐅᑎᒋᒐᕐᖢᓂ Driver-ᒧᓪᓘᓐᓃᑦ 
ᓂᐅᓚᐅᖅᑕᖓᒎᖅ Hotel-ᓴᓂᐊᓄᑦ ᓈᖕᒪᒋᖏ ᑖᓐᓇ ᐱᐅᒋᔭᐅᖏᑦᑐᒻᒪᕆᐊᓘᓚᐅᕐᒪᑦ ᑕᐃᒃᑯᓄᖓ 
ᑕᐅᑐᑦᑐᕕᓂᕐᓄᑦ ᐊᒥᓱᕈᓘᓪᓗᑎᒃ ᑕᐃᑯᖓᕐᒪᑕ. ᐃᓚᖓᒡᒎᖅ ᑕᐃᓐᓇ ᑕᐃᑯᖓ ᓂᐅᔭᐅᑐᐃᓐᓇᕐᑐᕕᓂᖅ 
ᑕᒪᒃᑯᐊᖃᐃ ᒥᓂᔅᑕ ᑕᐃᒃᑯᐊ Driver-ᖑᔪᑦ Manager-ᖏᓪᓘᓐᓃᑦ Sensitive-ᖑᔾᔫᒥᖁᓂᐊᕐᐸᑎ ᑕᒪᑐᒪ 
ᒥᒃᓵᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᒥᓂᔅᑕ ᐊᒡᓘᒃᑲᖅ.  

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑕᐃᒃᑯᐊ ᐅᐃᓂᐸᐃᒡᒥ ᑕᐃᒃᑯᐊ ᑲᒪᔨᐅᔪᑦ ᐅᖃᕐᕕᒋᓂᐊᕐᐸᒃᑲ, 
ᐅᖃᐅᓯᕆᔭᖓᓂᒃ. ᑕᐃᒪᓐᓇᐃᓕᐅᕆᐊᖃᖏᒃᑲᓗᐊᕐᒪᑕ ᑕᐃᒃᑯᐊ Contract ᐅᖃᕐᓯᒪᖕᒪᑦ ᐊᐃᒃᖠᕆᐊᖃᖅᑐᑦ 
ᒥᒡᕕᖕᒥᒃ ᑕᐃᑯᖓ Hotel-ᒧᓪᓘᓐᓃᑦ ᐅᒡᕙᓘᓐᓃᑦ ᑐᔪᕐᒥᕕᖏᓐᓄᑦ ᐋᓐᓂᐊᕐᕕᓕᐊᖃᑦᑕᖅᑐᑦ ᐊᒡᔭᕐᓗᒋᑦ. ᐃᒻᒪᖃ 
ᐊᑎᖏᑦ ᐅᖃᐅᓯᕆᔭᐅᑉᐸᑕ ᑖᒃᑯᐊ ᖃᐅᔨᒋᐊᕈᓐᓇᖃᑦᑕᕐᓂᐊᕋᑦᑎᒍ ᑭᓇᐅᓚᐅᕐᒪᖔᓗ ᐊᒻᒪᓗ ᑭᒃᑯᑦ Contract-
ᑎᒋᔭᐅᖕᒪᖔᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᐄ, ᑕᐃᒃᑯᐊ ᑐᑭᓯᕕᒋᒃᑲᓐᓂᕐᓂᐊᕐᒥᒐᒃᑭ ᑕᐃᒃᑯᐊ ᑕᐃᒪᓐᓇᐃᑕᐅᔪᖃᓚᐅᖅᑐᑦ 
ᖃᐅᔨᑎᓐᓂᐊᕐᐸᒋᑦ. ᐅᓇ ᐊᖏᓂᕐᓴᖅ ᐋᖅᑭᒋᐊᒃᑲᓐᓂᕆᐊᖃᖅᑰᖅᑐᖅ ᑕᐃᒃᑯᐊ Cross cultural training-
ᖃᒃᑲᓐᓂᕆᐊᖃᖅᑰᕐᒪᑕ ᓴᓂᔨᐅᖃᑦᑕᖅᑐᑦ. ᑕᐃᑲᓂᓕ ᐅᐃᓂᐸᐃᒡ ᐱᑦᔪᑎᒋᓪᓗᒍ ᑕᐃᓐᓇ ᑕᐅᕙᓂ ᑲᒪᔨᐅᔪᖅ 
ᐃᓱᒪᑕᕆᔭᖓ ᑕᐃᒃᑯᐊ Health Part ᑕᐃᑲᓂᔅᓴᐃᓐᓇᖅ office-ᖃᒻᒪᑕ.  
 
ᑕᒪᒃᑯᓂᖓ ᐃᓕᓐᓂᐊᕐᑎᑦᑎᖃᑦᑕᓂᐊᕋᓂᕋᖅᑑᒐᓗᐊᑦ doctors-ᓂᓪᓗ, ᑭᓯᐊᓂ ᐃᓅᖏᒻᒪᓐ. ᐃᓄᐃᑦ 
ᐃᑉᐱᒋᔭᖏᓐᓂᒃ ᐅᑦᔨᓗᐊᔾᔮᖏᒻᒪᑦ ᖃᐅᔨᒪᓪᓚᕆᑦᑕᕋ. ᐅᓇ ᐱᑦᔪᑎᒋᔭᕋ, ᑕᐃᑲᓂ ᐃᒐᔨᐅᔨᖃᒻᒪᑦ ᐃᓄᒻᒥᒃ, 
ᐊᑯᓂᕈᓗᐊᓗᒃ ᓴᓇᓕᖅᖢᓂ. Hard working lady-ᓚᕆᐅᓪᓗᓂ, ᐱᐅᒋᔭᓪᓚᕆᑉᐳᑦ ᐊᒻᒪ ᑳᑦᑐᓛᒃᑎᓄᑦ 
ᐱᐅᒋᔭᐅᖃᑕᐅᓪᓚᕆᑦᑐᖅ. ᐸᓂᑯᓗᐊ ᑕᐃᓐᓇ ᕿᐊᑐᐃᓐᓇᓕᓚᐅᕐᓂᕐᒥᔪᖅ ᒫᓐᓇᓵᖅ. ᑕᐃᒃᑯᐊᒎᖅ racist-
ᒪᕆᐊᓗᓐᓂᒃ comments-ᖃᑦᑐᑦ ᓴᓇᔩᑦ, ᐃᓅᖏᑦᑐᑦ. ᑕᐃᒪᓐᓇᐃᓕᐅᓕᕐᒪᑕ. ᕿᐊᑐᐃᓐᓇᓕᓚᐅᖅᑐᕉᖅ.  
 
ᐃᓄᓪᓚᕆᒻᒥᒃ ᑕᐅᓄᖓ ᐅᓂᒃᑳᕆᐊᖅᑐᖅᑐᖃᕈᓐᓇᕐᒪᓐ ᑭᕙᓪᓕᕐᒥ. ᑕᒪᒃᑯᐊ ᓇᕐᕈᖃᑦᑕᐅᑎᓂᒃ 
ᑕᐃᒪᓐᓇᐃᓕᐅᕆᐊᖃᖏᑦᑎᐊᕐᕋᑦᑕ ᐱᖁᔭᐅᒐᓂᓗ ᑕᐃᒪᓐᓇ. Cross cultural workshop-
ᖃᑦᑎᔾᔫᒥᒍᓐᓇᖅᐸᕗᖅᑲᐃ, consistent-ᖑᔾᔫᒥᓗᒍ ᐊᑕᐅᓯᒃᑲᓪᓛᓘᖏᓪᓗᒍ, ᐊᕐᕌᒍᑕᒫᑦᓘᓐᓃᑦ. ᑖᓐᓇᖃᐃ 
ᐃᑉᐱᒌᔫᓪᓗᐊᖅᐱᐅᒃ ᐃᓄᒃᑕᖃᓚᐅᖏᑉᐸᑦ ᑕᐃᒃᑯᐊ ᑕᐃᑲᓂ ᓴᓇᓇᔭᓐᖏᑦᑐᐊᓘᓪᓗᑎᒃ sensitivity-
ᖃᑦᑎᐊᕐᕆᐊᓘᒐᑦᑕ. ᐃᓅᒍᒪ ᖃᓪᓗᓈᑦ ᒥᒃᓵᓄᑦ ᐊᒻᒪᓗ ᖃᓪᓗᓈᖑᒍᓂ ᐃᓄᐃᑦ ᒥᒃᓵᓄᑦ.  
 
ᑖᒃᓱᒥᖓ ᐃᑲᔪᖅᑕᐅᔪᒪᑦᑎᐊᕋᓗᐊᖅᑐᒍᑦ ᒥᓂᔅᑕ ᑕᐃᒃᑯᐊ ᖁᐊᖅᓵᒐᓚᖃᑦᑕᕐᒪᑕ ᑕᐃᒪᓐᓇ ᑐᓴᖅᑐᒥᓂᐅᒑᖓᒥᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒋᐊᒃᑲᓂᕐᓂᐊᕐᐸᒃᑲ 
ᐃᖅᑲᓇᐃᔭᖅᑎᒐᓄᑦ ᑖᒃᑯᐊ ᐅᖃᐱᓘᑕᐅᓚᐅᖅᑐᑦ, ᑕᐃᒃᑯᐊ ᐱᔨᑦᓯᕋᑦᑎᐊᕆᐊᖃᕋᓗᐊᕐᒪᑕ. 
 
ᖃᐅᔨᓴᕐᓗᒋᓪᓗ ᖃᓄᑎᒋᑦ ᐃᖅᑲᓇᐃᔭᖅᓯᒪᒻᒪᖔᑕ. ᐅᖃᓪᓚᖃᑎᒋᓗᒍᓗ ᑳᑦᑐᓛᒃᑎᐅᔪᖅ ᑕᐃᑲᓂ 
ᑐᔪᒻᒥᕕᐅᖃᑦᑕᖅᑐᒥ ᐅᐃᓂᐸᐃᒡᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐄ, ᑕᐃᓐᓇ ᑳᑦᑐᓛᒃᑐᖑᔪᖅ ᖃᐅᔨᒪᑦᑎᐊᖅᑕᕋᑦᑕᐅᖅ ᔨᐊᓗᓇᐃᕝᒥᐅᑕᐅᓪᓗᓂ. ᑕᐃᓐᓇ 
ᐃᑲᔪᕈᒪᓇᓱᕈᓘᔭᖃᑦᑕᖅᑑᒐᓗᐊᖅ ᑭᓯᐊᓂ ᐃᓚᖓᓂᒃ ᐱᐅᓯᔪᐊᓘᖃᑦᑕᕐᒪᑦ ᐅᐃᓂᐸᐃᒡ ᐳᓛᕐᓂᐊᓵᖅᑎᓪᓗᑕ 
ᖃᐅᔨᒪᒑᖓᒥ. ᑖᓐᓇ ᐱᑦᔪᑎᒋᓪᓗᒍ, ᐃᓚᖓᓂ ᑕᐅᓄᓐᖓᓂᐊᕐᓂᕌᖓᒪ ᖃᐅᔨᒪᑎᒐᔭᖅᑕᒃᑲᓕ ᑕᐃᒃᑯᐊ ᑭᓯᐊᓂ 
ᑐᓐᖓᓱᒃᑎᑦᑎᔪᕈᓘᖃᑦᑕᕐᒪᑕ ᑖᒃᓱᒥᖓ ᐅᖃᕈᓐᓇᕐᒥᔪᖓ. ᖃᐃᖁᔨᑐᐃᓐᓇᖅᖤᑐᑎᓪᓗ.  

ᖃᓄᑭᐊᖅ MLA-ᑎᒍᑦ ᑕᐃᑲᓂ ᑕᐃᒃᑯᓂᖓ ᐃᓄᓐᓂᓪᓗ ᑲᑎᒪᑎᑦᑎᔪᒪᓪᓗᑕ ᐃᓱᒪᖃᑦᑕᕋᓗᐊᖅᑐᑕ ᑭᓯᐊᓂ 
ᐱᐅᒋᓂᖅᓴᕆᓪᓗᒍᓕ ᒥᓂᔅᑕ ᐃᕝᕕᑦ ᓇᒻᒥᓂᖅ ᑲᑎᒪᓇᔭᕈᓂ. ᐱᓕᕆᐊᕆᔭᓐᓂ ᐅᕙᒍᑦ ᑲᑎᒪᓕᕋᑦᑕ, political-
ᕈᓘᒐᑦᑕ ᐃᓛᓐᓂᒃ Minister-ᖏᑦᑐᑎᒍᑦ ᐅᖓᑎᓗᐊᖓᓄᐊᑐᐃᓐᓇᕆᐊᖃᒻᒪᓐ. Encourage-ᑲᓗᐊᖅᑕᒋᓪᓕ 
ᑳᑦᑐᓛᒃᑐᑐᐃᓐᓇᖅ ᑲᑎᓐᖏᓪᓗᒍ, ᐃᓄᐃᓪᓗ ᑲᑎᖃᑕᐅᕋᓱᖃᑦᑕᕈᓂᖃᐃ ᐅᕝᕙᓘᓐᓃᑦ ᐃᑲᔪᖅᑎᕕᑦ, 
ᖁᔭᒋᔭᐅᓪᓚᕆᓐᓂᐊᖅᑐᑎᑦ ᑕᐃᒪᓐᓇ. ᐃᓄᐃᑦ ᖃᐅᔨᒪᓂᑐᖃᖓ ᒪᓕᒃᖢᒍ ᐅᖃᐅᑎᕙᒋᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ. (ᑐᓵᔨᒃᑯᑦ) ᐅᖃᐅᓯᕆᔭᐅᔪᒧᑦ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᕈᒪᐃᑎᖃᖏ ᐊᑐᖅᑎᐊᕋᒃᑯ, 
ᐅᖃᓯᕆᔮ. ᐋᑐᕚᒧᑦ ᑲᑎᒪᔭᖅᑐᕋᒪ ᑕᑯᔭᖅᑐᖅᖢᒍ ᑕᐃᓐᓇ ᓇᔪᖅᑕᐅᖃᑦᑕᖅᑐᖅ ᑕᕝᕙᓃᑦᑐᑦ ᑕᒪᕐᒥᒃ, 
ᑳᑦᑐᓛᒃᑐᑐᐃᓐᓇᐅ ᖏᑦᑐᑦ, ᐋᓐᓂᐊᑐᓪᓗ ᑕᑲᓇᓃᑦᑐᑦ ᑲᑎᒪᖃᑎᒋᓪᓗᒋᓐ.  
 
ᑕᐃᒃᑲᓐᖔᖅᖢᖓ ᐅᐊᓇᐸᐃᒡᒨᖓᐅᓪᓗᖓ, ᐅᐊᓇᐸᐃᒥᑦᑕᐅᖅ contractors Hᐊᓂᖓᓂ ᑕᐃᑲᓃᑦᑐᑦ 
ᐊᐃᖃᖏᓪᓗᒋᑦ ᑲᑎᒪᖃᑎᒋᓗᒋᑦ ᐃHᐅᒫᓗᒋᔭᐃᑦ ᑐHᐊᖅᑐᒋᑦ, ᐊᐃᑉᐹᒍᑦᑕᐅᖅ ᑲᑎᒪᖃᑎᖃᑦᑐᖓ 
contractors-ᒋᔭᐅᔪᓂᒃ. Contractors-ᒋᔭᐅᔪᑦ ᐊᐃᑉᐹᓗ ᑕᐃᓐᓇ ᔨᐊᓗᓇᐃᒥ ᑕᐃᒪᓐᓇᐃᓪᓗᖓ. Edmonton-
ᒥᓪᓗ ᑕᐃᒪᓐᓇ ᐊᕕᑦᑐᖅᓯᒪᓪᓗᒋᑦ ᐃᓄᐃᑦ ᑲᑎᒪᖃᑦᑎᒋᑦᑎᐊᖅᑐᒋᑦ ᐱᓚᐅᕋᒃᑭᓐ. (ᑐᓵᔨᑎᒎᕈᓐᓃᖅᑐᖅ) 
ᑕᑯᓪᓗᓂ, ᑐHᐊᒃᑐᓂ ᐃᑲᔫᑎᒻᒪᕆᐅᒻᒪᓐ, ᐃᓗᐊᖅHᐊᐃᓇHᐅᐊᖅᑐᓂ ᑖᒃᑯᓂᖓ ᐃHᐅᒫᓗᒋᔭᐅᔪᓂᒃ.  
 
ᐃᓗᐊᖅHᐊHᐅᓐᓇᕋᓗᐊᖅᖢᑎᒍ Hᐅᓕ, ᐃᓚᖏᑕ ᐃᓪᓗᐊᖃᑉᐹᓪᓕᕈᓐᓇᕋᑦᑎᒍ. ᑐᑭHᐃᒪᑦᑎᐊᖅᑕᕋ ᑖᓐᓇ. 
ᐃᓄᓐᓂᓪᓗ Hᐊᓇᔨᖃᐅᑦᑐᑦ, ᐃᑲᔪᖅᑐᖅᐹᓪᓕᕈᓐᓇᑦᑎᐊᕋᑦᑎᒍ ᖃᐅᔨᒪᓇᑦᑎᐊᕐᒪᓐ. ᑭHᐃᐊᓂᓕ ᑕᐃᒃᑯᐊ 
ᑐHᐊᖅᑎᑕᐅᖃᑦᑕᕋᒪ ᑐHᐅᒪᓪᓗᒋᑦ. ᑖᒃᑯᐊᓕ ᐃᕼᐅᒫᓗᒋᔭᐃᑦ ᑕᑯᓪᓗᒋᑦ ᐊᑑᕙ ᐆᒃᑑᑎᒋᓗᒍ 
ᑕᑯᑦᕼᐃᐊᕼᐃᒪᓪᓗᒋᑦ. ᕼᐃᕗᒧᒃᐹᓪᓕᕆᐊᖃᑕ ᑕᐃᓐᓇ ᐊᑑᕚᒦᒃᑐᖅ ᑐᑭᕼᐃᓐᓇᓯᐊᑦᑐᖅ. ᑖᕼᐊᒃᑯᐊ ᐊᐃᒃᐸᖏᑦ 
ᕕᓇᐸᐃᒡᓗ ᐃᒡᓗᐸᑦᑎᐊᖃᕋᓗᐊᕐᖢᓂ ᑐᓐᖓᕼᐅᒃᕕᒋᔭᐅᖃᑦᑕᖏᒻᒪᑕᑦᑕᐅᖅ ᑲᓐᑐᕌᑐᔅᓂᒃ. ᑐ'ᖓᒋᔭᐅᖏᓪᓗᑎᒃ 
ᑕᐃᒪᓐᓇ ᓄᕐᓗᒋᔭᐅᓪᓗᑎᒡᓗ ᑐᓐᖓᓇᓐᖏᓃᓪᓗ ᐅᖃᐅᕼᐃᕆᔭᐅᖃᑦᑕᒻᒪᑕ. ᐃᓛᓐᓂᒃᑯᑦᑕᐅᖅ ᔭᓗᓇᐃᒥ 
ᑕᐃᒪᓇᐃᖦᖢᑎᒃ ᐊᓚᖀᖏᒻᒪᑕ ᑭᕼᐃᐊᓂᓕ ᑐᕼᐊᖅᑐᒋᑦ ᑖᒃᕼᐅᐊᑦ ᑐᕼᐋᒪᑕᓗ ᐃᒻᒥᓂᒃ ᑐᕼᐊᕆᐊᖃᕐᒪᑕ 
ᐃᑲᔫᑎᒻᒪᕆᐅᒻᒪᑦ. ᑕᐅᓄᖓ ᑲᑎᒻᒪᔭᕐᑐᕌᖓᒪ ᑕᑯᔭᖅᑐᕋᕼᐅᐊᖏᓐᓇᕋᓗᐊᑐᒋᑦ. ᐃᓕᑦᕼᐃᑕᐅᖅ ᑕᐅᓄᖓ 
ᐊᐅᓪᓚᖃᑦᑕᕌᖓᑦᓯᑦᑕᐅᖅ ᑕᑯᔭᖅᑐᖃᑦᑕᓪᓗᕼᐃᐅᒃ ᑐᕼᐊᐹᓪᓕᕐᖢᓂ ᑭᕼᐃᐊᓂ ᐃᑲᔪᖅᐹᓪᓕᕈᑎᒋᔭᐅᖃᑕᒻᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑐ. ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐸᒃᓯᒪᓐᖏᒃᖢᖓᓗ ᐃᒃᐸᓴᖅ ᐱᕕᖃᕐᔪᓂᓐᓂ ᐳᓛᕆᐊᕋᓱᓚᐅᕐᒥᒐᒪ ᑕᑲᓄᖓ 
ᓚᒐᒧᑦ. ᖁᔭᓐᓇᒦᑦᑎᐊᕐᑕᕋ ᒥᓂᔅᑐ ᑖᑦᓱᒥᖓ ᐃᓕᑕᖅᓯᔪᒪᑦᑎᐊᓕᕐᒪᑦ ᓛᒐᒥ Baffin Larga.   
 
ᑭᓯᐊᓂ ᐃᓚᖏᑦ ᑖᒃᑯᐊ ᐋᓐᓂᐊᖅᑐᑦ ᑕᑲᓇᓂ ᐃᓐᓇᑐᖃᐃᓪᓗ ᐅᖃᖃᑎᒋᖃᑦᑕᕋᒃᑭᑦ, ᐃᓛᒃ 
ᑐᑭᓯᓇᓱᒡᕕᒋᖃᑦᑕᕋᒃᑭᑦ ᐊᒻᒪᓗ ᑲᒪᔨᒋᔭᖓᑦ ᐅᖃᖃᑎᒋᓇᓱᒃᐸᒃᖢᒍ ᑕᑲᓇᓃᓚᐅᕌᖓᒪ. ᑕᐃᒪ ᑕᕝᕙᓂ 
ᐋᖅᑭᒋᐊᖃᑦᑐᖃᕐᒪᑦ ᑕᑲᓇᓂ ᓛᒐᒥ ᒪᑯᐊ ᐃᓐᓇᑐᖃᐃᓪᓗ ᐊᒻᒪᓗ ᐱᓚᑦᑕᐅᕋᑖᕐᓂᑯᐃᑦ 
ᓴᐅᓂᓕᕆᔭᐅᕋᑖᕐᓂᑯᐃᓪᓗ, ᑕᑲᓐᓇ Baffin Larga ᒥᑭᓗᐊᕐᓚᕆᒻᒪᓂᓛᒃ ᓇᓗᓇᖏᒻᒪᑦ.  ᐃᒡᓗᕈᓯᖏᑕ ᐹᖏᑦ 
ᑖᒃᑯᐊ ᐱᔭᓐᓂᕆᔭᐅᓐᖏᓗᐊᕐᒪᑕ ᐃᒻᒪᖄ ᐋᖅᑭᒋᐊᖅᑕᐅᔪᓐᓇᖅᐸᑕ ᒪᑖᒻ ᒥᓂᔅᑕ ᐊᐱᕆᕙᒋᑦ.  ᓯᓚᑖᓃᒃᑐᑦ 
ᑖᒃᑯᐊ ᐹᓪᓚᑦᑖᖏᑦ ᓱᖁᑕᐅᓐᖏᑦᑐᖅ. ᑭᓯᐊᓂ ᐃᒡᓗᕈᓯᖏᑕ ᐹᖏᑦ ᓴᕕᕋᔭᐅᖕᒪᑕ ᑕᒪᒃᑯᓄᖓ ᐃᓐᓇᑐᖃᓐᓄᓪᓗ 
ᐊᒻᒪᓗ ᐱᓚᒃᑕᐅᕋᑖᖅᑐᓄᑦ ᐱᔭᓐᓂᕆᔭᐅᓐᖏᓗᐊᕐᒪᑕ ᐃᒻᒪᖄ ᑕᒪᓐᓇ ᐋᖅᑭᒋᐊᖅᑕᐅᔪᓐᓇᖃ? ᑕᕝᕙᓃᓐᓂᑦᑎᓐᓂ 
ᕼ 11-ᒦᓐᓂᑎᓐᓂ ᐊᐱᕆᓕᔾᔪᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕ (ᑐᓵᔨᒃᑯ): ᖁᔭᓐᓇᒦᒃ. ᒥᓂᔅᑐ, ᑕᒪᓐᓇ ᑭᐅᔪᒪᕕᐅᒃ ᐅᖃᐅᓯᕆᔭᖓᓅᓐ? ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᑭᓯᒍᒃᑯ ᐊᑐᓕᖁᔨᖕᒪᑦ ᑕᐃᒪᓐᓇ ᓲᕐᓗ 
ᐱᓱᒃᕕᒃᓴᒥᒃ ᐃᓕᓯᖁᔨᔫᖅ?  
 
ᐃᒃᓯᕙᐅᑕ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐹᓇᐸᔅ. 



ᐱᖓᑦᓯᖅ, ᒫᑦᓯ 21, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

617 

ᐹᓇᐸᔅ (ᑐᓵᔨᒃᑯᑦ): ᐋᒡᒐ, ᑕᐃᑲᓃᒃᐸᒌᖅᑑᒐᓗᐊᖅ ᐅᖃᐅᓯᖃᖅᑐᖓᓕ ᐃᓗᐊᓂ ᑖᑦᓱᒪ ᐃᒡᓗᕈᓯᖏᓐᓄᑦ 
ᐹᖏᓐᓂ. ᓲᕐᓗ ᑕᐃᒃᑯᐊ ᐃᓐᓇᐃᑦ ᐋᓐᓂᐊᖅᑐᓪᓗ ᐱᓚᑦᑕᐅᕋᑖᖅᑐᑦ ᐃᖢᐃᓪᓕᐅᕈᑎᖃᖃᑦᑕᕐᒪᑕ 
ᒪᑐᐃᖅᓯᒍᓐᓇᖃᑦᑕᖏᒻᒪᑕ ᐃᒡᓗᕈᓯᖏᓐᓄᑦ ᒪᑐᓂᑦ. ᒥᓂᔅᑐ ᑕᒪᓐᓇᖃᐃ ᐋᖅᑭᒍᓐᓇᕋᔭᕐᐸᖓ 
ᖁᔭᓐᓇᒦᕈᑎᒋᓇᔭᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ ᑖᓐᓇ ᐅᖃᓪᓚᖃᑎᒋᓂᐊᖅᐸᕋ 
ᖃᓐᑐᕌᑎᐅᔪᖅ ᑕᒪᓐᓇ ᐋᖅᑭᒃᑕᐅᔪᓐᓇᖁᓪᓗᒍ. ᐊᑑᕚᒦᒃᑐᑦ ᑕᐃᓐᓇ ᑐᔪᕐᒥᕕᒃ ᐋᖅᑭᓱᖅᑕᐅᒋᐊᖃᕐᒪᑦ ᑕᒪᓐᓇ 
ᖃᐅᔨᒋᐊᒃᑲᓂᓐᓂᐊᖅᐸᕋ ᑲᑎᒪᔨᐅᑉ ᐅᖃᐅᓯᕆᔭᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᑕᕝᕙᓃᓗᐊᖅᑰᖏᑦᑑᒐᓗᐊᖅ ᐃᓚᖓᓂ ᐊᐱᖅᑯᑎᒋᔪᒪᔭᕋ, ᑕᐃᒃᑯᐊ ᐃᓛᒃ ᑐᓴᐅᒪᔾᔪᑎᖏᑦ 
ᑖᒃᑯᐊ ᓈᖕᒪᖏᒻᒪᑕ ᓲᕐᓗ ᐃᓚᓐᓂᒃᑯᑦ ᐅᕙᓐᖓᑦ ᒪᓐᖔᖅᑐᓂᒃ ᑎᑭᕝᕕᐅᖃᑦᑕᕐᒪᑕᒎᖅ ᐅᓄᓗᐊᖅᑐᓂᒃ ᑕᑲᓇ 
ᑕᑖᖅᑎᓪᓗᒍ Baffin Larga. ᑐᔪᕐᒥᕕᓐᓅᐊᖅᓯᔭᕆᐊᖃᓕᖅᐸᒃᖢᓂ ᑖᓐᓇ ᑲᒪᔨᒋᔭᖓ ᑭᓯᐊᓂ ᑕᐃᒃᑯᐊ ᑐᔪᕐᒥᕕᑦ 
ᐃᓚᖏᑦᑕᐅᖅ accepting-ᓯᖃᑦᑕᕈᓐᓃᕐᒪᑕ ᑕᒪᒃᑯᓂᖓ patient-ᖑᔪᓂᒃ ᑕᐅᓄᖓ ᐋᓐᓂᐊᕕᓕᐊᖅᐸᓪᓕᐊᔪᓂᒃ 
ᐃᓛᒃ ᐱᑦᔪᑎᖃᐅᑦᖢᑎᒃ. ᑕᒪᓐᓇᖃᐃ ᓇᓂᓯᒃᑲᓐᓂᕈᓐᓇᖅᐳᖃᐃ ᐊᔪᓐᓇᓗᐊᓕᕐᒪᓐ ᑖᒃᑯᐊ ᑐᔪᕐᒥᕕᒃᓴᖅᓯᐅᖅᑐᑦ 
ᑕᑲᓇᓂ ᐊᐅᓚᑦᑎᔨᐅᔪᓂᓛᒃ. 
 
ᐃᑲᔪᒃᑲᓐᓂᕈᓐᓇᐸᐃᖅᑲᐃ ᒥᓂᔅᑑᑉ ᑕᒪᒃᑯᐊ ᑐᔪᕐᒥᕕᒃᓴᒥᒃ ᐃᓂᑖᒃᑲᓐᓂᕈᓪᓗᒋᑦ ᑖᒃᑯᐊ. ᓲᕐᓗ ᐃᒪᓐᓇ 
ᑐᑭᓕᐅᔾᔨᓇᓱᒃᑐᖓ, ᐅᕙᓐᖓᑦ ᓲᕐᓗ, Travel Agency-ᒥᑦ ᐸᖕᓂᖅᑑᒥᒃ ᐅᖃᐅᔾᔭᐅᓯᒪᖏᖤᖅᐳᓐ computers-
ᖃᑦᑎᐊᕋᓗᐊᖅᖢᑎᒃ ᑭᓯᐊᓂ ᑎᑭᑕᐅᑳᓪᓚᓲᖑᒻᒪᑕ ᐃᓛᓐᓂᒃᑯᒡᒎᖅ ᐅᓄᓗᐊᖅᑐᓂᒃ. ᑕᑲᓇᓂ 
ᐸᕐᓇᒃᑕᐅᓯᒪᖏᑎᐊᖅᑐᓂᒃ ᑐᔪᕐᒥᕕᒃᓴᖓᓄᑦ.  
 
ᑕᐃᒪᓐᓇᐃᓐᓂᖓᓄᑦ ᑖᒃᑯᐊ ᑲᒪᔨᒋᔭᖓᓐ ᑐᔪᕐᒥᕕᒃᓴᓂᒃ ᕿᓂᕆᐊᖃᓕᓲᖑᒻᒪᓐ ᓲᖃᐃᒻᒪ ᐅᓄᓗᐊᑳᓪᓚᑦᑐᓂᒃ 
ᑎᑭᑦᑐᖃᕌᖓᓐ. ᑖᒃᑯᐊ Travel Agency ᐊᒻᒪᓗ ᑕᑲᓐᓇ Larga ᐅᓪᓗᒥ technology-ᕗᑦ ᑕᒪᔾᔭᐅᓕᕐᒪᑕ 
ᐊᔪᓐᓇᖏᑦᑎᐊᓕᕐᒪᐅᒐᓗᐊᖅ. ᐃᓛᒃ computerized-ᓯᒪᓕᕋᑦᑕ. Information Age-ᒦᓕᕋᑦᑕᐃᓛ. ᑕᑲᒃᑯᐊ 
communicating-ᖏᓗᐊᕐᓂᖓᓄᑦ ᑖᓐᓇ ᐃᓄᒋᐊᒃᓯᑳᓪᓚᓗᐊᖃᑦᑕᕐᒪᓐ ᑕᑲᓐᓇ ᑕᑕᓗᐊᓯᑳᓪᓚᖃᑦᑕᕐᒪᓐ Larga. 
 
ᐃᑲᔪᒃᑲᓐᓂᕆᐊᖃᖅᑰᓕᕋᕕᐅᒃ ᒥᓂᔅᑕ ᑐᔪᒻᒥᕕᒃᑲᓂᕐᒥᒃ available-ᖑᔪᓐᓇᖅᑐᖃᒻᒪᖔᖅ. ᐃᑲᔪᕈᓐᓇᖅᐱᒌᑦ 
ᑕᑲᒃᑯᐊ ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᒃᑯᐊ ᑳᑐᓛᒃᑏᑦ 
ᐃᖅᑲᓇᐃᔭᖃᑎᒋᓯᒪᓕᖅᑕᕗᑦ ᓯᕗᒧᐊᑉᐸᓕᐊᔾᔪᑎᒋᓪᓗᑎᒃᑯᓪᓗ ᐊᒻᒪᓗ ᐃᓪᓗᓕᐅᖅᐸᓕᐊᓪᓗᑕ 
ᑐᔪᕐᒥᕕᒃᓴᐅᓂᐊᖅᑐᒥᒃ ᓂᕈᑐᓂᖅᓴᐅᔪᒥᒃ.  
 
54-ᓂᑦ ᐃᓪᓕᖃᕋᑦᑕ, 90-ᐅᖃᑦᑕᖅᑐᑦ ᑕᐃᒃᑯᖓᖃᑦᑕᖅᑐᑦ ᑐᔪᕐᒥᕕᒻᒧᑦ ᑖᓐᓇ ᑳᑦᑐᓛᒃᑎ ᐊᒃᓱᐊᓗᒃ 
ᐱᔨᑦᑎᕈᑎᖏᑦ ᐱᐅᔪᓂᒃ ᓴᖅᑭᔮᖅᑎᑦᑎᖃᑦᑕᖅᑐᑦ ᑕᐃᒃᑯᓄᖓ ᐋᑐᕚᒧᑦ ᐋᓐᓂᐊᕕᓕᐊᖅᑐᓄᑦ. 
ᐃᓂᒃᖠᐅᓗᐊᓕᕌᖓᑕ ᐅᕝᕙᓘᓐᓃᑦ ᐅᓄᓗᐊᖅᑐᑦ ᑎᑭᑦᑐᖃᕌᖓᓐ ᓯᓂᒃᑕᕕᒻᒧᑦ ᐃᓂᒃᓴᓕᐅᖅᑲᑦᑕᖅᑕᕗᑦ. ᐊᕐᕌᒍ 
ᐊᒡᒋᖅᑐᖅ ᐃᒻᒪᖄ ᑐᔪᒻᒥᕕᒃᑖᓛᖅᑐᒍᑦ ᓄᑖᒥᒃ.  

ᐊᒻᒪᓗ ᑕᐃᒃᑯᐊ ᐃᖅᑲᓇᐃᔮᕆᔭᐅᔪᑦ ᒫᓐᓇ ᐊᐅᓚᖅᑎᑦᑎᔨᐅᖃᑦᑕᖅᑐᑦ ᑖᒃᑯᐊ ᒫᓐᓇ ᐱᓕᕆᐊᕆᔭᕗᓐ 
ᐊᐅᓚᑦᑎᔾᔪᑎᒋᔭᕗᑦ ᐃᓚᓕᐅᖅᖢᒍᑦ ᑕᐃᓐᓇ ᑐᔪᕐᒥᕕᒃ ᐱᔨᑦᑎᕈᑎᖏᓪᓗ. ᖃᐅᔨᒪᖃᑦᑕᕆᐊᖃᒻᒪᑕ ᒪᑯᐊᓗ 
ᑐᓴᐅᒪᔾᔪᑏᑦ ᐊᐅᓚᖅᑎᑕᐅᖃᑦᑕᕐᓗᑎᒃ ᓱᕐᓗ ᑖᓐᓇ ᐊᐅᓚᖅᑎᑕᐅᓂᐊᖅᑐᖅ ᖃᓄᖅ ᑲᒪᒋᔭᐅᔭᕆᐊᖃᒻᒪᖔᖅ.  
 
ᑕᒪᒃᑯᐊᕈᓘᔭᐃᑦ ᐱᐅᓯᕚᓪᓕᑎᓐᓇᓱᒃᑕᕗᑦ. ᑐᔪᕐᒥᕕᒃ ᑕᐅᓇᓂᑐᐃᓐᓇᐅᖏᑦᑐᖅ ᒫᓐᓃᑦᑐᕐᓗ. ᑭᓯᐊᓂ ᐋᑐᕚ 
ᑕᑖᓗᐊᖃᑦᑕᕐᓂᖓ ᑕᒪᓐᓇ ᖃᐅᔨᒪᑦᑎᐊᖅᑕᕗᑦ. ᑕᒪᔾᔭ ᐅᖃᐅᓯᒃᓴᒃᑲ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓐᑐᕆᐋᓪᒨᖃᑦᑕᑎᓪᓗᑕ ᑕᒪᒃᑯᐊ ᑕᐅᓇᓂ ᐋᓐᓂᐊᕕᒻᒦᑦᓲᔭᖅᑐᑦ ᒪᑯᓄᖓ 
ᑕᑯᔭᒐᖃᕝᕕᓐᓄᑦ ᑕᑯᓇᒃᑎᑕᐅᔭᖅᑐᖅᐸᓚᐅᕐᒪᑕ ᑭᓯᐊᓂ ᐅᓪᓗᒥ ᑖᒃᑯᐊ ᐃᖅᑲᓇᐃᔭᓗᐊᓪᓚᕆᖅᑰᓕᕐᒪᑕ ᑖᒃᑯᐊ 
ᐃᖅᑲᓇᐃᔭᖅᑎᒋᔭᖏᑦ ᑕᑲᓇᓂ Larga-ᒥ. ᑐᓵᔭᐅᒐᓗᐊᖅᑐᖓᖃᐃ. ᐃᖅᑲᓇᐃᔭᓗᐊᕐᓂᑯᒨᔪᒃᓴᐅᔪᖅ 
ᓂᐅᕕᖅᕕᑐᐊᒧᑦ ᑕᕝᕗᖓ ᐋᑦᑎᖃᑦᑕᓕᕐᒪᑕ ᑖᒃᑯᓂᖓ patients-ᖑᔪᓂᒃ.  
 
Long time patients-ᖑᔪᑦ ᑕᐃᒃᑯᐊ ᐃᕿᐊᖑᐃᔭᕈᑎᔅᓴᖏᓐᓂᒃ ᑕᑯᔭᒐᖃᕝᕖᑦ ᑕᐅᓇᓂ ᐅᓄᖅᑐᐊᓘᒻᒪᑕ ᐊᒻᒪ 
ᓇᒧᒃᑭᐊᖅ ᐅᐸᑲᑦᑕᖅᕖᑦ ᐅᓄᖅᑐᐊᓘᒐᓗᐊᕐᒪᑕ. ᑕᐃᒃᑯᐊᖃᐃ ᐅᖃᐅᑎᒋᐊᕈᓐᓇᖅᐱᒌᑦ ᐅᕝᕙᓘᓐᓃᑦ 
ᑮᓇᐅᔭᖃᑦᑎᑦᑎᔪᓐᓇᖅᐲᓐ ᑕᒪᒃᑯᐊ ᐋᓐᓂᐊᕕᒻᒦᑦᑐᑐᖃᐃᑦ ᐃᕿᐊᖑᐃᔭᕈᑎᔅᓴᖏᓐᓄᑦ, ᐃᓱᒪᒥᓐᓂᓘᓐᓃᑦ 
ᐃᓗᐊᖅᓯᕚᓪᓕᕈᑎᔅᓴᖏᓐᓄᑦ. ᓂᐅᕕᖅᕕᓕᐊᑐᐃᓐᓇᖃᑦᑕᕐᒪᑕ ᑕᑲᒃᑯᐊ ᑕᑲᓇᓂ Patients-ᖑᔪᐃᑦ Escorts-
ᒥᓐᓂ ᐱᖃᑎᖃᕐᖢᑎᒃ.  
 
ᑭᓯᐊᓂ ᒪᑯᐊ ᓂᐅᕕᕐᕕᐅ ᐊᓯᐊᓄᑦ ᑕᑯᔭᖅᑐᖅᑎᑕᐅᒡᔫᒥᖃᑦᑕᕐᐸᑕ ᐃᕿᐊᙳᖏᓐᓂᕐᓴᐅᔾᔫᒥᓇᔭᖅᑐᒃᓴᐅᒐᓗᐊᕐᒪᑕ 
ᐃᓛ ᓇᓗᓇᖏᒻᒪᑦ. ᑕᕝᕗᖓ ᐅᑎᖅᑕᕋᐅᔭᑐᐃᓐᓇᒪᑕ ᒪᓐᑐᕆᐋᓪᒥ ᐊᖅᑭᒃᓯᒪᓚᐅᕐᓯᒪᔪᖅ ᑕᐃᓐᓇ ᒥᓂᔅᑑᐅᖅᑲᐃ 
ᑕᑯᔪᓐᓇᕐᐸᐅᒃ ᑕᒪᒃᑯᐊ Long term patients-ᖑᔪᑦ ᐅᒡᕙᓘᓐᓃᑦ, ᑕᑲᓇᓃᓚᐅᒃᑲᒃᑐᑦ ᑮᓇᐅᔭᖃᕐᓂᖏᒃᑯᓂ 
ᒪᑯᓄᖓ Museum-ᕈᔪᒡᓄᓪᓘᓐᓃᑦ ᑕᑯᔭᒐᖃᕐᕕᕈᔪᖕᓅᓪᓘᓐᓃᑦ ᑕᑯᓇᖅᑎᑕᐅᔫᒥᖃᑦᑕᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᖃᓄᖅᑑᕈᑎᒋᓂᐊᖅᑕᕗᑦ. ᒫᓐᓇ 
ᑕᑯᔭᒐᖃᕐᕕᓕᐊᕐᓇ ᐊᒻᒪᓗ ᐊᓯᖏᑦ ᑕᒪᒃᑯᐊ Contract-ᑎᓄᑦ ᐃᓚᓕᐅᕐᔭᐅᓯᒪᙱᒻᒪᑕ ᖃᓄᖅᑑᕈᑎᒋᓂᐊᖅᑕᕗᑦ 
ᑖᓐᓇ ᐃᓱᒫᓘᑎᒋᔭᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᑕᐃᒫᑲᓚᐅᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕈᒪᖕᒥᔪᖓ Contract-ᑏᑦ ᒥᒃᓵᓄᑦ ᐊᒻᒪᓗ ᑐᔪᕐᒥᕖ. ᑖᓐᓇ 
ᐊᐱᖅᑯᑎᐅᓵᙱᑦᑐᖅ ᒥᓂᔅᑕᒧᑦ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒐᒃᑯ  

ᑭᖑᓂᑦᑎᓐᓂ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ ᒫᓃᓐᓂᖏᓐᓂ ᐃᒪᖃ ᑭᐅᔭᐅᔪᓐᓇᕐᓯᕗᖓ. ᑎᑎᖅᑲᓂᒃ 
ᓴᖅᑭᒃᑎᓚᐅᕈᒪ ᐅᕙᓂ ᒪᓕᒐᓕᐅᕐᕕᒻᒥᑦ ᑕᐃᒃᓱᒪᖓ ᑐᕌᖓᔪᒥᒃ ᐊᐱᖅᑯᑎᖃᕈᒪᓂᐊᕋᒪ 
ᓂᓪᓕᐅᑎᖃᕈᒪᓂᐊᕋᒪᐃᓛᒃ. 
 
ᐊᒻᒪᓗ ᒥᓂᔅᑕ ᐅᖃᓚᐅᕆᓪᓗᓂ ᐅᓄᓗᐊᖅᑐᒎᖅ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᐋᑐᕚᒧᑦ 
ᐊᒻᒪᓗ ᑐᔪᕐᒥᕕᖕᒧᐊᖅᑕᐅᓂᐊᖅᑐᑦ ᓯᕗᓪᓕᕐᐹᒥᖃᐃ ᐊᐱᕆᒍᒪ ᖃᓄᐃᒃᑐᓂᒃ ᐋᖅᑭᒃᓱᐃᓯᒪᕕᓯ ᓲᕐᓗ ᑕᐃᓐᓇ 
ᑐᔪᕐᒥᕕᒃ ᑕᑖᕌᖓᑦ ᓇᒧᙵᖅᑕᐅᔭᕆᐊᖃᖃᑦᑕᕐᐸᓕ ᑕᐃᒃᑯᐊ ᐃᓂᒃᓴᖃᕈᓃᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᔪᕐᒥᕕᖕᒧᐊᖅᑎᑕᐅᖃᑦᑕᖅᑐᑦ 
ᓯᓂᒃᑕᕐᕕᖕᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᖕᒪᒃᑐᓄᑦ ᓯᓂᒃᑕᕐᕕᖕᓄᐊᖅᑕᐅᔭᕆᐊᖃᖃᑦᑕᕐᐹ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᓕᒃᑯᑦ): ᓯᓂᒃᑕᕐᕖᑦ ᓈᖕᒪᖅᑰᕐᒪᑕ ᓈᖕᒪᒐᓱᕆᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᑐᓴᓚᐅᖅᑕᕋ ᐱᔾᔪᑎᒋᓪᓗᒍ ᐊᐱᖅᑯᑎᒋᓚᐅᕋᒃᑯ ᐊᐱᕆᒃᑲᓐᓂᕈᒪᔭᕋ. 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᐹᑦ ᑕᐃᒃᑯᐊ ᑕᐃᓐᓇ ᐊᓈᓇᒥᓂᒃ ᒪᓕᓚᐅᖅᑐᖅ 
ᐱᓱᒡᒐᖅᖢᓂᓗ ᓇᒡᒍᐊᓕᖅᑕᐅᓚᐅᕋᒥ ᓯᓂᒃᑕᕐᕕᖕᒧᐊᖅᑕᐅᒐᒥ ᐊᑕᐅᓯᕐᒥᒃ ᐃᒡᓕᓕᑯᓗᖕᒦᑕᐅᓚᐅᖅᑑ ᑖᒃᑯᐊ 
ᐊᓈᓇᒌᒃ ᖁᓪᓕᕐᒦᒃᑕᐅᓪᓗᑎᒡᓗ ᐱᓱᒡᒐᖅᑎᓪᓗᒍ, ᖃᓄᕐᓕ ᑖᓐᓇ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᑕᐃᓐᓇ ᓯᓂᒃᑕᕐᕕᒃ 
ᐊᓯᒡᔨᖅᓯᓚᐅᖅᑐ ᑕᐃᒪᐃᑎᓚᐅᙱᑕᕗᑦ ᖁᓪᓕᕐᒧᐊᕐᑕᐅᓚᐅᕐᒪᑕ ᑕᐃᒃᑯᐊ ᐊᓈᓇᒌᒃ ᐊᖅᑭᒃᓱᖅᓯᒪ 
ᐃᓂᒃᓴᓕᐅᕐᓯᒪᒌᓚᐅᕐᓂᖏᑦ ᐱᔾᔪᑎᒋᓪᓗᒋᑦ ᑕᑉᐸᐅᖓ ᖁᓪᓕᕐᒧᑦ ᓄᒃᑎᖅᑕᐅᓚᐅᖅᑐᑦ ᑕᐃᒪ ᒫᓐᓇ ᑕᐃᓐᓇ 
ᖃᐅᔨᒋᐊᕐᕕᒋᓯᒪᓕᖅᑕᕗᑦ ᓯᓂᒃᑕᕐᕕᒃ ᐊᓯᔾᔨᕐᓯᔨᐅᔪᒪᓚᐅᕐᒪᑕ ᑕᐃᓐᓇ ᓯᓂᑦᑕᕐᕕᓕᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᖑᒐᓗᐊᖅ ᑭᓇᒧᑦ ᑎᒃᑯᐊᖅᑐᕐᓂᐊᕋᓗᐊᕈᑦᑕ ᑕᐃᓐᓇ Contract-ᑎ 
ᐱᔭᒃᓴᖅᑖᖅᑎᐅᓯᒪᕗᑦ ᓇᖕᒪᒃᑐᓂᒃ ᓯᓂᒃᑕᕕᕐᓕᐅᖃᑦᑕᕐᓗᓂ. ᓱᕐᓗ Contract-ᑎᐅᒐᒥ Contract-ᓯᒃᑲᓐᓂᕐᖢᑎᒃ 
ᓯᓂᑦᑕᕐᕕᖕᒥ ᑕᐃᒪᐃᓕᓚᐅᕐᒪᑕ ᐊᖏᕈᑎᓕᐅᕐᓯᒪᓪᓗᑎᒃ ᖃᒃᓯᑖᓚᐃᔭᕐᓂᐊᕐᒪᖔᑦ ᐋᖅᑭᒃᓯᒪᔪᒃᓴᐅᖕᒪᑕ.  

ᑕᐃᒪᓐᓇ ᑳᑦᑐᓛᒃᑎᑦᑎᓪᓗᑎᒃ ᐋᓐᓂᐊᕕᓕᐊᖅᑐᖅ ᑕᐃᓐᓇ ᓱᒻᒪᓐ ᐃᓪᓗᕈᓯᕐᒨᖅᑕᐅᓚᐅᖅᓯᒪᕙ? ᓱᕐᓕ 
ᐃᑭᑦᑐᖃᓕᕐᓂᖅᐸᑦ ᑕᕝᕙᓂᓕ ᐊᔪᖅᓯᓐᓇᔭᖅᑑᖅ. ᐊᓂᔪᓐᓇᐃᓕᐅᖅᑲᒐᔭᖅᑐᖅ ᐊᒻᒪᓗ ᑕᐃᑯᓐᖓᕋᒥ ᑕᐃᓐᓇ 
ᖁᒻᒧᐊᑦᑕᕈᓗᒃ ᓯᖁᒥᓯᒪᓐᓂᕐᒪᓐ ᐊᓱᐃᓛᒃ ᐃᖅᑲᓇᐃᔭᖅᑎᓄᑦ ᐊᐱᕆᖦᖤᓕᖅᐳᖅ ᐃᑲᔪᖅᑕᐅᔪᒪᓪᓗᓂ ᑖᓐᓇ 
ᐊᓈᓇᖓ ᐱᓱᒡᒐᕐᒪᓐ, ᑲᐃᓪᓗᐊᒥᒃ ᐊᑐᕐᒪᓐ. ᓇᒡᒍᐊᓐᖑᐊᓕᖅᑕᐅᓯᒪᒐᒥ.  
 
ᖃᓄᖅᑕᐃᒪ ᓈᒻᒪᓐᓂᕋᕈᓐᓇᖅᐱᐅᒃ, ᑕᐃᓐᓇ ᓯᓂᒃᑕᖅᕕᒃ ᐊᑐᖅᑕᐅᑎᑕᐅᓚᐅᖅᑐᖅ ᑳᑦᑐᓛᒃᑎᐅᒐᒥ 
ᐱᔭᒃᓴᑖᖅᑎᑕᐅᓯᒪᕗᖅ ᓈᒻᒪᑦᑐᒥᒃ ᑐᔪᕐᒥᕕᒻᒥᒃ ᓇᓂᓯᔾᔪᔾᔭᐅᓗᓂ. ᖃᓄᖅᑕᐃᒪ ᑖᓐᓇ ᓈᒻᒪᑦᑐᖅ. ᖁᔭᓐᓇᒦᒃ, 
ᐃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ February 17-ᒥ 
ᑕᐅᓄᓐᖓᖅᑐᕕᓂᖅ, ᐊᓯᐊᓄᖔᖅ ᐃᒡᓗᕈᓯᕐᒧᖅᑕᐅᓐᓂᖅᖢᑎᒃ ᖃᐅᑎᓪᓗᒍ ᐅᓂᒃᑲᐅᔾᔭᐅᓚᐅᖅᖢᓂᓗ ᑕᐃᓐᓇ 
ᒪᓕᒃᑎᖓ. ᐊᔪᕐᓇᖅᑑᓚᐅᖏᖦᖢᓂᓗ ᐊᑐᖅᑕᐃᑎᓪᓗᒍ ᐱᔾᔪᑎᔅᓴᖅᓯᐅᖏᑦᑐᒐᐅᒐᓗᐊᖅ ᓯᓂᒃᑕᕕᓪᓗ 
ᓴᐳᒻᒥᓯᒪᓇᓱᓐᖏᖦᖢᒍ.  
 
ᑕᐃᓐᓇ ᑳᑦᑐᓛᒃᑕᐅᓯᒪᕙᓪᓚᐃᖏᑦᑐᖅ ᓯᓂᒃᑕᖅᕕᒃ. ᐊᑭᓕᖅᓱᖅᖢᑎᑯᓪᓗ ᑕᐃᓐᓇ ᐃᓪᓗ, ᐃᓛᒃ ᐃᓪᓗᕈᓯᖅ 
ᐊᑐᖅᑕᐅᔪᖅ. ᖃᐅᔨᒃᑲᔅᓯᒪᓕᖅᑕᕗᑦ ᐋᑐᕚᒥᐅᑕᐃᓐ ᐊᒻᒪᓗ ᑕᐃᓐᓇ ᓯᓂᒃᑕᖅᕕᐅᓚᐅᖅᑐᖅ ᖃᐅᔨᒃᑲᑦᑕᐅᓕᖅᖢᓂ 
ᖃᓄᖅᑑᕈᑎᒋᔭᐅᓂᐊᕐᒪᑦ ᑖᓐᓇ ᐊᑲᐅᖏᓕᐅᕈᑕᐅᓚᐅᖅᑐᖅ.  
 
ᑕᐃᒃᑯᐊ ᓯᓂᒃᑕᖅᕕᓖᑦ ᐊᐅᓚᑦᑎᒻᒪᑕ ᐃᓪᓗᒥᓐᓂᒃ. ᖃᐅᔨᒃᑲᑦᑕᐅᓚᐅᖅᑐᖅ ᖃᓄᐃᑉᐸᓪᓕᐊᓚᐅᕐᒪᖔᖅ ᐊᒻᒪᓗ 
ᑕᐃᑲᓂ ᐊᑐᕚᒥ ᓯᓂᒃᑕᖅᕕᒃ ᖃᓄᖅᑑᕈᑎᖃᕆᐊᖃᓐᓂᐊᖅᑐᑦ ᑕᒪᑦᑐᒪ ᒥᒃᓵᓄᑦ. ᑕᐃᒪᓐᓇ ᑐᓴᖅᑎᑕᐅᓯᒪᔪᖓ 
ᑕᐃᓐᓇ ᐅᖃᐅᓯᕆᔭᐃᓐ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᓐᖏᓪᓗᒍᖃᐃ ᑭᓇ ᐊᓯᔾᔨᓚᐅᕐᒪᖔᖅ ᑳᑦᑐᓛᒃᑕᐅᓯᒪᓂᖓ 
ᒪᓕᒃᖢᒍ, ᑕᐃᓐᓇ ᑳᑐᓛᖃᑦᑐᖅ ᐱᔭᒃᓴᖅᑖᖅᑎᑕᐅᓯᒪᕚ ᓈᒻᒪᑦᑐᓂᒃ ᐃᓂᒃᓴᓕᐅᖃᑦᑕᕐᓗᑎᒃ ᐋᓐᓂᐊᕕᓕᐊᖅᑐᓂᒃ 
ᐊᒻᒪᓗ ᒪᓕᒃᑎᖏᓐᓂᒃ. ᑐᔪᕐᒥᕕᐅᖦᖤᕋᓗᐊᖅᐸᑦ, ᓯᓂᒃᑕᖅᕕᐅᖦᖤᕋᓗᐊᖅᐸ. ᐱᔭᒃᓴᖅᑖᖅᑎᑕᐅᓯᒪᕚᓐ ᓈᒻᒪᑦᑐᓂᒃ 
ᐃᓂᒃᓴᖅᑲᖅᑎᑕᐅᖃᑦᑕᕐᓗᑎᒃ ᐋᓐᓂᐊᕕᓕᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓂᒃᓴᓕᐅᕋᔭᖅᑐᖅ ᑕᐃᓐᓇ ᑐᔪᕐᒥᕕᒃ 
ᓯᓂᑦᑕᕕᒻᒧᑦ. ᑐᑭᓯᐅᒪᓂᕋ ᒪᓕᒃᖢᒍ ᖃᐅᑎᓪᓗᒍ  

ᐊᓯᐊᓄᑦ ᐃᓪᓗᕈᓯᕐᒧᐊᖅᑕᐅᓕᓚᐅᖅᓯᒪᔪᑦ ᑕᐃᓐᓇ ᐃᓪᓗᕈᓯᖓ ᓇᔪᖅᑕᖓ, ᑎᑭᓚᐅᖅᑎᓐᓇᒋᑦ ᐊᓯᖔᖓᓄᑦ 
ᐃᓂᒃᓴᓕᐅᖅᑕᐅᓯᒪᓚᐅᓂᕋᒻᒪ.  
 
ᐅᑭᐅᒃᑯᓂᒃᑯᐊ ᓯᓂᒃᑕᖅᕖᑦ ᑕᑖᑦᑎᐊᖃᑦᑕᕐᒪᑕ. ᐊᒻᒪᓗ ᐋᑐᕚᒥ ᓯᓂᒃᑕᕕᒻᒥ ᐃᓂᒃᓴᓕᐅᖅᑕᐅᖃᑦᑕᓕᓚᐅᖅᓯᒪᔪᑦ 
ᐅᓄᖅᑐᑦ ᑕᐅᓄᖓᐅᖃᑦᑕᕐᒪᑕ ᓗᑦᑖᓕᐊᖅᑐᑦ. ᐅᑭᐅᖑᑎᓪᓗᒍ ᑕᒻᒪᓗ ᑕᐃᑲᓂ ᐅᑭᐅᕐᒥ ᖁᕕᐊᓲᑎᖃᑦᑎᓪᓗᒍ. 
ᓯᓂᒃᑕᖅᕖᑦ ᐊᓯᔾᔨᖅᓯᔪᒥᓃᑦ ᐃᓪᓗᕈᓯᖓᓐᓂᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᐃᓛᒃ ᐃᓱᒪᔅᓲᑎᒋᔭᐅᒻᒪᓪᓕ ᑕᒪᓐᓇ 
ᑕᐃᒃᑯᓄᖓ ᓯᓂᑦᑕᕐᕕᖃᖅᑎᓄᑦ.  
 
ᐃᓛᒃ ᐊᓯᐊᓂᒃ ᐃᓂᒃᓴᖅᑕᖃᓐᖏᒻᒪᑦ.  ᑕᑖᖅᑐᓪᓗᐃᓐᓇ ᑐᔪᕐᒥᕕᒃ ᑖᓐᓇ ᐊᒃᓱᐊᓗᒃ 
ᐊᑲᐅᓐᖏᓕᐅᕈᑎᒋᖃᑦᑕᕐᑕᕗᑦ ᐊᒻᒪᓗ ᓯᕗᒧᐊᒃᐸᓪᓕᐊᔾᔪᑎᒌᓐᓇᕋᓱᒃᑕᕗᑦ ᑕᐃᒃᑯᐊᓗ ᐊᒃᓱᕈᖅᖢᑎᒃ.  
ᐃᓂᒃᓴᓕᐅᕋᓱᖃᑦᑕᕐᖢᑎᒃ 64-ᓂᒃ ᐃᒡᓕᖃᖅᑎᓪᓗᒋᑦ, 90-ᖏᓐᓃᓲᑦ ᑕᐅᓇᓃᒃᑐᑦ. ᓯᓂᑦᑕᕐᕕᑦ ᑐᔪᕐᒥᕕᓪᓗ ᑖᒃᑯᐊ 
ᐋᖅᑭᒃᑎᐊᕐᓯᒪᓇᓱᖃᑦᑕᕐᑕᕗᑦ ᐋᓐᓂᕕᓕᐊᕐᑐᓪᓗᒪᑯᐊ ᐋᓐᓂᐊᕕᖕᒦᑦᑕᕆᐊᖃᖅᑐᓪᓗ.  
 
ᑕᐃᓐᓇ ᐅᖃᐅᓯᕆᔭᐃᑦ ᑕᐃᒪᐃᓚᐅᖅᓯᒪᔪᖅ ᓯᓂᑦᑕᕐᕕᓕᒫᑦ ᑕᑖᖅᑎᓪᓗᒋᑦ. ᑭᓯᐊᓂᓕ ᑐᔪᕐᒥᕕᓖᑦ 
ᐃᓱᒪᕐᓲᑎᖃᖃᑦᑕᕐᒪᑕ ᖃᓄᖅ ᐊᐅᓚᓂᖃᓐᓂᐊᕐᒪᖔᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᒪᓐᓇ ᑕᐃᒪᐃᒃᑐᖅᑕᖃᕆᐊᖃᖏᑦᑐᖅ 
ᐱᔾᔪᑎᒃᓴᕐᓯᐅᕈᑎᒋᔭᐅᔭᕆᐊᖃᓐᖏᒃᖢᓂᓗ. ᑭᓯᐊᓂ ᓈᓕᖅᖢᒍ ᑲᓐᑐᕌᖅᑎᑕᐃᓐᓇ ᐱᔭᓴᖅᑖᖅᑎᑕᐅᓯᒪᕗᑦ 
ᓈᖕᒪᒃᑐᓂᒃ ᑐᔪᕐᒥᕕᓐᓂᒃ ᐋᖅᑭᓱᐃᓯᒪᔭᕆᐊᖃᓂᕐᒥᒃ. ᒪᒥᐊᕝᕕᐅᔭᕆᐊᓖᑦ ᑕᐃᒃᑯᐊ ᐊᓈᓇᒌᒃ ᐅᖃᐅᓯᕆᔮᒃᑲᒃ.  
 
ᐅᖃᐱᓘᑎᖃᓕᕐᒪᑕ ᐃᓚᐃᓐᓈᖅᑕᐅᔫᔮᓚᐅᖅᑑᒃ ᐱᑦᑎᐊᑕᐅᓐᖏᒃᖢᑎᒃᓗ. ᐊᒻᒪᓗ ᖃᖏᖅᖠᓂᕐᒧᑦ ᒪᓕᒐᓕᐅᖅᑎ 
ᐅᖃᖃᑦᑕᕐᓯᒪᒻᒪᑦ ᐃᓚᐃᓐᓈᖅᑕᐅᖃᑦᑕᖅᑐᒡᒎᖅ ᐋᓐᓂᐊᕕᓕᐊᕐᓯᒪᔪᑦ.  
 
ᐱᑦᑎᐊᖅᑕᐅᖏᓐᓂᕋᓚᐅᖅᑐᖅ ᑕᐃᒪᐃᑐᐃᓐᓇᕋᔭᕐᒥᒐᒪ ᑕᐃᒪᐃᑕᐅᓐᓂᕈᒪ ᐊᒻᒪᓗ ᑕᐃᓐᓇ ᑐᔪᕐᒥᕕᒃ ᑭᖑᕐᖓᒍᑦ 
ᐊᐱᖅᑯᑎᒋᓕᕋᒃᑯ ᑕᒪᓐᓇ ᒥᓂᔅᑕᒧᓪᓗ ᑎᑎᕋᕐᖢᖓ. ᑕᐃᓐᓇ 30-ᓄᒡᒍᖅ ᐅᓪᓗᓄᑦ ᓛᒐᒧᑦ ᐃᓯᖅᑕᐃᓕᒪᑎᑕᐅᔪᖅ.   
ᐱᑦᑎᐊᕐᑕᐅᖏᑦᑑᔭᕆᐊᖃᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᐃᒃᑯᐊᓕᑭᐊᖅ ᐋᓐᓂᐊᕕᓕᐊᖃᑦᑕᑐᑦ 
ᓇᐅᒃᑰᕈᓐᓇᖅᐸᑦ ᐱᑦᑎᐊᕐᑕᐅᖏᑦᑑᔭᕌᖓᒥᒃ?  

ᑖᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᕐᒪᑦ ᐃᒡᓗᐃᓇᕐᒥᒃ ᑐᓴᕈᓐᓇᕐᒪᑕ ᑖᓐᓇ ᐅᖃᐅᑎᒋᓪᓗᒍ 
ᓯᓂᑦᑕᕐᕕᖃᑦᑎᑕᑦᑎᐊᓚᐅᓐᖏᑦᑐᖅ ᓂᓪᓕᐅᑎᒋᔭᐅᖕᒪᑦ ᐋᓐᓂᐊᕕᓕᐊᖅᑐᒧᑦ ᐱᑦᑎᐊᖏᓐᓂᕋᖅᑕᐅᖔᓕᖅᖢᓂ 
ᑖᓐᓇ ᐊᖏᕐᕋᐅᑎᑕᐅᑐᐃᓐᓇᕐᖢᓂ ᐅᓪᓗᓄᓪᓗ 30-ᓄᑦ ᓛᒐᒨᕆᐊᖃᕈᓐᓃᖅᖢᓂ.  
 
ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᒪᓕᒃᑎᐅᒃᖤᕋᓗᐊᖅᐸᑦ ᐋᓐᓂᐊᕕᓕᐊᒃᖤᕋᓗᐊᖅᐸᓪᓗ ᐱᑦᑎᐊᖅᑕᐅᓇᓱᒋᓐᖏᒃᑯᑎᒃ 
ᖃᓄᐃᑦᑐᓂᒃ ᐊᑐᕈᓐᓇᖅᐸᑦ ᐅᓐᓂᕐᓘᑎᖃᕈᒪᒍᑎᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔨᑦᑎᓐᓂᐅᕙᒃᑐᑦ ᑐᔪᕐᒥᕕᐅᔪᓂ 
ᑕᐃᒪ ᐃᒫᒃ ᐃᒥᐊᓗᖕᒧᓘᓐᓃᑦ, ᐃᒫᒃ ᐊᑦᑕᓇᕐᑐᒥᕈᓘᔭᖅᐸᑕ ᑕᐃᒃᑯᐊ ᐊᑐᐊᒐᖃᖃᑦᑕᕐᖓᑕ ᒪᓕᒐᖃᖃᑦᑕᕐᖓᑕ 
ᑕᐃᒃᑯᓂᖓ ᑕᐃᒫᒃ ᐃᓱᒪᓕᐅᖅᐸᒃᑐᑦ ᒪᓕᒃᑐᒋᑦ ᖃᓄᐃᓕᔪᖃᕐᓯᒪᓐᓂᕐᒪᖔᖅ.  
 
ᑕᐃᒪᓕ ᑕᐃᒃᑯᐊ ᐱᔨᑦᑎᕐᑎᐅᔪᑦ ᐱᔨᑦᑎᖃᑦᑕᕐᖓᑕ ᑕᐃᑲᓂ ᑐᔪᕐᒥᔪᓄᑦ, ᑐᔪᕐᒥᕕᐅᔪᓂ ᑖᒃᑯᐊᓗ 
ᐋᓐᓂᐊᕐᕕᓕᐊᖅᓯᒪᔪᑦ ᐊᐃᒃᐸᕆᔭᖏᓪᓗ. 
 
ᐃᓱᒪᒃᐸᑕ ᐸᕝᕕᓴᕆᐊᖏᓐᓂᒃ, ᒪᓕᓪᓗᒋᑦ ᑕᐃᒃᑯᐊ ᐱᔪᓐᓇᕐᓂᖏᑦ ᖃᓄᐃᓕᒋᐊᖅᑎᑦᑎᒍᓐᓇᖅᑐᑦ ᐃᒻᒥᓐᓂᓪᓕ 
ᐋᖅᑭᒃᓯᕙᒃᑐᑦ. ᑕᐃᒃᑯᐊᓕ ᑕᐃᒪᐃᓕᑎᑦᑎᕙᑦᑐᑦ ᐱᔨᑦᑎᕐᖓᑕ ᑖᑦᓱᒧᖓ ᖃᓄᐃᓕᐅᕐᓂᐅᓚᐅᕐᑐᒥᓘᓐᓃᑦ ᐊᒻᒪ  
ᐃᑲᔪᖅᑐᕆᐊᖃᖅᑕᕋ ᑖᓐᓇ. ᐃᓱᒪᓕᐅᕆᐊᖃᕐᖓᑕ ᐃᒻᒥᓂᒃ ᐃᓱᒪᓕᐅᖅᑳᕐᓗᑎᒃ ᑕᒪᐅᓇ.  
 
ᐱᓂᕐᓗᒃᑕᐅᒍᑎᓪᓘᓐᓃᑦ ᐊᒻᒪᓗ ᑖᒃᑯᐊ ᐃᓱᒪᒋᒻᒥᓗᒋᑦᑕᐅᖅ ᐊᓯᖏᑦ ᐋᓐᓂᐊᕕᓕᐊᖅᓯᒪᔪᓐ ᑕᕝᕙᓂ ᑐᔪᕐᒥᔪᑦ. 
ᑕᐃᒃᑯᐊᓕ ᐃᒻᒥᓂᒃ ᖃᐅᔨᓴᓚᐅᖅᑐᑎᒃ ᑕᐃᒪᓕᑲᓴᑦᑐᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔭᕋᓗᐊᕋ, ᐊᐱᕆᖅᑲᐅᖏᑕᕋ ᐃᒪᐃᓕᐅᖅᑳ, ᑕᐃᒃᑯᐊ 
ᐋᓐᓂᐊᕕᓕᐊᖅᓯᒪᔪᑦ ᐃᒫᒃ ᐱᓂᕐᓗᒃᑕᐅᒐᓗᐊᕐᕈᑎᒃ ᐅᓐᓂᓗᒃᕕᖃᖏᑦᑑᓐ? ᖃᓄᕐᓕ ᐋᖅᑭᒃᓯᓯᒪᕙᓐ ᑭᓇᒧᓐ 
ᐅᓐᓂᓗᒃᒍᓐᓇᖅᑲᑦ ᑕᐃᒫᒃ ᐃᓱᒪᒍᑎᒃ? ᑕᐃᒫᒃ ᐸᓯᔭᐅᕈᓘᔭᑐᐃᓐᓇᖏᓪᓗᑎᒃ 
ᐱᑦᑎᐊᖏᑦᑐᒥᓂᐅᓂᕋᖅᑕᐅᖏᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐃᑉᐸᖃᑦᑑᔪᑦ ᐋᓐᓂᐊᕕᓕᐊᖅᑐᓪᓗ 
ᐊᐅᓚᑦᑎᔨᐅᔪᓂᒃ, ᐊᐅᓚᑦᑎᔨᐅᔪᒧᑦ ᐅᖄᓚᒍᓐᓇᖅᑐᖅ  

ᐅᕝᕙᓘᓐᓃᑦ ᒪᓕᒐᓕᐅᖅᑎᒥᓄᑦ. ᐅᕙᓐᓄᓘᓐᓃᑦ ᐊᔾᔨᒌᖏᕈᓘᔭᖅᑐᓂᒃ ᐊᖅᑯᑎᖃᕈᓐᓇᖅᑐᖅ. 
 
ᐊᑲᒃᓴᖏᒃᑯᑎᒃ ᑕᐃᒃᓱᒧᖓ, ᐄ, ᑐᓴᕈᒪᑐᐃᓐᓇᑎᐊᖅᑐᒍᑦ ᖃᐅᔨᓴᕆᐊᕈᓐᓇᕋᔭᕋᑦᑕ ᖃᓄᐃᓕᓂᖅᑕᖃᕐᓂᕐᒪᖔᖅ 
ᐊᒻᒪᓗ ᕿᒥᕐᕈᔭᐃᓐᓇᕆᓗᒋᑦ ᑖᒃᑯᐊ. ᑕᕝᕙᓐᖓᑦ ᖃᐅᔨᓴᕆᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐄ, ᑕᐃᒪ ᐅᖃᓚᐅᖅᑐᖅ, ᑕᐃᒪᓕ ᖃᓄᖅ ᐊᑲᐅᓯᕚᓪᓕᖅᑎᒍᓐᓇᖅᐱᑎᕗᑦ ᑕᐃᒃᑯᐊ 
ᑭᒡᒐᑐᖅᑕᕗᑦ ᑳᑦᑐᓛᒃᑕᐅᓯᒪᔪᖅ ᐃᒫᒃ ᓱᕐᓗ ᓱᖁᑎᒋᔭᐅᔫᔮᖏᑦᑐᖅ.  
 
ᑎᑎᕋᖅᕕᒋᓚᐅᕆᒃᑭᑦ ᑖᒃᓱᒪ ᒥᒃᓵᓄᑦ ᑖᓐᓇ ᐊᖏᕐᕋᖅᑎᑕᐅᓪᓗᓂ ᑭᓯᐊᓂ ᑎᑎᕇᖅᓯᒪᓕᕋᒪ. 
ᑎᑎᕋᕈᑎᓪᓗᒍᐃᓛᒃ, ᐅᖄᓚᕕᐅᓕᓚᐅᕐᖓᑦ ᐅᓪᓗᓄᒡᒎᖅ 30-ᓄᑦ ᑕᐅᓄᓐᖓᕆᐊᖃᑦᑎᑕᐅᓂᖏᑦᑐᖅ. ᑎᑎᖅᑲᒥᒃ 
ᐱᔭᕇᖅᓯᒪᓕᖅᑎᓪᓗᒋᑦ.  
 
ᐊᐱᖅᓱᓕᕋᒪ ᑖᔅᓱᒪ ᒥᒃᓵᓄᑦ ᑕᐃᒃᑯᐊ ᐱᔨᑦᑎᖅᑐᑦ ᐃᒫᒃ ᖃᓄᖅ ᐃᓱᒫᓗᒍᑎᒋᔭᖏᑦ ᓱᕐᓗ ᑕᐃᒫᒃ 
ᐱᑦᑎᐊᓚᐅᖏᓐᓂᖓᓄᑦ ᐃᒫᒃ ᐱᑦᑎᐊᖅᑕᐅᖏᑦᑑᔮᓕᖅᑐᓂ. ᖃᓄᐃᑦᑐᓂᖏᒃᑯᐊ ᐋᖅᑭᒃᓯᓯᒪᒐᓗᐊᖅᐱᓯ ᑕᒪᒃᑯᐊ 
ᑭᒡᒐᑐᖅᑕᕗᑦ ᐃᒫᒃ ᐱᓂᕐᓗᒃᑕᐅᖃᑦᑕᓂᐊᖏᒻᒪᑕ ᐋᓐᓂᐊᕕᓕᐊᖅᓯᒪᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᐱᓂᕐᓗᑐᐃᓐᓇᐅᖃᑦᑕᖏᑦᑐᖅ 
ᐱᑦᑎᐊᖏᑕᐃᓐᓇᐅᖃᑦᑕᖏᑦᑐᑦ. ᐃᓚᖏᑦ ᐊᑲᐅᖏᓕᐅᕈᑎᖃᑉᐸᑦᑐᑦ ᐊᐃᑉᐸᕆᔭᖏᓐᓂᒃ. 
ᑕᐃᒪᐃᖏᓐᓇᓕᒫᖏᑦᑐᖅ. ᖃᑯᑎᒃᑯᑦ ᑕᐃᒪᐃᓚᐅᑲᐃᓐᓇᖃᑦᑕᖅᑐᑦ. ᑭᓯᐊᓂ ᐅᓂᒃᑳᕈᓐᓇᖏᒻᒪᑦ ᑕᐃᒃᑯᐊ 
ᒪᓕᒐᓕᐅᖅᕕᒻᒥ ᐅᖃᐅᓯᕆᔪᒪᖏᓇᒃᑭᓐ. 
 
ᑕᒪᓐᓇ ᖃᐅᔨᒋᐊᖅᑕᐅᓚᐅᖅᑐᖅ ᑕᐃᒃᑯᐊᓗ ᑐᔪᕐᒥᑎᑦᑎᔪᑦ. ᑳᑦᑐᓛᒃᑕᐅᓯᒪᔪᑦ QC-ᑯᓐᓂᑦ. ᑕᐃᒃᑯᐊ ᑳᑦᑐᓛᒃᓯᒪᔪᑦ 
ᑕᐃᒃᑯᐊᑦᑕᐅᖅ ᐱᔨᑦᑎᕆᐊᖃᒻᒥᔪᑦ ᓄᓇᑖᖃᑕᐅᓯᒪᔪᓂᒃ. ᑕᐃᒃᑯᓄᖓᑦᑕᐅᖅ ᐅᖃᕈᓐᓇᕆᓪ.ᓗᑎᒃ 
ᐊᑲᖅᓴᖏᔾᔪᑎᒥᓂᒃ.  
 
ᐅᕙᒍᓪᓕ Larga-ᒨᖅᐸᑦᑐᑦ ᑐᔪᕐᒥᕕᒻᒧᑦ ᐱᑦᑎᐊᑕᒻᒪᕆᐅᕙᑦᑐᑦ ᐃᖅᑲᓇᐃᔭᖅᑎᓄᑦ ᐃᓛᓐᓂᑯᓪᓗ ᐱᓗᐊᖅᑐᒥᑦ 
ᐃᓚᖏᓐᓂ ᑕᒪᓐᓇ ᖃᐅᔨᓴᖅᑕᐅᓚᐅᖅᑐᖅ ᐊᒻᒪᓗ ᐅᖃᖃᑎᒌᒍᑕᐅᓪᓗᓂ ᑲᒪᒋᔭᐅᓪᓗᓂ ᐋᖅᑭᒃᑕᐅᒐᓱᐊᖅᖢᓂ. 
ᐄ, ᑕᐃᓐᓇᓗ ᑕᐅᓇᓃᓚᐅᖅᑐᖅ ᐅᖃᖃᑎᒋᔭᐅᓛᖅᑐᖅ ᑐᓴᖅᓯᒪᓪᓗᑕᓗ ᑕᐃᒃᓱᒪᓐᖓᑦ ᐊᖓᔪᖅᑳᕆᔭᐅᔪᒥᒃ 
ᖃᓄᐃᓕᐅᕐᓂᐅᓚᐅᖅᑐᒥᒃ.  

ᑕᒪᒃᑯᐊ ᐋᖅᑭᒃᓯᒪᔫᒐᓗᐊᑦ ᑲᒪᔾᔪᑕᐅᖃᑦᑕᓂᐊᖅᑐᑦ ᖃᐅᔨᓴᕈᓐᓇᖅᓯᓯᒪᒐᑦᑎᒍ. ᐅᖃᖅᑲᐅᒐᒪ ᑕᒪᒃᑮᒃ 
ᑐᓴᖅᑕᐃᓐᓇᕆᓪᓗᒋᒃ ᐱᑕᖃᕐᖓᑦ ᐃᒫ. ᑭᓯᐊᓂ ᒪᓕᒐᓕᐅᖅᕖ ᐃᓗᐊᓂ ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᔪᒧᑦ 
ᐅᓂᒃᑳᕈᓐᓇᖏᓐᓇᒪ ᒪᓕᒐᓕᐅᕐᕕᐅ ᐃᓗᐊᓂ ᑭᒃᑯᑐᐃᓐᓇᕐᓄᑦ ᑐᓵᔭᐅᑎᓪᓗᒍ. 
 
ᑖᓐᓇᓕ ᒪᓕᒐᓕᐅᖅᑎ ᐅᖃᐅᑎᒍᒪᔭᕋ ᑕᒪᓐᓇ ᖃᐅᔨᒋᐊᕐᓯᒪᓕᖅᑕᕗᑦ ᐋᖅᑭᒋᐊᕐᓯᒪᓇᓱᑦᑐᒍᑦ. ᐄ 
ᖁᕕᐊᓇᙱᑦᑑᒐᓗᐊᖅ ᑕᐃᒪᐃᓚᐅᕐᖓᑦ ᑭᓯᐊᓂᓕ ᐱᔨᑦᑎᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᓂ ᑖᒃᑯᐊᓗ ᐋᑐᕚᒥ 
ᐃᖅᑲᓇᐃᔭᖅᑎᐅᔪᑦ ᐱᓕᕆᑦᑎᐊᑐᒻᒪᕆᐊᓘᕙᒻᒪᑕ ᐊᓱᕈᓐᓇᖅᑐᒦᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ Contract-ᖑᔪᒥ ᐊᖅᑭᒃᓯᒪᔪᒻᒦᓛᒃ ᑕᐃᒃᑯᐊ Contract-
ᑕᐅᓯᒪᔪᖅ ᓇᓕᐊᙱᓛ ᐱᔨᑦᑎᖅᑐ ᐅᖃᖅᑲᐅᒻᒪᑦ ᐃᒫ, ᐋᓐᓂᐊᕕᖕᒥ ᖃᖓᑕᓲᒃᑯᕕᖕᒥ ᑐᔪᕐᒥᕕᒻᒨᖅᑕᐅᓗᑎᒃ 
ᐃᓗᐊᓃᑦᑐᖃᕆᕚ ᑖᒃᑯᐊ ᐅᓯᖃᑦᑕᕆᐊᖃᕐᒥᒻᒪᑕ ᑕᕙᙵᑦ ᑐᔪᕐᒥᕕᒋᔭᙵᓐᓂᒃ ᑐᔪᕐᒥᕕᒻᒥᒃ 
ᐋᓐᓂᐊᕕᓕᐊᕐᓯᒪᔪᓂᒃ ᑕᕝᕗᖓ ᐋᓐᓂᐊᕕᒻᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ. ᑖᒃᑯᐊ ᐋᓐᓂᐊᕕᓕᐊᕐᓯᒪᔪᓄᑦ ᑐᔪᕐᒥᕕᐅᔪᑦ ᐱᓯᒪᔪᑦ 
ᑕᑯᔭᐅᓂᐊᖅᑐᓂᓪᓗ ᐊᒻᒪᓗ ᑎᑭᑉᐸᓪᓕᐊᔪᓂ ᑎᑎᕋᕐᓯᒪᔪᓂᒃ ᐱᑕᓖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ):ᖁᔭᓐᓇᒦᒃ. ᑕᐃᒃᑯᐊ ᐋᖅᑭᒃᓯᒪᕚᑦ ᑕᑯᓴᐅᑎᑕᐅᕚ ᒪᓕᑦᑕᐅᕙᑉᐸ ᑕᕙᓂ ᑐᔪᕐᒥᕕᐅᔪᓃ 
ᐊᑕᐅᓯᑐᐃᓐᓇᕐᒥ ᐊᐅᓪᓚᖅᑐᖃᕐᓂᐊᕐᐸᑦ ᐃᓛ ᐃᒫ ᐅᑕᖅᑭᔭᕆᐊᖃᕐᓂᕋᖅᑕᐅᓗᑎᒃ ᐃᒫ ᐊᑕᐅᓯᑐᐃᓐᓇ 
ᐃᑭᒪᔭᕆᐊᖃᖅᑲᑦ?  
 
ᑕᒪᓐᓇ ᐱᙱᔾᔪᑕᐅᒍᓐᓇᖅᑳ ᐅᓯᙱᔾᔪᑕᐅᖃᑦᑕᕈᓐᓇᕆᕙ ᑕᒪᓐᓇ ᐊᑕᐅᓯᐅᑉᐸᑦ ᐅᕝᕙᓘᓐᓃᑦ ᐃᖏᕐᕋᔭᕆᐊᖃᖅᑲ 
ᐅᓯᒐᓗᐊᕈᑎᒃ ᐅᓯᙱᒃᑲᓗᐊᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖃᐅᔨᒪᔭᒃᑯᑦ ᐋᑐᕚᒥ ᑕᐃᒃᑯᐊ ᐅᓯᒐᓗᐊᕈᑎᒃ ᐅᓯᙱᒃᑲᓗᐊᕈᑎ 
ᑕᐃᑯᙵᕐᕕᒋᒋᐊᓕᒥᓅᕆᐊᓖᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᒫᓐᓇ ᐱᖁᔨᕗᖔᖅᑯᖓ ᓄᖅᑲᕇᕈᒪᓕᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑐᖃᙵᑦ ᓄᖅᑲᕇᕈᒪᓕᖅᑐᓂ ᐊᐃᕙᔾᔪᑕᐅᒍᓐᓇᖏᑦᑐᓂ 
ᓈᒻᒪᓴᖅᑐᑦ ᐱᖁᔨᕗᖔᕈᑎᒥᒃ. ᓇᖕᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 
ᓄᖅᑲᕆᐊᕐᓂᐊᓕᕋᑦᑕ.  
 
ᖁᔭᓐᓇᒦᒃ ᒥᓂᔅᑕ ᐃᖅᑲᓇᐃᔭᖅᑎᑦᑎᓪᓗ, ᑕᕝᕙᓃᖅᑲᐅᒐᒃᓯ.   
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 20. (ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᑎᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 1ᒥᑦ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᑦ ᓄᖅᑲᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. 
ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. 
(ᑐᓵᔨᑎᒍᑦ) ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓕᒫᑦ 9-ᑰᖅᑲᑦ ᓇᓄᒻᒥᑦ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 22ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 3 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᕿᑎᖅᑰ, 
ᒫᑦᓯ 22, 1:30 ᐱᒋᐊᓛᕆᓪᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:07ᒥ ᐅᓐᓄᒃᑯᑦ



 

 

 


